
Ágrip	  

Á	  21.	  öldinni	  er	  kallað	  hástöfum	  eftir	  skapandi	   forystu,	   leiðtogum	  sem	  eru	  
tilbúnir	   til	  þess	  að	  vera	  skapandi	  á	  vettvangi	  starfs	  síns	  og	  skapa	  grundvöll	  
fyrir	   aðra	   til	   að	   vera	   skapandi.	   Þetta	   ákall	   á	   við	   í	   öllum	   geirum	   og	   er	  
skólasamfélagið	  þar	  síst	  undanskilið.	  Skólaþróunarverkefnið	  Menningarfáni	  
Reykjavíkur	  er	  leið	  til	  að	  skapa	  umgjörð	  utan	  um	  starf	  leikskóla,	  grunnskóla	  
og	   frístundaheimila.	   Í	   sameiningu	   er	   þar	   unnið	   að	   framúrskarandi	  
menningar-‐	  og	   listfræðslustarfi	   í	  samvinnu	  við	   lista-‐	  og	  menningarstofnanir	  
og	  geta	  þessar	  skólaeiningar	  í	  því	  samhengi	  kallað	  sig	  menningarskóla.	  	  

Þessi	  rannsókn	  skoðar	  útfærslu	  Menningarfánans	   í	  Dalskóla	  og	  hlutverk	  
skólastjórans	   í	   því	   samhengi,	   en	   meginmarkmiðið	   er	   að	   draga	   lærdóm	   af	  
reynslu	   skólans	   af	   fánanum.	   Tilgangurinn	   er	   að	   varpa	   upp	   mynd	   af	  
framúrskarandi	  list-‐	  og	  menningarfræðslu,	  á	  sama	  tíma	  og	  festur	  er	  fingur	  á	  
vankanta	   fánans	   og	   settar	   fram	   tillögur	   um	   hvernig	   sníða	   megi	   þá	   af.	  
Niðurstöðum	   er	   ætlað	   að	   byggja	   frekar	   undir	   markmið	   fánans	   og	  
menningarstefnu	   Reykjavíkurborgar,	   því	   leiðarljósi	   er	   snýr	   að	   börnum	   og	  
menningaruppeldi.	   Rannsóknin	   er	   eigindleg	   og	   byggir	   á	   skjalarýni,	  
vettvangsathugun	   og	   viðtölum	   við	   sex	   einstaklinga	   í	   Dalskóla:	   skólastjóra,	  
tvo	   aðstoðarskólastjóra,	   fráfarandi	   deildarstjóra	   listastarfs	   og	  
tónmenntakennara	  auk	  tveggja	  myndlistakennara.	  	  

Helstu	  niðurstöður	  eru	  þær	  að	  menningar-‐	  og	  listfræðsla	  er	  grundvöllur	  
alls	   starfs	   í	   Dalskóla.	   Hún	   er	   útfærð	   á	   öllum	   sviðum	   skólans,	   svo	   sem	   í	  
samstarfi	   milli	   nemenda	   og	   kennara,	   í	   námi	   og	   kennslu,	   og	   símenntun	  
starfsmanna.	   Menningar-‐	   og	   listtengdar	   áherslur	   eru	   auðsýnilegar	   í	  
Dalskóla,	   þar	  hefur	   verið	  þróuð	  menningarstefna	  auk	  þess	   sem	  skólinn	  á	   í	  
virku	   samstarfi	   við	   menningar-‐	   og	   listastofnanir,	   listhópa	   og	   listamenn.	  
Þegar	   hlutverk	   skólastjórans	   er	   skoðað	  má	   draga	   þá	   ályktun	   að	   hann	   hafi	  
leitt	   starfsfólk,	   nemendur	   og	   foreldra	   skólans	   í	   átt	   að	   frumlegu	  markmiði,	  
leið	   sem	   var	   ný	   fyrir	   hópinn,	   á	   sama	   tíma	   og	   hann	   hefur	   stuðlað	   að	  
nýbreytni	  í	  skólasamfélaginu.	  Dalskóli	  er	  stofnaður	  á	  forsendum	  menningar	  
og	   lista	   sem	   endurspeglast	   meðal	   annars	   í	   ráðningu	   alls	   starfsfólks	   og	  
þeirrar	   skapandi	   skólamenningar	   og	   andrúmslofts	   sem	   einkennir	   hann.	  
Sjálfsmynd	  skólans	  sem	  skapandi	  skóla	  er	  skýr	  og	  endurspeglast	  til	  dæmis	  í	  
breiðum	  stuðningi	  þar	  sem	  fánaberi	  menningar	  er	  ekki	  einn	  fyrir	  alla,	  heldur	  
allir	   fyrir	   einn.	   Þegar	   rýnt	   er	   í	   framtíðaráform	   Dalskóla	   þá	   má	   sjá	   sterka	  
vísbendingu	  um	  frekari	  þróun	  hans	  í	  átt	  að	  mennta-‐	  og	  menningarstofnun.	  

Abstract	  

All	  my	  soul‘s	  silver	  strings	  shiver	  

The	   21st	   century	   calls	   loudly	   for	   the	   invocation	   of	   creative	   leadership,	  
leaders	  who	   are	  willing	   to	   be	   creative	   in	   their	   fields	   of	  work,	   and	   for	   the	  
establishment	  of	  platforms	  enabling	  further	  creativity.	  This	  call	  to	  creativity	  
is	  heard	  across	  all	  sectors,	  not	  least	  in	  the	  field	  of	  education.	  The	  Reykjavík	  
Culture	  Flag	  school	  development	  project,	   is	  a	   framework	  of	   instruction	  for	  
pre-‐schools,	   primary	   schools	   and	   afterschool	   programs,	   to	   create	   an	  
outstanding	   work	   in	   collaboration	   with	   various	   arts	   and	   cultural	  
organizations.	  	  

This	   study	   looks	   at	   the	   implementation	  of	   the	  Culture	   Flag	   program	   in	  
Dalskóli	   School,	   with	   a	   emphasis	   on	   the	   role	   of	   the	   school	   principal.	   The	  
main	  objective	  is	  to	  obtain	  direct	  experienced-‐based	  knowledge	  of	  the	  flag-‐
project	   in	   action.	   The	   purpose	   is	   to	   identify	   its	   strengths	   and	  weaknesses	  
and	   at	   the	   same	   time	   to	   set	   out	   proposals	   for	   how	   it	   can	   be	   further	  
improved.	  The	  conclusions	  provide	  a	  foundation	  for	  the	  main	  objectives	  of	  
the	  flag	  project	  and	  also	  the	  cultural	  policy	  of	  the	  City	  of	  Reykjavík,	  i.e.	  the	  
guiding	  principles	   relating	   to	   children	  and	   their	   cultural	  development.	  The	  
study	  is	  based	  on	  document	  analysis,	  field	  study	  and	  a	  number	  of	  interviews	  
with	  management	  and	  various	  art	  teachers	  from	  Dalskóli	  School.	  

In	  conclusion,	  the	  emphasis	  of	  culture	  and	  art	  is	  clearly	  visible	  in	  Dalskóli	  
School.	  All	  activities	  at	  Dalskoli	  School	  are	  fundamentally	  based	  on	  arts	  and	  
culture	   and	   implemented	   in	   all	   departments	   of	   the	   school.	   It	   forms	   the	  
basis	   of	   collaborations	   between	   both	   students	   and	   teachers	   between	  
departments.	   It	   has	   developed	   its	   cultural	   policy	   successfully	   and	   actively	  
collaborates	  with	  individuals,	  groups	  and	  institutions	  of	  arts	  and	  culture.	  On	  
examination	   of	   the	   role	   of	   the	   school	   principal,	   it	   is	   possible	   to	   conclude	  
that	   he	   has	   successfully	   directed	   the	   staff,	   students	   and	   parents	   of	   the	  
school	  towards	  a	  new	  and	  original	  goal	  and	  at	  the	  same	  time	  contributed	  to	  
an	   innovative	   school	   community.	   Dalskóli	   School	   is	   established	   on	   the	  
essential	   principals	   of	   culture	   and	   art,	   which	   is	   reflected,	   amongst	   other	  
things,	   in	   the	   employment	   of	   staff,	   the	   creative	   school	   culture	   and	   the	  
ensuing	   innovative	   atmosphere.	   Its	   identity	   as	   a	   creative	   school	   is	   both	  
apparent	   and	   evident	   in	   its	   broad	   support	   of	   culture	   and	   of	   flying	   the	  
cultural	  flag,	  which	  represents	  not	  one	  for	  all,	  but	  rather	  all	  for	  one.	  	  	  

1 Inngangur	  

Undanfarin	   ár	   hafa	   ákveðinnar	   viðhorfsbreytingar	   þótt	   gæta	   þegar	   kemur	  
að	   hugmyndinni	   um	   skapandi	   hugsun	   í	   skólastarfi.	   Skólaþróunarverkefnið	  
Menningarfáni	   Reykjavíkur	   var	   settur	   á	   laggirnar	   hér	   á	   landi	   árið	   2011	   en	  
þar	  er	  um	  að	   ræða	  nýsköpun	   í	   opinberri	   þjónustu.	  Verkefnið	  er	   leið	   til	   að	  
skapa	   umgjörð	   utan	   um	   skólastarf	   þriggja	   skólaeininga,	   það	   er	   leikskóla,	  
grunnskóla	   og	   frístundaheimila	   sem	   saman	   vinna	   að	   framúrskarandi	  
menningar-‐	  og	   listfræðslustarfi	   í	  samvinnu	  við	   lista-‐	  og	  menningarstofnanir	  
og	   geta	   í	   því	   samhengi	   kallað	   sig	  menningarskóla.	   Í	   þessari	   ritgerð	   verður	  
dregin	   upp	   mynd	   af	   Dalskóla	   og	   þeirri	   framúrskarandi	   menningar-‐	   og	  
listfræðslu	  sem	  þar	  hefur	  verið	  byggð	  upp	  síðan	  skólinn	  var	  stofnaður	  árið	  
2010.	   Jafnframt	   er	   í	   því	   samhengi	   hlutverk	   skólastjórans	   skoðað	   sem	  
skapandi	  leiðtogi	  á	  21.	  öldinni.	  

Hugmyndin	   um	   menningarskóla	   er	   ný	   hér	   á	   landi	   og	   hefur	   hana	   því	  
sjaldan	  borið	  á	  góma	  í	  umfjöllun	  um	  skóla.	  Raunar	  má	  svo	  heita	  að	  hugtakið	  
hafi	   tæplega	   viðurkennda	  merkingu	   enn	   sem	   komið.	   Helst	   hefur	   hugtakið	  
komið	   fram	   á	   íslenska	   hluta	   vef	   norrænu	   ráðherranefndarinnar,	   en	  
síðastliðin	   ár	   hefur	  Menningar-‐	   og	  menntanefnd	  Norðurlandaráðs	   talið	   að	  
auka	   þurfi	   vægi	   skapandi	   starfs	   í	   skólum.	   Rannsóknir	   sem	   nefndin	   hefur	  
látið	  framkvæma	  sýna	  að	  skapandi	  námsgreinar	  séu	  mikilvægar	  fyrir	  þroska	  
skólabarna	   og	   námsárangur	   þeirra	   (Norden,	   2008b).	   Margar	   aðrar	   þjóðir	  
hafa	   þegar	   gert	   sér	   grein	   fyrir	   því	   að	   sköpun	   og	   skólastarf	   heyri	   saman.	  
Framkvæmdarstjórn	   Evrópusambandsins	   ákvað	   til	   að	  mynda	   að	   árið	   2009	  
yrði	  ár	  sköpunar,	  UNESCO	  setti	   listir	   í	   skólastarfi	  á	  stefnuskrá	  sína	  sama	  ár	  
og	   í	   Bretlandi	   var	   ýtt	   úr	   vör	   verkefninu	   Sérhver	   skóli	   er	   tónlistarskóli	   en	  
verkefninu	   var	   lagt	   til	   322	   milljónir	   sterlingspunda	   af	   hinu	   opinbera	  
(Norden,	  2008a).	  Þá	  hefur	  OECD	  ákveðið	  að	  gera	   listgreinar	  hluta	  af	  PISA-‐
könnunum	  sínum	  (Norden,	  2009b).	  	  

Á	   þingi	   Norðurlandaráðs	   í	   Helsinki	   árið	   2008	   setti	   breiður	   hópur	  
norrænna	   þingmanna	   fram	   kröfu	   þess	   efnis	   að	   öll	   sveitarfélög	   á	  
Norðurlöndunum	   skyldu	   stofna	  menningarskóla.	  Meðal	   annars	   var	   vísað	   í	  
Barnasáttmála	   Sameinuðu	   Þjóðanna	   þar	   sem	   segir	   að	   tryggja	   eigi	   öllum	  
börnum	   rétt	   til	   að	   taka	   þátt	   í	   menningarlífi.	   Lagt	   var	   til	   að	  
menningarmálaráðherrar	   Norðurlandanna	   samþykktu	   sameiginlegt	  
markmið	   um	   að	   stofna	   slíka	   skóla	   og	   að	   fjármagni	   yrði	   veitt	   til	  

sameiginlegrar	  norrænnar	  markaðssetningar	  á	  hugmyndinni	  til	  sveitarfélaga	  
og	  annarra	  sem	  málið	  varðaði	  (Norden,	  2008b).	  	  

Til	   að	   skapa	   Norðurlöndunum	   sterka	   sérstöðu	   í	   hnattvæddu	   hagkerfi	  
hefur	  Menningar-‐	   og	  menntanefnd	  Norðurlandaráðs	  einnig	   lýst	   því	   yfir	   að	  
mikilvægt	  sé	  að	  tryggja	  framþróun	  og	  að	  það	  sé	  best	  gert	  með	  því	  að	  byggja	  
upp	   listsköpun	   á	   öllum	   skólastigum.	   Á	   Norðurlöndunum,	   eru	   að	   mati	  
nefndarinnar,	  kjör	  aðstæður	   til	  að	  gera	  þetta	  mögulegt	  en	  það	  krefst	  þess	  
að	  skóla-‐	  og	  menningarstofnanir	  vinni	  saman	  svo	  málið	  falli	  ekki	  milli	  skips	  
og	  bryggju.	  Nefndin	  hefur	  lagt	  til	  sameiginlega	  norræna	  nálgun	  og	  að	  sú	  leið	  
sem	  farin	  hafi	  verið	  í	  Noregi	  með	  menningarskóla	  á	  vegum	  sveitarfélaganna	  
og	   ,,Menningar-‐skólatöskuna“	   (e.	   The	   Cultural	   Rucksack)	   verði	   möguleg	  
fyrirmynd	   annarra	   norrænna	   ríkja	   þegar	   kemur	   að	   skapandi	   skólastarfi	  
(Norden,	   2009b).	   Þar	   að	   auki	   er	   lýst	   eftir	   auknum	   rannsóknum	   og	  
þekkingarmiðlun	   á	   þessu	   sviði,	   þar	   sem	   ekki	   er	   til	   þekking	   á	   öllum	  
Norðurlöndunum	  um	  hvernig	   kennarar,	   yfirstjórnir	   og	   skólaumgjörðin	   geti	  
stuðlað	   að	   skapandi	   starfi	   og	   betri	   almennum	   námsárangri	   því	   tengdu	  
(Norden	   2008a).	   Hversu	   mikilvægt	   þetta	   ákall	   er	   má	   sjá	   á	   þeim	   pólitíska	  
stuðningi	   sem	   öll	   norrænu	   ríkin	   fimm	   hafa	   veitt	   menningar-‐	   og	  
menntamálanefndinni	   sem	   lýst	   hefur	   eftir	   pólitískum	   aðgerðum	   til	  
framtíðar,	   jafnt	  menningarstefnu	   og	  menntastefnu.	   Slík	   stefna	   gæti	   tryggt	  
rétt	  barna	  til	  að	  stunda	  skapandi	  greinar	  í	  skólanum.	  Árangur	  slíkrar	  stefnu	  
gæti	   í	   framtíðinni	   orðið	   menningarskóli	   í	   öllum	   sveitarfélögum	   á	  
Norðurlöndunum,	   lærðir	   listamenn	   við	   stjórnvöl	   skólanna	   og	   fjölgun	  
skapandi	  greina	  í	  skólastarfi	  (Norden,	  2009a).	  	  

Þegar	  dregnir	  eru	  saman	  þeir	  undirliggjandi	  drifkraftar	  sem	  ýtt	  hafa	  undir	  
aukna	   meðvitund	   um	   mikilvægi	   skapandi	   skólastarfs	   má	   sjá	   að	   þeir	   eru	  
aðallega	  þrír;	  félagslegir,	  hagrænir	  og	  tæknilegir.	  Einnig	  eru	  umhverfisþættir	  
og	  andleg	  málefni	   farin	  að	  kalla	  á	  skapandi	  hugsun	  þegar	  kemur	  að	  því	  að	  
leysa	  stór	  og	  brýn	  vandamál	  þeim	  tengdum	  (Craft,	  2011).	  	  

Að	  mati	   sænska	  menntunarfræðingsins	   Lindström	   (2006)	   á	   sköpun	   sér	  
stað	  á	  ýmsum	  sviðum	  sem	  felur	  meðal	  annars	  í	  sér	  getuna	  til	  þess	  að	  skoða	  
viðfangsefnið	  hverju	   sinni	   út	   frá	   fleiri	   en	  einu	   sjónarhorni,	   tileinka	   sér	  ólík	  
viðhorf,	   vinna	   lausnamiðað	   og	   fylgja	   verkefnum	   eftir	   til	   enda.	   Lindström	  
hefur	  gert	   viðamiklar	   rannsóknir	   á	   vinnu	  nemenda	   í	   listnámi	  og	  komist	   að	  
þeirri	   niðurstöðu	   að	   meðal	   þeirra	   eiginleika	   sem	   skapandi	   vinna	   eflir	   séu	  
víðsýni,	  tillitsemi,	  samvinna,	  þolgæði	  og	  útsjónarsemi.	  Að	  mati	  Eisner	  (2002)	  
eru	  fjölbreytni	  og	  breytileiki	  grundvallar	  atriði	   í	   listkennslu	  en	  þar	  lærist	  að	  
margar	   lausnir	   séu	   á	   hverju	   vandamáli	   og	   fleiri	   en	   eitt	   svar	   við	   hverri	  

spurningu.	   Það	   sé	   því	   síður	   en	   svo	   neikvætt	   að	   fólk	   komist	   ekki	   alltaf	   að	  
sömu	  niðurstöðu.	  	  

Í	   sameiginlegum	   inngangskafla	  nýrrar	  Aðalnámskrár	  eru	  skilgreindir	   sex	  
grunnþættir	   í	   íslenskri	   menntun,	   en	   sköpun	   er	   einn	   þeirra.	   Þar	   má	   finna	  
greinagóðan	   kafli	   um	  menntagildi	   list-‐	   og	   verkgreina	   þar	   sem	   segir	   að	   slík	  
kennsla	   veiti	   nemendum	   aðgang	   að	   menningarorðræðu	   samfélagsins.	  
Megin	   tilgangurinn	   sé	   að	   allir	   nemendur	   kynnist	   fjölbreyttum	  
vinnuaðferðum	  þar	  sem	  reynir	  á	  verkkunnáttu,	  sköpunarkraft,	  samhæfingu	  
hugar,	   hjarta	   og	   handar	   og	   margar	   ólíkar	   tjáningarleiðir.	   Auk	   þess	   sem	  
menntun	   í	   list-‐	   og	   verkgreinum	   geti	   stuðlað	   að	   bættu	   siðferði	   og	  
þjóðfélagslegri	   ábyrgð	   nemenda,	   þær	   séu	   vettvangur	   menntunar	   til	  
sjálfbærni	   þar	   sem	   nemendur	   vinna	   með	   tilfinningar	   sínar	   og	   annarra,	  
samábyrgð,	  samhengi	  við	  aðra	  menningarheim	  og	  eigið	  umhverfi	  (Mennta-‐	  
og	  menningarmálaráðuneytið,	  2013).	  	  

Það	   kveður	   einnig	   við	   nýjan	   tón	   í	   nýrri	   Aðalnámskrá	   sem	   ekki	   var	   að	  
finna	   í	   þeirri	   eldri.	   Þar	   eru	   listir	   og	   verkþekking	   sögð	   mynda	   stóran	   og	  
fjölskrúðugan	   atvinnuvettvang,	   auk	   þess	   sem	   framfarir	   á	   sviði	   tækni	   og	  
vísinda	   eigi	   rætur	   sínar	   að	   rekja	   í	   þessar	   greinar	   sem	   séu	   nauðsynleg	  
undirstaða	   í	   allri	   þróun	   (Mennta-‐	   og	   menningarmálaráðuneytið,	   2013).	  
Þetta	  nýja	  gildi	  er	  í	  anda	  umræðunnar	  um	  hagrænt	  gildi	  skapandi	  greina	  hér	  
á	   landi	   sem	   í	   kjölfar	   útgáfu	   skýrslunnar	  Kortlagning	   á	   hagrænum	   áhrifum	  
skapandi	   greina	   í	   maí	   árið	   2011	   er	   talið	   vera	   ótvírætt.	   Að	   rannsókninni	  
stóðu	  samráðsvettvangur	  skapandi	  greina,	   Íslandsstofa	  og	   fimm	  ráðuneyti.	  
Helstu	   niðurstöður	   rannsóknarinnar	   voru	   þær	   að	   ársstörf	   innan	   skapandi	  
greina	   væru	   tæplega	   10.000,	   þær	   veltu	   189	   milljörðum	   árið	   2009	   og	  
útflutningstekjur	  voru	  um	  3%	  af	  heildarútflutningstekjum	  þjóðarinnar.	  Þrátt	  
fyrir	  efnahagslega	   lægð	   í	  öðrum	  atvinnugreinum	   landsins	   fjölgaði	  skapandi	  
ársverkum,	   og	   veltan	   hélst	   stöðug.	   Þessar	   niðurstöður	   ríma	   við	  
sambærilegar	   rannsóknir	   sem	  gerðar	   hafa	   verið	   í	   Evrópu	  þar	   sem	  vöxtur	   í	  
skapandi	   greinum	   hefur	   síðustu	   árin	   verið	   margfalt	   meiri	   en	   almennur	  
hagvöxtur	  í	  hagkerfum	  þróaðra	  landa,	  eða	  um	  7%	  af	  vergri	  landsframleiðslu	  
(Margrét	  Sigrún	  Sigurðardóttir	  og	  Tómas	  Young,	  2011).	  Með	  skýrslunni	  var	  
ekki	  verið	  að	  kasta	  rýrð	  á	  hið	  óáþreifanlega	  gildi	  menningar	  og	  lista,	  heldur	  
verið	   að	   leiða	   fram	   í	   dagsljósið	   áður	   ókannaða	   stoð	   undir	   atvinnulíf	  
þjóðarinnar	  (Atvinnu-‐	  og	  nýsköpunarráðuneytið,	  2011).	  	  

Nú	  þegar	   fyrsti	  áratugur	  nýrrar	  aldar	  er	   liðinn	  er	  það	   ljóst	  að	  við	  búum	  
við	   bæði	   flóknari	   og	   hraðari	   breytingar	   en	   nokkru	   sinni	   fyrr.	   Vísbendingar	  
um	  þetta	  er	  að	   finna	  víða	   í	  kringum	  okkur	  til	  dæmis	  er	   líftími	  hátæknivara	  
aðeins	  um	  hálft	  til	  eitt	  ár	  áður	  en	  þær	  eru	  endurhannaðar	  og	  oft	  í	  heild	  sinni	  

(Williams	  og	  Yang,	  1999).	  Nýleg	  rannsókn	  sem	  framkvæmd	  var	  af	  IBM	  sýnir	  
að	  um	  1500	   framkvæmdarstjórar	   víða	  um	  heiminn	   spá	  því	   að	   flækjustigið	  
innan	  fyrirtækja	  eigi	  jafnvel	  eftir	  að	  aukast	  á	  næstunni	  um	  allt	  að	  30%	  og	  að	  
aðal	  áskorunin	  verði	  sú	  að	  eiga	  frumkvæðið	  að	  og	  stjórna	  breytingum.	  Um	  
60%	   þeirra	   eru	   þeirrar	   skoðunar	   að	   skapandi	   hugsun	   sé	   þar	   mikilvægasti	  
forystu	   eiginleikinn	   þegar	   kemur	   að	   því	   að	   ná	   árangri	   sem	   og	   að	   mæta	  
kröfum	   samfélagsins.	   Þessi	   nýja	   áhersla	   á	   skapandi	   hugsun	   þykir	  
rannsakendum	   djörf	   og	   skýrt	   merki	   um	   breytingu	   í	   áherslum	   í	   stjórnun,	  
þvert	  á	  fyrirtæki	  um	  allan	  heim	  (IBM,	  2010).	  	  

Margir	  sérfræðingar	  innan	  skólasamfélagsins	  vilja	  meina	  að	  vegna	  þessa	  
hraða,	  sé	  skapandi	  hugsun	  sú	  lykilfærni	  sem	  bæði	  nemendur,	  en	  einnig	  hinn	  
almenni	  verkamaður,	  verði	  að	  tileinka	  sér	  á	  21.	  öldinni	  vilji	  hann	  ná	  árangri	  
(National	  Center	  on	  Education	  and	  the	  Economy,	  2008).	  Áætlað	  er	  að	  börn	  
sem	   nú	   hefja	   skólagöngu	   í	   Bandaríkjunum	   eigi	   eftir	   að	   skipta	   um	   vinnu	  
meira	  en	  ellefu	  sinnum	  frá	  átján	  ára	  aldri	  til	  fjörutíu	  og	  tveggja	  ára	  og	  allt	  að	  
tuttugu	   og	   tveimur	   sinnum	   áður	   en	   á	   eftirlaun	   er	   farið	   (Trilling	   og	   Fadel,	  
2009).	   Stór	   hluti	   þessara	   einstaklinga	   mun	   starfa	   á	   vettvangi	   skapandi	  
atvinnugreina	  en	  30%	  allra	   vinnufærra	   starfa	  nú	  þegar	   á	  þeim	  vettvangi	   á	  
meðan	   sú	   tala	   var	   aðeins	   10%	   í	   upphafi	   20.	   aldarinnar	   (Florida,	   2002).	   Á	  
Íslandi	   vinna	   um	   20%	   allra	   vinnufærra	   undir	   24	   ára	   aldri	   í	   skapandi	  
starfsgreinum	  og	  er	  það	  hæsta	  hlutfallið	  í	  Evrópu	  (Bamford,	  2011).	  

Á	  árunum	  2008-‐2009	  gerði	  Anne	  Bamford	   (2011)	  viðamikla	   rannsókn	  á	  
list-‐	   og	   menningarfræðslu	   á	   Íslandi,	   þar	   sem	   listfræðslu	   á	   leik,	   grunn-‐	   og	  
framhaldsskólastigi	  var	  lýst,	  auk	  þess	  sem	  sérskólar	  í	  öllum	  listgreinum	  voru	  
skoðaðir	  og	  samskipti	  þeirra	  við	  almenna	  skólakerfið.	  Ein	  helsta	  niðurstaða	  
Bamford	   er	   sú	   að	   listfræðsla	   á	   Íslandi	   er	   góð	   á	   alþjóðlegan	   mælikvarða.	  
Skólar	  eru	  að	  gera	  margt	  gott	  en	  mikið	  erum	  ónýtt	   rými	  og	   tækifæri	  er	   til	  
staðar	   til	   að	   gera	   betur.	   Þegar	   kemur	   að	   ábendingum	   telur	   Bamford	   að	  
skilgreina	   þurfi	   betur	   þann	   mun	   sem	   er	   á	   listfræðslu,	   skapandi	  
kennsluháttum	  og	  menningarfræðslu.	  Misræmis	  gæti	  á	  milli	  þess	  hve	   listir	  
eru	   almennt	   vítt	   skilgreindar	   í	   samfélaginu	   en	   þrengri	   skilgreiningar	   eru	  
notaðar	   innan	   skólakerfisins.	   Vönduð	   listfræðsla	   hefur	   djúpstæð	   áhrif	   á	  
börn	  og	  á	  samfélagið,	  en	  þessi	  áhrif	  eru	  hins	  vegar	  aðeins	  greinileg	  þar	  sem	  
vandað	  starf	  og	  skipulag	  er	  til	  staðar.	  Áframhaldandi	  samvinnu	  skólakerfis,	  
menningargeirans	  og	  skapandi	  greina	  þarf	  að	  festa	  í	  sessi	  með	  stefnumótun	  
og	   í	   framkvæmd.	   Virk	   samvinna	   skóla	   við	   listamenn,	   fyrirtæki	   og	  
menningarstofnanir	   er	   ekki	   algeng	   á	   Íslandi	   ef	   frá	   eru	   taldir	   þeir	  
tónlistarskólar	   sem	   starfa	   innan	   veggja	   grunnskólans.	   Formlegu	   og	  
reglubundnu	   samstarfi	  þarf	   að	  koma	  á	  á	  milli	   þeirra	  aðila	   sem	  ábyrgir	   eru	  

fyrir	   menntun	   og	  menningu	   á	   landsvísu,	   í	   sveitarfélögum	   og	   á	   einstökum	  
svæðum	  svo	  miðla	  megi	  reynslu,	  verkefnum	  og	  kynna	  það	  sem	  vel	  er	  gert.	  

Þær	   ábendingar	   sem	   hér	   hafa	   verið	   dregnar	   fram	   kristallast	   í	  
Menningarfána	   Reykjavíkur,	   markmiðum	   hans	   og	   skilyrðum.	  
Menningarfáninn	   hvetur	   til	   menningarstarfsemi	   þvert	   á	   leikskóla,	  
grunnskóla	   og	   frístundaheimili	   í	   samstarfi	   við	   listamenn	   og	  
menningarstofnanir	   og	   er	   í	   því	   samhengi	   veittur	   sem	   viðurkenning	   á	  
framúrskarandi	   menningarstarfi.	   Hann	   er	   settur	   á	   laggirnar	   árið	   2011	   á	  
tímum	   mikilla	   breytinga	   á	   sviði	   menntunar	   með	   tilkomu	   nýrrar	  
Aðalnámskrár,	   niðurskurðar	   og	   sameininga	   í	   skólakerfinu	   og	   á	   sviði	  
menningar	  og	   lista	  þegar	   greinin	  er	   í	   fyrsta	   sinn	  viðurkennd	   sem	  mikilvæg	  
atvinnustoð	  og	  gefin	  staður	  í	  atvinnustefnu	  ríkisins.	  	  

1.1 Tilgangur	  og	  rannsóknarspurning	  
Í	  rannsókninni	  er	  athyglinni	  beint	  að	  útfærslu	  Menningarfána	  Reykjavíkur	   í	  
Dalskóla	  og	  hlutverki	  skólastjórans	  í	  því	  samhengi	  en	  meginmarkmiðið	  er	  að	  
draga	  lærdóm	  af	  reynslu	  skólans	  af	  fánanum.	  Rannsóknin	  er	  því	  unnin	  út	  frá	  
einni	   megin	   rannsóknarspurningu	   og	   einni	   afleiddri	   spurningu:	   Hvernig	  
hefur	  Dalskóli	   útfært	   skólaþróunarverkefnið	  Menningarfáni	   Reykjavíkur	   og	  
hvert	  var	  hlutverk	  skólastjórans	  í	  því	  samhengi?	  	  

Tilgangurinn	   er	   að	   varpa	   upp	   mynd	   af	   framúrskarandi	   list-‐	   og	  
menningarfræðslu.	  Á	  sama	  tíma	  er	  festur	  fingur	  á	  vankanta	  fánans	  og	  settar	  
fram	  tillögur	  um	  hvernig	   sníða	  megi	  þá	  af	   svo	  þróa	  megi	   fánann	   frekar	  og	  
þau	   tækifæri	   sem	   í	  honum	   felast.	  Niðurstöðum	  er	  þannig	  ætlað	  að	  byggja	  
frekar	  undir	  markmið	  fánans	  og	  Menningarstefnu	  Reykjavíkurborgar	  það	  er	  
því	  leiðarljósi	  er	  snýr	  að	  börnum	  og	  menningaruppeldi.	  	  

1.2 Mikilvægi	  rannsóknarinnar	  

Menningarfáni	  Reykjavíkur	  er	  unnið	  sem	  þróunarverkefni	  innan	  Menningar-‐	  
og	   ferðamálasviðs	   Reykjavíkurborgar.	   Tilvist	   verkefnisins	   byggir	   á	   virkri	  
þátttöku	   grunnskóla,	   leikskóla	   og	   frístundaheimila,	   starfi	   listamanna,	   lista-‐	  
og	  menningarstofnana	  og	  samvinnu	  þeirra	  á	  milli.	  Rannsóknin	  mun	  því	  ekki	  
aðeins	   nýtast	   Dalskóla	   sjálfum,	   til	   að	   meta	   starf	   sitt,	   heldur	   einnig	  
Menningar-‐	   og	   ferðamálasviði	   sem	   og	   nýju	   Skóla-‐	   og	   frístundasviði	  
Reykjavíkurborgar,	   til	  þess	  að	   finna	  veika	  bletti	   í	   skipulagi	   fánans	  eða	  hvar	  
og	  hvernig	  nauðsynlegt	  er	  að	  veita	  upplýsingar,	  hvatningu	  eða	  stuðning	  við	  
útfærslu	  hans	  og	   framkvæmd.	  Með	  þessu	  má	  þróa	  verkefnið	  betur	  svo	  að	  
fleiri	  skólar	  geti	  útfært	  hann	  almennt	  séð.	  	  

1.3 Uppbygging	  ritgerðar	  
Í	   fyrsta	   kafla	   hafa	   forsendur	   ákalls	   um	   aukna	   menningar-‐	   og	   listfræðslu	   í	  
skólum	   verið	   raktar,	   en	   þar	   má	   einnig	   finna	   upplýsingar	   um	   tilurð	  
verkefnisins	   og	   efnisskipan.	   Í	   öðrum	   kafla	   er	   fjallað	   um	   fræðileg	   viðmið	  
rannsóknarinnar,	   forystu	   og	   breytingastjórnun	   auk	   þess	   sem	   gerð	   verður	  
grein	   fyrir	   rannsóknum	   sem	   gerðar	   hafa	   verið	   á	   þessu	   sviði	   í	   Hollandi	   og	  
Bretlandi	  í	  tengslum	  við	  menningar-‐	  og	  listfræðslu.	  Þá	  er	  í	  þeim	  kafla	  einnig	  
komið	   inn	   á	   skilgreiningu	   hugtakanna	   skapandi	   stjórnun	   og	   skapandi	  
skólastjórnun.	   Í	  þriðja	  kafla	  er	   fjallað	  um	  hugtakið	  menningarskóli,	  hvernig	  
hugmyndin	   hefur	   verið	   útfærð	   erlendis	   og	   um	   forsendur	   þróunar	   slíks	  
fyrirbæris	  á	  Íslandi	  sem	  leitt	  hefur	  til	  stofnunar	  Menningarfána	  Reykjavíkur.	  
Í	   fjórða	   kafla	   er	   aðferðafræði	   rannsóknarinnar	   lýst,	   en	   hún	   byggir	   á	  
eigindlegri	   aðferð,	   tilviksathugun	   og	   fjölbreyttum	   leiðum	   við	   gagnaöflun.	   Í	  
fimmta	   kafla	   eru	   niðurstöður	   rannsóknarinnar	   kynntar,	   hvernig	  
Menningarfáni	   Reykjavíkur	   var	   útfærður	   í	   Dalskóla	   og	   er	   hlutverk	  
skólastjórans	  í	  ferlinu	  fléttað	  þar	  inn	  í.	  Í	  sjötta	  kafla	  er	  komið	  að	  umræðunni	  
þar	  sem	  niðurstöður	  rannsóknarinnar	  eru	  greindar	  og	  settar	  í	  samhengi	  við	  
fræðin	  og	  rannsóknir,	  og	  rannsóknarspurningunum	  er	  svarað.	   Í	   sjöunda	  og	  
síðasta	  kafla	   ritgerðarinnar	  eru	   settar	   fram	   tillögur	  um	  hvaða	  úrbætur	  eru	  
æskilegar	   fyrir	   Menningarfána	   Reykjavíku	   og	   í	   því	   samhengi	   uppbyggingu	  
menningar-‐	  og	  listfræðslu	  til	  framtíðar.	  	  

2 Fræðilegt	  samhengi	  

Skólaþróun	  eða	  innleiðing	  breytinga	  í	  skólakerfið,	  hvort	  sem	  þær	  eru	  stórar	  
eða	   smáar,	   krefst	   öflugra	   leiðtoga	   eigi	   þær	   að	   bera	   jákvæðan	   árangur.	  
Kenningarlegan	   bakgrunn	   rannsóknarinnar	   verður	   að	   finna	   í	   fræðum	   um	  
breytingarstjórnun	   og	   þá	   sérstaklega	   í	   samhengi	   við	   skólaþróun,	   þátt	  
leiðtogans	   í	   þeim	   breytingum	   sem	   forystusauðs	   og	   hreyfiafls	   framfara.	  
Jafnframt	   í	   nýjum	   kenningum	   um	   skapandi	   stjórnun	   sem	   forsendur	  
jákvæðra	  breytinga	  og	  þróunar	   í	   fyrirtækjum,	  auk	  hugmynda	  um	  skapandi	  
skólastjórnun.	   Rýnt	   verður	   í	   rannsóknir	   frá	   Niðurlöndum	   og	   Bretlandi	  
málinu	  til	  stuðnings.	  

2.1 Forysta	  
Fátt	   hefur	   fengið	   eins	   mikla	   umfjöllun	   innan	   stjórnunarfræða	   á	   síðustu	  
áratugum	  og	  hugtakið	  forysta.	  Þegar	  fjallað	  er	  um	  skólaþróun	  og	  breytingar	  
í	  skólastarfi	  þá	  verður	  ekki	  hjá	  því	  komist	  að	  ræða	  forystu.	  Talið	  er	  að	  allt	  að	  
sextíu	   og	   fimm	   skilgreiningar	   hafi	   sprottið	   upp	   á	   undanförnum	   fimmtíu	  
árum	  sem	  varpa	  eiga	  ljósi	  á	  það	  hvað	  hugtakið	  feli	  í	  sér	  (Northouse,	  2009).	  
Þannig	  hefur	  forysta	  verið	  skilgreind	  á	  grundvelli	  persónuleikaþátta,	  atferlis,	  
áhrifa,	   félagslegrar	   stöðu	   og	   valds	   ásamt	   fleiru	   (Hoy	   og	   Miskel,	   2008)	   en	  
einnig	  sem	  ferli	  þar	  sem	  einstaklingur	  hefur	  áhrif	  á	  hóp	  einstaklinga	  í	  átt	  að	  
sameiginlegu	   markmiði	   (Northouse,	   2009).	   Yukl	   (2006)	   hefur	   komið	   fram	  
með	  ítarlegri	  skilgreiningu	  þar	  sem	  forysta	  er	  skilgreind	  sem	  félagslegt	  ferli	  
þar	   sem	   einstaklingur	   í	   hópi	   eða	   hópur	   einstaklinga	   innan	   hóps	   eða	  
stofnunnar	   hafa	   áhrif	   á	   túlkun	   atburða	   í	   innra	   og	   ytra	   umhverfi	  
stofnunarinnar,	  val	  á	  markmiðum	  og	  æskilegri	  útkomu,	  skipulagi	  vinnunnar,	  
hvatningu	   og	   eflingu	   fylgjenda,	   valdatengsl	   og	   sameiginlega	   sýn.	   Auk	   þess	  
að	   vera	   sérhæft	   hlutverk	   og	   félagslegt	   ferli	   samanstendur	   forysta,	  
samkvæmt	   Yukl,	   af	   vitsmunalegum	   og	   tilfinningalegum	   þáttum	   þar	   sem	  
óvissa	  ríkir	  um	  tilgang	  eða	  útkomuna	  á	  því	  sem	  haft	  er	  áhrif	  á.	  	  

Afar	  mismunandi	  er	  úr	  hvaða	  átt	   fræðimenn	  nálgast	  hugtakið,	   á	  hvaða	  
forsendum	  það	  er	  skilgreint	  og	  hvað	  haft	  er	  að	  leiðarljósi	  við	  skilgreininguna	  
(Yukl,	   2006;	   Hughes,	   Ginnett	   og	   Curphy,	   2009).	   Áherslur	   í	   rannsóknum	  
fræðimanna	  um	  forystu	  og	   forystuhlutverkið	  hafa	   í	  gegnum	  tíðina	  þróast	   í	  
gegnum	   fjölmörg	   stig	   sem	   byggja	   hvert	   á	   öðru.	   Þannig	   beindust	   flestar	  
rannsóknir	   upphaflega	   að	   leiðtoganum	   sjálfum	   og	   hvernig	   hann	   var	  
innrættur.	   Í	  kjölfarið	   fóru	  fræðimenn	  að	  beina	  sjónum	  sínum	  að	  athöfnum	  

leiðtogans	  og	  atferli,	   hvernig	  hann	   fann	   sig	   í	   og	  brást	   við	   aðstæðum.	   Loks	  
bættust	   fylgjendur	   og	   aðstæður	   inn	   í	   umræðuna	   og	   samspil	   leiðtoga	   og	  
fylgjenda	   varð	   að	   viðfangsefni	   fræðimanna.	   Miðdepill	  
leiðtogarannsóknanna	   færðist	   frá	   framkvæmdarleiðtoganum	   (e.	  
transactional	   leader)	   og	   þróaðist	   í	   átt	   að	   kenningum	   um	  
umbreytingaleiðtoga	   (e.	   transformational	   leader).	   Framkvæmdarleiðtoginn	  
leggur	  áherslu	  á	  framkvæmdina	  frá	  degi	  til	  dags,	  setur	  markmið,	  tekur	  eftir	  
frávikum	   og	   hefur	   áhrif	   með	   umbun	   og	   refsingu.	   Umbreytingaleiðtoginn	  
leggur	  áherslu	  á	  að	  fá	  fylgjendur	  til	  að	  taka	  þátt	   í	  umbreytingum	  á	  tilteknu	  
ferli	  með	  því	  að	  þjónusta	  þá	  (Hoy	  og	  Miskel,	  2008).	  Þegar	  fram	  liðu	  stundir	  
færðist	   hugur	   manna	   svo	   áfram	   til	   forystu	   með	   vísun	   í	   siðferðisvitund	  
einstaklinga	   og	   samfélagsins	   (Hughes	   o.fl.,	   2009).	   Þegar	   vald	   stjórnandans	  
sem	  hins	  þjónandi	   leiðtoga	  (e.	  servant	   leader)	  hvílir	  á	  siðferðilegum	  grunni	  
er	   hann/hún	   jafnframt	   leiðtogi	   leiðtoganna,	   fylgismaður	   hugmynda	   og	  
þjónn	  fylgismanna	  (Sergiovani,	  2006).	  	  

Til	  þess	  að	   fá	   sem	  skýrasta	  mynd	  af	   forystu	  er,	  eins	  og	  áður	   segir,	  ekki	  
nóg	   að	   skoða	   aðeins	   leiðtogann	   því	   fleiri	   þættir	   koma	   við	   sögu	   eins	   og	  
fylgjendur	   hans	   og	   aðstæður.	   Hughes,	   Ginnett	   og	   Curphy	   benda	   á	   líkan	  
Hollander	   (sjá	  Mynd	  1.)	   þegar	  þeir	   skýra	  út	   hversu	   flókið	  hugtakið	   forysta	  
er.	   Líkanið	   samanstendur	   af	   þremur	   hringjum	   sem	   hver	   um	   sig	   táknar	  
afmarkaðan	  þátt.	  Þar	  hefur	  áherslan	  færst	  frá	  því	  að	  vera	  á	  leiðtogann	  yfir	  á	  
breiðara	   svið	   sem	   felur	   í	   sér	   fylgjendur	   og	   aðstæður.	   Fyrsti	   hringurinn	   í	  
líkaninu	   táknar	   leiðtogann,	  persónuleika	  hans,	  hæfni,	   völd	  og	   fleira.	  Annar	  
hringurinn	   táknar	   fylgjendur,	   viðmið,	   gildi,	   væntingar	   þeirra	   og	   hæfni.	   Sá	  
þriðji	   táknar	   aðstæður	   sem	   fela	   í	   sér	   viðfangsefni,	   umhverfisþætti,	  
menningu,	  gildi	  og	  fleira.	  Hringirnir	  þrír	  skarast	  og	  samspilið	  sem	  myndast	  á	  
hinum	   sameiginlega	   snertifleti	   þátttanna	   þriggja	   er	   hin	   svokallaða	   forysta.	  
Nauðsynlegt	  er	  að	  skoða	  samspil	  þessara	  þriggja	  þátta	  sem	  þó	  er	  breytilegt	  
milli	  staða	  og	  stunda,	  fylgjenda,	  leiðtoga,	  markmiða	  og	  fleiri	  atriða	  (Hughes	  
o.fl.,	   2009).	   Á	   sama	   tíma	   ber	   að	   huga	   að	   því	   að	   umræðan	   um	   forystu	  
einskorðast	   í	   dag	   ekki	   lengur	   við	   skólastjórann	   sem	   efsta	   aðilann	   í	  
valdapýramída	  skólans.	  Umræðan	  hefur	  færst	  yfir	  til	  þess	  sem	  kallast	  dreifð	  
forysta	   eða	   forysta	   sem	   afl	   meðal	   starfsfólks	   í	   skólasamfélaginu	   þar	   sem	  
hverjum	  og	  einum	  er	  fundið	  hlutverk	  og	  ábyrgð	  í	  takt	  við	  sérfræðikunnáttu	  
viðkomandi	   sem	  er	   til	   þess	   fallið	  að	  hámarka	  afköst	  og	  auka	  gæði.	  Þannig	  
getur	   dreifð	   forysta	   einnig	   verið	   drifkraftur	   til	   jákvæðra	   breytinga	  
(Sergiovanni,	  2006).	  	  

Mynd	  1.	  Líkan	  Hollander	  

Sergiovani	   (2006)	   talar	   um	   fimm	  öfl	   (e.	   forces	   of	   leadership)	   sem	  hann	  
setur	   fram	   sem	   myndlíkingu	   fyrir	   forystuhlutverk	   skólastjórans	   sem	  
stjórnanda	   (e.	   technical	   force),	   mannauðsstjóra	   (e.	   human	   force),	  
menntafrömuð	   (e.	   educational	   force),	   sameiningartákn	   (e.	   symbolic	   force)	  
og	   boðbera	   menningarlegra	   gilda	   (e.	   cultural	   force).	   Sérhvert	   þessara	  
forystuhlutverka	   getur	   skólastjóri	   nýtt	   sér	   til	   þess	   að	   auka	   skilvirkni	  
skólastarfs:	  	  

• Sem	   stjórnandi	   leggur	   skólastjórinn	   áherslu	   á	   ýmiss	   konar	  
áætlanagerð	  og	  tímastjórnun.	  Þessi	  þáttur	  er	  mikilvægur	  vegna	  þess	  
að	   sé	   rétt	  á	  haldið	   tryggir	  hann	  að	   skólar	   séu	   reknir	  með	  viðeigandi	  
hætti.	  	  

• Sem	  mannauðsstjóri	  leggur	  skólastjórinn	  áherslu	  á	  virkjun	  mannauðs	  
og	   jákvæð	  samskipti	   fólks	  á	  milli.	  Skólastjóri	  sem	  nýtir	  sér	  þessa	   leið	  
leggur	  til	  stuðning,	  hvatningu	  og	  gefur	  tækifæri	  til	  þróunar	  fyrir	  alla.	  	  

• Sem	   menntafrömuður	   stígur	   skólastjórinn	   fram	   sem	   sérfræðingur	  
sem	  veitir	  starfsfólki	  sínu	  ráðgjöf	  á	  sviði	  kennslufræðilegra	  vandamála	  
og	   úrlausna,	   hann	   veitir	   ráðgjöf,	   stýrir	   þróunarstarfi	   og	   þróun	  
skólanámskrár.	  	  

• Sem	   sameiningartákn	   gæðir	   skólastjórinn	   hið	   daglega	   starf	   dýpri	  
merkingu	  með	  eigin	   breytni	   og	   hvatningu	   til	   annarra.	  Hann	  hlúir	   að	  
arfleið	  skólans	  og	  eflir	  þau	  gildi	  sem	  einkenna	  hann	  með	  því	  að	  beina	  
augunum	   að	   völdum	   þáttum	   sem	   um	   leið	   gefur	   til	   kynna	   hvað	   sé	  
mikilvægt	  og	  verðmætt	  innan	  skólastarfsins.	  	  

• Sem	  boðberi	  menningarlegra	  gilda	  sækir	  skólastjórinn	  forystuafl	  sitt	  í	  
þróun	   skólamenningar	   sem	   felst	   meðal	   annars	   í	   því	   að	   skilgreina,	  
styrkja	  og	  þróa	  þau	  grundvallar	  gildi	  sem	  einkenna	  skólann	  og	  skapa	  
honum	  sérstöðu.	  	  

Leiðtogi	  

Aðstæður	  Fylgjendur	  

Forysta	  

Til	   þess	   að	   tryggja	   árangur	   og	   skilvirkni	   í	   skólastarfinu	   vill	   Sergiovani	  
meina	   að	   skólastjórinn	   verði	   að	   hafa	   gott	   vald	   á	   hlutverki	   stjórnandans,	  
mannauðsstjórans	   og	   menntafrömuðarins.	   Aðeins	   þannig	   sé	   formgerð	  
skólans	   stjórnað,	   þörfum	   starfsfólks	   sinnt	  og	   kjarni	   vinnunnar,	   skólastarfið	  
sjálft	  þróað	  áfram.	  Til	  þess	  að	   framúrskarandi	  árangur	  náist	   í	   skólastarfinu	  
þarf	   skólastjóri	   hins	   vegar	   einnig	   að	   búa	   yfir	   hæfni	   til	   að	   sinna	   hlutverki	  
sameiningartáknsins	  og	  hinu	  menningarlega	  hlutverki	  (Sergiovanni,	  2006).	  	  

Eitt	  af	  meginhlutverkum	  leiðtoga	  er	  að	  vinna	  jákvætt	  úr	  breytingum	  sem	  
steðja	  að	  skipulagsheildinni	  og	  undirbúa	  þá	  einstaklinga	  sem	  innan	  hennar	  
starfa	  þannig	  að	  breytingarnar	  komi	  ekki	  á	  óvart	  (Bateman	  og	  Snell,	  2006).	  
Þegar	   kemur	   að	   breytingastjórnun	   og	   skólaþróun	   hafa	   ýmsar	   rannsóknir	  
leitt	   í	   ljós	  mikilvægi	   forystu	   við	   innleiðingu	  breytinga,	   en	   forystan	   er	   álitin	  
þáttur	   sem	   nauðsynlegur	   er	   til	   að	   styðja	   við	   þróun	   námssamfélagsins.	   Fá	  
dæmi	  eru	  um	  að	   skóli	  nái	   árangri	   í	   skólaþróun	  ef	   til	   lengri	   tíma	  er	   litið	  án	  
sterkrar	  forystu	  skólastjóra	  (Fullan,	  2007).	  Hlutverk	  og	  mikilvægi	  skólastjóra	  
sem	   leiðtoga	   er	   sett	   fram	   sem	   lykilatriði	   í	   mörgum	   rannsóknum	   (Hrund	  
Hlöðversdóttir,	   2011;	   Sigríður	   Margrét	   Sigurðardóttir,	   2011)	   en	   reynslan	  
hefur	   sýnt	   að	   þegar	   kemur	   að	   framkvæmd	   þróunarverkefna	   og	  
breytingarstjórnun	   þá	   eru	   aðgerðir	   og	   viðbrögð	   skólastjóra	   mikilvægust	  
þegar	   kemur	   að	   mótun	   verkefnanna	   (Auður	   Pálsdóttir	   og	   Allyson	  
Macdonald,	  2010).	  Líkur	  má	   leiða	  að	  því	  að	  forysta	  skólastjóra	  hafi	  sjaldan	  
skipt	   jafn	   miklu	   máli	   og	   nú.	   Fjárhagslegar	   forsendur	   í	   kjölfar	  
efnahagskreppunnar	   sem	   skall	   á	   árið	   2008	   og	   leiddu	   til	   umtalsverðs	  
niðurskurðar	   í	   íslensku	   skólakerfi,	   hafa	   gert	   það	   að	   verkum	   að	   erfiðara	   er	  
orðið	   fyrir	   skólastjórnendur	   að	   framfylgja	   lögum	   um	   umbóta-‐	   og	  
þróunarstarf.	   Skólastjórar	   telja	   að	   þó	   ekki	   hafi	   dregið	   úr	   áhuga	   kennara	   á	  
skólaþróun	   þá	   gætir	   mikillar	   togstreitu	   þegar	   kemur	   að	   tækifærum	   til	  
þróunar,	   fjármögnun	   og	   framkvæmd	   (Jónína	   Ágústdóttir	   og	   Auður	  
Pálsdóttir,	  2011).	  	  

2.1.1 Forysta	  og	  listfræðsla	  

Fáar	   rannsóknir	   hafa	   verið	   gerðar	   á	  menningar-‐	   og	   listfræðslu	   í	   skólum	   á	  
Íslandi	  og	  enn	  sem	  komið	  er	  hafa	  engar	  rannsóknir	  verið	  gerðar	  á	  útfærslu	  
Menningarfána	  Reykjavíkur	  þar	  sem	  fáninn	  er	  tiltölulega	  nýtt	  fyrirbæri.	  Það	  
má	  þó	  gera	   ráð	   fyrir	  því	   að	   svipuð	   lögmál	  gildi	  um	  skólaþróunarverkefni	  á	  
sviði	  menningar-‐	  og	  listfræðslu	  og	  öðrum	  sviðum	  þegar	  kemur	  að	  hlutverki	  
skólastjórans	  og	  forystu	  hans.	  	  

Í	  rannsókn	  Anne	  Bamford	  á	  menningar-‐	  og	  listfræðslu	  á	  Íslandi	  er	  komið	  
inn	  á	  mikilvægi	  forystu	  skólastjóra.	  Út	  frá	  niðurstöðum	  rannsóknarinnar	  má	  

draga	   þá	   ályktun	   að	   í	   þeim	   skólum	   þar	   sem	   forystu	   skortir	   sé	   sú	   skoðun	  
ríkjandi	   að	   listir	   séu	   ef	   til	   vill	   ekki	   jafn	   mikilvægar	   og	   aðrar	   námsgreinar.	  
Margir	   skólastjórar	   virðast	   vinna	   eftir	   aðgerðaáætlun	   sem	   bæta	   á	   stöðu	  
listgreina	  en	  ef	  betur	  er	  að	  gáð	  þá	  vega	  aðgerðirnar	  ekki	  þungt	  þar	  sem	  þær	  
miða	  einungis	  að	  því	  að	  koma	  listunum	  „upp	  úr	  kjallaranum“.	  Listir	  virðast	  
frekar	   álitnar	   notalegar	   en	   nauðsynlegar	   og	   mikilvægi	   lista,	   raunveruleg	  
merking	   og	   gildi	   fyrir	   skólasamfélagið	   virðist	   stjórnendum	   hulið.	   Margir	  
skólastjórar	   benda	   á	   að	   það	   sé	   ekki	   undir	   honum	   sjálfum	   komið	   heldur	  
kennaranum	  hvernig	  listkennslu	  vegnar	  innan	  skólans,	  kennarinn	  sé	  sá	  sem	  
skapað	  geti	  hagstæð	  skilyrði	  fyrir	  skapandi	  hugsun	  í	  skólastarfinu.	  Jafnframt	  
lýsir	   Bamford	   þeim	   skólastjórum	   sem	   hvetja	   og	   styðja	   við	   listir	   sem	  
hugmyndaríkum,	  skapandi	  og	  gefandi	  skólaleiðtogum.	  Þeir	  skólastjórar	  eru	  
ólíkt	   öðrum	  meðvitaðir	   um	   gildi	   lista	   í	  menntun	   og	   í	   flestum	   tilfellum	   vilji	  
þeir	  ekki	  bara	  viðhalda	  því	   sem	  er	   til	   staðar	  heldur	  bæta	  um	  betur.	  Skólar	  
þar	   sem	   listir	   hafa	   sterka	   og	   skýra	   stöðu	   hafa	   auk	   þess	   jákvæðan	   og	  
uppbyggilegan	   skólabrag,	   samkvæmt	   niðurstöðum	   Bamford.	   Þar	   er	  
stuðningur	  skólastjórnandans	  einnig	  talinn	  mikilvægur	  fyrir	  vinnuumhverfið,	  
vellíðan	  kennara	  og	  barna	  (Anne	  Bamford,	  2011).	  	  

Í	   úttekt	  Reykjavíkurborgar	   á	   listfræðslu	   í	   grunnskólum	  borgarinnar	   sem	  
birt	  var	  árið	  2009	  er	  varpað	  ljósi	  á	  skoðanir	  kennara	  á	  listgreinakennslu	  auk	  
þess	   sem	  settar	  eru	   fram	  hugmyndir	  þeirra	   til	  úrbóta.	  Úr	  niðurstöðum	  má	  
lesa	   að	   viðhorf	   til	   samþættingar	   listgreinakennslu	   við	   kennslu	   í	   öðrum	  
námsgreinum	   er	   jákvætt,	   þó	   telja	   listgreinakennarar	   mikilvægt	   að	  
grunnkennsla	   í	   listgreinum	   fari	   einnig	   fram	   ellegar	   nýtist	   listirnar	   ekki	   til	  
samþættingar.	   Flestir	   nefna	   að	   skólastjórar	   séu	   jákvæðir	   í	   garð	  
listgreinakennslu,	   þó	   ekki	   séu	   allir	   sammála	   um	   hversu	   djúpt	   sú	   jákvæðni	  
nái.	   Jákvæðni	   er	   ekki	   það	   sama	   og	   skilningur	   og	   þó	   skilningur	   stjórnenda	  
hafi	   aukist	   á	   síðustu	   árum	   þá	   er	   listgreinakennsla	   enn	   í	   hugum	   margra	  
aðeins	   hugguleg	   skrautfjöður.	   Traust	   skólastjóra	   til	   listgreinakennara	   og	  
faglegur	   stuðningur	   til	   þess	   að	   ná	   kennslumarkmiðum	   er	   einnig	   álitinn	  
mikilvægur	   þegar	   kemur	   að	   starfsánægju.	   Þegar	   skilninginn	   vantar	   er	  
virðingin	  heldur	  ekki	  mikil	  en	  margir	  skólastjórar	  og	  almennir	  kennarar	  eru	  
enn	   þeirrar	   skoðunar	   að	   ekki	   þurfi	   sérmenntunar	   við	   til	   að	   kenna	  
listgreinarnar.	   Listgreinakennsla	   er	   að	   mati	   listgreinakennara	   einnig	   sú	  
kennsla	   sem	   fyrst	  er	   skorin	  niður	   í	  efniskaupum	  og	  kennslu.	  Erfiðast	  er	  að	  
mæta	   algeru	   áhugaleysi	   almennra	   kennara	   og	   stjórnenda,	   það	   sé	   lýjandi	  
eins	   og	   að	   greinin	   sé	   einkamál	   viðkomandi	   kennara.	   Spurðir	   út	   í	   skipulag	  
aðstöðu	  kemur	  fram	  að	  í	  nokkrum	  skólum	  er	  aðstaðan	  mjög	  góð.	  Í	  öðrum	  er	  
hún	  ekki	   viðunandi	  og	   listgreinarnar	  mæta	  afgangi	  þegar	   kemur	  að	  því	   að	  
úthluta	  rými	  til	  kennslu.	  Augljóst	  er	  að	  mikil	  þörf	  er	  á	  að	  búa	  til	  opinberan	  

staðal	  fyrir	  slík	  rými	  og	  þau	  tæki	  og	  tól	  sem	  þar	  þurfa	  að	  vera	  til	  staðar.	  Ekki	  
sé	   forsvaranlegt	   að	   þurfa	   að	   finna	   upp	   hjólið	   hvað	   þetta	   varðar	   í	   hvert	  
einasta	   sinn	   og	   þurfa	   að	   treysta	   á	   metnað	   og	   áræðni	   skólastjóra	   til	   að	  
berjast	  fyrir	  nauðsynjum	  (Menntasvið	  Reykjavíkur,	  2009a).	  

Þó	   staða	   listgreinakennslu	   sé	   álitin	   öflug	   hér	   á	   landi,	   og	   jafnvel	   í	  
samanburði	   við	   aðrar	   þjóðir,	   þá	  má	   sjá	   að	   staða	   hennar	   í	   samanburði	   við	  
aðrar	  greinar	  er	  ekki	  endilega	  góð.	  Í	  tengslum	  við	  rannsóknina	  Starfshættir	  í	  
grunnskólum	   sem	   gerð	   var	   veturinn	   2009-‐2010	   var	   unnið	   sérstaklega	   úr	  
spurningarlistum	  og	  hópviðtölum	  við	  list-‐	  og	  verkgreinakennara	  og	  skoðað,	  
meðal	   annars,	   hvort	   og	   þá	   hvernig	   unnið	   sé	   í	   skólunum	   eftir	   markaðri	  
stefnu.	   Niðurstöður	   benda	   til	   þess	   að	   fjöldi	   sérhæfðra	   list-‐	   og	  
verkgreinakennara	   í	   skólunum	   sé	   ekki	   í	   samræmi	   við	   þann	   lágmarkstíma	  
sem	   greinunum	   er	   ætlaður	   í	   Aðalnámskrá	   grunnskóla.	   Niðurstöður	   hafa	  
einnig	   leitt	   í	   ljós	   að	   aðeins	   um	  59%	   list-‐	   og	   verkgreinakennara	   styðjast	   að	  
öllu	   eða	   miklu	   leyti	   við	   Aðalnámskrá	   við	   undirbúning	   kennslu	   og	   að	   þeir	  
styðjast	  síður	  við	  Aðal-‐	  og	  skólanámskrá	  en	  aðrir	  kennarar	  skólanna	  (Kristín	  
Á.	   Ólafsdóttir,	   2011).	   Í	   þeim	   hluta	   verkefnisins	   er	   snýr	   að	   aðstöðu	   og	  
fyrirkomulag	   kennslu	   listgreina	   kemur	   fram	   að	   aðstaða	   fyrir	   kennslu	   í	  
listgreinum	   er	   mjög	   mismunandi	   í	   skólunum	   borgarinnar.	   Sumir	   kennarar	  
eru	   þeirrar	   skoðunar	   að	   lögð	   sé	   áhersla	   á	   góða	   aðstöðu	   fyrir	   listkennslu	  
meðan	   aðrir	   telja	   listkennslu	   ekki	   í	   forgangi	   í	   sínum	   skóla	   og	   að	  þeir	   þurfi	  
jafnvel	   að	   víkja	   fyrir	   öðrum	   greinum.	   Nokkrum	   kennurum	   finnst	   að	  
listgreinarnar	  eigi	  hvergi	  heima	  þar	  sem	  ekki	  sé	  gert	  ráð	  fyrir	  rými	  fyrir	  þær,	  
þær	   séu	   því	   algerlega	   upp	   á	   aðrar	   greinar	   komnar.	   Í	   umræðum	   í	  
rannsókninni	  um	  nám	  og	  kennsluaðferðir	  kemur	  fram	  að	  nokkrir	  skólar	  hafa	  
aukið	  áherslu	  á	  list-‐	  og	  verkgreinar.	  Breyttar	  áherslur	  hafa	  reynst	  vel	  en	  þó	  
misvel.	   Þegar	   nýjum	   listgreinum	   var	   bætt	   við	   hafi	   það	   bitnað	   á	   öðrum	  
listgreinum	  sem	  hafi	  þurft	  að	  gefa	  af	  sínum	  tíma,	  en	  breytingin	  hefði	  síðast	  
bitnað	  á	  hefðbundnum	  námsgreinum.	  Samstarfið	  milli	   listgreinakennara	  og	  
almennra	   kennara	   er	   einnig	   til	   skoðunar	   í	   rannsókninni	   og	   eru	  
listgreinakennarar	   einstaklega	   jákvæðir	   gagnvart	   því	   þar	   sem	   kennslan	  
öðlast	   þá	   dýpra	   gildi.	   Almennt	   eiga	   þeir	   í	   góðu	   samstarfi	   við	   almenna	  
kennara	  í	  sínum	  skólum	  en	  hafa	  þó	  fundið	  fyrir	  fordómum	  úr	  öðrum	  skólum	  
gagnvart	  listgreinakennurum,	  það	  er	  í	  skólum	  þar	  sem	  engin	  sérstök	  áhersla	  
er	  eða	  hefur	  verið	  á	  listir	  (Menntasvið	  Reykjavíkur,	  2009a).	  

Rannsókn	   Bamford	   á	   menningar-‐	   og	   listfræðslu	   í	   hollenskum	  
grunnskólum	  sýnir	  svipaða	  mynd	  og	  á	  Íslandi.	  Samkvæmt	  niðurstöðum	  eru	  
gæði	   kennslunnar	   ekki	   mikil	   og	   áhugaleysi	   skólastjóra	   á	   list-‐	   og	  
menningarfræðslu	  og	  skortur	  á	   forystu	  augljós.	  Verði	  ekkert	  að	  gert	  munu	  
mörg	  ár	  líða	  þangað	  til	  að	  menningar-‐	  og	  listfræðsla	  nái	  festu	  og	  verði	  hluti	  

af	   stefnu	   hvers	   skóla.	   Í	   skólum	   þar	   sem	   sterka	   forystu	   er	   að	   finna,	   styðja	  
skólastjórar	  hins	  vegar	  greinina	  bæði	   í	  orði	  og	  á	  borði.	  Því	   skýrari	   sem	  sýn	  
skólastjórans	  er	   á	  menningu	  og	   listir	   því	  meiri	   gæði	  má	   finna	   í	   kennslunni	  
(Bamford,	  2007b).	  Svipaðar	  niðurstöður	  má	  finna	  í	  rannsókn	  Anne	  Bamford	  
á	   innleiðingu	   menningar-‐	   og	   listfræðslu	   í	   belgíska	   skólakerfið.	   Úr	  
niðurstöðum	   má	   lesa	   að	   stuðningur	   skólastjóra	   við	   námsgreinina	   er	  
lykilatriði	   eigi	   hún	   að	   skapa	   sér	   sess	   innan	   skólans.	   Skólastjórinn	   þarf	   að	  
mati	   Bamford	   að	   vera	   staðfastur,	   innblásinn	   og	   ástríðufullur	   varðandi	  
greinina	   og	   vilja	   henni	   áberandi	   stað	   innan	   skólans.	   Hann	   þurfi	   að	   vera	  
faglegur,	  hæfileikaríkur	  og	  vakandi	  fyrir	  tækifærum	  (Bamford,	  2007a).	  	  

Úr	   niðurstöðum	   rannsóknar	   sem	   gerð	   var	   í	   Bretlandi	   árið	   2009,	   á	  
innleiðingu	   verkefnisins	   Skapandi	   samvinna	   (e.	   Creative	   partnership)	   í	  
fjörutíu	  skólum	  þar	  í	  landi,	  má	  sjá	  að	  skapandi	  nám	  skilar	  sér	  almennt	  í	  betri	  
námsárangri	  barna.	  Verkefnið	  stuðlaði	  að	  samskiptum	  milli	  skóla,	  skapandi	  
stofnana,	   fyrirtækja	   og	   einstaklinga,	   með	   það	   fyrir	   augum	   að	   auka	  
sköpunargleði	  og	  metnað	  nemenda.	  Skólastjórarnir	  voru	  á	  einu	  máli	  um	  að	  
þeir	   hafi	   gegnt	   lykilhlutverki	   þegar	   kom	   að	   innleiðingu	   verkefnisins	   og	  
stuðningi	   við	   það.	   Hvaða	   form	   hlutverk	   þeirra	   tók	   á	   sig	   fór	   þó	   eftir	  
persónulegu	  áhugasviði	  skólastjóranna	  og	  viðhorfi	  þeirra	  til	  breytinganna.	  Í	  
þeim	  tilfellum	  þar	  sem	  skólastjórar	  störfuðu	  tímabundið	  innan	  skóla,	  það	  er	  
í	   skólum	   er	   komu	   illa	   út	   úr	   könnunum	   og	   þörfnuðust	   inngrips,	   var	  
markmiðið	   aðeins	   eitt,	   það	   að	   knýja	   fram	   breytingar	   og	   gera	   árangurinn	  
sýnilegan	   á	   skömmum	   tíma.	   Stigveldið	   innan	   skólans	   var	   í	   þeim	   tilfellum	  
skýrt	   og	   staða	   skólastjórans	   sem	   hæstráðanda	   sömuleiðis	   en	   allar	  
ákvarðanir	  voru	  hans	  og	  þjónuðu	  breytingunum	  sem	  verið	  var	  að	  vinna	  að.	  Í	  
meirihluta	  skólanna	  var	  skólastjórinn	  í	  hlutverki	  leiðtogans	  sem	  staðsetti	  sig	  
á	   toppnum	   í	  píramídanum	  en	   leiðirnar	   sem	  hann	   fetaði	   skiptust	  almennt	   í	  
þrennt.	  Sem	  hreyfiafl	  breytinga	   litu	  skólastjórar	  á	  það	  sem	  hlutverk	  sitt	  að	  
keyra	   upp	   orkuna	   og	   skapa	   tilfinningu	   fyrir	   mikilvægi	   breytinganna	   hjá	  
starfsfólki,	   áður	   en	   deilt	   væri	   út	   ábyrgð	   og	   verksviði	   til	   þess.	   Sumir	  
skólastjórarnir	   litu	   á	   það	   sem	   hlutverk	   leiðtogans	   að	   taka	   virkan	   þátt	   í	  
breytingarferlinu	   og	   staðsetja	   sjálfan	   sig	   í	   miðju	   þess	   sem	   punkt	   þar	   sem	  
allar	   ákvarðanir,	   samskipti,	   hugmyndir,	   stjórnun	   og	   skipulag	   fóru	   í	   gegn.	  
Aðrir	   skólastjórar	   litu	   á	   það	   sem	   hlutverk	   leiðtogans	   að	   hvetja	   aðra	   til	   að	  
sýna	   frumkvæði	   og	   vinna	   að	   breytingum.	   Í	   þeim	   tilfellum	   var	   forystu,	  
stjórnun	   og	   ábyrgð	   deilt	   með	   öðrum,	   þó	   svo	   að	   endanlegar	   ákvarðanir	   í	  
ferlinu	   væru	   ávallt	   skólastjórans	   að	   taka.	   Í	   einungis	   nokkrum	   skólum	   steig	  
skólastjórinn	   fram	   sem	   leiðtogi	   hóps	   eða	   lærdómssamfélags	   þar	   sem	  
lýðræðisleg	   ákvarðanataka	   fór	   fram.	   Í	   þeim	   tilfellum	   tók	   hópurinn	  
sameiginlegar	   ákvarðanir	   sem	   lærdómssamfélag	   og	   leit	   skólastjórinn	   á	   sig	  

sem	  ábyrgðamann	  á	  endanlegri	  ákvörðun.	  Þessi	   leið	  var	  farin	   í	  minni	  hluta	  
skóla	  auk	  þess	  sem	  hún	  átti	  frekar	  við	  í	   litlum	  skólum	  þar	  sem	  mikið	  traust	  
ríkti	  og	  félagslegt	  umhverfi	  var	  sterkt	  (Thomson	  og	  Sanders,	  2010).	  

2.2 Breytingastjórnun	  
Breytingastjórnun	  er	  samheiti	  yfir	  fræði	  sem	  taka	  til	  stjórnunarhátta	  er	  miða	  
að	   því	   að	   innleiða	   breytingar	   í	   skipulagsheild,	   á	   árangursríkan	   hátt.	  
Breytingastjórnun	   mótar	   viðhorf	   og	   hegðun	   starfsfólks,	   hún	   mótar	  
menningu	  skipulagsheildar,	  hlutverk	  hennar,	   stefnu,	   skipulag	  og	  vinnuferli,	  
með	   það	   fyrir	   augum	   að	   ná	   fram	   varanlegum	   umbótum	   (Þorkell	  
Sigurlaugsson,	  1996).	  	  

Í	  skrifum	  um	  stjórnun	  breytinga	  og	  leiðtogafræði	  er	  gjarnan	  gengið	  út	  frá	  
breytingum	   sem	   línulegu	   ferli	   þar	   sem	   eitt	   skref	   tekur	   við	   af	   öðru.	   Í	   því	  
samhengi	   eru	   settar	   fram	   uppskriftir	   að	   breytingarstjórnun	   sem	   fela	   í	   sér	  
lýsingu	  á	   ákveðinni	   hegðun	  og	  persónueinkennum	  sem	  þróa	  þarf	  með	   sér	  
og	  viðhafa.	  Auk	  þess	  eru	  aðgerðum	  og	  aðgerðaferlinu	   lýst	   skref	   fyrir	   skref	  
sem	  tryggja	  á	  að	  breytingar	  nái	  fram	  að	  ganga.	  Í	  því	  samhengi	  hefur	  Kotter	  
(1996)	   skilgreint	   átta	   þrep	   sem	   hann	   telur	   mikilægt	   að	   feta.	   Í	   upphafi	   er	  
mikilvægt	  að	  sýna	  fram	  á	  tilgang	  þeirrar	  breytingar	  sem	  fyrir	  dyrum	  stendur	  
og	   skapa	   tilfinningu	   fyrir	   henni	   í	   allri	   skipulagsheildinni.	   Aðeins	   þannig	   er	  
hægt	  að	  koma	  í	  veg	  fyrir	  andvaraleysi	  og	  ná	  fram	  væntri	  samvinnu.	  Hér	  er	  
mikilvægt	  að	  stjórnandinn	  selji	  sýnina	  sem	  hann	  hefur.	  Næst	  þurfi	  að	  búa	  til	  
öflugan	   hóp	   til	   þess	   að	   leiða	   breytinguna.	   Mikilvægt	   er	   að	   huga	   þar	   að	  
samsetningu	   hópsins	   sem	   standa	   þarf	   saman	   sem	   heild	   og	   þróa	  með	   sér	  
ákveðna	  skuldbindingu.	  Huga	  þarf	  að	  stöðuvaldi	  hópsins,	  sérfræðikunnáttu	  
innan	  hans	  og	   trúverðugleika	  út	   á	   við.	   Innan	  hópsins	  þarf	   að	   vera	   leiðtogi	  
sem	   tekur	   að	   sér	   að	   vera	   drifkraftur	   hópsins	   og	   stjórnandi	   sem	  hefur	   það	  
hlutverk	  að	  skipuleggja	  aðgerðir	  og	  stýra	  ferlinu.	  Þriðja	  skrefið	  er	  að	  skapa	  
framtíðarsýn	   en	   með	   henni	   er	   dregin	   upp	   mynd	   af	   framtíðinni	   sem	   er	  
lýsandi,	   áhugaverð,	   raunhæf	   og	   sveigjanleg.	   Til	   þess	   að	   framtíðarsýnin	   sé	  
framkvæmanleg	  þarf	  hún	  að	  höfða	  til	  allra	  hlutaðeigandi	  aðila.	  Því	  næst	  er	  
mikilvægt	   að	   miðla	   framtíðarsýninni	   til	   allra	   innan	   skipulagsheildarinnar	  
þannig	  að	  starfsfólk	  öðlist	  sama	  skilning	  á	  markmiðum	  og	  þeirri	  stefnu	  sem	  
tekin	   verður.	   Nýta	   skal	   allar	   mögulegar	   boðleiðir	   til	   þessa	   og	   senda	  
endurtekið	   sömu	   skilaboðin	   þannig	   að	   framtíðarsýnin	   verði	   hluti	   af	   nýjum	  
veruleika	   starfsfólksins.	   Fimmta	   skrefið	   er	   að	   virkja	   starfsfólkið	   til	   aðgerða	  
með	   því	   að	   fjarlægja	   hindranir.	   Hugsanlega	   þarf	   að	   gera	   breytingar	   á	  
skipulaginu	   eða	   kerfum,	   auk	   þess	   sem	   markviss	   þjálfun	   þarf	   að	   koma	   til	  
handa	   starfsfólki	   til	   að	   takast	   á	   við	   þau	  margbreytilegu	   verkefni	   sem	  bíða	  

þeirra.	  Í	  kjölfarið	  er	  mikilvægt	  að	  búa	  til	  litla	  sigra	  en	  án	  þeirra	  gefast	  margir	  
upp	  eða	  sameinast	  þeim	  er	  standa	  breytingum	  í	  vegi.	  Mikilvægt	  er	  að	  fagna	  
þegar	   tilteknum	   árangri	   er	   náð	   þó	   svo	   að	  minna	   þurfi	   á	   að	   verkefninu	   sé	  
ekki	  lokið	  fyrr	  en	  stóra	  markmiðinu	  hafi	  verið	  náð.	  Nýta	  þarf	  smásigrana	  og	  
ávinninginn	   til	   enn	   meiri	   breytinga	   og	   til	   þess	   að	   takast	   á	   við	   stærri	  
vandamál.	  Sjálfsánægja	  starfsfólks	  má	  þó	  ekki	   rísa	  þannig	  að	  það	  hætti	  að	  
skynja	   þörfina	   fyrir	   breytingu.	   Halda	   þarf	   einbeitingunni,	   bæta	   í	  
frammistöðu	   og	   væntingar	   um	   árangur.	   Ellegar	   er	   hætta	   á	   því	   að	   þau	   öfl	  
sem	   eru	   á	  móti	   breytingunum	   fari	   að	   benda	   á	   að	   fórnirnar	   séu	   of	  miklar	  
miðað	  við	  árangur	  verkefnisins.	  Ekki	  má	  gefast	  upp.	  Að	  lokum	  þarf	  að	  festa	  
nýbreytnina	  í	  sessi	  en	  slíkt	  getur	  tekið	  allt	  upp	  í	  tíu	  ár.	  Eftir	  að	  breytt	  atferli	  
hefur	  verið	  tekið	  upp	  tekur	  það	  tíma	  fyrir	  menningu	  stofnunar	  að	  þróast	  og	  
nýjar	  hefðir	  að	  verða	  til.	  	  

Ekki	   eru	   allir	   sammála	   Kotter	   en	  Herold	   og	   Fedor	   (2008)	   vara	   við	   slíkri	  
þrepahugsun.	   Rannsóknir	   þeirra	   hafa	   leitt	   í	   ljósi	   að	   á	   vettvangi	   snúist	  
breytingastjórnun	   aðallega	   um	   að	   skilgreina	   nokkur	   skref	   sem	  hægt	   er	   að	  
nota	   við	   einhverja	   tiltekna	   breytingu.	   Að	   þeirra	   mati	   er	   gott	   handrit	   að	  
aðgerðaferli	   ekki	   nóg	   eitt	   og	   sér	   til	   þess	   að	   tryggja	   þróun	   í	   starfsemi	  
skipulagsheildar	   þannig	   að	   umbæturnar	   verði	   jákvæðar	   og	   varanlegar.	  
Ástæðan	   sé	   sú	   að	   ákaflega	   fáir	   búi	   við	   umhverfi	   sem	   krefst	   aðeins	   einnar	  
breytingar	   í	   einu.	   Í	   raun	   sé	   starfsfólk	   stofnana	   og	   fyrirtækja	   í	   stanslausri	  
rússíbanareið	   breytinga	   sem	   knúin	   er	   áfram	   af	   víxlverkandi	   þáttum	   og	  
aðstæðum	   sem	   eiga	   rætur	   sínar	   að	   rekja	   til	   ákvarðana	   í	   innra	   og	   ytra	  
umhverfi	   stofnana	  og	   fyrirtækja.	   Fullan	   (2007)	  bætir	   við	  þetta	  þegar	  hann	  
segir	   að	   þegar	   kemur	   að	   skólakerfinu	   liggi	   vandinn	   ekki	   einungis	   í	   fjölda	  
þróunarverkefna	   heldur	   í	   því	   hversu	   ósamstæð	   þau	   eru,	   án	   tengsla	   og	  
heildstæðni.	  	  

Umhverfið	   og	   maðurinn	   skapa	   hvort	   annað	   og	   endurskapa,	   en	   sú	  
víxlverkun	  gerir	  breytingar	  ávallt	  flóknar.	  Leggja	  þarf	  því	  þunga	  áherslu	  á	  að	  
skilja	   hvað	   það	   er	   í	   umhverfi	   stofnunarinnar	   sem	   kallar	   á	   þróun	   og	  
breytingar.	  Aðeins	  með	  því	  að	  skilja	  hið	  stærra	  samhengi	  er	  hægt	  að	  átta	  sig	  
á	  því	  hvernig	  standa	  skuli	  að	  málum	  (Herold	  og	  Fedor,	  2008).	  Það	  að	  þekkja	  
allar	   víddir	   breytinga	   er	   því	   lykilatriði	   þegar	   kemur	   að	   því	   að	   skilgreina	  
breytingarnar	  og	  koma	  auga	  á	  þá	  valkosti	  sem	  hæfa	  aðstæðum	  hverju	  sinni.	  
Skoða	  þarf	  því	   í	  hvaða	  samhengi	  breytingarnar	  eiga	  sér	  stað	  og	  skipuleggja	  
aðgerðir	   í	   samræmi	   við	   það.	   Þegar	   kemur	   að	  Menningarfánanum	   þá	   má	  
segja	   að	   krafan	   um	   þróun	   og	   breytingar	   á	   menningar-‐	   og	   listfræðslu	   í	  
skólum	   komi	   úr	   þremur	   áttum.	   Hér	   hafa	   áður	   verið	   nefndar	   breytingar	   í	  
stefnumörkun	  yfirvalda	  í	  menntamálum	  með	  áherslu	  á	  skapandi	  hugsun	  og	  
viðurkenningu	  á	  mikilvægi	  menningar-‐	  og	  lista	  fyrir	  hagkerfið	  í	  tengslum	  við	  

atvinnusköpun,	  útflutningstekjur	  og	  þjóðarframleiðslu.	  En	  það	  er	  ekki	  bara	  
ákall	  úr	  ráðuneyti	  menntamála	  og	  úr	  hópum	  listamanna	  og	  skapandi	  greina	  
sem	  skoða	  þarf	  heldur	  einnig	  ákall	  úr	  atvinnulífinu	   sem	  nú	  er	  einnig	  orðið	  
hávært.	   Í	   frétt	   frá	  árinu	  2008	  hvetja	  Samtök	  atvinnulífsins	  stjórnvöld	   til	  að	  
tileinka	  árið	  2009	  skapandi	  hugsun	  en	  þá	  var	  kreppan	  í	  algleymingi	  og	  litið	  á	  
hana	   sem	   móðir	   tækifæranna	   þar	   sem	   beita	   þyrfti	   skapandi	   hugsun	  
(„Mikilvægt	  að	  hugsa“...,	   2008).	  Á	  aðalfundi	   Samtaka	   iðnaðarins	  árið	  2012	  
samþykkti	  fundurinn	  ályktun	  þar	  sem	  skýrt	  var	  tekið	  fram	  mikilvægi	  þess	  að	  
tengja	   strax	   menntun	   og	   skólastarf	   fyrirtækjum	   í	   landinu	   á	   öllum	  
skólastigum	  með	  áherslu	  á	   tækni	  og	   skapandi	  hugsun	   („Ályktun	   iðnþings“,	  
2012).	  	  	  

Í	   ofangreindu	   samhengi	   hefur	   Child	   (2005)	   skrifað	   um	   drifkrafta	  
breytinga	  og	  mismunandi	   tegundir	  breytinga.	  Hann	  kýs	  að	   flokka	  þær	  eftir	  
því	   hvort	   breytingin	   sé	   róttæk	   eða	   stigvaxandi,	   hvort	   hún	   er	   skipulögð	  
fyrirfram	   eða	   komi	   óvænt	   upp	   og	   að	   lokum	   hver	   kjarni	   eða	   miðdepill	  
breytinganna	   sé.	   Þegar	   kemur	   að	   menningu	   og	   listum	   í	   skólastarfinu	   má	  
segja	   að	   áherslubreytingin	   sem	   finna	   má	   í	   nýrri	   Aðalnámskrá	   hafi	   verið	  
stigvaxandi	  síðustu	  árin	  í	  gegnum	  undirbúning	  og	  framkvæmd	  hennar.	  Þar	  á	  
móti	  má	  segja	  að	  óvæntur	  og	  róttækur	  viðsnúningur	  í	  orðræðu	  og	  viðhorfi	  
hafi	  átt	  sér	  stað	  í	  ytra	  umhverfinu	  síðustu	  árin	  sem	  gerir	  kröfu	  á	  að	  skapandi	  
hugsun	  í	  skólastarfi	  sé	  tekin	  alvarlega	  og	  föstum	  tökum.	  Að	  sama	  skapi	  má	  
líta	  svo	  á	  að	  með	  undirbúningi	  og	  tilkomu	  nýrrar	  Aðalnámskrá	  hafi	  skapandi	  
hugsun	   verið	   skipulögð	   skref	   fyrir	   skref	   inn	   í	   skólastarfið	   þó	   svo	   að	  
Menningarfáni	   Reykjavíkur	   hafi	   sprottið	   óvænt	   upp	   sem	   þróunarverkefni	  
sem	  stuðla	  á	  að	  gæðastarfi	  í	  menningar-‐	  og	  listkennslu	  með	  samvinnu	  skóla	  
og	   atvinnulífs.	  Miðdepill	   breytinganna	   er	   þó	   sá	   að	   það	   verður	   ekki	   lengur	  
fram	   hjá	   því	   litið	   að	   skapandi	   hugsun	   er	   einn	   mikilvægasti	   lykillinn	   að	  
framtíðinni	   og	   að	   menningar-‐	   og	   listfræðsla	   þjálfi	   best	   þá	   eiginleika	   sem	  
einkenna	  þess	  konar	  hugsun.	  	  	  

Fjöldi	   rannsókna	   háskólasamfélagsins,	   ráðgjafarfyrirtækja	   og	   annarra	  
sem	   skoðað	   hafa	   tilraunir	   á	   innleiðingu	   breytinga	   hafa	   sýnt	   fram	   á	   að	  
einungis	   mjög	   lítill	   hluti,	   eða	   aðeins	   20%	   breytingatilrauna,	   nái	   fram	   að	  
ganga	  þannig	  að	  um	  varanlega	  breytni	   í	   starfsemi	  sé	  að	   ræða,	  með	  nýjum	  
starfsháttum	   (Kotter,	   1996;	   Holbeche,	   2006;	   Senior	   og	   Fleming,	   2006;	  
Fullan,	  2007).	  Herold	  og	  Fedor	  (2008)	  halda	  því	  jafnvel	  fram	  að	  í	  Ameríku	  sé	  
hlutfallið	  aðeins	  10%.	  Þannig	  séu	  allar	  fyrirætlanir	  og	  tilraunir	  til	  breytinga,	  
hvort	  sem	  þær	  eru	  stórar	  eða	  smáar,	  eins	  og	  skot	  í	  myrkri.	  Þó	  það	  séu	  ekki	  
gleðileg	  tíðindi	  hversu	  illa	  gengur	  almennt	  að	  innleiða	  breytingar	  þá	  er	  eitt	  
verra	   en	   að	  mistakast	   og	  það	  er	   að	   gera	   alls	   ekki	   neitt.	   Aðgerðaleysi	  mun	  
fyrr	  eða	  síðar	  leiða	  til	  þess	  að	  skipulagsheild	  staðni,	  sem	  á	  endanum	  verður	  

henni	  skaðlegt	   (Paton	  og	  McCalman,	  2008).	  Bent	  hefur	  verið	  á	  að	  afar	   fáir	  
einstaklingar	  viti	  raunverulega	  hvernig	  koma	  eigi	  breytingum	  í	  framkvæmd.	  
Fæstir	   geri	   sér	   grein	   fyrir	   því	   að	   leiðirnar	   sem	   hægt	   er	   að	   feta	   við	  
framkvæmd	   breytinga	   séu	   jafn	   margar	   og	   þeir	   aðilar	   sem	   að	  
framkvæmdinni	   sjálfri	   koma.	   Það	   reynist	   jafnframt	   sjaldan	   árangursríkt	   að	  
feta	  í	  fótspor	  annarra	  við	  framkvæmd	  breytinga	  (Drucker,	  2006).	  	  

2.2.1 Breytingastjórnun	  og	  listfræðsla	  

Um	  þróunarstarf	   gilda	  engar	   fastar	   eða	  hraðvirkar	   reglur.	  Unnt	  er	   að	   gefa	  
öðrum	   ábendingar	   um	   hvernig	   hægt	   sé	   að	   hefjast	   handa	   eða	   standa	   að	  
málum	   en	   ábendingarnar	   þarf	   ávallt	   að	   laga	   að	   staðbundnum	   aðstæðum	  
hverju	  sinni,	  þar	  sem	  hvert	  tilvik	  er	  einstakt.	  Tilraunir	  til	  breytinga	  hafi	   lítið	  
að	  segja	  ef	  þekkingin	  á	  því	  hvernig	  koma	  skal	  þeim	  í	  framkvæmd	  er	  ekki	  til	  
staðar	  (Fullan,	  2007).	  	  

Í	   Hollandi	   hefur	   um	   áratugaskeið	   verið	   unnið	   að	   uppbyggingu	   list-‐	   og	  
menningarfræðslu	  innan	  skólakerfisins.	  Á	  áttunda	  og	  níunda	  áratugi	  síðustu	  
aldar	   voru	   ýmis	   þróunarverkefni	   sett	   í	   gang	   til	   þess	   að	   byggja	   upp	   tengsl	  
milli	   skóla	   og	   menningarstofnana,	   þar	   sem	   ljóst	   var	   að	   menningar-‐	   og	  
listfræðsla	   í	   skólum	   var	   langt	   frá	   því	   að	   vera	   viðunandi.	   Ekkert	   þessara	  
verkefna	   bar	   viðunandi	   árangur	   þar	   sem	   ekki	   var	   grundvöllur	   fyrir	   slíku	  
samstarfi,	  hvorki	  innan	  skólanna	  né	  menningarstofnana.	  Þegar	  menning	  og	  
listir	   voru	   færðar	   frá	   Velferðarráðuneyti	   Hollands	   og	   undir	   Mennta-‐	   og	  
vísindaráðuneytið	  árið	  1994	  sköpuðust	  í	  fyrsta	  sinn	  forsendur	  fyrir	  stefnunni	  
Cultuur	  en	  School	  eða	  Menning	  og	  skóli.	  Stefnan	  var	  kynnt	  til	  sögunnar	  með	  
frumvarpi	   á	   þingi	   árið	   1996	   sem	  hluti	   af	  menningarstefnu	   landsins	   og	   var	  
ætlað	  að	   stuðla	  að	  virkri	   samvinnu	   skóla	  og	  menningarstofnana.	  Ákveðinn	  
viðsnúningur	  varð	  með	  þessu	  frumvarpi,	  sá	  að	  menningar-‐	  og	  listfræðsla	  var	  
nú	   á	   ábyrgð	   skólanna	   og	   litið	   var	   á	   menningarstofnanir	   sem	   mikilvægan	  
hluta	  af	  lærdómsumhverfinu	  (Hagenaars,	  2007).	  	  

Tækið	   sem	  þróað	   var	   til	   að	   ná	  markmiðum	  Menningar	   og	   skóla	   kallast	  
Culturele	  en	  kunstzinnige	  vormig	  eða	  CKV	  og	  skiptist	  það	  í	  CKV	  1,	  2	  og	  3.	  Um	  
nýja	  námsgrein	  í	  listum	  og	  menningu	  var	  að	  ræða	  sem	  tók	  til	  allra	  listgreina	  
og	   gerði	   kröfu	   á	   þverfaglega	   uppbyggingu	   þekkingar,	   möguleika	   til	  
listupplifunar,	   fjölbreyttum	   leiðum	   til	   sköpunar	   og	   rými	   til	   ígrundunar.	  
Sérstaða	  CKV	  1	   er	   sú	   að	  námsgreinin	   er	   þverfagleg	   skyldugrein	   sem	  brúar	  
bilið	   milli	   listastofnana	   og	   skóla.	   Greinin	   byggir	   á	   upplifun	   nemandans	   á	  
menningar-‐	  og/eða	   listviðburðum	  utan	  veggja	  skólans,	  þekkingu	  sem	  aflað	  
er	   út	   frá	   því	   á	   menningu	   og	   listum	   innan	   veggja	   skólans,	   úrvinnslu	  
nemandans	   sjálfs	   í	   gegnum	   eigin	   sköpun	   og	   ígrundun	   hans	   á	   öllu	   ferlinu.	  

CKV	  2	   er	   þverfagleg	   valgrein	   sem	  ætlað	  er	   að	   fara	   fræðilega	   í	   breiddina	   á	  
menningu	  og	  listum.	  Sérstaða	  hennar	  er	  sú	  að	  ekki	  er	  farið	  í	  sögu	  og	  fræði	  
einnar	   listgreinar	   heldur	   allra	   höfuðgreinanna	   fjögurra;	   leiklistar,	   dans,	  
sjónlista	   og	   tónlistar.	   Sagan	   er	   skoðuð	   þverfaglega	   í	   gegnum	   þemu	   sem	  
bjóða	  einnig	  upp	  á	   tengingu	  milli	   tímabila.	  Þannig	  öðlast	  nemandinn	  færni	  
til	   að	   handfjatla	   mikilvægustu	   listfræðihugtökin	   úr	   öllum	   fjórum	  
listgreinunum	   sem	  nauðsynleg	   eru	   til	   að	   getað	   talað	   um	  og	   skilið	   tengslin	  
milli	   lista,	   menningar	   og	   samfélags.	   CKV	   3	   er	   sérfagleg	   valgrein	   þar	   sem	  
nemandinn	  fer	  tæknilega	  í	  dýptina	  á	  einni	  listgrein	  sem	  undirbýr	  hann	  undir	  
framhaldsnám	  í	  listum	  á	  háskólastigi	  (Van	  Bakelen,	  1998/1999).	  	  	  

Á	  árunum	  1997-‐1998	  var	  þróunarverkefnið	  CKV	  prufukeyrt	  í	  tólf	  skólum.	  
Búið	   var	   til	   tengslanet	   milli	   þátttökuskólanna	   og	   með	   aðstoð	  
stuðningsstofnana	   var	   meðal	   annars	   nýtt	   kennsluefni	   búið	   til	   og	   nýjar	  
kennsluaðferðir	   rannsakaðar,	   stofnað	   var	   til	   virkra	   tengsla	   við	   lista-‐	   og	  
menningarstofnanir	  auk	  þess	  sem	  framtíðarsýn,	  inntak	  og	  framkvæmd	  CKV	  
innan	   hvers	   skóla	   var	   mótað.	   Niðurstöður	   þróunarverkefnisins	   voru	  
jákvæðar	   og	   í	   kjölfarið	   var	   tekin	   ákvörðun	   um	   að	   innleiða	   CKV	   í	   allt	  
skólakerfið	   (Konings	  og	  Ranshuysen,	  2001).	   Í	   stuttu	  máli	  þýddi	   innleiðingin	  
breytingar	  á	  fjórum	  stigum:	  	  	  

• Fyrir	  nemandann	  þýddi	  breytingin	  að	  menningar-‐	  og	   listfræðsla	  varð	  
að	  skyldu	  í	  stað	  vals.	  	  

• Fyrir	   námsgreinina	   þýddi	   breytingin	   að	   hún	   var	   orðin	   að	   160-‐240	  
kennslustunda	  námsgrein	  til	  lokaprófs.	  	  

• Fyrir	   kennarann	   þýddi	   breytingin	   að	   kennslan	   varð	   að	   þverfaglegri	  
teymiskennslu	  í	  stað	  kennslu	  í	  einni	  námsgrein.	  	  

• Skólastofnunin	   fór	   svo	   frá	   því	   að	   hafa	   aðeins	   almenna	   skólastefnu	   í	  
það	   að	   bæta	   við	   sértækri	   menningarstefnu	   og	   fjarhagsáætlun	   fyrir	  
menningar-‐	  og	  listastarfsemi	  (Bruijn,	  Dinsbach	  og	  Roos,	  2001).	  	  

Menntamálaráðuneytið	   í	  Hollandi	   stýrði	   þróunarverkefninu	  miðlægt	   og	  
studdi	  við	  það,	  meðal	  annars,	  með	  fjármagni	  til	  kennslu	  og	  þróunar	  sem	  og	  
uppsetningu	   á	   stuðnings-‐	   og	   þekkingarstofnunum	   sem	   miðluðu	  
upplýsingum,	   reynslu	   og	   þekkingu	   til	   skóla	   í	   ýmsu	   formi.	   Stuðningur	   var	  
veittur	   til	   skóla	   við	   þróun	   menningarstefnu	   og	   útfærslu	   á	   CKV.	   Auk	   þess	  
fengu	  skólar	  seinna	  meiri	  stuðning	  ef	  vilji	  var	  til	  þess	  að	  þróa	  sig	  í	  átt	  til	  þess	  
sem	   kallaðist	   menningarskóli.	   Kennaramenntun	   var	   endurhugsuð	   og	  
fjölbreyttar	   leiðir	   til	   endurmenntunar	   kennara	   og	   námskeiðahalds	   settar	  
upp.	   Niðurgreiðsla	   á	   aðgangseyri	   á	   viðburði	   listastofnana	   var	   komið	   í	  
framkvæmd	  í	  formi	  klippikorts	  fyrir	  nemendur.	  Þar	  á	  móti	  tóku	  sveitafélögin	  

meðal	  annars	  að	  sér	  að	  stuðla	  að	  og	  byggja	  upp	  tengsl	  á	  milli	  skóla,	  listhópa	  
og	  lista-‐	  og	  menningarstofnanna	  til	  framtíðar	  með	  fjármagni	  til	  margvíslegra	  
verkefna	   og	   faglegum	   stuðningi	   í	   gegnum	   þar	   til	   gerðar	   stofnanir	   (Tal,	  
Hagenaars,	  Hoek,	  Kommers	  og	  Steenbeek,	  2012).	  	  

Margvíslegar	  ástæður	  geta	  búið	  á	  baki	  því	  að	  breytingar	  nái	  ekki	  fram	  að	  
ganga.	  Kotter	  (1995)	  hefur	  í	  því	  samhengi	  nefnt	  að	  starfsmenn	  séu	  oft	  ekki	  
nógu	   vel	   upplýstir	   um	   verkefnið	   og	   að	   ekki	   sé	   unnið	   skipulega	   eftir	  
áætlunum.	   Þá	   sé	   því	   stundum	   svo	   farið	   að	   verklokum	   sé	   lýst	   yfir	   áður	   en	  
breytingunum	  hafi	  endanlega	  verið	  komið	  á.	  Senior	  og	  Fleming	  (2006)	  nefna	  
þessu	  til	  viðbótar	  atriði	  eins	  og	  óskýra	  framtíðarsýn,	  óljós	  markmið,	  skort	  á	  
mati	   og	  mælikvörðum	   fyrir	   endurmat,	   skort	   á	   þekkingu	   og	   nauðsynlegum	  
upplýsingum,	   óljóst	   ábyrgðarsvið	   þeirra	   sem	   að	   breytingunum	   koma	   og	  
vöntun	   á	   stefnufestu	   stjórnenda.	   Evans	   (1996)	   bendir	   svo	   á	   mannlega	  
þáttinn	   eins	   og	   óöryggi	   og	   hræðslu	   við	   hið	   óþekkta	   sem	   birtist	   oft	   í	  
andstöðu	   við	   fyrirliggjandi	   breytingar	   og	   óttann	   við	   að	   hið	   félagslega	   net	  
tapist	  og	  þar	  með	  áralangur	  vinskapur	  við	  samstarfsfélaga.	  	  

Ef	   litið	  er	  til	  þess	  mikla	  og	  áralanga	  undirbúnings	  sem	  átti	  sér	  stað	  áður	  
en	   CKV	   var	   innleitt	   í	   skólakerfið	   í	   Hollandi	   skólaárið	   1999-‐2000	  má	   álykta	  
sem	  svo	  að	  undirbúningur,	  stuðningur	  og	  miðlun	  þekkingar	  dugi	  heldur	  ekki	  
alltaf	   til.	   Þrátt	   fyrir	   að	  mikill	   undirbúningur	   hafi	   átt	   sér	   stað	   í	   aðdraganda	  
innleiðingarinnar	   hafa	   rannsóknir	   leitt	   í	   ljós	   að	   innleiðingarferlið	   sjálft	   hafi	  
verið	  stutt	  í	  mörgum	  skólum	  og	  faglegur	  og	  fjárhagslegur	  stuðningur	  aðeins	  
veittur	   í	   takmarkaðan	   tíma	   (Bruijn	   o.fl.,	   2001).	   Ábyrgðasviðið	   var	   óljóst	   í	  
mörgum	  skólum	  og	  kennarar	  margir	  hverjir	  óvissir	  um	  hvað	  búist	  var	  við	  af	  
þeim	   (Tweede	   Fase	   Adviespunt,	   2001).	   Ekki	   var	   unnið	   nógu	   vel	   að	   því	   að	  
vinna	   námsgreinina	   kerfisbundið	   inn	   í	   allt	   skólastarfið.	   Þekkingu	   skorti	   á	  
listum	  og	  menningu	  innan	  skólanna	  og	  þeirri	  kröfu	  sem	  námsgreining	  gerði	  
þannig	   að	   hægt	   væri	   að	   þýða	   hana	   yfir	   í	   markverða	   menningarstefnu	   og	  
skýra	   framtíðarsýn	   (Van	   Bakelen,	   2000).	   Sá	   tími	   sem	   ætlaður	   var	   til	  
framkvæmdar	  og	  utanumhalds	  var	  vanmetinn	  innan	  veggja	  skólanna	  og	  olli	  
því	   að	   álag	   var	   mikið.	   Einnig	   hafði	   samsetning	   kennarahópsins	   í	   hverjum	  
skóla	   mikið	   að	   segja	   um	   hvernig	   ferlið	   gekk	   fyrir	   sig	   (Bruijn	   o.fl.,	   2001).	  
Þverfagleg	   teymisvinna	   list-‐	   og	   verkgreinakennara	   varð	   ekki	   að	   veruleika	   í	  
mörgum	   skólum	   þar	   sem	  margir	   kennarar	   voru	   mótfallnir	   breytingunni.	   Í	  
50%	   tilvika	   voru	   þeir	   helmingur	   teymisins	   og	   þar	   með	   fór	   mikilvæg	  
uppbygging	  þekkingar	  og	  fagmennsku	  forgörðum	  (Konings,	  2000).	  Fljótlega	  
fóru	   þó	   að	   hljóma	   jákvæðari	   raddir	   en	   seinni	   rannsóknir	   leiddu	   í	   ljós	   að	  
kennarar	  voru	  smám	  saman	  að	  ná	  betri	  tökum	  á	  því	  hvernig	  kenna	  átti	  CKV	  
og	   meta	   til	   einkunnar.	   Þeir	   gátu	   skipulagt	   kennsluna	   betur	   og	   það	   sem	  
henni	   fylgdi	  og	  uppfyllt	  betur	  kröfur	  námskránnar.	  En	   samhliða	   jákvæðum	  

röddum	   hljómuðu	   líka	   raunsæjar	   raddir,	   því	   rannsóknir	   sýndu	   jafnframt	  
fram	  á	  að	  kennarar	  voru	  að	  skera	  mikið	  niður	   í	  kennslu	  til	  þess	  að	  minnka	  
vinnuálagið.	   Í	   niðurskurðinum	   voru	   þeir	   að	   aðlaga	   CKV	   að	   fyrri	   kunnáttu	   í	  
stað	  þess	  að	  aðlaga	  sig	  sjálfa	  enn	  frekar	  að	  nýjum	  kröfum	  námsgreinarinnar	  
(Dinstbach,	   2003).	   Kennarar	   hættu	   einnig	   fljótt	   að	   sækja	   námskeið	   til	  
endurmenntunar	  þar	  sem	  þeir	  töldu	  sig	  vita	  betur,	  ekki	  hafa	  lengur	  áhuga	  á	  
greininni	   eða	   hafa	   alla	   tíð	   verið	   á	  móti	   henni	   (Tweede	   Fase	   Adviesgroep,	  
2001).	  	  

Í	   rannsókn	   sem	   gerð	   var	   árið	   2000	   kemur	   fram	   að	   innleiðing	   CKV	   hafi	  
staðið	  og	   fallið	  að	  miklu	   leiti	  með	  viðhorfi	   skólastjóra	   til	  námsgreinarinnar	  
og	  viðmóti	  þeirra.	  Innleiðingin	  og	  ábyrgð	  á	  greininni	  var	  oftar	  en	  ekki	  lögð	  í	  
hendur	  deildarstjóra	  lista	  eða	  svokallaðs	  „kunstcoördinator“	  sem	  hafði	  það	  
hlutverk	  að	  samhæfa,	  skipuleggja,	  miðla	  upplýsingum,	  finna	  faginu	  stað	  og	  
gildi	   innan	   skólans	   og	   vera	   tengiliður	   við	   stofnanir	   í	   ytra	   umhverfinu.	  
Viðbrögð	  skólastjóra	  við	  hugmyndum	  þeirra	  um	  tilhögun	  námsins	  voru	  með	  
afar	  misjöfnum	  hætti.	  Margir	  deildarstjórar	  lögðu	  fram	  áætlanir	  og	  biðu	  svo	  
í	   von	  og	  óvon	  eftir	   viðbrögðum	  og	   ákvörðunum	   stjórnenda	   sinna.	   Sumum	  
deildarstjórum	   var	   boðið	   til	   samtals	   um	   tilhögun	   námsins	   og	   öðrum	   til	  
samningaviðræðna	   sem	   oft	   voru	   ófyrirleitnar	   og	   harðsvíraðar.	  
Niðurstöðurnar	  voru	  jafn	  mismunandi	  og	  þær	  voru	  margar.	  Menn	  voru	  þó	  á	  
einu	   máli	   um	   það	   að	   auðveldar	   var	   að	   eiga	   við	   aðstæður	   þar	   sem	  
fjárhagslegir	   erfiðleikar	   öftruðu	   umbótunum	   heldur	   en	   að	   eiga	   við	  
skólastjórnendur	   sem	   skorti	   þekkingu,	   áhuga	   á	   menningu	   og	   listum	   eða	  
einfaldlega	   virðingu	   fyrir	   CKV	   og	   þeirri	   vinnu	   sem	   lögð	   var	   af	   hendi	   í	  
undirbúnings-‐	  og	  innleiðingarferlinu	  (Van	  Bakelen,	  2000).	  

Úr	  niðurstöðum	   fjölda	   rannsókna	   sem	  gerðar	  voru	   í	  Hollandi	  á	  árunum	  
1998	  til	  2008	  má	  ráða	  að	  innleiðingarferli	  CKV	  hafi	  verið	  mjög	  mismunandi	  
eftir	  skólastofnunum.	  Til	  viðbótar	  við	  viðhorf	  skólastjóra	  hafi	  meðal	  annars	  
þær	   aðstæður	   sem	   skólar	   fundu	   sig	   í	   þá	   stundina	   og	   forgangsröðun	  
verkefna	   ráðið	   miklu	   um	   hvernig	   til	   tókst	   og	   hvort	   innleiðing	   CKV	   náði	  
festingu.	   Í	   rannsókn	   sem	   Menntamálaráðuneytið	   í	   Hollandi	   lét	   gera	   árið	  
2006	  kemur	  fram	  að	  CKV	  1	  hafi	  náð	  töluverðri	  festu.	  Um	  60%	  skóla	  hafi	  þá	  
stundina	   verið	   búnir	   að	  móta	   sér	   skýra	   framtíðarsýn	   og	   stefnu	   þó	   svo	   að	  
aðeins	   50%	   þeirra	   hafi	   unnið	   greinina	   kerfisbundið	   inn	   í	   fjárhagsáætlanir	  
sínar	   til	   framtíðar.	   Í	   tæplega	   70%	   tilfella	   mátti	   finna	   ábyrgðamann	   innan	  
hvers	  skóla	  sem	  fór	  fyrir	  kennarateyminu,	  greininni	  og	  þróun	  hennar	  og	  var	  
auk	  þess	  tengiliður	  við	  menningarstofnanir.	  Breiður	  stuðningur	  við	  greinina	  
var	  aðeins	  tilfellið	  í	  13%	  skóla.	  Þá	  voru	  það	  oftast	  listgreinakennararnir	  sem	  
studdu	  við	  greinina	  en	  þar	  á	  eftir	  komu	  aðrir	  kennarar.	  Í	  aðeins	  50%	  tilfella	  
studdu	  skólastjórar	  við	  CKV.	  Kerfisbundin	  samvinna	  við	  menningarstofnanir	  

átti	   sér	   stað	   í	   tæplega	   60%	   skóla	   en	   að	   meðaltali	   átti	   hver	   skóli	   í	   föstu	  
sambandi	   við	   átta	   stofnanir	   og	   fór	   þeim	   fjölgandi.	   Um	   50%	   skóla	   mat	  
greinina	   kerfisbundið	  með	   tilliti	   til	   innihalds,	   skipulags	   og	   áhrifa	   hennar	   á	  
nemendur	  og	  umhverfið.	   Í	  aðeins	  40%	  tilfella	  töldu	  kennarar	  sig	  hafa	  nógu	  
mikla	  þekkingu	  og	  færni	  til	  þess	  að	  kenna	  námsgreinina	  og	  í	  50%	  skóla	  sóttu	  
þeir	  námskeið	  til	  þess	  að	  bæta	  þekkingu	  sína	  og	  færni	  (Van	  der	  Grinten	  og	  
Oomen,	   2008).	   Mikilvægt	   er	   þó	   að	   beina	   sjónum	   að	   því	   að	   raunverulegt	  
markmið	   breytinga	   er	   ekki	   að	   festa	   breytingu	   í	   sessi	   heldur	   að	   breyta	  
menningu	   skólans,	   atferli	   fólks,	   hugmyndum	   þeirra	   og	   viðhorfum.	   Þegar	  
tilteknum	  breytingum	  er	  hrundið	  í	  framkvæmd	  þarf	  því	  að	  beina	  athyglinni	  
að	   því	   hvernig	   stofnunin	   í	   heild	   sinni	   er	   að	   þróast	   (Fullan,	   2007).	   Svo	   er	  
einnig	   í	   tilfelli	   CKV	   en	   rannsóknir	   sína	   að	   námsgreinin	   hefur	   haft	   jákvæð	  
áhrif	  á	  skólamenningu	  skólanna	  og	  andrúmsloft	  þeirra	  (Van	  der	  Grinten	  o.fl,	  
2008).	  

Maðurinn	   er	   íhaldssamur	   og	   vanafastur	   að	   eðlisfari	   (Fullan,	   2007).	  
Gagnrýni	  á	  tilgang,	  markmið	  og	  fyrirkomulag	  CKV	  innan	  úr	  skólasamfélaginu	  
gerði	   það	   að	   verkum	   að	   CKV	   var	   tekið	   til	   gagngerrar	   endurskoðunar	   árið	  
2007.	  Námsgreinin	  var	  einfölduð	  og	  færð	  að	  þó	  nokkru	  leiti	  til	  baka	  í	  átt	  að	  
því	   fyrirkomulagi	   sem	   var	   við	   líði	   áður	   en	   til	   umbótanna	   kom	   árið	   2000	  
(Damen,	  2010).	  Það	  dugði	  þó	  ekki	   til	  því	   í	   skýrslu	  Menningarráðs	  Hollands	  
frá	   júní	   2012	   kemur	   fram	   að	  menningar-‐	   og	   listfræðsla	   hafi	   enn	   ekki	   náð	  
festu,	   þrátt	   fyrir	   að	   meira	   en	   áratugur	   sé	   frá	   því	   að	   CKV	   var	   innleitt	   í	  
skólakerfið.	   Greinin	   hafi	   ekki	   öðlast	   þann	   sess	   sem	   hún	   á	   skilið	   og	   alger	  
viðsnúningur	   í	   viðhorfi	   skólastjóra	   og	   kennara	   gagnvart	   námsgreininni	   sé	  
nauðsynlegur	   eigi	   svo	   að	   verða.	   Skólar	   hafi	   ekki	   sett	   sér	   og	   unnið	   eins	   og	  
skyldi	   eftir	   eigin	  menningarstefnu	   og	   tengt	   hana	   fjárhagsáætlunum	   sínum	  
kennsluáætlunum,	   starfsmannastefnu	   og	   samvinnuverkefnum	   við	   lista-‐	   og	  
menningarstofnanir.	  Skólastjórar	  séu	  ekki	  að	  átta	  sig	  á	  því	  lykilhlutverki	  sem	  
menningar-‐	   og	   listfræðsla	   gegni	   fyrir	   einstaklinginn	   á	   21.	   öldinni	   sem	  
endurspeglist	   í	   þeirri	   staðreynd	   að	   þeir	   séu	   ekki	   að	   taka	   að	   sér	   hið	  
mikilvæga	   hlutverk	   fánabera	   (Raad	   voor	   cultuur,	   2012).	   Árið	   2012	   boðaði	  
menntamálaráðherra	   Hollands	   að	   innleiðing	   CKV	   hefði	   ekki	   gengið	   sem	  
skyldi	  og	  boðaði	  að	  námsgreinin	  skyldi	  felld	  niður	  sem	  grein	  til	  lokaprófs	  og	  
hætt	   yrði	   með	   klippikort	   sem	   niðurgreiðslu	   á	   aðgangseyri	   nemenda	   að	  
menningarviðburðum.	   Skólum	   skyldi	   vera	   frjálst	   að	   bjóða	   upp	   á	   list-‐	   og	  
menningarfræðslu	   og	  móta	   hana	   eftir	   eigin	   höfði,	   til	   dæmis	   í	   samfloti	   við	  
sögu	  og	   hollenskukennslu.	   Boðaður	   tilgangur	   breytinganna	   var	   samkvæmt	  
ráðherranum	  að	  auka	  gæði	  kennslunnar	  (Leeuwerink,	  2012).	  	   	  

2.3 Skapandi	  stjórnun	  
Því	  lengra	  sem	  við	  siglum	  inn	  í	  21.	  öldina,	  tíma	  sem	  aðeins	  er	  hægt	  að	  lýsa	  
sem	   breytingahlöðnum	   tíma,	   hafa	   fræðimenn	   byrjað	   að	   tengja	   kenningar	  
um	  forystu	  beint	  við	  kenningar	  og	  fræði	  um	  breytingar	  og	  breytingastjórnun	  
(Zacko-‐Smith,	   Puccio	   og	   Mance,	   2010).	   Í	   dag	   kallar	   21.	   öldin	   hástöfum	   á	  
skapandi	  forystu,	  leiðtoga	  sem	  eru	  tilbúnir	  að	  vera	  skapandi	  á	  vettvangi	  síns	  
starfs	   og	   ganga	   lengra	   í	   því	   að	   skapa	   grundvöll	   fyrir	   aðra	   til	   að	   vera	  
skapandi.	   Þetta	   er	   ákall	   sem	   á	   við	   í	   öllum	   geirum,	   frá	  menntun	   til	   vísinda	  
(Puccio,	  Mance	  og	  Zacko-‐Smith,	  2013).	  	  

Hugmyndafræði	   skapandi	   stjórnunar	   sækir	   grundvöll	   sinn	   bæði	   til	  
hefðbundinna	   stjórnunarfræða	  og	   í	  heim	  skapandi	   fræða.	  Umræðan	  hefur	  
fram	  að	  þessu	  byggt	  á	  því	  að	  skapandi	  hugsun	  sé	  lykilfærni	  þegar	  kemur	  að	  
forystu.	   McFadzean	   (1998a;	   1998b)	   hefur	   rannsakað	   skapandi	   hugsun	   í	  
teymisvinnu	   og	   mikilvægi	   skapandi	   hugsunar	   í	   stjórnun	   fyrirtækja.	   Hún	  
undirstrikar	   mikilvægi	   þess	   að	   stjórnendur	   átti	   sig	   á	   mikilvægi	   skapandi	  
hugsunar	  en	  viðhorf	  þeirra	  segir	  mikið	   til	  um	  hvort	  vel	   takist	   til	  við	  þróun,	  
breytingar	   og	   lausnaleit.	   Stefna	   fyrirtækist	   gagnvart	   slíkri	   hugsun	   þurfi	   að	  
vera	   skýr	   og	   viðurkenning	   á	  mikilvægi	   hennar	   þurfi	   að	   liggja	   fyrir	   á	   öllum	  
stigum	   skipulagsheildarinnar.	   Um	   hugmyndina	   þurfi	   að	   ríkja	   einhugur	   og	  
traust,	   hún	   þurfi	   að	   vera	   hluti	   af	   menningunni.	   McFadzean	   kemur	   inn	   á	  
þjálfun	   í	   skapandi	   færni	   sem	  viðurkenna	  þurfi	   að	   taki	   tíma	  og	  átak.	  Traust	  
þurfi	   einnig	   að	   ríkja	   þar	   sem	   aðferðirnar	   krefjist	   innsæis,	   ímyndunar	   og	  
tilfinningatengsla.	   Lagðar	  eru	   til	   áhrifaríkar	   aðferðir	   sem	   tengjast	   skapandi	  
lausnaleit	   (e.	   creative	   problem	   solving)	   sem	   breytt	   geta	   viðhorfum	   og	  
viðmiðum	  og	  skiptast	  þær	  í	  þrjú	  stig.	  Á	  fyrsta	  stigi	  beinast	  aðferðirnar	  að	  því	  
að	   viðhalda	   viðmiðum	   (e.	   paradigm	   preserving)	   þar	   sem	   hvorki	   er	   leitað	  
eftir	  nýjum	  hlutum	  eða	  tengslum.	  Á	  öðru	  stigi	  beinast	  aðferðirnar	  að	  því	  að	  
teygja	   viðmiðin	   (e.	   paradigm	   stretching)	   þar	   sem	   nýir	   hlutir	   eða	   nýjar	  
tengingar	   eru	   búnar	   til.	   Þriðja	   stigið	   snýr	   að	   því	   að	   brjóta	   viðmiðin	   (e.	  
paradigm	   breaking)	   þar	   sem	   bæði	   er	   leitað	   eftir	   nýjum	   hlutum	   og	   nýjum	  
tengingum	  á	  milli	  þeirra.	  	  

Martha	   Legace	   (2009)	   kemur	   í	   viðtali	   við	   Carl	   Stormer	   um	  
breytingarstjórnun	   inn	   á	   aðferðir	   „jazzgeggjara“	   við	   að	   búa	   til	   samtal	   og	  
samhljóm	  og	  yfirfærir	  þær	  yfir	  á	  samvinnu	  í	  teymi.	  Samvinnan	  byggist	  á	  því	  
að	  stíga	  inn	  í	  breytingarferlið	  án	  fyrirframgefinna	  hugmynda	  um	  niðurstöðu,	  
þó	  með	   ramma	   byggðan	   á	   einföldum	   lyklum	   og	   færni	   sem	   veitir	   frelsi	   til	  
sköpunar.	   Lykillinn	   í	   samtalinu	   er	   hlustun	   þar	   sem	   hverjum	   og	   einum	   er	  
gefið	   rými	   og	   hann	   hvattur	   áfram	   af	   heildinni.	  Miles	   Davis	   er	   tekinn	   sem	  
dæmi	   en	   hann	   ýtti	   tónlistarmönnum	   út	   fyrir	   rammann	   og	   fram	   að	   brún	  

mistaka	   í	   leit	   sinni	   að	   nýbreytni.	   Áhættustjórnunin	   fólst	   í	   því	   að	   einfalda	  
síðan	   hlutina	   þannig	   að	   kjarninn	   einn	   stóð	   eftir	   í	   tónlistinni,	   byggja	   upp	  
hlustun	  og	  samtal	  í	  samspilinu	  sem	  síðan	  fór	  fram.	  Davis	  gaf	  þó	  ekki	  leiðina	  
sem	   feta	   átti	   í	   samspilinu	   heldur	   gaf	   frekar	   til	   kynna	   hvað	   hann	   vildi	   ekki	  
heyra,	  hann	  setti	  fólk	  í	  aðstæður	  sem	  það	  réði	  við	  en	  var	  engu	  að	  síður	  falin	  
í	  stór	  áskorun.	  	  

Puccio,	   Mance	   og	  Murdock	   (2011)	   vilja	   hins	   vegar	   ganga	   skrefi	   lengra	  
þegar	   þeir	   segja	   að	   eðli	   forystu	   hafi	   breyst	   og	   nú	   sé	   kynnt	   fyrir	   okkur	   ný	  
tegund	  af	  forystu,	  skapandi	  forysta.	  Breytingar	  skapa	  órjúfanleg	  tengsl	  milli	  
forystu	   og	   skapandi	   hugsunar	   og	   eru	   eins	   og	   lím	   sem	   bindur	   þessar	   tvær	  
hugmyndir	  saman.	  Við	   lítum	  á	   leiðtoga	  sem	  þá	  sem	  drífa	  breytingar	  áfram	  
og/eða	   hjálpa	   okkur	   við	   að	   aðlagast	   breytingum.	   Jafnframt	   lítum	   við	   á	  
sköpun	   sem	   ferli	   sem	   leiðir	   beint	   til	   breytinga.	   Innan	   skapandi	   ferlis	   er	  
breytingin	   það	   sem	   sóst	   er	   eftir	   og	   því	   felur	   skapandi	   stjórnun	   ávallt	   í	   sér	  
jákvæðar	  breytingar.	  Skapandi	  stjórnandi	  beitir	  ekki	  aðeins	  skapandi	  hugsun	  
sem	  tæki	  til	  breytinga	  heldur	  lifir	  hugmyndin	  um	  skapandi	  hugsun	  í	  honum	  
og	   endurspeglast	   í	   allri	   hegðun	   hans	   og	   atferli.	   Skapandi	  
breytingarstjórnandi	  hefur	  gert	  skapandi	  færni	  og	  aðferðir	  að	  sínum	  þannig	  
að	   þær	   eru	   orðnar	   hluti	   af	   honum	   sjálfum	   og	   hans	   veruhætti.	   Það	   sem	  
aðskilur	  skapandi	  stjórnanda	   frá	  öðrum	  er	  að	  hann	  notar	  skapandi	  hugsun	  
ekki	   einungis	   sem	   tæki	   til	   breytinga	   heldur	   lifir	   hann	   og	   líkamnar	   (e.	  
embodies)	  skapandi	  hugsun.	  Fyrir	  skapandi	  stjórnendur	  er	  skapandi	  hugsun	  
mikilvæg	   í	   daglegum	   samræðum	   við	   starfsfólk,	   samræðum	   um	  
fjárhagsáætlanir,	   ákvarðanatöku	   um	   stöðuhækkanir,	   kynningar	   og	  
framsetningu	  á	  upplýsingum,	  ákvarðanatöku	  í	  áætlanagerð	  og	  stefnumótun,	  
lausnaleit	  og	  öllum	  öðrum	  þáttum	  er	  lúta	  að	  skipulagi	  og	  stjórnun	  fyrirtækis	  
(Puccio,	   Mance	   og	   Zacko-‐Smith,	   2013).	   Puccio	   og	   fleiri	   (2011)	   skilgreina	  
skapandi	  stjórnun	  á	  eftirfarandi	  hátt:	  	  

Getan	   til	   að	   virkja	   meðvitað	   hugarflug	   sitt	   í	   þeim	   tilgangi	   að	  
skilgreina	  og	  leiða	  hóp	  í	  átt	  að	  frumlegu	  markmiði,	  leið	  sem	  er	  
ný	  fyrir	  hópinn	  og	  stuðlar	  að	  nýbreytni.	  Áhrifin	  sem	  þess	  konar	  
breyting	   veldur	   eru	   djúpstæð	   og	   hafa	   jákvæða	   þýðingu	   fyrir	  
einstaklinginn	  og	  samhengið	  sem	  hann	  finnur	  sig	  í	  hvort	  sem	  er	  
á	   vinnustaðnum,	   samfélaginu,	   skólanum,	   fjölskyldunni	   eða	  
öðrum	  vettvangi	  (Puccio	  og	  fleiri,	  2011,	  bls.	  28).	  

Hugmyndir	   um	   skapandi	   skrifræði	   (e.	   creative	   bureaucracy)	   eða	  
regluveldi	   hafa	   verið	   að	   líta	   dagsins	   ljós	   og	   eru	   skyldar	   hugmyndum	   um	  
skapandi	   stjórnun.	   Í	   bók	   sinni	   Compete	   Outside	   the	   box:	   Unconventional	  

Way	   to	  beat	   cometition	   (2012)	   lýsir	   Eric	  Romero	  því	  hvernig	   skrifræðið	   sé	  
helsti	  óvinur	  skapandi	  hugsunar.	  Hann	  mælir	  fyrir	  því	  að	  regluveldinu	  verði	  
útrýmt	   og	   setur	   óhefðbundna	   forystu	   (e.	   unconventional	   leadership)	   fram	  
sem	   lykillinn	   að	   því	   að	   ná	   framúrskarandi	   árangri.	   Charles	   Landry	   hefur	  
einnig	   sett	   fram	   hugmyndir	   um	   skapandi	   skrifræði	   í	   fyrirtækjum	   og	  
opinberum	  stofnunum.	  Hugmyndir	  hans	  eru	  ólíkt	  hugmyndum	  Romero,	  ekki	  
uppgjör	  við	  gamla	  tíma	  eða	  hið	  þunga	  skrifræði	  heldur	  tillaga	  að	  endurlífgun	  
skrifræðisins	   á	   nýjum	   forsendum.	   Hann	   bendir	   á	   að	   við	   fyrstu	   sýn	   virðist	  
þessar	   tvær	  hugmyndir	  ekki	  eiga	  neitt	  sameiginlegt.	  Sú	   fyrri	  vísar	   til	  kerfis,	  
stigveldis,	  reglna,	  endurtekninga	  og	  ferla	  og	  virðist	  vera	  vélræn,	  líflaus,	  geld	  
og	   stöðnuð.	   Seinni	   hugmyndin	   vísar	   til	   forvitni,	   ímyndunarafls,	   ferskleika,	  
nýrra	   sjónarhorna,	  óvæntra	   tenginga	  ólíkra	  hluta	  og	   frumkvæðis	  og	  virðist	  
vera	  kraftmikil,	  flæðandi	  og	  sveigjanleg.	  Landry	  lýsir	  skapandi	  skrifræði	  sem	  
nýjum	  anda	  (e.	  ethos)	  í	  stofnanamenningunni	  og	  breyttu	  atferli.	  Hann	  stillir	  
þessum	   tveimur	   andstæðum,	   skapandi	   hugsun	  og	   skrifræði,	   ekki	   upp	   sem	  
óvinum	  heldur	  leitast	  eftir	  að	  sameina	  það	  besta	  úr	  báðum	  heimum.	  Á	  sama	  
tíma	   og	   lögð	   er	   áhersla	   á	   það	   gagnsæi,	   sanngirni	   og	   réttmæti	   í	  
ákvarðanatöku	  sem	  skrifræðið	  býður	  upp	  á	  og	  skilvirknina	  sem	  ná	  má	  fram	  
með	   því	   að	   staðla	   hluti	   og	   móta	   leiðbeinandi	   reglur	   þá	   er	   dregin	   fram	  
útsjónasemi,	  hugmyndaríki	  og	  sveigjanleiki	  skapandi	  hugsunar.	  	  

Um	   skipulagsheildir	   sem	   einkennast	   af	   skapandi	   skrifræði	   segir	   Landry	  
eiga	   margt	   sameiginlegt.	   Orkan	   og	   ástríðan	   er	   mikil	   og	   starfsfólk	   tengist	  
vinnustaðnum	  á	  þann	  hátt	  að	  skuldbindingin	  miðar	  ekki	  aðeins	  við	  ákvæði	  
kjarasamnings	   heldur	   eru	   mynduð	   dýpri	   tilfinningatengsl	   sem	   ná	   bæði	   til	  
vinnunnar	  sem	  framkvæmd	  er	  og	  vinnustaðarins.	  Skipulagsheildirnar	  sjá	  sig	  
ekki	  sem	  fórnarlömb	  breytinga	  heldur	  geranda	  í	  breytingum	  og	  áhrifavalda	  
og	   sjá	   sig	   í	   þeim	   aðstæðum	   sem	   áttavita	   fyrir	   aðra	   og	   leiðbeinendur.	  
Framtíðarsýnin	   mótar	   regluverkið	   en	   ekki	   regluverkið	   framtíðarsýnina.	  
Markmiðið	   er	   ekki	   að	   hámarka	   afköst	   hvers	   og	   eins	   heldur	   að	   hagræða	  
hlutum	  þannig	   að	   jafnvægi	   ríki	   á	  milli	   einstaka	   þátta.	   Sú	   hugmynd	  er	   ekki	  
lengur	   ríkjandi	   að	   stofnunin	   þurfi	   að	   keppast	   um	   sæti	   í	   valdastiganum	  
heldur	  er	  hún	  í	  dag	  meðleikari	  í	  tengslaneti	  stofnana	  þar	  sem	  meðvitund	  um	  
víxlverkun	  þeirra	  hefur	  byggst	  upp,	  þar	  sem	  þær	  leggja	  allar	  sitt	  af	  mörkum	  
til	   þess	   að	   leysa	   þau	   vandamál	   sem	   steðja	   að	   og	   byggja	   samfélagið	   upp.	  
Verkefni	  eru	  unnin	  þverfaglega	  í	  stað	  sérfaglega.	  Ekki	  er	  lendur	  talið	  nóg	  að	  
kalla	   til	   sérfræðinga	   sem	   deila	   þekkingu	   sinni	   og	   skoðunum	   inn	   í	   annars	  
einsleitan	   hóp.	   Nú	   er	   hópur	   ólíkra	   einstaklinga	   settur	   saman	   þar	   sem	   ólík	  
færni	   blandast,	   sjónarhorn	   breytast	   og	   ný	  mótast	   og	   sameiginleg	   og	   áður	  
óþekkt	  niðurstaða	  fæst.	  Hugarfar	  fagfólks	  er	  aðlagað,	  ekki	  er	  aðeins	  krafist	  
sérþekkingar	  heldur	  einnig	  að	  einstaklingurinn	  þrói	  með	  sér	  hæfni	  til	  að	  sjá,	  



 

35	  

skilja	   og	   vinna	   úr	   dínamískum	   áhrifum	   þekkingar	   sinnar	   í	  
heildarsamhenginu;	  umhverfislega,	  félagslega,	  hagfræðilega,	  tilfinningalega,	  
sálfræðilega	  og	  menningarlega.	  Dregnir	  eru	  að	  einstaklingar	   sem	  geta	   litið	  
almennt	   yfir	   sviðið.	   Þá	  er	   ekki	   átt	   við	  einstaklinga	   sem	  vita	   lítið	  um	  margt	  
heldur	  einstaklingar	  sem	  getað	  hugsað	  á	  hugmyndalegum	  (e.	  conceptually)	  
nótum,	   rýmislegum	   (e.	   spatially)	   og	   sjónrænum	   (e.	   visually).	   Þetta	   hærra	  
hugsanaplan	  gerir	  þeim	  kleift	  að	  greina	  flóknar	  aðstæður	  með	  því	  að	  grípa	  
kjarna	  hverrar	  greinar	  (e.	  discipline)	  og	  sjá	  tengslin	  á	  milli	  þeirra.	  Skilgreindir	  
eru	  tengiliðir	  sem	  tengja	  saman	  einstaklinga,	  hópa	  og	  stofnanir.	  Tengiliðirnir	  
líta	   yfir	   menn	   og	   málefni	   óháð	   hagsmunum	   hvers	   og	   eins	   og	   draga	   fram	  
línur	   eða	   verkefni	   sem	   oft	   falla	   í	   skuggann	   í	   amstri	   dagsins	   en	   reynast	  
lykilatriði	  þegar	  stefna	  á	  fram	  á	  við.	  Endurskilgreining	  er	  stunduð	  reglulega	  
út	  frá	  nýjum	  sjónarhornum	  og	  með	  því	  eru	  leystir	  úr	  læðingi	  	  nýir	  og	  ferskir	  
kraftar.	  Leitað	  er	  eftir	  þátttöku	  almennings	  eða	  breiðs	  hóps	  hagsmunaaðila	  
þegar	   fyrirtæki	   eða	   stofnun	   er	   að	   móta	   nýjar	   hugmyndir	   (Landry,	   2006;	  
2008;	  2012).	  

Í	  rannsókn	  þar	  sem	  skoðuð	  var	  skapandi	  hugsun	  í	  skipulagsheildum	  setja	  
Andrew	   og	   Sirkin	   (2006)	   fram	   eiginleika	   og	   færni	   sem	   aðgreinir	   skapandi	  
stjórnendur	  frá	  öðrum	  stjórnendum.	  Þeir	  hafa	  til	  að	  mynda	  hátt	  óvissuþol,	  
getu	  til	  að	  meta	  áhættu	  sem	  þeim	  þykir	  einnig	  ákjósanleg,	  getu	  til	  að	  meta	  
styrkleika	  einstaklingsins	  og	  nýta	  á	  skjótan	  og	  árangursríkan	  hátt,	  getu	  til	  að	  
mynda	   jafnvægi	   milli	   ástríðu	   og	   hlutlægni	   og	   að	   lokun	   sýna	   þeir	   mikla	  
aðlögunarhæfni.	  	  

2.3.1 Skapandi	  skólastjórnun	  
Yfirfært	  yfir	  á	  menntakerfið	  er	  skapandi	  stjórnun	  eða	  nánar	  tiltekið	  skapandi	  
skólastjórnun	   tiltölulega	   ný	   hugmynd	   og	   hefur	   því	   ekki	   mikið	   verið	  
rannsökuð.	   Zacko-‐Smith	   vill	   meina	   að	   flestar	   kenningar	   um	   stjórnun	   og	  
menntastofnanir	   passi	   innan	   kenningaramma	   sem	  hann	   kallar	   „hin	   þrjú-‐t“	  
það	   er	   ramma	   um	   framkvæmdarleiðtogann	   (e.	   transactional	   leader),	  
umbreytingarleiðtogann	  (e.	  transformational	  leader)	  og	  siðferðis	  leiðtogann	  
(e.	   transcendent	   leadership).	   Ætla	   má	   að	   skapandi	   stjórnun	   flæði	   milli	  
umbreytingar	  og	  siðferðislegrar	  nálgunar	  á	  stjórnun,	  þar	  sem	  hún	  byggir	  á	  
tengslum,	   grundvallast	   á	   ferlum,	   nýtir	   sér	   fjölbreytileikann,	   felur	   í	   sér	  
ígrundun	   og	   sjálfskoðun	   og	   miðar	   að	   lokum	   við	   að	   stuðla	   að	   jákvæðum	  
breytingum	  (Zacko-‐Smith,	  2010).	  	  

Louise	   Stoll	   og	   Julie	   Temperley	   eru	   með	   þeim	   fyrstu	   til	   að	   rannsaka	  
skapandi	  skólastjórnun	  í	  Bretlandi.	   Í	  rannsókn	  þeirra	  Creative	   leadership:	  A	  
challenge	  of	  our	  times	  (2009)	  skoða	  þær	  nálgun	  skólastjóra	  í	  ellefu	  skólum	  á	  

skapandi	   skólastjórnun.	   Í	   fyrri	   hluta	   rannsóknarinnar	   er	   gerð	   tilraun	   til	   að	  
skilgreina	   hugtakið.	   Spurt	   var	   meðal	   annars	   hvaða	   þýðingu	   skapandi	  
skólastjórnun	   hafði	   fyrir	   þátttakendur	   og	   hvert	   hlutverk	   slíks	   skólastjóra	  
væri.	  Svörin	  voru	  ólík.	  Allir	  aðspurðir	  töldu	  þó	  að	  skapandi	  stjórnun	  krefðist	  
þess	   af	   skólastjórum	  að	  þeir	   litu	   á	   allar	  mögulegar	   leiðir	   til	   breytinga	   sem	  
leitt	   gætu	   skólann	   í	   átt	   að	   frekari	   skilvirkni.	   Að	   mati	   þátttakenda	   átti	  
skapandi	  stjórnun	  að	  snúast	  um	  að	  finna	  sameiginlega	  leið	  til	  þess	  að	  auka	  
getu,	  viðhalda	  góðu	  starfi	  og	  vinna	  saman	  með	  öðrum	  leiðtogum	  til	  að	  finna	  
lausnir.	  Fyrir	  marga	  þýðir	  skapandi	  stjórnun	  að	  horfa	  út	  fyrir	  boxið	  og	  vera	  
ævintýragjarn,	  finna	  nýjar	  nálganir	  á	  langtímavandamálum	  og	  að	  gera	  hluti	  
öðruvísi,	  þar	  sem	  engin	  ein	  leið	  er	  hin	  eina	  rétta.	  Allt	  er	  breytingum	  háð	  og	  
því	  flæðir	  hinn	  skapandi	  skólastjóri	  áfram	  með	  andrúmslofti	  umhverfisins	  að	  
mati	   sumra	   þátttakenda.	   Hann	   sættir	   sig	   ekki	   við	   „status	   quo“	   og	   leitar	  
ávallt	  leiða	  til	  að	  gera	  hlutina	  betur.	  	  

Skapandi	   stjórnandi	   er	   samkvæmt	   rannsókn	  Stoll	   og	  Temperley	   sá	   sem	  
hugsar	   á	   skapandi	   hátt	   um	   aðstæður	   og	   leiðina	   fram	   á	   við	   og	   er	   því	   ekki	  
„fastur	  eins	  og	  hamstur	  í	  hlaupahjóli“.	  Slíkur	  stjórnandi	  tekur	  skref	  sem	  eru	  
ekki	   endilega	  þau	   augljósu	  og	  þau	   sem	  búist	   er	   við,	   á	   sama	   tíma	  og	  hann	  
skapar	  skólamenningu	  og	  skipulag	  sem	  felur	  í	  sér	  bjargir	  sem	  nauðsynlegar	  
eru	   til	   að	   opna	   fyrir	   skapandi	   hugsun.	   Skapandi	   stjórnandi	   var	   að	   mati	  
margra	   þátttakenda	   opinn	   fyrir	   nýjum	   hugmyndum	   þó	   hann	   hendi	   ekki	  
endilega	  út	  því	  gamla	  og	  skapar	  hann	  þannig	  jafnvægi.	  Hann	  er	  lunkinn	  við	  
að	  finna	  tækifæri	  í	  nýjum	  lögum	  og	  reglugerðum,	  nýtir	  sér	  allan	  mögulegan	  
sveigjanleika	   sem	   þar	   er	   að	   finna	   og	   dansar	   því	   fínt	   á	   þeirri	   pólitísku	   línu	  
sem	  sett	  er	  hverju	  sinni.	  Skapandi	  stjórnandi	  er	  nógu	  hugrakkur	  til	  að	  taka	  
áhættu	   án	   þess	   þó	   að	   skapa	   hættu.	   Hann	   hvetur	   fólk	   til	   að	   læra	   og	   vera	  
forvitið	  og	  styður	  það	  til	  að	  taka	  áhættu.	  Hann	  skapar	  rými	  fyrir	  aðra	  til	  að	  
vera	   skapandi,	  hvikar	  hvergi	  eða	  gefur	  eftir	  hvað	  sköpun	  varðar	  og	  dregur	  
hana	   ekki	   bara	   fram	   í	  matsskýrslum.	   Fyrir	   suma	   þátttakendur	   er	   skapandi	  
stjórnun	  ný	   tegund	   af	   forystu,	   sú	   sem	  gengur	   þvert	   á	   starfsmannahópinn.	  
Talið	   er	   mikilvægt	   að	   skapandi	   forysta	   sé	   viðhöfð	   á	   öllum	   sviðum	  
skólasamfélagsins,	   jafnt	   á	   gólfi	   skólastofunnar,	   í	   stjórn	   skóla	   og	  
foreldrafélögum.	   Aðrir	   þátttakendur	   töldu	   að	   skapandi	   stjórnun	   þyrfti	   að	  
byrja	  á	  toppnum	  og	  hríslast	  svo	  niður	  skipulagið	  (Stoll	  og	  Temperley,	  2009).	  

Seinni	  hluti	   rannsóknar	  Stoll	  og	  Temperley	  snýr	  að	  því	  hvaða	   forsendur	  
skólastjórar	  þurfa	  að	  skapa	  fyrir	  starfsfólk	  sitt	  til	  þess	  að	  skapandi	  breytingar	  
nái	   fram	   að	   ganga	   innan	   skóla.	   Niðurstöður	   benda	   til	   þess	   að	   eftirfarandi	  
forsendur	  þurfa	  að	  vera	  til	  staðar,	  það	  er	  skapandi	  skólastjóri	  þarf	  að:	  

• Gera	   skapandi	   hugsun	   að	   viðmiði	   með	   því	   að	   búa	   vel	   að	   henni	   og	  
sýna	  gott	  fordæmi	  þegar	  kemur	  að	  því	  að	  taka	  áhættu.	  

• Örva	  tilfinningu	  fyrir	  mikilvægi	  breytinga	  og	  styðja	  jákvætt	  við	  þær.	  
• Halda	   nýjum	   og	   óvæntum	   hugmyndum	   reglulega	   að	   starfsfólki	   og	  

smita	  þá	  af	  hugmyndaauðgi.	  	  
• Senda	  skýr	  skilaboð	  um	  að	  það	  sé	  í	  góðu	  lagi	  að	  hugsa	  öðruvísi	  og	  að	  

frelsi	  sé	  innan	  skólans	  til	  skapandi	  athafna.	  	  
• Treysta	  starfsfólki	  sínu.	  
• Gefa	   rými	  og	   tíma,	   innan	   ákveðins	   ramma,	   fyrir	   skapandi	   hugsun	   til	  

þess	  að	  hugmyndir	  þróist	  og	  taki	  á	  sig	  mynd.	  	  
• Styðja	  bæði	  við	  einstaklinginn	  í	  sínu	  skapandi	  ferli,	  sem	  og	  hópinn.	  
• Gera	  kröfur	  til	  starfsfólks	  og	  binda	  miklar	  vonir	  við	  afrakstur	  ferlisins.	  	  
• Byggja	   undir	   sjálfstraust	   starfsfólks	   svo	   það	   stígi	   út	   fyrir	  

þægindahringinn	  og	  skapandi	  útkoma	  verði	  að	  veruleika.	  
• Líta	  á	  mistök	  sem	  hluta	  af	  ferlinu	  og	  jákvætt	  tækifæri	  til	  þess	  að	  læra	  

af.	  	  
• Gera	   sameiginleg	   gildi	   og	   skýra	   framtíðarsýn	   að	   kjölfestu	   skapandi	  

hugsunar	  í	  skólastarfi	  (Stoll	  og	  Temperley,	  2009).	  

Þær	   forsendur	   sem	   dregnar	   eru	   fram	   í	   rannsókn	   Stoll	   og	   Temperley	  
koma	  heim	  og	  saman	  við	  rannsóknir	  Ekvall	   (1996)	  sem	  skilgreinir	  tíu	  víddir	  
skapandi	  starfsumhverfis	  (e.	  creative	  climate).	  Hann	  hefur	  sett	  fram	  lista	  af	  
spurningum	   sem	   nota	  má	   sem	   viðmið	   til	   þess	   að	  meta	   og	   örva	   skapandi	  
frelsi	  einstaklinga	  innan	  fyrirtækja	  og	  stofnanna:	  	  

 Hefur	   einstaklingurinn	   tíma	   og	   rými	   til	   þess	   að	   þróa	   nýjar	  1.
hugmyndir?	  

 Er	  nýjum	  hugmyndum	  gefin	  gaumur	  og	  þær	  metnar	  á	  sanngjarnan	  2.
hátt?	  Er	  gefið	  rými	  til	  þess	  að	  prufa	  þær?	  	  

 Er	   rými	   til	   þess	   að	   hlæja	   og	   hafa	   gaman?	   Er	   rými	   fyrir	   það	  3.
sjálfsprottna	  og	  óvænta?	  	  

 Er	   vinnan	   nógu	   örvandi	   fyrir	   einstaklinginn?	   Hefur	   hún	   tilgang?	  4.
Krefst	  hún	  nýrrar	  hugsunar	  og	  úrlausna?	  	  

 Er	  einstaklingurinn	  sjálfstæður	  í	  starfi	  sínu	  og	  hefur	  hann	  frelsi	  til	  að	  5.
stofna	  til	  tengsla	  innan	  og	  utan	  stofnunarinnar?	  	  

 Hefur	   einstaklingurinn	  þá	   tilfinningu	   að	  hann	   sé	  hluti	   af	   heild	   sem	  6.
styður	  hann?	  	  

 Er	  stuðlað	  að	  góðu	  og	  háu	  orkuflæði,	  framtaksemi	  og	  dugnaði?	  	  7.

 Er	   þeim	   boðið	   að	   borðinu	   til	   samræðna	   sem	   hafa	   ólíkar	   skoðanir,	  8.
viðhorf,	  reynslu,	  þekkingu	  og	  hugmyndir?	  	  

 Er	  fólk	  hvatt	  til	  að	  láta	  reyna	  á	  nýjar	  hugmyndir	  og	  fylgja	  innsæi	  sínu	  9.
inn	  í	  óþekkta	  heima?	  	  

 Er	   vinnustaðurinn	   laus	   við	   tilfinningalega	   togstreitu?	   Er	   litið	   á	  10.
hugmyndaleg	  átök	  sem	  jákvæð	  átök	  sem	  leiða	  til	  betri	  niðurstöðu?	  	  

Í	   grein	   sinni	  Creative	   leadership:	  Developing	   future	   leaders	   (2009)	   segir	  
Alma	  Harris	   að	   aldrei	   hafi	   verið	   jafn	  mikilvægt	   að	  þjálfa	   skapandi	   leiðtoga	  
eins	   og	   núna,	   bæði	   á	   opinberum	   vettvangi	   sem	   og	   í	   einkageiranum.	  
Skólarnir	   séu	   síst	   ónæmir	   fyrir	   þeim	   breytingum	   sem	   eiga	   sér	   stað	   í	  
samfélaginu.	   Í	   Englandi	   sé	  meira	  en	  helmingur	   skólastjóra	  yfir	   fimmtíu	  ára	  
og	   hugsunarháttur	   þeirra	   sé	   eins	   og	   tifandi	   tímasprengja.	   Næsta	   kynslóð	  
leiðtoga	  verður	  þó	  ekki	   til	  yfir	  nótt.	  Skólastofnanir	  þurfi	  að	  fjárfesta	  strax	   í	  
mögulegum	  leiðtogum	  sínum	  en	  leiðtogar	  framtíðarinnar	  skera	  sig	  úr	  þegar	  
kemur	  að	  getu	  þeirra	  til	  að	  vinna	  með	  öðrum	  og	  að	  vera	  skapandi.	  

Að	  mati	  Harris	  (2009)	  setja	  skapandi	  leiðtogar	  tóninn	  í	  stofnunum	  sínum,	  
skapa	   andrúmsloft	   og	   forsendur	   þar	   sem	   skapandi	   hugsun	   þrífst	   í	  
starfsumhverfinu.	  Þannig	  geta	  skapandi	  leiðtogar	  fjarlægt	  skipulagslegar	  og	  
menningarlegar	   hindranir	   sem	   koma	   í	   veg	   fyrir	   að	   fólk	   geti	   unnið	   saman,	  
lært	  af	  hvert	  öðru	  og	  átt	  í	  samtali	  og	  samvinnu.	  Þeir	  sem	  hafa	  yfir	  formlegu	  
valdi	  að	  ráða	  geta	  því	  hamlað	  eða	  hvatt	  til	  skapandi	  starfs	   innan	  stofnunar	  
sinnar	   að	  mati	   Harris	   og	   á	   það	   líka	   við	   um	   skólastjóra.	   Þeir	   vilja	   ekki	   allir	  
hvetja	   til	   skapandi	   hugsunar	   heldur	   sjá	   hana	   sem	   afvegaleið,	   truflun	   og	  
framhlaup	   frá	   annars	   vel	   hugsaðri	   starfsáætlun.	   Helsta	   ógn	   skapandi	  
hugsunar	   í	   skólum	  okkar	   í	  dag	  er	  því	   leiðtoginn	  sem	  fer	  eftir	  öllum	  reglum	  
og	   hagar	   sér	   eins	   og	   hann	   heldur	   að	   samfélagið	   vilji	   að	   hann	   hagi	   sér.	  
Einstaklingsmiðuð	  hugsun	  er	  að	  sama	  skapi	  mikil	  ógn	  við	  skapandi	  hugsun.	  
Ef	  slík	  hugsun	  er	  afrakstur	  samvinnu	  og	  samskipta	  þvert	  á	  ýmis	  landamæri,	  
þá	   er	   skólastofnunin	   sem	   samtímastofnun	   í	   miklum	   vanda.	   Innan	  
skólasamfélagsins	  skiptir	  valdastiginn	  (e.	  hierarchy)	  ennþá	  miklu	  máli,	  hvaða	  
stöðu	  hver	  gegnir	  og	  hver	  formlegu	  verkefni	  hvers	  og	  eins	  eru	  í	  stað	  þess	  að	  
litið	   sé	   til	   vinnuferilsins	   og	   verkefnastöðunnar.	   Samkeppni	   er	   því	   milli	  
einstaklinga	  um	  hrós	  og	  viðurkenningu	  í	  stað	  þess	  að	  miða	  að	  samvinnu	  þar	  
sem	   allir	   njóta	   hróssins	   sem	   heild,	   hver	   og	   einn	   er	   skilinn	   eftir	   með	   sína	  
ábyrgð	  í	  stað	  þess	  að	  sameiginleg	  ábyrgð	  sé	  borin.	  Því	  munu	  að	  mati	  Harris,	  

margar	  skólastofnanir	  streitast	  á	  móti	  allri	  skapandi	  hugsun	  og	  brjóta	  niður	  
skapandi	  möguleika	  í	  starfi	  sínu	  (Harris,	  2009).	  

Skólastjórar	   spila	   lykilhlutverk	   sem	   stjórnendur	   aðstæðna	   þar	   sem	  
skapandi	   hugsum	   blómstrar	   eða	   er	   gerð	   óvirk.	   Þeir	   þurfa	   sjálfir	   að	   hafa	  
ímyndunarafl,	   sýna	  aðlögunarhæfni	  og	  þrautseigju	  til	  að	  getað	  sett	  af	  stað	  
ferli	   sem	  er	   líklegt	   til	  þess	  að	  gefa	  af	   sér	   skapandi	  afrakstur.	  Þeir	  þurfa	  að	  
skapa	   tækifæri	   fyrir	   samtal	   og	   rökræður	   milli	   ólíkra	   hópa	   innan	   og	   utan	  
skólasamfélagsins.	  Þeir	  þurfa	  að	  vera	  virkir	   í	  því	  að	  fjarlægja	  hindranir	  sem	  
koma	   í	   veg	   fyrir	   að	   fólk	   geti	   unnið	   saman.	   Hugmyndir	   spretta	   fram	   úr	  
fjölbreyttum	  brunnum.	  Því	  fleiri	  einstaklingar	  sem	  skiptast	  á	  hugmyndum	  og	  
skoðunum	  því	   líklegri	   eru	   þeir	   til	   þess	   að	   endurhugsa	  og	   endurmóta	   eigin	  
stöðu,	  viðhorf	  og	  hugsanir.	  Skapandi	  stjórnun	  snýst	  því	  í	  megin	  dráttum	  um	  
að	   tengja	   saman	   fólk,	   hugmyndir	   og	   hugsunarhátt	   og	   oftar	   en	   ekki	   ólíka	  
einstaklinga,	   hugmyndir	   og	   hugsunarhátt.	   Þannig	   er	   skapandi	   stjórnun	  
einnig	   ákveðin	   tegund	   af	   þjónandi	   forystu	   (e.	   servant	   leadership)	   þar	   sem	  
hlutverk	   stjórnandans	   er	   að	   skapa	   möguleika	   og	   þróa	   færni	   allra	   innan	  
stofnunarinnar	  þannig	  að	  skapandi	  hugsun,	  hvar	  sem	  hún	  finnst	  og	  í	  hvaða	  
mæli,	   sé	   gripin,	   stutt	   sé	   við	   hana	   og	   hún	   aukin.	   Skapandi	   stjórnun	   er	   því	  
stjórnun	  þar	  sem	  horft	  er	  handan	  sjálfsins	  (e.	  ego)	  og	  í	  stað	  þess	  að	  viðhalda	  
eigin	  stöðu	  og	  „status	  quo“	  er	  hvatt	  til	  þróunar	  (Harris,	  2009).	  

Í	   grein	   sinni	  Creative	   leadership:	  a	  new	  category	  or	  more	  of	   the	   same?	  
skoðar	  Pat	  Thomson	  (2011)	  rannsóknir	  á	  skapandi	  skólastjórnun	  og	  forystu	  í	  
skapandi	   skólum.	   Thomson	   vill	   meina	   að	   túlkun	   á	   skapandi	   skólastjórnun	  
horfi	  framhjá	  sögulegri	  rökræðu	  um	  skapandi	  hugsun,	  setji	  skapandi	  hugsun	  
fram	  sem	  almenna	   færni	  og	  vanmeti	  orkuna	  og	  átakið	   sem	  kennarar	  þurfi	  
að	  leggja	  á	  sig	  til	  þess	  að	  skapandi	  ferli	  og	  breyting	  verði	  að	  veruleika.	  Hún	  
gagnrýnir	  að	  hvergi	  sé	  minnst	  á	  hugmyndina	  um	  vald	  í	  greinum	  um	  skapandi	  
skólastjórnun.	   Vald,	   bæði	   formlegt	   og	   óformlegt,	   tengist	   ekki	   bara	  
skólastjóranum	   heldur	   einnig	   kennarahópnum,	   foreldrum,	   nemendum	   og	  
öðrum	   sem	   að	   skólastofnuninni	   koma.	   Þegar	   kemur	   að	   umræðunni	   um	  
breytingar	   innan	   skólastofnunnar	   og	   skapandi	   forystu	   verði	   ekki	   hjá	   því	  
komist	   að	   skoða	   hverjir	   hagnast	   á	   því	   að	   viðhalda	   „status	   quo“	   og	   hverjir	  
tapa,	   og	   jafnframt	   hverjir	   hagnast	   á	   breytingum	   og	   hverjir	   tapa.	   Í	   því	  
samhengi	  þurfi	  að	  skoða	  að	  hverju	  skapandi	  stjórnun	  þurfi	  að	  beinast.	  

Skapandi	   stjórnun	   er	   ekki	   það	   sama	   og	   skapandi	   skólastarf.	   Hins	   vegar	  
benda	  þær	  rannsóknir	  sem	  gerðar	  hafa	  verið	  til	  þess	  að	  skapandi	  skólastarf	  
geti	  orðið	  að	  veruleika	  þá	  þurfi	  skapandi	  stjórnun	  til.	  Sé	  skapandi	  stjórnun	  til	  
staðar	   er	   það	   þó	   ekki	   endilega	   gefið	   að	   skapandi	   skólastarf	   verði	   að	  
veruleika.	   Rannsóknir	   sýna	   einnig	   fram	   á	   að	   þrátt	   fyrir	   að	   einhverjir	  



 

40	  

nemendur	   eða	   nemendahópar	   og	   kennarar	   séu	   skapandi	   vanti	   oftast	   að	  
skapa	   farveg	   þvert	   í	   gegnum	   allan	   skólann	   fyrir	   skapandi	   starf	   til	   að	   vaxa	  
kerfisbundið.	  Byggt	  á	  rýni	  í	  niðurstöður	  fyrri	  rannsóknir	  dregur	  Thomson	  þá	  
ályktun	   að	   þar	   sem	   skapandi	   skólastarf	   hafi	   náð	   fram	   að	   ganga	   í	   kjölfar	  
breytinga,	  hafi	  skólarnir	  átt	  margt	  sameiginlegt.	  Skýr	  tilgangur	  var	  með	  hinu	  
skapandi	   starfi	   sem	   álitið	   var	   mikils	   virði	   í	   gegnum	   allt	   skólasamfélagið.	  
Tilgangur	   endurspeglaðist	   í	   öllu	   skólastarfinu	   og	   var	   notaður	   sem	  
grundvöllur	   til	   allrar	   ákvarðanatöku.	   Megin	   markmið	   breytinganna	   var	  
skapandi	   skólastarf	   og	   litið	   var	   á	   önnur	   skólaþróunarverkefni	   ekki	   aðeins	  
sem	  stuðning	  undir	  það	  stóra	  markmið	  heldur	  sem	  nauðsynlegan	  stuðning	  
fyrir	  nýja	  víxlverkum	  milli	  kennara,	  nemenda	  og	  þekkingar	  (Thomson,	  2011).	  

Þar	   sem	   raunveruleg	   breyting	   náði	   fram	   að	   ganga	   hafði	   skólastjórinn	  
mikla	   kennslufræðilega	   þekkingu	   og	   eða	   sýndi	  mikinn	   vilja	   til	   þess	   að	   afla	  
sér	   nýrrar	   þekkingar	   til	   þess	   að	   byggja	   nýja	   framtíðarsýn,	   leiða	   nýja	  
hugmynd	  um	  skólann	  sem	  skapandi	  stofnun	  og	  undirbyggja	  ákvarðanir	  sem	  
teknar	  voru.	  Skólar	  sem	  náðu	  að	  viðhalda	  breytingunni	  brutu	   ferlið	  niður	   í	  
smærri	  rökréttar	  einingar	  sem	  innleiddar	  voru	  í	  áföngum	  þar	  sem	  byggt	  var	  
á	   þekkingu	   sem	   deilt	   var	   innan	   skipulagsheildarinnar,	   viðbrögðum	   við	  
breyttum	   aðstæðum	  og	   björgum.	   Átök	   urðu	   því	   færri,	   hraði	   breytinganna	  
var	   ekki	   yfirþyrmandi	   og	   skólastjórinn	   stjórnaði	   flæði	   breytinganna	  þannig	  
að	   þær	   féllu	   saman	   við	   skriffinnsku	   og	   þau	   lög	   og	   reglugerðir	   sem	   fylgja	  
þurfti.	  Lykillinn	   í	  öllu	  ferlinu,	   frá	  upphafi	  til	   festingar,	  var	  skólastjórinn	  sem	  
veitti	  bæði	  faglega	  og	  stjórnunarlega	  forystu.	  Í	  þeim	  skólum	  sem	  voru	  hvað	  
mest	   skapandi	   var	   búinn	   til	   farvegur	   fyrir	   samskipti	   þar	   sem	   hugmyndir,	  
markmið	   og	   ferli	   flæddu	   í	   hringrás	   milli	   starfsfólks	   og	   annarra	   í	  
skólaumhverfinu.	  Smíðuð	  var	  mynd	  af	  viðkomandi	  skóla	  sem	  skapandi	  skóla	  
sem	   gerði	   kennurum	   kleift	   að	   líta	   á	   sig	   sem	   skapandi	   kennara	   og	   tala	   um	  
sjálfa	   sig	   sem	   slíka.	   Öll	   áþreifanleg	   rými	   skólans,	   fréttabréf,	   vefsíður,	  
skólaskýrslur,	   auglýsingar	   og	   fleira	   voru	   lykilþættir	   þegar	   kom	   að	   því	   að	  
miðla	   þessari	   nýju	   sjálfsmynd.	   Sveigjanleiki	   var	   í	   starfsmannahaldi	   og	   ný	  
stöðugildi	   búin	   til	   sem	  notuð	   voru	   til	   að	   leiða	   verkefni	   og	  mörg	  hver	   voru	  
þverfagleg	   og	   hönnuð	   til	   þess	   að	   nýtast	   öllum	   skólanum.	   Þegar	   kom	   að	  
endurmenntun	  kennara	  var	  ný	  þekking	  markvisst	  sótt	  inn	  í	  skólana.	  Fundum	  
var	  einnig	  skipt	  upp	  þannig	  að	  hluti	  þeirra	  fór	  í	  umræður	  og	  ákvarðanir	  um	  
skipulag	   og	   annar	   hluti	   í	   að	   skiptast	   á	   reynslu	   tengdum	   breytingunum	   og	  
umræður	   um	   þær.	   Í	   þessu	   samhengi	   áttu	   smærri	   skólar	   auðveldara	   með	  
ákvarðanatöku	   þar	   sem	   starfsmannafundir	   voru	   notaðir	   til	   að	   rökræða	   og	  
auka	   meðvitund	   um	   stefnumótun	   og	   nálgun	   breytinga.	   Í	   stærri	   skólum	  
þurfti	  meira	  skipulag	  til,	  til	  að	  eignarhald	  heildarinnar	  yfir	  hugmynd	  yrði	  að	  

veruleika	   og	   sameiginleg	   ábyrgð	   borin	   á	   ákvarðanatöku	   og	   áframhaldandi	  
vinnu	  út	  frá	  henni	  (Thomson,	  2011).	  

2.3.2 Skapandi	  skólastjórnun	  á	  Íslandi	  
Ekkert	   hefur	   verið	   rannsakað	   á	   Íslandi	   í	   tengslum	   við	   skapandi	  
skólastjórnun.	  Hugmyndin	   sem	   slík	  hefur	  þó	   verið	   sett	   fram	  af	  opinberum	  
aðilum,	   en	   í	   riti	   Námsgagnastofnunar	   Sköpun	   –	   grunnþáttur	   í	   menntun	   á	  
öllum	   skólastigum	   má	   finna	   lýsingu	   á	   skapandi	   skólastjóra.	   Þar	   er	   honum	  
lýst	   sem	   einstaklingi	   er	   getur	   staðið	   fyrir	   öflugu	   skólastarfi.	   Hann	   gefur	  
tóninn,	  hefur	  með	  framgöngu	  sinni	  mikil	  áhrif	  og	  skapar	  frjóan	  jarðveg	  fyrir	  
þróunarstarf.	   Skapandi	   skólastjóri	   leiðir	   saman	   starfsmenn	   og	   getur	   með	  
frumkvæði	  sínu,	  samráði	  og	  hugkvæmni	  greitt	  fyrir	  skapandi	  starfi	  og	  fundið	  
áhugaverðum	  verkefnum	  farveg	  í	  skipulagi	  skólans,	  svo	  sem	  í	  stundatöflu	  og	  
rýmum	   skólans.	   Hann	   gengur	   á	   undan	   með	   góðu	   fordæmi,	   sýnir	   starfi	  
kennara	   og	   verkum	   nemenda	   áhuga	   og	   tekur	   sjálfur	   þátt	   í	   viðburðum.	  
Skapandi	   skólastjóri	   ýtir	   undir	   jákvæða	   viðleitni	   og	   áhuga	   einstakra	  
starfsmanna,	   býr	   í	   haginn	   fyrir	   teymisvinnu	   og	   samstarf,	   gerir	   kröfur	   og	  
leggur	   kapp	  á	   að	   tryggja	  nauðsynlegan	   stuðning	  og	  að	   starfsmenn	  búi	   yfir	  
þeirri	   þekkingu	   sem	   til	   þarf.	   Hlutverk	   skapandi	   skólastjóra	   er	  margháttað.	  
Hann	   hvetur	   til	   samtals	   og	   samvinnu	   milli	   aðila	   og	   leitast	   við	   að	   skapa	  
sameiginlega	  sýn	  á	  menningu	  skólans.	  Hann	  leggur	  áherslu	  á	  að	  fá	  alla	  í	   lið	  
með	   sér	   í	   innra	   og	   ytra	   umhverfinu,	   hvort	   sem	   er	   kennara,	   nemendur,	  
foreldra	  eða	  stjórnvöld,	  í	  þeim	  tilgangi	  að	  auka	  skilning	  sem	  nauðsynlegur	  er	  
til	   að	   byggja	   framsækið	   og	   áhugavert	   skólastarf.	   Skapandi	   skólastjóri	   sér	  
tækifæri	  víða,	   finnur	   leiðir	   til	   samstarfs	   í	  nær-‐	  og	   fjærumhverfinu	  og	   tekur	  
jafnvel	  áhættu	  til	  að	  auka	  veg	  sköpunar	  og	  tilrauna	  (Ingibjörg	  Jóhannsdóttir,	  
Elísabet	  Indra	  Ragnarsdóttir	  og	  Torfi	  Hjartarson,	  2012).	  	  

Í	   riti	   Námsgagnastofnunar	   má	   einnig	   finna	   spurningalista	   sem	  
skólastjórar	   geta	   nýtt	   sem	   tæki	   til	   þess	   að	   auka	   færni	   sína	   sem	   skapandi	  
stjórnendur.	   Tækin	   eru	   til	   þess	   fallin	   að	   opna	   huga	   kennara	   og	   nemenda,	  
ýta	  undir	   forvitni	   og	   skapandi	   lausnaleit,	   brjóta	  niður	  hverskonar	   fordóma	  
og	   staðalímyndir,	   yfirstíga	   menningarlegar	   hindranir,	   byggja	   undir	  
tilfinningaþroska,	   þefa	   uppi	   ólíklegustu	   samstarfsmöguleika	   innan	   og	   utan	  
skóla,	  ýta	  undir	  frumkvæði	  og	  styðja	  við	  nýtingu	  á	  þekkingu	  og	  styrkleikum	  
hvers	   og	   eins.	   Síðast	   en	   ekki	   síst	   að	   leita	   eftir	   góðum	   starfskröftum	   og	  
samtali	   við	   ytra	   umhverfið	   og	   hvetja	   til	   faglegrar	   stefnumótunar	   þar	   sem	  
menning	  er	  í	  forgrunni	  með	  sýn	  til	  margra	  átta	  (Ingibjörg	  Jóhannsdóttir	  o.fl.,	  
2012).	  

2.4 Samantekt	  

Forystuhugtakið	   er	   mjög	   víðfeðmt	   og	   margar	   ólíkar	   kenningar	   eru	   til	   um	  
gerðir	   forystu.	  Almenn	  skilgreining	  á	  því	   vísar	   til	  þess	  að	  einstaklingur	  eða	  
hópur	  hrífur	  annan	  einstakling	  eða	  hóp	  með	  sér	  og	  stuðlar	  að	  breytni.	  Ólíkar	  
leiðir	   eru	  einnig	   til	   forystu	  og	   fer	  það	  eftir	   aðstæðum	  hverju	   sinni	  hvernig	  
skólastjórar	   nýta	   sér	   þær.	   Ljóst	   er	   að	   skólastjórar	   verða	   ekki	   sjálfkrafa	  
leiðtogar	  eða	  forystumenn.	  Skólar	  þurfa	  hins	  vegar	  á	  leiðtoga	  að	  halda	  til	  að	  
breytingar	   og	   þróun	   nái	   fram	   að	   ganga	   hverju	   sinni	   innan	  
skipulagsheildarinnar.	   Skólastjórar	   eru	   einnig	   lykilaðilar	   þegar	   um	   list-‐	   og	  
menningarfræðslu	  er	  að	  ræða.	  Skapandi	  stjórnun	  hefur	  hér	  verið	  kynnt	  sem	  
ný	  nálgun	  á	  breytingarstjórnun.	  Þar	  er	  heimsmyndinni	   snúið	  við	  og	  gengið	  
út	  frá	  því	  að	  stöðugleiki	  eða	  „status	  quo“	  sé	  óæskilegur	  og	  að	  óskastaðan	  sé	  
breytingar	  og	  þróun.	  Skapandi	  hugsun	  er	  þar	  ekki	  beitt	  sem	  tæki	  þegar	  það	  
á	   við	   til	   þess	   að	   vinna	   jákvætt	   úr	   erfiðum	   aðstæðum	  breytinga,	   heldur	   er	  
hún	  líkömnuð	  í	  öllu	  atferli	  og	  athöfnum	  stjórnandans	  og	  starfsfólks	  hans	  og	  
litið	   á	   breytingar	   og	   þróun	   sem	   jákvæða	   leið	   til	   að	   lifa	   og	   vera.	   Skapandi	  
stjórnun	   og	   forysta	   er	   talin	   forsenda	   þess	   að	   skapandi	   skólastarf	   verði	   að	  
veruleika.	   Því	   er	   mikilvægt	   að	   innleiða	   hana	   inn	   í	   skólasamfélagið	   í	   heild	  
sinni	   þannig	   að	   skólinn	   sem	   samtímastofnun	   og	   nemendur	   sem	   sem	  
samfélagsþegnar	   geti	   mætt	   framtíðinni	   og	   öllu	   því	   sem	   hún	   mun	   bera	   á	  
borð.	  

3 Bakgrunnur	  

Hugmyndin	   um	  menningarskóla	   er	   ekki	   svo	   ýkja	   gömul.	   Einnig	   hefur	   hún	  
þróast	   á	  mismunandi	   hátt	   eftir	   löndum.	   Þannig	   er	   í	   Noregi	   rætt	   um	   hana	  
sem	  sérskóla	  þar	  sem	  sveitarfélögin	  bjóða	  börnum	  upp	  á	  kennslu	   í	   tónlist,	  
leiklist,	   dansi	   eða	   myndlist.	   Í	   Bandaríkjunum	   hefur	   hugmyndin	   um	  
tónlistargrunnskóla	   og	   safnaskóla	   (e.	   museumschool)	   þróast	   og	   á	  
meginlandi	   Evrópu	   nánar	   tiltekið	   í	   Hollandi	   hefur	   menningarskólinn	   (e.	  
cultuurprofileschool),	   fengið	  merkan	   stað	   í	   skólalandslaginu	   sem	   skóli	   sem	  
leggur	  áherslu	  á	   framúrskarandi	   list-‐	  og	  menningarfræðslu.	  Á	   Íslandi	  hefur	  
hugmyndin	   um	  menningarskóla	   verið	   í	  mótun	   í	   rúman	   áratug	   og	   tilraunir	  
gerðar	   með	   tilnefningu	   móðurskóla	   í	   listum	   annars	   vegar	   og	   stofnun	  
Dalskóla	   hins	   vegar.	   Með	   útfærslu	  Menningarfána	   Reykjavíkur	   er	   í	   fyrsta	  
sinn	  gerð	  tilraun	  til	  þess	  að	  reiða	  fram	  umgjörð	  utan	  um	  slíkt	  fyrirbæri.	  

3.1 Þróun	  menningarskóla	  í	  Hollandi	  

Hugmyndin	  um	  menningarskóla	  er	  ekki	  svo	  ýkja	  gömul	  eins	  og	  áður	  segir	  en	  
í	   Hollandi	   hefur	   hún	   til	   að	   mynda	   verið	   í	   þróun	   frá	   síðustu	   aldamótum	  
(Cultuurprofielscholen,	   e.d.).	   Formlegt	   upphaf	   þessa	   þróunarverkefnis	   má	  
rekja	   til	   ársins	   2002	   þegar	   Menntamálaráðuneytið	   í	   Hollandi	   setti	   í	   gang	  
þróunarverkefnið	  Menningarskóli.	   Verkefnið	   hafði	   þann	   tilgang	   að	   hvetja	  
skóla	  enn	  frekar	  til	  þess	  að	  flétta	  menningu	  og	  listir	  inn	  í	  skólastarfið,	  móta	  
námsframboðið	   eftir	   eigin	   höfði	   og	   ákveða	   hvernig	   fjármunum	   væri	  
ráðstafað.	  Samvinna	  skóla	  og	  menningarstofnanna,	   listhópa	  og	   listamanna	  
var	  í	  þessu	  samhengi	  lykilatriði	  (Geldermans,	  2003).	  	  

Menntamálaráðuneytið	   í	   Hollandi	   hratt	   í	   kjölfarið	   af	   stað	   tveimur	  
skólaþróunarverkefnum	   sem	   einnig	   nutu	   styrkja	   frá	   ráðuneytinu.	   Fyrra	  
verkefnið	   var	   unnið	   innan	   veggja	   Volkbuurtmuseum	   eða	   núverandi	   Zcala	  
listasafnsins	   í	   Den	   Haag	   í	   samstarfi	   við	   Jóhann	   De	   Witt	   grunnskólann.	  
Verkefnið	   byggði	   á	   hugmyndafræði	   New	   York	   City	   Museum	   School	   sem	  
stofnsettur	  var	  á	  Manhattan	  árið	  1994	  eða	  á	  námi	  á	  forsendum	  menningar	  
(e.	   culture	   based	   learning).	   Seinna	   þróunarverkefnið	   fól	   hugmyndina	   um	  
nám	  á	  forsendum	  menningar	   í	  sér	  en	  gekk	   jafnframt	  skrefi	   lengra	  þar	  sem	  
það	   byggði	   einnig	   á	   svokallaðri	   klasamyndun	   þar	   sem	   ólíkar	   stofnanir	   og	  
fyrirtæki	   unnu	   að	   því	   að	   sameinast	   í	   einn	   menningarklasa.	   Klasinn	   fékk	  
heitið	   Cultuurcampus	   Vleuterweide	   og	   flokkast	   einnig	   undir	   svokallaðan	  

breiðan	   skóla	   (Bredeschool)1	   þar	   sem	   ólíkir	   aðilar	   vinna	   saman	   að	   því	   að	  
byggja	  undir	  möguleika	  barnsins	  til	  þroska.	  Klasinn	  var	  byggður	  upp	  í	  Leidse	  
Rijn,	   nýju	   hverfi	   í	   Utrecht,	   en	   í	   honum	   sameinuðust:	   gagnfræði-‐	   og	  
framhaldsskólinn	  Bruijne	  Lyceum	  (sem	  síðar	  fékk	  nafnið	  Amadeus	  Lyceum),	  
borgarbókasafn,	   leikhús,	   íþróttamannvirki,	   leikskóli,	   tónlistar-‐	   og	  
listdansskóli,	   kirkjuhús,	   þjónustumiðstöð	   fatlaðra,	   verslanir,	   veitinga-‐	   og	  
kaffihús	  (sjá	  nánar	  í	  viðauka)	  (Geldermans,	  2003).	  	  

Möguleikarnir	   sem	   í	   þessum	   tveimur	   þróunarverkefnum	   fólust	   voru	  
mönnum	  fljótt	   ljósir.	  Til	  að	   fá	  skýra	  mynd	  af	  því	  hversu	  margir	  skólar	  voru	  
þegar	   að	   vinna	   að	   framúrskarandi	   menningar-‐	   og	   listfræðslu	   setti	  
Menntamálaráðuneytið	   í	   Hollandi	   af	   stað	   rannsókn	   sem	   ætlað	   var	   að	  
kortleggja	   starfsemi	   skólanna.	   Niðurstöður	   rannsóknarinnar	   voru	   birtar	  
haustið	  2003	  undir	  heitinu	  Cultuur	  maakt	  school	  eða	  Menning	  skapar	  skóla	  
en	   þar	   eru	   níutíu	   og	   fjórir	   skólar	   dregnir	   fram	   sem	   einskonar	  
menningarskólar.	  Margir	   þeirra	   hófu	  þegar	   á	   árunum	  1990-‐2000	   að	  draga	  
menningu	   og	   listir	   fram	   í	   skólastarfinu	   en	   yfir	   helmingur	   skólanna	   sá	  
tækifæri	  til	  þessa	  í	  kjölfar	  innleiðingu	  CKV,	  sem	  áður	  hefur	  verið	  greint	  frá.	  
Deildarstjórar	   CKV	   voru	   í	   flestum	   tilfellum	   þeir	   sem	   áttu	   frumkvæðið	   að	  
stefnubreytingunni	  innan	  skólanna	  (Hoogberg	  og	  Hoogeveen,	  2003).	  

Í	   rannsókn	   Hoogberg	   og	   Hoogeveen	   (2003)	   eru	   þrjár	   tegundir	   af	  
menningarskólum	  dregnar	  fram.	  Sú	  fyrsta	  eru	  skólar	  sem	  leggja	  áherslu	  á	  að	  
uppgötva	   og	   ala	   upp	   hæfileikaríka	   listamenn.	   Önnur	   tegundin	   eru	   þeir	  
skólar	   sem	   leggja	   áherslu	   á	   menningu	   og	   listir	   í	   frístundastarfi	   eftir	   að	  
skólatíma	  lýkur.	  Sú	  þriðja	  eru	  skólar	  sem	  leggja	  mikla	  áherslu	  á	  menningar-‐	  
og	   listfræðslu	   í	   námi	   innan	   og	   utan	   veggja	   skólastofunnar.	   Bent	   er	   á	   að	  
hugmyndin	  um	  menningarskóla	  og	  hvað	  hann	  feli	  í	  sér	  sé	  á	  reiki.	  Lagt	  er	  til	  
að	  hugtakið	  verði	  skilgreint	  betur,	  ekki	  með	  tilliti	   til	  þess	  hvað	  eða	  hvernig	  
skólar	   eigi	   að	   vera	   að	   kenna	   heldur	   frekar	   hvernig	   þeir	   þurfi	   að	   haga	  
skipulagi	   menningar-‐	   og	   listfræðslu	   innan	   skólans.	   Byggt	   á	   niðurstöðum	  
þeirra	   skóla	   sem	   skoðaðir	   voru,	   er	   lögð	   fram	   tillaga	   á	   því	   hvað	  
menningarskóli	  eigi	  að	  fela	  í	  sér.	  Vilji	  skóli	  skilgreina	  sig	  sem	  menningarskóli	  
er	  lagt	  til	  að	  starfsemi	  viðkomandi	  skóla	  einkennist	  af	  eftirfarandi:	  	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
1	  Margar	  mismunandi	   tegundir	   eru	   til	   af	   Breiðum	   skólum	   og	   ástæðurnar	   fyrir	  

stofnun	  þeirra	  jafn	  margar	  og	  skólarnir	  eru	  margir.	  Í	  tilfelli	  Amsterdam	  Lyceum	  var	  
um	   svokallaðan	   „Multi	   functionele	   accommodatie	   að	   ræða.	   Stuðningsskrifstofa	  
verkefnisins	   á	   Landsvísu	   ráðleggur	   skólum	  varðandi	   form,	   leit	   að	   samstarfsaðilum	  
og	   í	   sameiningarferlinu.	   http://www.bredeschool.nl/fileadmin/PDF/2013/2013-‐05-‐
28__13_170_LSBS_gew_herdruk_brochure_Verschijningvormen_4.pdf	  



 

45	  

• Menning	   og	   listir	   séu	   hluti	   af	   skólastefnunni	   og	   tími	   fyrir	  
námsgreinina	  sé	  skilgreindur.	  

• Námsgreinin	  sé	  hluti	  af	  fjárhagsáætlun	  skólans	  og	  breiður	  stuðningur	  
sé	  til	  staðar	  í	  starfsmannahópnum.	  

• Menning	   og	   listir	   séu	   unnar	   innan	   skólans	   bæði	   á	   breiddina	   og	  
dýptina,	  það	  er	  með	  flestar	  listgreinar	  sem	  og	  innihald	  þeirra.	  	  

• Menning	  og	  listir	  nái	  til	  sem	  flestra	  nemenda.	  	  
• Menning	  og	   listir	   fléttist	   saman	  við	  aðrar	  greinar.	  Fyrsta	   skrefið	   í	  þá	  

átt	   sé	   þemavinna	   þvert	   yfir	   greinar	   og	   verkefnabundin	   vinna.	  
Takmarkið	  sé	  samvinna	  til	  dæmis	  á	  milli	  lista,	  tækni-‐	  og	  raungreina.	  	  

• Skýr	   tengsl	   séu	   á	  milli	   þess	   sem	   framkvæmt	   er	   innan	   skóla	   og	   utan	  
veggja	  hans.	  Vinna	  þurfi	  í	  því	  samhengi	  með	  langtímaplön.	  

• Skólinn	  vinni	  kerfisbundið	  saman	  með	  menningar-‐	  og	  listastofnunum.	  	  

• Mannauður	  og	  fjármagn	  styðji	  markvisst	  undir	  samstarf.	  

Í	  skýrslunni	  er	  bent	  á	  að	  engir	  skólar	  uppfylli,	  enn	  sem	  komið	  er,	  öll	  þessi	  
skilyrði.	   Þegar	  hugtakið	  hafi	   verið	   skilgreint	   verði	  hins	   vegar	  hægt	  að	  nota	  
það	   sem	   skólastefnu	   og	   sem	   gæðastimpil	   á	   skólastarf	   (Hoogberg	   og	  
Hoogeveen,	  2003).	  

Þegar	   skoðað	   er	   hvaða	   þættir	   hafa	   áhrif	   á	   þróun	   skóla	   í	   átt	   að	  
menningarskóla	  má	   greina	   að	   fjármagn	   og	   góð	   aðstaða	   hafi	   þar	  mikið	   að	  
segja.	   Afar	   mikilvægt	   sé	   einnig	   að	   setja	   markið	   hátt	   strax	   í	   upphafi	   en	  
grundvallarforsenda	   fyrir	   því	   er	   stuðningur	   skólastjóra.	   Frumkvæðið	   að	  
starfi	   skólans	   liggur	   í	  mörgum	  tilfellum	  hjá	  kennurunum	  og	  deildarstjórum	  
CKV	   en	   ef	   ekki	   er	   tekið	   stutt	   við	   hugmyndina	   hjá	   stjórnendum	   þá	   nær	  
hugmyndin	  og	  útfærslan	  á	  henni	  ekki	  festu.	  Best	  sé	  þegar	  þessir	  tveir	  aðilar	  
vinna	  saman,	  kennararnir	  þrói	  kennsluaðferðir	  og	  námsefni	  og	  stjórnendur	  
skapi	  nauðsynlegar	  forsendur.	  Mikilvægt	  er	  einnig	  að	  skólastjórinn	  ýti	  undir	  
áhuga	   annarra	   kennara	   og	   starfsfólks	   á	   listir	   og	  menningu	   í	   skólastarfinu,	  
stuðli	  að	  því	  að	  ekki	  sé	  litið	  á	  starfið	  sem	  áhugamál	  nokkra	  kennara	  heldur	  
sem	  starf	   sem	  borið	  er	  uppi	  af	  öllu	   starfsfólki	   skólans.	   Stuðningur	  annarra	  
kennara	  en	  listgreinakennara	  skiptir	  því	  einnig	  miklu	  máli.	  Þegar	  nýtt	  fólk	  er	  
ráðið	  til	  starfa	  skiptir	  máli	  að	  það	  sýni	  menningu	  og	  listum	  áhuga	  og	  jafnvel	  
íþróttum	  líka	  (Hoogberg	  og	  Hoogeveen,	  2003).	  	  

Til	  þess	  að	  menningar-‐	  og	   listfræðsla	  nái	   festu	   í	   skólum	  er	  nauðsynlegt	  
að	   hún	   fái	   stað	   í	   skólastefnu	   hvers	   skóla.	   Í	   tilfellum	  menningarskóla	   þarf	  
sérstök	   menningarstefna	   skólans	   að	   vera	   til.	   Slík	   stefna	   krefst	   þess	   að	  
skólastjórinn	  og	  starfsfólk	  setji	  niður	  fyrir	  sig	  hvað	  þeir	  ætli	  að	  gera,	  hvernig	  
og	   í	   hvaða	   tilgangi.	   Til	   þess	   að	   hægt	   sé	   að	   vinna	   þvert	   á	   fög	   í	   gegnum	  

menningu	  og	   listir	   þarf	   skólastjórnin	   að	   styðja	   hugmyndina	  og	   vinna	  hana	  
inn	   í	   stefnu	   skólans,	   menning	   og	   listir	   mega	   ekki	   vera	   einangrað	   fag.	  
Samvinna	   við	  menningarstofnanir	   og	   listamenn	   þarf	   að	   byggja	   á	   breiðum	  
grunni	   við	   til	   dæmis	   sérskóla	   í	   nágrenninu,	   listaháskóla,	   menningar-‐	   og	  
listastofnanir.	  Einnig	  er	  mikilvægt	  að	  mynda	  góð	  tengsl	  inn	  í	  listasamfélagið	  
sjálft,	  við	  listamenn,	  félagasamtök	  og	  hópa,	  þannig	  að	  listamenn	  komi	  inn	  í	  
bekkina	   og	   sýningar	   inn	   í	   skólana.	   Í	   því	   samhengi	   eru	   stuðningsstofnanir	  
sem	  tengja	  saman	  skóla	  og	   listasamfélagið	   lykilatriði.	  Skólar	  eiga	  það	  til	  að	  
færast	  of	  mikið	  í	  fang	  að	  mati	  Hoogberg	  og	  Hoogeveen,	  mikilvægt	  er	  því	  að	  
starfsfólk	  skólanna	  þekki	  mörk	  sín	  og	  meti	  hvenær	  nauðsynlegt	  er	  að	  sækja	  
stuðning	  utan	  veggja	  skólans	  (Hoogberg	  og	  Hoogeveen,	  2003).	  	  

Niðurstöður	   Hoogberg	   og	   Hoogeveen	   þóttu	   afar	   spennandi.	   Í	   kjölfar	  
þeirra	   hratt	   Menntamálaráðuneytið	   í	   Hollandi	   af	   stað	   þróunarverkefninu	  
Cultuurprofielscholen	   in	   het	   VO	   eða	   Menningarskólar	   á	   gagn-‐	   og	  
framhaldsskólastigi	   þar	   sem	   tuttugu	   og	   fjórir	   skólar	   unnu	   að	   því	   að	  
skilgreina	  sig	  sem	  menningarskóla	  með	  því	  að	  uppfylla	  þau	  skilyrði	  sem	  sett	  
voru	   fram	   í	   skýrslunni.	   Hver	   skóli	   fékk	   fjárhagslegan	   stuðning	   frá	   ríkinu	   til	  
þessa	   eða	   allt	   að	   100.000€	   yfir	   þriggja	   ára	   tímabil,	   en	   auk	   þess	   fengu	  
tuttugu	  aðrir	  skólar	  sem	  þegar	  þóttu	  vel	  á	  veg	  komnir	  fjármagn	  til	  þess	  að	  
deila	  þekkingu	  sinni	  með	  öðrum	  og	  veita	  þeim	  stuðning	  (Ros,	  2007).	  	  

Í	  úttekt	  sem	  gerð	  var	  árið	  2006	  er	  bent	  á	  að	  margt	  mjög	  gott	  og	  flott	  hafi	  
verið	   gert	   þó	   annað	   hafi	   reynst	   erfiðar	   í	   framkvæmd.	   Hvort	  
menningarskólinn	  sem	  slíkur	  muni	  ná	  festu	  eigi	  þó	  eftir	  að	  koma	  í	  ljós.	  Það	  
velti	  mikið	  á	  því	  hvort	  kennarar	  og	  starfsfólk	  skólanna	  og	  skólastjórnendur	  
haldi	   áfram	   að	   styðja	   við	   verkefnið	   eftir	   að	   þróunarverkefninu	   lýkur	  
formlega	  og	  styrkveitingum	  verður	  hætt	  af	  hálfu	  ríkisins.	  Margir	  aðspurðra	  
voru	   ánægðir	   með	   afrakstur	   verkefnisins	   eftir	   þessi	   tvö	   ár	   en	   líta	   ekki	  
endilega	  svo	  á	  að	  menningarskóli	  sé	  framtíðin	  fyrir	  þá.	  Gengið	  er	  út	  frá	  því	  
að	  þróunarverkefnið	  geti	   lifað	  áfram	  án	  utanaðkomandi	  styrkja	  en	  þá	  þurfi	  
skólastjórar	   að	   gera	   ráð	   fyrir	   því	   í	   fjárhagsáætlunum	   sínum,	   bæði	   fyrir	  
verkefni	   og	   tíma	   fyrir	   kennara.	   Ef	   skóli	   vill	   vera	   menningarskóli	   þá	   getur	  
hann	   það,	   það	   sé	   í	   raun	   bara	   spurning	   um	   val	   og	   forgangsröðun.	   Nokkrir	  
benda	   á	   að	   þeirra	   skólar	   séu	   stofnanir	   fyrir	   afburðanemendur	   og	  
raungreinaskólar	   en	   innan	   þessara	   skóla	   eiga	   listgreinakennararnir	   erfitt	  
með	  að	  sannfæra	  aðra	  um	  að	  eitt	  þurfi	  ekki	  að	  útiloka	  annað	  á	  þessu	  sviði	  
(Ros,	  2007).	  Aðrir	  benda	  á	  að	  þröskuldurinn	  hafi	  verið	  aðeins	  of	  hár.	  Til	  þess	  
að	  skóli	  nái	  að	  þróa	  sig	  áfram	  sem	  menningarskóla	  þurfi	  starfsfólk	  að	  stíga	  
inn	  í	  verkefnið	  að	  vel	  ígrunduðu	  máli.	  Allur	  starfsmannahópurinn,	  kennarar	  
og	   stjórnendur	   þurfi	   að	   standa	   að	   baki	   verkefnisins	   og	   sveigjanleiki	   sé	  
lykilorð	   í	  því	   samhengi.	   Erfitt	   reyndist	   í	  mörgum	  tilfellum	  að	   fá	  kennara	   til	  

þess	  að	  horfa	  út	  fyrir	  sitt	  eigið	  fag	  og	  kenna	  ásamt	  öðrum	  kennurum	  þvert	  á	  
greinar	  (Stoffelen,	  2008).	  	  

Þróunarverkefnið	  Menningarskólar	  á	  gagn-‐	  og	   framhaldsskólastigi	   rann	  
sitt	  skeið	  árið	  2006.	  Í	  kjölfarið	  var	  hafist	  handa	  við	  festu	  verkefnisins	  af	  hálfu	  
Menntamálaráðuneytisins	   í	   Hollandi.	   Litið	   var	   svo	   á	   að	   hver	   skóli	   væri	  
einstakur	  og	  umhverfi	  hvers	  skóla	  frábrugðið	  umhverfi	  hins.	  Þar	  af	  leiðandi	  
væru	  þarfir	  hvers	  skóla,	  möguleikar	  og	  hindranir	  það	  ólíkar	  að	  skólar	  gætu	  
ekki	  afritað	  áætlanir	  og	  verklag	  hvors	  annars.	  Hægt	  væri	  að	  deila	  reynslu	  og	  
þekkingu	   sem	   byggst	   hefði	   upp	   en	   svo	   þyrfti	   að	   vinna	   út	   frá	   stöðu	   hvers	  
skóla	   fyrir	   sig	   og	   umhverfi	   hans.	   Því	   þótti	   nauðsynlegt	   að	   fjárfesta	   í	  
stuðningsstofnun	   svo	   tryggja	   mætti	   áframhaldandi	   þróun	   menningarskóla	  
og	  tók	  hún	  til	  starfa	  árið	  2008	  (Ros,	  2007).	  Árið	  2008	  höfðu	  sautján	  af	  þeim	  
tuttugu	  og	  fjórum	  skólum	  sem	  áður	  hlutu	  styrk	  til	  þróunar	  menningarskóla	  
formlega	   verið	   viðurkenndir	   sem	   slíkir	   (Stoffelen,	   2008).	   Í	   lok	   ársins	   2013	  
höfðu	   fjörutíu	   og	   þrír	   skólar	   verið	   viðurkenndir	   sem	   menningarskólar	  
(Cultuurprofielscholen,	  e.d.).	  

3.2 Forsendur	  og	  þróun	  menningarskóla	  á	  Íslandi	  

Þróun	   svokallaðs	  menningarskóla	   er	   komin	   stutt	   á	   veg	   hérlendis	   enn	   sem	  
komið	   er.	   Fyrsta	   vísirinn	   að	   hugmyndinni	   má	   finna	   í	   tengslum	   við	  
starfsáætlun	   Reykjavíkurborgar	   í	   fræðslumálum	   frá	   árinu	   2003	   en	   þar	   er	  
gert	   ráð	   fyrir	   nýju	   verkefni	   þar	   sem	   tveir	   grunnskólar	   eru	   útnefndir	  
móðurskólar	   í	   listum	  og	   verkgreinum	   (Fræðslumiðstöð	   Reykjavíkur,	   2003).	  
Með	  móðurskóla	  er	  átt	  við	  skóla	  sem	  eru	  fyrirmyndir	  annarra	  og	  fá	  úthlutað	  
styrk	   frá	   fræðsluráði	   Reykjavíkur.	   Þeir	   hafa	   það	   hlutverk	   annars	   vegar	   að	  
vera	   frumkvöðlar	   á	   sínu	   sviði	   í	   uppbyggingu	  náms	  og	  hins	   vegar	   að	   gegna	  
hlutverki	   ráðgjafa	   til	   annarra	   skóla	   með	   fræðslufundum	   og	   heimsóknum.	  
Móðurskólar	  gegna	  mikilvægu	  hlutverki	  í	  þróun	  framtíðarskólans	  (Gerður	  G.	  
Óskarsdóttir,	   2005).	  Með	   skilgreiningu	  á	  móðurskóla	   í	   listum	  var	   skapaður	  
frekari	  grundvöllur	  fyrir	  listgreinakennslu	  í	  skólastarfinu.	  Strax	  haustið	  2003	  
er	   hugmyndin	   útfærð	   og	   Háteigsskóli	   tilnefndur	   móðurskóli	   í	   listum	   með	  
áherslu	   á	   kennslu	   í	   leiklist.	   Þar	   að	   auki	   var	   Hlíðarskóli	   tilnefndur	   sem	  
móðurskóli	   þar	   sem	  áhersla	   á	   leiklist	   og	   skipaði	   sama	   sess	   og	  myndlist	   og	  
tónlist	  (Kristín	  Á.	  Ólafsdóttir,	  2005).	  Hlutverki	  móðurskóla	  í	  listum	  lauk	  árið	  
2007	  og	  ákvað	  Reykjavíkurborg	  þess	  í	  stað	  að	  styrkja	  kennara	  í	  Háteigsskóla	  
í	   átaki	   til	   að	   efla	   leiklistarkennslu	   í	   grunnskólum	   borgarinnar	   (Ása	   Helga	  
Ragnarsdóttir	  og	  Rannveig	  Björk	  Þorkelsdóttir,	  2010).	  

Líta	  má	  svo	  á	  að	  forsendur	  fyrir	  þróun	  móðurskóla	   í	   listum	  hafi	  skapast	  
með	  nýjum	  grunnskólalögum	  sem	  sett	  voru	  árið	  1995	  þar	  sem	  mörkuð	  var	  

stefna	   um	   lengingu	   skóladags	   nemenda	   í	   öllum	   árgöngum	   grunnskólans.	  
Strax	  árið	  1997	  hvetur	  Reykjavíkurborg	  í	  starfsáætlun	  sinni	  í	  fræðslumálum	  
til	  þess	  að	  þær	  viðbótastundir	   sem	  skapast	  með	   lengingunni	  verði	  einkum	  
nýttar	   til	   kennslu	   í	   listum	   og	   verkgreinum.	   Ljóst	   er	   að	   margir	   skólar	   hafa	  
orðið	   við	   þessari	   ósk	   því	   árið	   2003	   er	   það	   mat	   manna	   að	   grunnskólar	   í	  
Reykjavík	   standi	   á	   sviði	   lista	   og	   verkgreina	   í	   fremstu	   röð	   meðal	   annarra	  
þjóða	   hvað	   varðar	   aðbúnað,	   áherslu	   í	   stundaskrá	   og	   sérhæfingu	   kennara	  
(Gerður	  G.	  Óskarsdóttir,	  2005).	  	  

Greina	   má	   ákveðna	   stefnubreytingu	   á	   árunum	   2007-‐2013	   eftir	   að	  
Fræðslumiðstöð	  Reykjavíkur	  er	   lögð	  niður	  og	  Menntasvið	  stofnað,	  þar	  sem	  
undir	  falla	  bæði	  grunnskólar	  og	  leikskólar	  borgarinnar.	  Í	  stefnu	  Reykjavíkur	  í	  
menntamálum,	   frá	  árinu	  2006	   til	  dagsins	   í	  dag	  má	  sjá	  hvernig	  menning	  og	  
listir	  brjótast	  fram	  skref	  fyrir	  skref	  og	  eignast	  sitt	  rými.	  Í	  framtíðarsýninni	  eru	  
tónlistarskólar	   og	   skólahljómsveitir	   viðamikill	   þáttur	   en	   lítið	   er	   fjallað	   um	  
listfræðslu	   í	   tengslum	   við	   leik-‐	   og	   grunnskólana	   (Menntasvið	   Reykjavíkur,	  
2006).	  Strax	  árið	  2007	  var	  eitt	  skref	  stigið	  áfram	  í	  starfsáætlun,	  þegar	   lögð	  
var	   áhersla	   á	   að	   starfsdagur	   nemenda	   sé	   heildstæður	   og	   listir,	   skapandi	  
starf,	  útivist	  og	  hreyfing	  skipi	  stóran	  sess.	  Samráð	  þurfi	  að	  vera	  á	  milli	  allra	  
sem	   koma	   að	   uppeldis-‐,	   tómstunda-‐	   og	  menntamálum	  barna	   og	   unglinga.	  
Skólanum	  er	  gert	  að	  vera	  lifandi	  miðstöð	  og	   í	  góðum	  tengslum	  við	  nánasta	  
umhverfi	   sitt,	   náttúru,	  menningu	  og	   atvinnulíf.	   Þetta	   felur	  meðal	   annars	   í	  
sér	   að	   skólastarfið	   fari	   fram	   utan	   veggja	   skólahúsnæðisins	   þar	   sem	   aukið	  
samstarf	   eigi	   að	   koma	   til	   milli	   skóla,	   listaskóla	   og	   menningarstofnana	  
(Menntasvið	  Reykjavíkur,	  2007).	  	  

Annað	   mikilvægt	   skref	   var	   stigið	   í	   endurskoðaðri	   menntastefnu	  
borgarinnar	   árið	   2008	   þegar	   í	   fyrsta	   sinn	   mátti	   sjá	   sköpun	   og	   listir	  
skilgreindar	   undir	   einni	   af	   fimm	   megin	   stoðum	   stefnunnar,	   það	   er	   undir	  
„Nám	  við	  hæfi	   hvers	   og	   eins“.	   Sköpun	  er	   þar	   dregin	   fram	  og	   áhersla	   á	   að	  
hæfileikar	  hvers	  og	  eins	  fái	  að	  njóta	  sín	  í	  fjölbreyttu	  bóklegum	  námi,	  sem	  og	  
verklegum	   greinum	  og	   listum	   (Menntasvið	   Reykjavíkur,	   2008b).	   „Skapandi	  
skólastarf“	   er	   gert	   að	   nýrri	   megin	   stoð	   í	   menntastefnunni	   árið	   2009	   sem	  
allar	  starfsáætlanir	  skulu	  byggja	  á.	  Þar	  er	  samhliða	  áherslu	  á	   tónlistarskóla	  
og	   skólahljómsveitir	   lögð	   áhersla	   á	   listfræðslu	   í	   grunnskólum	   í	   markvissu	  
samstarfi	  við	  listamenn	  og	  listaskóla	  (Menntasvið	  Reykjavíkur,	  2009b).	  	  

Hin	   nýja	   megin	   stoð	   þróast	   áfram	   og	   fær	   raunverulega	   vigt	   árið	   2011	  
þegar	  áhersla	  er	  lögð	  á	  að	  hver	  skóli	  skuli	  móta	  sér	  menningarstefnu.	  Miðað	  
er	   við	   að	   listir	   og	   skapandi	   samstarf	   séu	   samþætt	   í	   allar	   námsgreinar,	  
nemendur	  vinni	  með	   listir	  og	  handverk	   í	  samstarfi	  við	   listamenn,	   listaskóla	  
og	  menningarstofnanir.	  Auk	  þess	  skuli	  skólastarfið	  taka	  mið	  af	  markmiðum	  

Vegvísi	  til	  listfræðslu	  (UNESCO).	  Menningu	  barna	  og	  unglinga	  á	  auk	  þess	  að	  
gera	   sýnilega	  með	  margvíslegum	   hætti.	   Í	   verkefnaáætlun	   í	  menntamálum	  
stefnir	   Menntaráð	   að	   því	   að	   skólar	   borgarinnar	   fái	   aukið	   vægi	   sem	  
menningarstofnanir	   þar	   sem	   fjölbreytileikanum	  er	   fagnað	  og	   að	  barna-‐	  og	  
unglingamenning	  verði	  sýnilegri	  með	  virku	  framlagi	  skólanna.	  Hvetja	  á	  skóla	  
til	   slíks	   menningarstarfs	   með	   veitingu	   Menningarfána	   Reykjavíkur	  
(Menntasvið	  Reykjavíkur,	  2011).	  Stefnt	  er	  að	   frekari	  kynningu	  á	   fánanum	   í	  
leikskólum,	   grunnskólum	   og	   frístundamiðstöðvum	   og	   gert	   er	   ráð	   fyrir	   að	  
10%	  starfsstaða	  flaggi	  honum	  í	  lok	  árs	  2012	  (Skóla-‐	  og	  frístundasvið,	  2012).	  

	  Þessi	   þróun	   sprettur	   ekki	   upp	   úr	   tómi.	   Úr	   skýrslu	   sem	   skrifuð	   var	   af	  
embættismönnum	  borgarinnar,	   skólastjórum,	   borgarfulltrúum	  og	   fleirum	   í	  
tilefni	   af	   endurskoðun	   menntastefnu	   borgarinnar	   vorið	   2007	   má	   lesa	   að	  
góðar	   forsendur	   eru	   fyrir	   því	   að	   fá	  meiri	   tónlistarkennslu	   og	   listnám	   inn	   í	  
grunnskólann.	  Ein	  forsenda	  þess	  að	  koma	  tónlistar-‐	  og	  listgreinakennslu	  inn	  
í	  stundaskrá	  grunnskóla	  væri	  þó	  að	  aðstaða	  væri	  fyrir	  hendi.	  Það	  var	  einnig	  
mat	   hópsins	   að	   aukin	   áhersla	   á	   tónlistarkennslu	   myndi	   skila	   sér	   inn	   í	  
skólastarfið	   með	   meiri	   áherslu	   á	   skapandi	   skólastarf	   og	   samþættingu	  
listgreina.	   Þessi	   niðurstaða	   var	   byggð	   á	   rýni	   í	   hugmyndafræði	   og	   faglega	  
uppbyggingu	  nokkurra	  grunnskóla	  í	  Minneapolis	  sem	  gera	  listgreinakennslu	  
að	   þungamiðju	   í	   starfi	   sínu.	   Nánar	   tiltekið	   skoðun	   á	   skipulagi,	   aðstöðu	   og	  
rekstrarfyrirkomulag	   grunn-‐	   og	   framhaldsskóla,	   sem	   leggja	   áherslu	   á	  
listgreinakennslu	  sem	  og	  tónlistarskóla	  sem	  eru	  með	  þjónustusamninga	  við	  
grunnskóla	  og	  aðrar	  stofnanir	  í	  samfélaginu	  (Laufey	  Ólafsdóttir,	  2007).	  	   	  

Ætla	  má	  að	  ofangreind	  skýrsla	  hafi	  verið	  ákveðin	  kveikja	  sem	  ýtti	  frekar	  
undir	   þróun	   menningarskóla	   á	   Íslandi.	   Strax	   í	   maí	   árið	   2007	   samþykkir	  
Menntaráð	   að	   skipuleggja	   starfshóp	   um	   málefni	   tónlistarkennslu	   í	  
grunnskólum	   Reykjavíkur	   (Menntasvið	   Reykjavíkur,	   2009b).	   Haustið	   2007	  
var	  að	  sama	  skapi	  gangsett	  tilraunaverkefnið	  Músíkalskt	  par	  	  þar	  sem	  fimm	  
tónlistarskólar	   gengu	   til	   samstarfs	   við	   tíu	   grunnskóla	   í	   Reykjavík,	  með	  það	  
að	   markmiði	   að	   efla	   tónlistarþátttöku	   skólabarna	   (Menntasvið,	   2008a).	   Á	  
fundi	   Menntaráðs	   í	   nóvember	   sama	   ár	   var	   ákveðið	   að	   breyta	   starfi	  
ofangreinds	  starfshóps	  í	  þá	  veru	  að	  hann	  kannaði	  hvernig	  auka	  mætti	  vægi	  
listfræðslu	   í	   grunnskólum	   borgarinnar.	   Verkefni	   hópsins	   var	  meðal	   annars	  
að	   gera	   úttekt	   á	   og	   skoða	   listfræðslu	   samkvæmt	   námskrá,	   í	   grunnskólum	  
borgarinnar	   sem	   og	   öðrum	   verkefnum	   í	   listum,	   auk	   þess	   að	   setja	   fram	  
tillögur	   að	   úrbótum	   þannig	   að	   öllum	   nemendum	   væri	   tryggð	   kennsla	   í	  
listum.	  Úr	  niðurstöðum	  sem	  birtar	  voru	  árið	  2009	  má	   lesa	  að	  ágætlega	   sé	  
staðið	   að	   listfræðslu	   í	   grunnskólum	   Reykjavíkur,	   í	   sumum	   þó	   betur	   en	  
öðrum.	   Starfshópurinn	   um	   listgreinakennslu	   skilaði	   einnig	   af	   sér	   níu	  
tillögum	   til	   úrbóta.	  Meðal	   þeirra	   eru	   að	   svið	  borgarinnar	   sameinist	   um	  að	  

ráða	   menningarfulltrúa	   sem	   sé	   tenging	   milli	   grunnskóla,	   leikskóla,	  
frístundaheimila,	  listamanna	  og	  stofnanna	  um	  verkefni	  á	  sviði	  lista	  og	  komi	  
á	   tengslum	   milli	   þessara	   aðila.	   Listgreinamenntaður	   umsjónaraðili	   verði	   í	  
öllum	  grunnskólum	  sem	  haldi	  utan	  um	  og	  hafi	  yfirsýn	  yfir	  þá	  listfræðslu	  sem	  
fer	   fram	   í	   skólanum,	   innan	   og	   utan	   veggja	   skólans.	   Vinna	   þurfi	   að	   jákvæð	  
viðhorfi	  til	  listgreinakennslu	  í	  grunnskólum	  og	  gera	  þurfi	  reglulega	  kannanir	  
á	  viðhorfum	  skólastjórnenda	  til	   listgreinakennslu.	  Hvetja	  þurfi	   til	   samstarfs	  
milli	   listgreinakennara	   í	   grunnskólum	   borgarinnar	   og	   styðja	   við	  
þróunarverkefni	  á	  sviði	  listgreinakennslu	  (Menntasvið	  Reykjavíkur,	  2009a).	  	  

Eins	  og	  áður	  hefur	  komið	  fram	  hefur	  hugtakið	  menningarskóli	  lítið	  borið	  
á	  góma	   í	  umfjöllun	  um	  skóla	  hér	  á	   landi.	  Raunar	  má	  svo	  heita	  að	  það	  hafi	  
tæplega	   neina	   almenna	   viðurkennda	   merkingu	   enn	   sem	   komið	   er.	   Hér	   á	  
landi	   er	   þekktari	   hugmyndin	   um	   skapandi	   skóla,	   skapandi	   skólastarf	   og	  
skapandi	   nám,	   en	   ef	   litið	   er	   á	   umræðuna	   hér	   á	   landi	   þá	   má	   álykta	   að	  
merking	  þessa	  sé	  enn	  nokkuð	  á	  reiki.	  Hugtakið	  skapandi	  skóli	  hefur	  síðasta	  
áratuginn	  verið	  notað	  þegar	  átt	  er	  við	  nýsköpun	  og	  nýsköpunarkennslu,	  þar	  
sem	  námsefninu	  er	  ætlað	  að	  ýta	  undir	  og	  örva	  sköpunargáfu	  barna	  með	  því	  
að	   kenna	  þeim	  ákveðnar	   vinnuaðferðir	   og	   sérstakt	   tjáningarform.	   Kennslu	  
þar	   sem	   nemandinn	   þjálfast	   í	   kerfisbundnum	   aðferðum	   við	   að	   útfæra	  
hugmyndir	   sínar	   frá	   fyrstu	   hugdettu	   til	   lokaafurðar	   í	   tengslum	   við	  
uppfinningar	   (Svanborg	   R.	   Jónsdóttir,	   2004).	   Þar	   á	   móti	   notar	   Kristín	  
Valsdóttir,	   deildarforseti	   listkennsludeildar	   Listaháskóla	   Íslands,	   hugtakið	  
Skapandi	  skóli	  með	  tilvísun	   í	   listir	   í	  grein	  sinni	  Skapandi	  skóli	  –	  menntun	  til	  
framtíðar,	   þar	   sem	   hún	   hvetur	   skólastjóra	   til	   þess	   að	   skera	   ekki	   niður	  
listgreinar	   og	   skapandi	   verkefni	   í	   þeirri	   niðurskurðarhrinu	   sem	   riðið	   hefur	  
yfir	  undanfarin	  ár.	  Ástæðan	  sé	  ekki	  eingöngu	  þeir	  möguleikar	  sem	  það	  gefur	  
á	  lifibrauði,	  heldur	  ekki	  síður	  sú	  vellíðan	  og	  gleði	  sem	  fylgir	  því	  að	  skapa	  og	  
vera	   fær	  um	  að	   finna	  eigin	   leið	   til	   velgengni,	   framfærslu	  og	   samskipta	   við	  
aðra	  (Kristín	  Valsdóttir,	  2010).	  	  

Í	   skilgreiningu	   Mennta-‐	   og	   menningarmálaráðuneytisins	   er	   hugtakið	  
skapandi	   skólastarf	   ekki	   einungis	   bundið	   við	   listkennslu	   heldur	   á	   það	   við	  
sem	   skapandi	   þáttur	   almennt	   í	   allri	   menntun.	   Skóla	   sem	   stendur	   fyrir	  
skapandi	   starfi	   er	   lýst	   sem	   opnum,	   sveigjanlegum	   og	   lýðræðislegum	  
mannræktarskóla	   sem	   einkennist	   af	   hvatningu,	   starfsgleði,	   víðsýni,	  
umburðarlyndi	   og	   gagnkvæmri	   virðingu	   allra	   sem	   þar	   starfa.	   Samkvæmt	  
ráðuneytinu	  ber	  skapandi	  skólastarf	  ákveðin	  einkenni	  sem	  eru	  bæði	  almenn	  
og	   sértæk.	   Fjölbreytileikinn	   er	   í	   fyrrirúmi	   í	   skapandi	   skólastarfi	   og	   rými	   er	  
fyrir	  óvænta	  hluti	  þar	  sem	  niðurstaðan	  er	  ekki	  ljós	  og	  allt	  getur	  gerst.	  Tekin	  
er	   áhætta,	   nemendur	   og	   kennarar	   þora	   að	   fara	   út	   fyrir	   rammann	   og	  
ákvarðanir	  þeirra	  og	  verklag	  helgast	  af	   innsæi,	  tjáningu	  og	  sjálfsþekkingu.	   Í	  



 

51	  

skapandi	  skólastarfi	  eru	  nemendur	  meðvitaðir,	  geta	  virkjað	  innsæi	  sitt,	  tekið	  
afstöðu,	  orðað	  hugmyndir	  sínar	  og	  yddað	  hugarflug	  sitt	  í	  lifandi	  samræðum.	  
Þeir	  nálgast	  námið	  með	  eftirvæntingu,	   læra	  að	  trúa	  á	  sjálfa	  sig,	  hugmyndir	  
sínar	  og	  getu,	  læra	  að	  treysta	  eigin	  dómgreind	  og	  þroska	  með	  sér	  færni	  og	  
viðhorf,	   áræði	  og	   frumkvæði,	   sköpunarhæfni,	   ímyndunarafl	   og	   verklagni.	   Í	  
skapandi	  skólastarfi	  vaxa	  nemendur	  með	  verkum	  sínum	  þar	  sem	  þeir	   læra	  
að	  byggja	  á	  fyrri	  þekkingu	  og	  skapa	  jafnframt	  nýjan	  skilning,	  nýja	  þekkingu.	  
Nemendur	   kynnast	   hinum	   ýmsu	   listum	   og	   grundvallartækni	   einstakra	  
listforma,	  en	   í	  slíku	  starfi	  er	   fagurfræði	   í	  hávegum	  höfð.	  Þeir	   læra	  að	  njóta	  
lista,	   iðka	   listir	   og	   skapa.	   Þeir	   kynnast	   starfandi	   listamönnum	   og	   öðrum	  
frumkvöðlum	  og	  uppfinningarmönnum.	  Nemendur	   kynnast	  menningararfi,	  
þar	  með	  talið	  verkmenningararfi	  þjóðar,	  hvernig	  þróa	  má	  þann	  arf	  áfram	   í	  
nútímanum	  og	  hvernig	   tengja	  megi	   saman	   listir	  og	  handverk.	  Að	   lokum	  er	  
list	   og	   sköpun	   af	   ýmsum	   toga	   gerð	   sýnileg	   með	   sýningum	   og	   hátíðum	   í	  
skapandi	  skólastarfi	  (Mennta-‐	  og	  menningarmálaráðuneytið,	  2010).	  

Mennta-‐	   og	   menningarmálaráðuneytið	   gengur	   ekki	   svo	   langt	   að	   setja	  
fram	   skilyrði	   sem	   uppfylla	   þarf	   til	   að	   skóli	   geti	   skilgreint	   starf	   sitt	   sem	  
skapandi	   skólastarf.	   Í	   riti	   Námsgagnastofnunar	   Sköpun	   –	   grunnþáttur	   í	  
menntun	  á	  öllum	  skólastigum	  álíta	  höfundar	  að	  æskilegt	  sé	  að	  hver	  og	  einn	  
skóli	   leggi	  niður	  fyrir	  sig	  hvernig	  auka	  megi	  veg	  skapandi	  starfs	  í	  skólanum.	  
Hvatt	  er	  til	  þess	  að	  búin	  sé	  til	  áætlun	  þar	  sem	  stuðst	  er	  við	  eftirtalin	  atriði:	  

• Koma	  þurfi	  auga	  á	  og	  hlúa	  að	  skapandi	  starfi	  hvarvetna	  í	  skólum	  svo	  
það	  fái	  að	  blómstra.	  	  

• Til	   að	   auka	   veg	   sköpunar	   í	   öllum	   námsgreinum	   og	   á	   öllum	   sviðum	  
skólastarfsins	  sé	  mikilvægt	  að	  setja	  fram	  leiðir	  og	  skapa	  tækifæri.	  

• Huga	  þurfi	  að	  möguleikum	  sem	  felast	  í	  framlagi	  list-‐	  og	  verkgreina	  til	  
skólastarfsins.	  Draga	  þurfi	   fram	  hlut	  þeirra	  og	  tryggja	  að	  skólinn	  geri	  
allri	  listkennslu	  þau	  skil	  sem	  til	  er	  ætlast.	  

• Sveigjanleiki	  og	  möguleikar	  á	  fjölþættu	  samstarfi	  innan	  skóla	  og	  utan	  
þurfi	  að	  vera	  í	  forgrunni	  við	  skipulagningu	  skólastarfsins.	  

• Jafnréttis-‐	   og	   lýðræðissjónarmið	   séu	   höfð	   til	   hliðsjónar	   þegar	   skoða	  
eigi	  val	  og	  möguleika	  nemenda.	  

• Þau	   tækifæri	   til	   kennslu	   og	   náms	   sem	   felast	   í	   fjölbreyttri	  
menningarflóru	  skólans	  þurfi	  að	  draga	  fram	  og	  nýta.	  

• Styðja	  skuli	  við	  endurmenntun	  kennara	  og	  ýta	  undir	  allt	  framtak	  sem	  
nýst	  gæti	  skapandi	  starfi	  innan	  skólans.	  

• Nemendum	  með	  sérstakan	  áhuga	  eða	  hæfileika	  á	  ákveðnum	  sviðum	  
skuli	  veitt	  tækifæri	  til	  þess	  að	  leggja	  rækt	  við	  hann.	  

• Nýta	  beri	  öll	  tækifæri	  sem	  felast	  í	  nýrri	  tækni,	  skapandi	  skólastarfi	  til	  
framdráttar.	  

• Skapandi	   einstaklingar	   séu	   fengnir	   til	   samstarfs	   og	   tengslanet	   byggt	  
upp	  í	  nærumhverfinu.	  

• Mynda	   skuli	   tengsl	   við	   fjærumhverfið	   og	   út	   fyrir	   landssteinana	  
(Ingibjörg	  Jóhannsdóttir	  o.fl.,	  2012).	  	  

3.2.1 Dalskóli	  
Þróun	  og	  mótun	  skóla	  er	  flókið	  ferli	  sem	  felst	  í	  því	  að	  byggja	  upp	  færni	  innan	  
skólans	  til	  að	  efla	  nám	  nemenda.	  Tubin	  vísar	  í	  Tanner	  og	  Lackney	  (2006)	  og	  
Weedall	  (2002)	  þegar	  hann	  segir	  að	  gera	  þurfi	  greinarmun	  á	  því	  við	  stofnun	  
skóla	   hvort	   hann	   sé	   einungis	   nýr	   eða	   nýr	   og	   bryddi	   upp	   á	   nýbreytni	   (e.	  
innovative).	  Með	  nýjum	  skóla	  er	  átt	  við	  skóla	  sem	  stofnað	  er	  til	  vegna	  þess	  
að	  samfélagið	  þarf	  nýjar	  skólabyggingar	  og	  hefðir	  og	  væntingar	  miðast	  við	  
það	  sem	  almennt	  hefur	  tíðkast	  í	  skólum	  sem	  fyrir	  eru	  í	  menntakerfinu.	  Nýr	  
skóli	   sem	   sýnir	   nýbreytni	   einkennist	   meira	   af	   frumkvöðlahugsun	   þar	   sem	  
venjur	   og	   væntingar	   skilja	   sig	   verulega	   frá	   því	   sem	   þekkist	   í	   þeim	   skólum	  
sem	   fyrir	   eru.	   Í	   nýjum	   skólum	   er	   byrjað	   á	   því	   að	   huga	   að	   fjármagni	   og	  
byggingum	   áður	   en	   ráðið	   er	   inn	   fólk	   og	  mótuð	   sýn.	   Sýnin	   er	   þá	   afsprengi	  
menntakerfisins	  og	  þróast	  á	  nokkrum	  árum.	  Í	  skólunum	  sem	  kenndir	  eru	  við	  
nýbreytni	  er	  sýnin	  grundvöllur	  alls	  og	  starfsfólk	  ráðið	  inn	  með	  hana	  í	  huga.	  
Leiðbeinandi	  hlutverk	  skólastjóra	  um	  uppeldisfræðilega	  sýn	  er	  þó	  hið	  sama	  í	  
báðum	  tilvikum.	  Illa	  mótuð	  sýn	  og	  lítt	  reyndir	  stjórnendur	  auka	  líkurnar	  á	  að	  
skólinn	   verði	   ekki	   eins	   og	   væntingar	   stóðu	   til	   (Tubin,	   2008).	   Nýr	   skóli	   þar	  
sem	   starfið	  markast	   af	   nýbreytni	   er	   því	   hægt	   að	   skilgreina	   sem	   skóla	   þar	  
sem,	  ef	  vel	  tekst	  til	  í	  mótunarferlinu,	  allri	  skipulagsheildinni	  og	  skólastarfinu	  
er	  lyft	  upp	  á	  annað	  og	  hærra	  plan	  (Scott	  2003).	  Hér	  er	  þá	  átt	  við	  skóla	  sem	  
bjóða	   nýja	   kennslufræðilega	   sýn	   og	   nýjar	   leiðir	   og	   aðferðir	   til	   kennslu	   og	  
náms	  (Tubin	  og	  Ofek-‐Regev,	  2010).	  	  

Að	  mörgu	  er	  að	  hyggja	  þegar	  farið	  er	  af	  stað	  með	  nýjan	  skóla	  og	  vert	  að	  
huga	  að	  því	  hvaða	  viðfangsefni	  skuli	  hafa	  forgang	  við	  undirbúning	  og	  upphaf	  
skólastarfs	   hjá	   skólastjóra	   sem	   tekur	   til	   starfa	   á	   undan	   öðru	   starfsfólki	  
skólans	   og	   hverjar	   væntingar	   hans	   og	   sýn	   eru	   á	   forystuhlutverkið	   og	  
skólastarfið.	   Vænta	   má	   að	   mannaráðningar	   skipi	   þar	   stóran	   sess	   sem	   og	  
ýmsir	   hagnýtir	   og	   faglegir	   þættir	   (Birna	   María	   Svanbjörnsdóttir,	   Allyson	  
Macdonald	   og	   Guðmundur	   Heiðar	   Frímannsson,	   2010).	   Allar	   helstu	  
rannsóknir	   á	   skilvirkni	   skóla	   sýna	   að	   skólastjórinn	   hafi,	   með	   sýn	   sinni	   og	  
forystuaðferðum,	  mikið	   um	  það	   að	   segja	   hvort	   breytingar	   og	   þróun	   gangi	  
eftir	  eða	  ekki.	  Á	  það	  ekki	  síður	  við	  þegar	  um	  nýja	  skóla	  er	  að	  ræða	  (Fullan,	  

2007).	   Schein	   (2004)	   bætir	   þar	   við	   að	   áhrif	   stjórnanda	   á	   störf	   og	   sérkenni	  
stofnunar	  séu	  talin	  hvað	  mest	  á	  fyrstu	  starfsárum	  hennar.	  Sú	  stefna	  og	  sýn	  
sem	  gengið	  er	  út	  frá	  í	  upphafi	  er	  gjarnan	  frá	  stjórnandanum	  komin	  og	  hann	  í	  
aðstöðu	  til	  að	  velja	  fólk	  til	  að	  vinna	  eftir	  henni.	  	  

Skoðuð	  hafa	  verið	  þau	  þrep	  sem	  stigin	  eru	  við	  stofnun	  nýs	  skóla	  og	  hvað	  
aðgreinir	   nýja	   skóla	   frá	   nýjum	   skólum	   þar	   sem	   nýbreytni	   er	   höfð	   að	  
leiðarljósi.	   Fjögur	  þrep	  þróunar	  þykja	   einkenna	   stofnun	  nýs	   skóla;	   bygging	  
skólans	   sjálfs	   og	   fjármögnun,	   markmiðssetning,	   starfsmannaþróun	   og	  
mótun	  framtíðarsýnar.	  Í	  tilfellum	  nýrra	  skóla	  sem	  markaðir	  eru	  af	  nýbreytni	  
reynast	   þessi	   þrep	   vera	   stigin	   í	   öfugri	   röð	   (Tubin,	   2008).	   Þegar	   ráðist	   er	   í	  
nýsköpunarferli	   þurfa	   skólar	   auk	   þess	   að	   horfast	   í	   augu	   við	   tvær	   megin	  
áskoranir.	   Sú	   fyrri	   er	   að	   öðlast	   samþykki	   í	   umhverfi	   skólans	   fyrir	  
nýbreytnistarfinu	   og	   sú	   seinni	   er	   að	   tryggja	   lögmæti	   þeirra	   framsæknu	  
hugmynda	   sem	   í	   starfinu	   felast	   (Tubin,	   2008).	   Margir	   	   nýir	   skólar	   ná	   þó	  
einungis	   að	   ávinna	   sér	   hluta	   af	   þessu	   samþykki,	   sérstaklega	   á	   sínu	   fyrsta	  
starfsári.	  Glíma	  þeir	  margir	  við	  skort	  á	  björgum,	  ófullnægjandi	  húsnæði	  og	  
stundum	  skort	  á	  forystu	  og	  reynslu	  (Tubin	  og	  Ofek-‐Regev,	  2010).	  

Tillaga	  um	  stofnun	  þriggja	  skóla	  í	  Úlfarsárdal	  var	  samþykkt	  samhljóma	  á	  
fundi	  Menntaráðs	  Reykjavíkur	  þann	  20.	  ágúst	  2007.	  Þá	  var	  ákveðið	  að	  fyrst	  
skyldi	   skóli	   byggður	   við	   Úlfarsbraut	   (Menntaráð,	   2007).	   Tímaáætlun	   um	  
uppbyggingu	   grunnskóla	   í	   Úlfarsárdal	   var	   í	   framhaldinu	   samþykkt	   á	   fundi	  
Framkvæmdaráðs	  Reykjavíkur	   í	  október	  2007.	  Vinna	  hófst	  við	  undirbúning	  
skólans	   strax	   sama	   ár,	   en	   gert	   var	   ráð	   fyrir	   því	   að	   skólinn	   yrði	   tekinn	   í	  
notkun	   að	   hluta	   um	   áramótin	   2009-‐2010	   (Skólabyggingum	  hraðað,	   2007).	  
Átti	  hann	  að	  hýsa	  nemendur	  í	  1.-‐7.	  bekk	  grunnskóla	  (Saga	  skólans,	  e.d.).	  

Segja	  má	  að	  Dalskóli	  sé	  nýr	  skóli	  sem	  stofnað	  var	  til	  vegna	  nýrrar	  byggðar	  
sem	   kallaði	   á	   skólaþjónustu	   fyrir	   börnin	   í	   hverfinu.	   Á	   sama	   tíma	   er	   hann	  
skóli	  sem	  stuðlar	  að	  nýbreytni.	  Forsendur	  þeirrar	  þróunar	  liggja	  á	  pólitískum	  
vettvangi	   þar	   sem	   teknar	   voru	   ákvarðanir	   sem	   tengdust	   skipulagsmálum	  
borgarinnar.	   Á	   sama	   tíma	   var	   gefið	   grænt	   ljós	   á	   þróun	   í	   skipulagi	   og	  
starfsháttum	  þeirra	   skóla	   sem	  átti	   að	  byggja.	   Samhliða	  þessu	   var	   að	   finna	  
faglegan	  þrýsting	  úr	  umhverfinu	  þar	  sem	  kallað	  var	  eftir	  framsækni	  auk	  þess	  
sem	  ætla	  má	  að	  einstaklingsframtakið	  hafi	  skilað	  nokkru	  um	  þróun	  mála.	  

Reykjavíkurborg	   bauð	   ýmsum	   aðilum,	   innan	   og	   utan	   skólakerfisins,	  
þátttöku	   í	   undirbúningi	   nýja	   skólans	   í	   gegnum	   ferli	   sem	   kallast	   „Frá	   hinu	  
almenna	   til	   hins	   sérstæða“	   (e.	   Design	   Down	   Process).	   Í	   nóvember	   2007	  
skilaði	  hópurinn	  af	  sér	  skýrslunni	  Skólahald	  í	  Úlfarsárdal	  þar	  sem	  settar	  eru	  
fram	   hugmyndir	   um	   áherslur	   í	   skólastarfi	   þessa	   fyrsta	   skóla	   dalsins	   en	   í	  
skýrslunni	  er	  meðal	  annars	  bent	  á	  að	  börn	  sem	  voru	  fædd	  árið	  2007	  myndu	  

byrja	  í	  skólanum	  haustið	  2013,	  ljúka	  grunnskólanámi	  árið	  2023	  og	  vera	  ef	  til	  
vill	  komin	  út	  á	  vinnumarkaðinn	  árið	  2030.	  Mikilvægt	  væri	  því	  að	  hanna	  skóla	  
sem	   bæri	   uppi	   samfélagið	   undir	   miðja	   öldina	   (Birna	   Sigurjónsdóttir	   og	  
Guðrún	  Edda	  Bentsdóttir,	  2007).	  	  

Skýrsla	   hópsins	   og	   minnisblað	   um	   framtíðarsýn	   fyrir	   grunnskóla	   í	  
Úlfarsárdal	  var	  lögð	  fram	  í	  Menntaráði	  í	  byrjun	  febrúar	  2008.	  Í	  kjölfarið	  var	  
svohljóðandi	  tillaga	  samþykkt	  einróma	  í	  ráðinu:	  	  

Grunnskólar	  í	  Úlfarsárdal	  verði	  hvattir	  til	  að	  móta	  sér	  sérstöðu	  
innan	  áhersluþáttanna:	  Listir	  og	  lýðheilsa	  -‐	  Náttúra	  og	  umhverfi	  
-‐	   Læsi,	   lesskilningur	   og	   bókmenntir.	   Grunnskólarnir	   þrír	   í	  
Úlfarsárdal	   starfi	   í	   náinni	   samvinnu	   og	   rauður	   þráður	   í	  
skólastarfinu	   verði	   listir	   og	   lýðheilsa.	   Þeir	   verði	   leiðandi	   í	  
náttúruvísindum	   og	   sérstaklega	   umhverfismennt.	   Læsi,	  
lesskilningur	   og	   bókmenntir	   verði	   þriðji	   áhersluþátturinn	   í	  
skólastarfinu.	   Mannréttindi,	   mannauður	   og	   virðing	   verði	  
ríkjandi	  í	  starfi	  skólanna	  fjögurra.	  Lögð	  verði	  áhersla	  á	  að	  virða	  
styrkleika	   nemenda,	   þroska	   þá	   og	   efla.	   Skóladagur	   nemenda	  
verði	   heildstæður,	   leitað	   verði	   leiða	   til	   að	   samþætta	  
tómstunda-‐	  og	   íþróttastarf	  nemenda	  og	   tengja	  það	  skólastarfi	  
og	  frístund.	  Einnig	  verði	  leitað	  leiða	  til	  að	  sama	  starfsfólk	  starfi	  í	  
skólastarfi	  og	  frístund	  (Menntaráð,	  2008).	  	  

Í	   bókunum	   bæði	  minnihluta	   og	  meirihluta	   á	   þessum	   sama	   fundi	   er	   að	  
merkja	   mikinn	   áhuga	   á	   tillögum	   starfshópsins.	   Þar	   er	   djörfung	  
fræðsluyfirvalda	   hjá	   Reykjavíkurborg	   lýst	   og	   boðaðir	   eru	   	   nýir	  
byltingakenndir	   tímar	   hjá	   grunnskólum	   borgarinnar	   þar	   sem	   skapandi	  
skólastarf,	   fjölbreytileiki	   og	   markmið	   um	   innihaldsríkan	   skóladag	   eru	  
útlistuð.	  Ákaflega	  spennandi	  þykir	  að	  byggja	  upp	  skólastarf	   í	  nýjum	  skólum	  
með	   sköpun	   sem	   rauðan	  þráð,	  enda	   sé	  21.	  öldin	  álitin	  öld	  hinna	   skapandi	  
atvinnugreina	  (Menntaráð,	  2008).	  	  

Þessi	   niðurstaða	   um	   áherslur	   í	   skólum	   í	   Úlfarsárdal	   er	   um	   margt	  
áhugaverð.	  Þegar	  rýnt	  er	  í	  skýrslu	  vinnuhópsins	  kemur	  áhersla	  á	  umhverfið	  
ekki	   á	   óvart,	   enda	   dalurinn	   sjálfur	   stórbrotin	   náttúruperla	   og	   erfitt	   að	   líta	  
framhjá	   honum	   sem	   sérstöðu	   svæðisins	   þar	   sem	   skólann	   verður	   að	   finna.	  
Að	   sama	   skapi	   endurspeglast	   áherslan	   á	   lýðheilsu	   og	   læsi	   á	   margvíslega	  
vegu	  í	  skýrslunni.	  Mest	  kemur	  á	  óvart	  áherslan	  á	  listir,	  en	  listir	  og	  skapandi	  
starf	   er	   nánast	   ekki	   nefnt	   í	   skýrslunni	   frá	   2007.	   Helst	   er	   rætt	   um	   listir	   og	  
skapandi	   starf	   í	   kafla	   um	   námssamfélagið	   og	   námssamstarfið.	   Þegar	  
námssamfélagið	  er	  skoðað,	  hverjum	  grunnskólar	   í	  Úlfarsárdal	  gætu	  þjónað	  

og	   hvaða	   starfsemi	   hverfisins	  ætti	   að	   vera	   saman	   í	   nýrri	   byggingu,	   þá	   eru	  
menning	  og	   listir	   ágætlega	   fyrirferðamikil.	  Nefndir	   eru	  hefðbundnir	   þættir	  
eins	   og	   bókasafn,	   kór	   og	   tónlistarskóli,	   en	   einnig	   listaskóli,	   sýninga-‐	   og	  
tónleikastaður,	   rými	   fyrir	   danskennslu	   og	   leiklistarkennslu,	   auk	   þess	   sem	  
hugmyndin	   um	  menningar-‐	   og	  menntamiðstöð	   er	   nefnd	   í	   einu	   orði.	   Þessi	  
atriði	  haldast	   í	  hendur	  við	  þau	  atriði	   sem	  nefnd	  eru	  þegar	  námssamstarfið	  
og	  þeir	   samstarfsaðilar	   í	  grenndarsamfélaginu	  sem	  álitið	  var	  gott	  að	  vera	   í	  
samstarfi	  við	  er	  skoðað.	  Til	  að	  námsskipulagi,	  námsferli	  og	  námsvæntingum	  
verði	  mætt	  eru	  listir	  og	  menning	  fyrst	  dregin	  fram	  en	  samkvæmt	  tillögunum	  
þykir	  æskilegt	  að	  vera	  í	  samstarfi	  við	  borgarbókasafn,	  önnur	  söfn,	  listamenn	  
og	  listasmiðjur,	  fjölmenningarsetur	  og	  listaskóla.	  Í	  öllum	  öðrum	  köflum,	  svo	  
sem	   um	   námssamhengi	   og	   áherslur,	   námsskipulagið,	   námsvörðuna,	  
námsvæntingar,	   námsferli,	   námslið	   og	   námsumhverfi	   má	   aðeins	   finna	  
nokkur	   orð	   um	   listir	   og	   skapandi	   starf.	   Helst	   er	   þá	   nefnt	   að	  mikil	   list-‐	   og	  
verkgreinakennsla	  eigi	  að	  vera	  til	  staðar	   í	  nýju	  skólunum	  þegar	  rætt	  er	  um	  
námsskipulagið	  og	  undirstrikuð	  er	  „alvöru	  listgreinakennsla“	  í	  kaflanum	  um	  
námsferli.	   Að	   sama	   skapi	   er	   einungis	   einu	   sinni	   tekið	   fram	   í	   kafla	   um	  
námsvörðuna	   að	   jarðvegur	   skólans,	   sem	   starfið	   spretti	   úr,	   eigi	   að	   vera	  
skapandi.	   Þegar	   rætt	   er	   um	   námsumhverfi	   er	   lögð	   til	   hefðbundin	  
uppsetning	   á	   listgreinastofum	   og	   að	   tónlistarstofa	   tengist	   sal	   (Birna	  
Sigurjónsdóttir	  og	  Guðrún	  Edda	  Bentsdóttir,	  2007).	  	  	  

Dalskóli	  hóf	  starfsemi	  sína	  haustið	  2010	  sem	  samrekinn	  skóli	  og	  stendur	  
hann	   við	   Úlfarsbraut	   118-‐120	   í	   Úlfarsárdal.	   Skólinn	   er	   í	   nýjasta	   hverfi	  
Reykjavíkur	  en	  þar	   sem	  nú	  er	   ljóst	  að	  byggð	  muni	  vaxa	  hægar	  en	  gert	  var	  
ráð	  fyrir	  í	  upphafi	  krefjast	  breytingar	  á	  aðalskipulagi	  Reykjavíkurborgar	  þess	  
nú	   að	   hlutir	   verði	   endurskoðaður	   og	   uppbygging	   skólamála	   í	   Úlfarsárdal	  
endurskipulagðar.	  Í	  upphafi	  var	  gengið	  út	  frá	  byggingu	  grunnskóla	  fyrir	  börn	  
í	  1.-‐7.	  bekk	  (Saga	  skólans,	  e.d.).	  Skólinn	  er	  í	  dag	  hins	  vegar	  rekinn	  í	  byggingu	  
sem	  upphaflega	  var	  hugsuð	  sem	  fimm	  deilda	  leikskóli	  í	  Úlfarsárdal	  og	  hafði	  
árið	  2007	  verið	   samþykkt	   sem	  slík.	  Þegar	   teikning	   leikskólans	   lá	   fyrir	   vorið	  
2009	  átti	  sá	  viðsnúningur	  sér	  stað	  í	  Menntaráði	  að	  nýta	  bæri	  húsið	  fyrst	  um	  
sinn	  bæði	  fyrir	  leik-‐	  og	  grunnskóla	  og	  frístundaheimili	  en	  í	  því	  samstarfi	  fólst	  
að	   mati	   ráðsins	   spennandi	   tækifæri	   í	   sveigjanleika	   milli	   skólastig	   og	  
samþættingu	  skóla-‐	  og	  frístundastarfs.	  Fyrsta	  skóflustunga	  var	  tekin	  11.	  júní	  
2009	  (Framkvæmda-‐	  og	  eignasvið,	  e.d.).	  

Dalskólabyggingin	   er	   á	   tveimur	   hæðum	   og	   eru	   sex	   almennar	  
kennslustofur	  með	  stórum	  opnanlegum	  gluggum	  og	  hurðum	   í	   suður	  átt.	  Á	  
efri	   hæð	   er	   gengið	   út	   á	   svalir	   en	   á	   þeirri	   neðri	   út	   á	   hellulagða	   verönd.	   Í	  
skólanum	  er	  eitt	  minna	  kennslurými	  og	  fjölnota	  matsalur	  með	  fallegu	  útsýni	  
til	   austurs.	   Í	   skólanum	   er	   gott	   eldhús	   og	   stjórnunarálma	   og	   þar	   er	   öll	  

vinnuaðstaða	  utan	  kennslunnar,	  fyrir	  starfsmenn	  skólans.	  Ekki	  er	  íþróttahús	  
við	   skólann	  en	  nemendur	   fara	   í	   íþróttatíma	   í	   Fylkishöll,	  á	   sal,	   skólalóð	  eða	  
nágrenni	  skólans.	  Skólinn	  áætlaði	  haustið	  2012	  að	  nota	  ellefu	  lausar	  stofur	  
til	   kennslu,	   fimm	   kennslustofur,	   eitt	   myndmenntarými,	   eina	   stofu	   undir	  
smíði-‐	   og	   textílmennt,	   eina	   heimilisfræðistofu	   og	   eina	   stofu	   undir	  
sérkennslu.	   Auk	   þess	   yrðu	   þar	   vinnurými	   starfsmanna,	   kaffistofa	   og	  
skrifstofa	  fyrir	  ritara	  (Saga	  skólans,	  e.d.).	  	  

Hversu	   hratt	   starfsemin	   hefur	   sprengt	   utan	   af	   sér	   húsnæðið	   má	   sjá	   í	  
fundargerðum	  Skólaráðs	  Dalskóla.	  Þegar	  skólinn	  hóf	  starfsemi	  sína	  í	  október	  
2010	   voru	   fimmtíu	   og	   einn	   nemandi	   á	   leikskólaaldri	   og	   þrjátíu	   og	   tveir	   á	  
grunnskólaaldri	   skráðir	   til	   náms	   (Saga	   skólans,	   e.d.).	   Í	   janúar	   2011	   var	  
áætlað	  að	  um	  níutíu	  og	  fimm	  börn	  yrðu	  við	  nám	  um	  haustið	  en	  í	  mars	  sama	  
ár	  var	  ljóst	  að	  þeir	  yrðu	  eitthundrað	  og	  tíu.	  Ákveðna	  bjartsýni	  má	  þó	  greina	  í	  
fundargerðum	   þetta	   vorið	   þar	   sem	   von	   var	   á	   lausum	   kennslustofum	   sem	  
meðal	   annars	   áttu	   að	   nýtast	   í	   listkennslu	   (Dalskóli,	   2011b;	   2011c).	   Þegar	  
skólastarf	  hófst	  haustið	  2011	  voru	  börnin	  orðin	  eitthundrað	  tuttugu	  og	  átta,	  
í	  febrúar	  2012	  eru	  börnin	  í	  skólanum	  orðin	  eitthundrað	  fjörutíu	  og	  fimm	  og	  
álitið	  að	  þeim	  muni	   fjölga	  enn	  meira	  með	  vorinu.	   Ljós	  er	  að	  þrengslin	  eru	  
orðin	  afar	  mikil.	   Í	   lok	  apríl	  2012	  er	   framtíðarsýn	   í	  skólamálum	  í	  Úlfarsárdal	  
eina	   málið	   á	   dagskrá	   skólaráðsfundar.	   Úr	   fundargerð	   má	   lesa	   að	   lögð	   er	  
áhersla	   á	   að	   halda	   á	   lofti	   ákveðnum	  þáttum	   í	   tengslum	   við	   nýja	   byggingu	  
sem	  fyrirhuguð	  er.	   Í	  skólanum	  verði	  sýningarsalur	  sem	  hægt	  verði	  að	   loka,	  
salur	  með	  sviði	  og	  salur	  sem	  hægt	  sé	  að	  dimma	  algerlega	  (Dalskóli,	  2011a;	  
2012a;	   2012b).	   Haustið	   2012	   fer	   börnum	   áfram	   fjölgandi	   en	   áætlaður	  
fjöldinn	  í	  1.	  –	  7.	  bekk	  eru	  tæplega	  níutíu	  börn	  og	  á	  leikskólaaldri	  tæplega	  70	  
börn	  (Saga	  skólans,	  e.d.).	  Á	  meðan	  beðið	  er	  eftir	  nýrri	  byggingu	  er	   ljóst	  að	  
skólinn	   heldur	   áfram	   að	   stækka,	   börnum	   og	   starfsfólki	   að	   fjölga.	   Í	   lok	  
skólaársins	   2013	  eru	   foreldrar	   og	   starfsmenn	  ennþá	   sáttir	   við	   þá	   leið	   sem	  
fetað	  er	  í	  flestum	  þáttum	  skólastarfsins.	  Mál	  málanna	  er	  þó	  ennþá	  húsnæði	  
skólans	   í	   nútíð	   og	   framtíð	   og	   ljóst	   er	   að	   mjög	   erfitt	   verði	   að	   koma	   fyrir	  
nýjum	   skúrum	   sem	   nauðsynlegir	   eru	   fyrir	   kennslu	   haustið	   2013,	   óháð	  
framtíðarskipulagi	  nýrrar	  byggingar	   (Dalskóli,	   2013a;	  2013b).	  Haustið	  2013	  
eru	  nemendur	  grunnskóladeildar	  Dalskóla	  um	  eitthundrað	  og	  tíu	  talsins	  og	  
nemendur	   á	   leikskólastigi	   sjötíu	   (Saga	   skólans,	   e.d.)	   og	   kennt	   er	   í	  
skólabyggingunni	  og	  fjórtán	  skúrum	  (Ólafur	  Kjartan	  Árnason,	  2013).	  

Undirbúningur	  að	  hönnun	  nýrrar	  skólabyggingar	  Dalskóla	  hófst	  snemma	  
árs	   2012.	   Þar	   fór	   fyrir	   ákvörðun	   framkvæmdarstjórnar	   Skóla-‐	   og	  
frístundasviðs	  Reykjavíkurborgar	  um	  að	  hefja	  upp	  á	  nýtt	  undirbúningsvinnu	  
að	  hönnun	  skólabyggingar	   í	  Úlfarsárdal.	  Breyttar	   forsendum	  í	  aðalskipulagi	  
Grafarholts	   og	   Úlfarsárdals	   2011-‐2030	   spila	   þar	   stórt	   hlutverk	   (Birna	  

Sigurjónsdóttir,	  2012).	  Nýr	  Dalskóli	  mun	  í	  framtíðinni	  þjóna	  öllum	  börnum	  í	  
hverfinu,	   frá	   tveggja	   til	   sextán	   ára	   og	   í	   spám	   er	   gert	   ráð	   fyrir	   því	   að	   í	  
skólanum	  verði	  um	  sjöhundruð	  börn,	  þegar	  hverfið	  er	  orðið	   fullbyggt	  með	  
eittþúsund	   og	   eitthundrað	   íbúðum.	   Skólinn	   á	   áfram	   að	   vera	   samrekinn	  
grunn-‐,	   leik-‐	   og	   frístundaskóli.	   Hann	   á	   að	   vera	   hjarta	   hverfisins	   og	   þjóna	  
íbúum	  þess	  í	  víðum	  skilningi	  svo	  sem	  með	  bókasafni,	  kaffihúsakvöldum	  fyrir	  
eldri	  borgara,	  samvinnu	  við	   íþrótta-‐	  og	  tómstundafélög	  og	   fleiru	   („Hönnun	  
nýs	   Dalskóla“...,	   e.d.).	   Byggingin	   er	   hluti	   af	   nýrri	   fjárfestingastefnu	  
borgarinnar	   sem	  ætlar	   að	   fjárfesta	   í	   hverfinu	  meðal	   annars	  með	  byggingu	  
skóla	  og	  menningarmiðstöðvar	  („Fjármunir	  fara	  í	  skóla“…,	  2013).	  	  	  

Þrjátíu	   manna	   vinnuhópur	   hagsmunaaðila	   var	   skipaður	   vorið	   2012	   úr	  
skólasamfélaginu	   og	   frá	   Reykjavíkurborg	  með	   þátttöku	   foreldra,	   nemenda	  
og	   starfsfólki	   Dalskóla,	   stjórnmálamönnum,	   embættismönnum,	   fulltrúum	  
grenndarsamfélagsins	   og	   fleiri	   aðilum	   („Hönnun	   nýs	   Dalskóla“…,	   e.d.).	  
Unnið	   var	   að	   hluta	   eftir	   ferlinu	   „Frá	   hinu	   almenna	   til	   hins	   sérstæða“	   en	  
einnig	  var	  tekið	  mið	  af	  þeirri	  stefnumótun	  og	  starfi	  sem	  þegar	  hefur	  mótast	  
á	  þeim	  rúmum	  tveimur	  árum	  sem	  Dalskóli	  hefur	  verið	  starfandi.	  Þegar	  rýnt	  
er	  í	  skýrslu	  vinnuhópsins	  Umgjörð	  um	  skólastarf	  í	  Úlfarsárdal	  sem	  gerð	  var	  
opinber	  í	  nóvember	  2012	  má	  sjá	  að	  áhersla	  á	  umhverfið	  í	  dalnum	  er	  áfram	  
megin	   leiðarstef.	  Menning	  og	   listir	  eru	  einnig	  dregnar	   fram	  með	  afgerandi	  
hætti,	  en	  þó	  aðallega	  í	  orðum	  Hildar	  skólastjóra	  Dalskóla	  þar	  sem	  hún	  lýsir	  
stefnu	  skólans	  og	  áherslum	  (Birna	  Sigurjónsdóttir,	  2012).	  	  

Áherslan	   á	   listir	   og	   skapandi	   starf	   birtist	   með	   ólíkum	   hætti	   í	   nýju	  
skýrslunni	   um	   skólahald	   í	   Úlfarsárdal.	   Þegar	   námssamhengið	   er	   skoðað,	  
vettvangurinn	  sem	  tengir	  saman	  samfélagið,	  nærumhverfi	  skólans	  og	  innra	  
starf	  hans	  þá	  er	  ljóst	  að	  áherslan	  á	  listir	  og	  skapandi	  starf	  er	  nú	  lykilþáttur	  í	  
starfsemi	  skólans.	  Litið	  er	  á	  skólann	  sem	  stofnun	  fyrir	  alla	   í	  menningarlegu	  
samhengi,	   sem	   tónlistarskóla	   fyrir	   alla	   íbúa	   hverfisins	   og	   sem	   hjarta	  
hverfisins	  þar	  sem	  öll	  þjónusta	   fer	   fram.	  Listgreinar,	   jafnt	  hlutfall	  hugar	  og	  
handar,	  gleði	  og	  sköpun	  eru	  dregnar	  fram	  undir	  námsvörðunni	  sem	  vegvísir	  
meðal	   annars	   fyrir	   ímynd	   skólans	   og	   auðkennum.	   Þegar	   kemur	   að	  
námsvæntingum	  og	  því	  sem	  nemendur	  eiga	  að	  hafa	  tileinkað	  sér	  í	  lok	  náms	  
er	   skapandi	   hugsun	   lykilatriði.	   Markmiðið	   er	   að	   útskrifa	   skapandi	  
einstaklinga	   sem	   geta	   unnið	   með	   öðrum	   og	   eru	   hugmyndaríkir	   og	  
lausnamiðaðir	  í	  vinnu.	  Námsumhverfið	  tekur	  til	  sérkenna	  skólans	  það	  er	  þau	  
sem	  hafa	  áhrif	  á	  skólabygginguna	  sem	  rísa	  á	  og	  inniber	  til	  að	  mynda	  búnað	  
og	   tækni	   auk	   námsaðstöðu	   utan	   skólabyggingar.	   Fimm	   þættir	   voru	  
skilgreindir	  undir	  námsumhverfi	  og	  koma	  listir	  og	  menning	  skírt	  fram	  undir	  
tveimur	  þeirra.	  Þar	  er	   tilgreind	   listamiðstöð	  og	   listgreinaverkstæði	  og	   í	  því	  
samhengi	   talað	   um	   „gróanda	   og	   enga	   útþynningu“.	   Athyglisverður	   er	  



 

58	  

samhljómur	   um	   miðju	   byggingarinnar,	   einskonar	   hjarta	   sem	   allar	   brautir	  
eða	   æðar	   skólans	   renna	   í	   gegnum,	   en	   í	   hjartanu	   má	   meðal	   annars	   finna	  
kaffihús	  og	  sal	  með	  sviði.	  Enn	  áhugaverðari	  er	  hugmyndin	  um	  skólann	  sem	  
hjarta	  hverfisins	  þar	  sem	  þjónusta	  við	  íbúa	  hverfisins	  er	  tekin	  inn	  í	  skólann,	  
inn	   að	   hjarta	   hans.	   Þar	   þjónar	   skólinn	   ekki	   einungis	   sem	  menntamiðstöð	  
heldur	   einnig	   menningarmiðstöð	   til	   að	   mynda	   með	   almenningsbókasafni,	  
kaffihúsi,	   starfi	   eldriborgara	   og	   dans-‐	   og	   tónlistarkennslu.	   Einungis	   undir	  
námsskipulagi	   skólans	   er	   ekkert	   að	   finna	   um	   menningu	   og	   listir	   (Birna	  
Sigurjónsdóttir,	  2012).	  

Nýr	  skóli,	  menningarmiðstöð	  og	  íþróttaaðstaða	  í	  Úlfarsárdal	  er	  nú	  orðið	  
viðfangsefni	  hönnunarsamkeppni	   sem	  Reykjavíkurborg	  efndi	   til	   í	   lok	  ársins	  
2013.	  Samkeppninni	  er	  ætlað	  að	  fá	  fram	  áhugaverðar	  og	  vandaðar	  tillögur	  
að	  uppbyggingu	  samþætts	  leik-‐	  og	  grunnskóla	  með	  aðstöðu	  fyrir	  frístunda-‐	  
og	   félagsstarf,	   menningarmiðstöð	   og	   almenningsbókasafn,	   kennslu-‐	   og	  
almenningssundlaugar	   auk	   íþróttahúss	   Fram.	   Aðstöðunni	   er	   ekki	   aðeins	  
ætlað	   að	   þjóna	   íbúum	   í	   Úlfarsárdal	   heldur	   er	   henni	   ætlað	   að	   vera	   hjarta	  
þessa	   borgarhluta	   og	   þjóna	   almenningi	   öllum	   (Reykjavíkurborg,	   2013).	   Í	  
keppnislýsingu	  	  er	  lögð	  áhersla	  á	  að	  Dalskóli	  tengist	  umhverfinu	  og	  nýti	  sér	  
nálægðina	   við	   ána	   og	   náttúruna	   í	   kring.	   Skólinn	  mun	   samnýta	   íþróttasal	   í	  
íþróttahúsi	  Fram.	  Þá	  er	   fjölnota	  salur	  tengdur	  menningarmiðstöðinni	  og	  er	  
honum	   ætlað	   að	   þjóna	   grenndarsamfélaginu	   jafnt	   sem	   skólanum	   og	  
íþróttastarfsemi.	  Flest	  öll	  rými	  bókasafnsins	  á	  einnig	  að	  samnýta	  með	  skóla,	  
frístund	   og	   íþróttum.	   Heppileg	   staðsetning	   menningarmiðstöðvar	   og	  
bókasafns	  er	  talin	  vera	  á	  milli	  skóla	  og	  sundlaugar.	  Þá	  er	  talið	  spennandi	  að	  
byggja	   upp	   sameiginlega	   aðstöðu	   fyrir	  mötuneyti	   starfsmanna	   og	   kaffihús	  
fyrir	   almenning	   þar	   sem	  einnig	   á	   að	   vera	   svigrúm	   fyrir	  menningarviðburði	  
(Reykjavíkurborg,	  2013).	  

Áætluð	  heildarstærð	  mannvirkjanna	  er	  um	  14.800	  fermetrar	  og	  er	  mikil	  
áhersla	   lögð	   á	   samnýtingu	   rýma	   í	   byggingunum.	   Áhugavert	   er	   að	   skoða	  
ofangreindar	  áherslur	  í	  ljósi	  þess	  hvernig	  fermetrum	  er	  deilt	  á	  milli	  eininga.	  
Velta	   má	   fyrir	   sér	   hvort	   úthlutun	   fermetra	   endurspegli	   á	   einhvern	   hátt	  
viðhorf	   um	   mikilvægi	   einstakra	   eininga.	   Stærsti	   hlutinn	   eru	  
íþróttamannvirkin	  en	  sundlaugin	  fær	  um	  1.400	  fm2	  til	  umráða	  og	  Íþróttahús	  
Fram	  um	  5.600	  fm2	  eða	  samtals	  7.000	  fm2.	  Dalskóla	  (leikskóla,	  grunnskóla	  
og	  frístundaheimili),	  bókasafni	  og	  menningarmiðstöð	  er	  þar	  á	  móti	  úthlutað	  
samtals	   7.300	   fm2,	   þar	   af	   er	   Dalskóla	  ætlaðir	   6.000	   fm2	   og	   bókasafni	   og	  
menningarmiðstöð	  saman	  1.300	  fm2	  (Reykjavíkurborg,	  2013).	  	  

Drög	  að	  samstarfssamningi	  milli	  Menningar-‐	  og	  ferðamálasviðs	  og	  Skóla-‐	  
og	  frístundasviðs	  hafa	  nú	  verið	  lögð	  fram	  um	  tilraunaverkefni	  til	  þriggja	  ára.	  

Snýr	   starfið	   að	   samreknu	   almenningsbókasafni	   og	   skólasafni	   í	  
Norðlingaskóla.	  Í	  fundargerð	  Menningar-‐	  og	  ferðamálaráðs	  er	  þó	  ekki	  að	  sjá	  
í	   hverju	   þau	   drög	   felast	   né	   heldur	   er	   að	   finna	   umræðu	   um	  
menningarmiðstöðina	   og	   tilgang	   hennar	   (Menningar-‐	   og	   ferðamálaráð,	  
2013).	   Í	   starfsáætlun	  Menningar-‐	   og	   ferðamálasviðs	   fyrir	   árið	   2014	   er	   að	  
finna	   lýsingu	   á	   verkefninu	   í	   Norðlingaholti.	   Ekki	   er	   finna	   að	   lýsingu	   á	  
undirbúningsvinnu	   það	   er	   þróun	   á	   framtíðarsýn,	   hlutverki	   og	  
samstarfsmöguleikum	  fyrir	  menningarmiðstöðina	   í	  Úlfarsárdal	  (Menningar-‐	  
og	  ferðamálasvið,	  2014).	  Mögulega	  er	  hér	  stórt	  tækifæri	  til	  uppbyggingar	  á	  
framsækinni	  menningarstarfsemi	  í	  úthverfi	  að	  fara	  forgörðum.	  	  

3.2.2 Menningarfáni	  Reykjavíkur	  

Nútímasamfélag	   kallar	   á	   sveigjanleika	   og	   opið	   hugarfar	   til	   að	   takast	   á	   við	  
síbreytilegar	   aðstæður.	   Öflugt	   og	   markvisst	   menningar-‐	   og	   listuppeldi	   er	  
forsenda	  fyrir	  þróun	  samfélags	  skapandi	  einstaklinga.	  Það	  styrkir	  meðvitund	  
um	   menningararfinn	   og	   ýtir	   undir	   skapandi	   og	   frumlega	   hugsun	  
(Reykjavíkurborg,	   2009a).	   Á	   fundi	   borgarráðs	   þann	   16.	   júní	   2010	   var	  
samþykkt	  svohljóðandi	  tillaga	  borgarstjóra:	  

Borgarráð	   samþykkir	   að	   setja	   af	   stað	   þróunarverkefni	   til	   að	  
hvetja	   til	   menningarstarfsemi	   á	   leikskólum,	   grunnskólum	   og	  
frístundaheimilum.	   Veittur	   verði	   Menningarfáni	   sem	  
viðurkenning	   á	   framúrskarandi	   menningarstarfi	  
(Reykjavíkurborg,	  2011,	  bls.	  3).	  

Í	   kjölfarið	   var	  Menningar-‐	   og	   ferðamálasviði	   Reykjavíkurborgar	   falið	   að	  
útfæra	  verkefnið,	  meðal	  annars	  að	  setja	  viðmið	  um	  þá	  þætti	   sem	  uppfylla	  
þyrfti	  til	  að	  öðlast	  fánann.	  Verkefnið	  skyldi	  unnið	  í	  samstarfi	  við	  Mennta-‐	  og	  
leikskólasvið	   (nú	   Skóla-‐	   og	   frístundasvið),	   Íþrótta-‐	   og	   tómstundasvið	  
Reykjavíkur	   og	   Bandalag	   íslenskra	   listamanna.	   Á	   fundi	   Menningar-‐	   og	  
ferðamálaráðs	  þann.	  28.	  júní	  2010	  var	  tillagan	  lögð	  fram	  og	  í	  kjölfarið	  skipuð	  
verkefnisstjórn	   sem	   hóf	   störf	   í	   september	   sama	   ár.	   Verkefnisstjórn	  
Menningarfánans	   dró	   saman	   helstu	   strauma	   og	   stefnur	   í	   hugmyndafræði	  
barnamenningar,	  til	  að	  byggja	  á	  við	  útfærslu	  verkefnisins	  (Reykjavíkurborg,	  
2011).	  Til	  grundvallar	  var	  lagt	  rit	  UNESCO	  Vegvísir	  til	  listfræðslu	  en	  þar	  segir	  
meðal	  annars:	  	  

Rannsóknir	  gefa	  til	  kynna	  að	  sé	  nemandinn	  virkjaður	  í	  listrænu	  
starfi	   um	   leið	   og	   þættir	   úr	   hans	   eigin	  menningu	   eru	   fléttaðir	  
með,	   þroskist	   hjá	   einstaklingum	   sköpunarmáttur	   og	  

frumkvæði,	   frjó	   hugsun,	   tilfinningaleg	   greind	   og	   siðrænt	  
viðmið,	   gagnrýnin	   hugsun,	   sjálfstæði	   og	   frelsi	   til	   hugsunar	   og	  
athafna	   (United	   Nations	   Educational,	   Scientific	   and	   Cultural	  
Organization,	  2006,	  bls.	  4).	  

Menningarfáni	  Reykjavíkur	   var	  kynntu	  á	   fundi	  Barnamenningarhátíðar	   í	  
Reykjavík	   í	   janúar	   2012	   (Um	   Barnamenningarhátíð,	   e.d.).	   Heimasíða	  
Menningarfánans	  var	  svo	  opnuð	  við	  hátíðlega	  athöfn	  þann	  1.	  febrúar	  2012,	  
þegar	   fáninn	  var	   kynntur	   formlega	   til	   sögunnar	   („Menningarfáninn	  á	   loft“,	  
2012).	   Fyrsti	   var	   veittur	   við	   setningu	   Barnamenningarhátíðar	   í	   Reykjavík	  
þann	  23.	  apríl	  2012	  („Dalskóli	  fékk“...,	  2012).	  	  

Menningarfáni	  Reykjavíkur	  var	  settur	  á	  laggirnar	  sem	  liður	  í	  framkvæmd	  
Menningarstefnu	  Reykjavíkur	  en	  fáninn	  er	  unninn	  sem	  verkefni	  undir	  hatti	  
Menningar-‐	   og	   ferðamálasviðs	   Reykjavíkurborgar	   (hér	   eftir	   kallað	  MOF).	   Í	  
menningarstefnu	   Reykjavíkurborgar	  Menning	   er	  mannrækt	  2009-‐2012	   eru	  
börn	  og	  menningaruppeldi	  skilgreind	  sem	  eitt	  átta	  leiðarljósa.	  Markmiðið	  er	  
að:	  „Börn	  og	  fjölskyldur	  þeirra	  séu	  virkir	  þátttakendur	   í	  menningarlífinu	  og	  
framlag	  barna	  til	  menningar	  metið	  að	  verðleikum.	  Menning	  og	  listir	  séu	  snar	  
þáttur	   í	   uppeldi	   og	   kennslu	   barna	   á	   öllum	   skólastigum“.	   Í	   nýrri	   stefnu	  
borgarinnar	   hefur	   barnamenning	   fengið	   aukið	   vægi	   frá	   fyrri	   stefnu	   en	   til	  
þess	  að	  ná	  fyrrgreindu	  markmiði	  er	  í	  stefnunni	  meðal	  annars	  lögð	  áhersla	  á	  
þátttöku	   barna	   og	   unglinga	   í	   samstarfi	   við	   önnur	   svið	   borgarinnar	  
(Reykjavíkurborg,	  2009a).	  	  

Barnamenning	  hefur	  verið	  skilgreind	  á	  ýmsan	  hátt.	  Hér	  á	  landi	  má	  finna	  
skilgreiningu	   á	   barnamenningu	   í	   reglum	   hins	   opinbera	   um	  
Barnamenningarsjóð	   nr.	   594/2003,	   þar	   sem	   til	   barnamenningar	   teljast	  
verkefni	   á	   sviði	   lista	   og	  menningar	   sem	   unnin	   eru	   fyrir	   börn	   og	   eða	  með	  
virkri	  þátttöku	  barna.	  Hér	  er	  að	  finna	  tveggja	  flokka	  skilgreiningu	  þar	  sem	  til	  
hins	   fyrsta	   tilheyrir	   menning	   sem	   skilgreind	   er	   sem	   sú	   er	   búin	   er	   til	   með	  
börn	  í	  huga.	  Í	  öðrum	  flokknum	  er	  menningin	  sem	  hinn	  fullorðni	  skapar	  með	  
barninu.	   Þriðji	   flokkurinn	   hefur	   einnig	   verði	   skilgreindur,	   það	   er	   sá	   hluti	  
menningarinnar	   sem	   verður	   til	   án	   tilstuðlan	   hinna	   fullorðnu.	   Winnicott	  
(2005)	   hefur	   lýst	   þessu	   síðast	   nefnda	   sem	   svæði	   þar	   sem	   barnið	   og	  
umhverfið	  mætast.	  Gunnestad	  (2003)	  bendir	  á	  að	  mikilvægt	  sé	  að	  líta	  ekki	  
einungis	  á	  afurðir	  í	  menningu	  barna	  þar	  sem	  barnamenning	  sé	  samofin	  öðru	  
í	  skólastarfinu.	  Hún	  sé	  ofin	  inn	  í	  daglegt	  starf	  og	  leiki	  barna	  en	  í	  því	  felist	  ný	  
birtingarform	   sem	   mikilvægt	   sé	   að	   koma	   auga	   á.	   Barnamenning	   þróist	   á	  
hverjum	  tíma	  fyrir	  sig	  og	  myndi	  sjálfstætt	  menningarmynstur.	  

Menningarfáni	  Reykjavíkur	  tekur	  til	  allra	  þriggja	  flokkanna	  sem	  tilgreindir	  
eru	   hér	   að	   framan	   og	   byggir	   forsendur	   sínar	   á	   skilgreiningu	   Gunnestad	  
(2003)	  á	  barnamenningu:	  	  

• Menning	   fyrir	   börn:	   Menningarupplifun	   sem	   hinir	   fullorðnu	   bjóða	  
börnum,	  til	  dæmis	  leikhús,	  kvikmyndir	  og	  tónlist	  fyrir	  börn.	  	  

• Menning	   með	   börnum:	   Menningarleg	   tjáning,	   upplifun	   og	   framtak	  
sem	   börn	   og	   fullorðnir	   stunda	   og	   eiga	   í	   sameiningu,	   til	   dæmis	  
skapandi	  starf	  mennta-‐	  og	  menningarstofnana	  og	  sjálfstæðra	  aðila.	  	  

• Menning	  barna:	  Börn	  hafa	  sitt	  eigið	  rými	  og	  innan	  þess	  þróa	  þau	  sína	  
eigin	  menningu	  svo	  sem	  leikjamenningu.	  

Aukið	  vægi	  listkennslu	  og	  skapandi	  starfs	   innan	  leikskóla,	  grunnskóla	  og	  
frístundaheimila	   snýr	   ekki	   bara	   að	   börnum	   og	   ungmennum	   okkar	   í	   dag,	  
heldur	   einnig	   því	   samfélagi	   sem	   þau	   koma	   til	   með	   að	   móta	   þegar	   þau	  
fullorðnast.	   Menningarfáninn	   er	   þróunarverkefni	   sem	   hvetur	   til	  
menningarstarfsemi,	  en	  við	  útfærslu	  hans	  var	  talið	  mikilvægt	  að	  vinna	  með	  
hin	   ýmsu	   birtingarform	   lista	   og	   menningar	   með	   áherslu	   á	   strauma	   og	  
stefnur	  í	  barna	  og	  unglingamenningu.	  Markmið	  fánans	  eru	  eftirfarandi:	  	  

• Framlag	   barna	   til	   menningar	   og	   lista	   verði	   metið	   að	   verðleikum	   og	  
gert	  sýnilegt	  í	  menningarlandslagi	  borgarinnar.	  	  

• Styrkja	  meðvitund	  barna	  um	  menningararfinn	  og	  ýta	  undir	   skapandi	  
og	  frumlega	  hugsun.	  	  

• Efla	   tengsl	  barna	  við	  nærsamfélag	  sitt	  með	   fjölþættri	   samvinnu	  milli	  
þeirra,	  menningarstofnana	  og	  listamanna.	  	  

• Útfærsla	   menningarstefnu	   Reykjavíkurborgar	   kallist	   á	   við	   nýja	  
menntastefnu	  ríkisins.	  	  

• Auka	  þátt	  menningar	  og	  lista	  í	  námi	  og	  leik	  barna.	  	  
• Auka	   fjölbreytni,	   víðsýni	   og	   virðingu	   fyrir	   lífi	   og	   menningu	   annarra	  

með	  auknu	  menningarlæsi.	  
• List	   og	   menning	   sé	   sýnileg	   og	   (gagn)virkur	   hluti	   af	   skólarýminu	   og	  

umhverfi	  þess.	  	  
• Rækta	  menningarlega	  sjálfsmynd	  barna.	  	  
• Stuðla	  að	  auknum	  tengslum	  á	  milli	  þeirra	   fjölmörgu	  aðila	   sem	  vinna	  

að	   menningu	   barna	   í	   leik-‐	   og	   grunnskólum,	   hjá	   ÍTR,	  
menningastofnunum	  og	  listamanna	  (Reykjavíkurborg,	  2011).	  	  

Eins	   og	   fyrr	   segir	   er	   Menningarfáni	   Reykjavíkur	   nýmæli	   sem	  
skólaþróunarverkefni	  og	  miðar	  að	  því	  að	  efla	  menningaruppeldi	   í	  skóla-‐	  og	  

frístundastarfi.	  Við	  þróun	  fánans	  var	   litið	   til	  nýrrar	  Aðalnámskrár	   leikskóla,	  
og	   grunnskóla,	   og	   hvílir	   hugmyndafræði	   Menningarfánans	   á	   nýrri	  
menntastefnu	  Mennta-‐	   og	  menningarmálaráðuneytisins.	   Í	   þeirri	   stefnu	   er	  
skapandi	   starfi	   lýst	   sem	   stoð	   sem	   umlykja	   skuli	   allt	   skólastarf,	   einkenna	  
samskipti	   og	   allt	   viðfangsefni	   allra	   námssviða	   í	   skólum	   landsins	  
(Reykjavíkurborg,	   2011).	  Menning,	   listir	   og	   sköpunarkraftur	   eru	   auk	   þess	   í	  
nýrri	  Aðalnámskrá	   metin	   sem	   einn	   af	   átta	   lykilhæfniþáttum,	   þáttum	   sem	  
eru	  taldir	  nauðsynlegir	  til	  að	  viðkomandi	  geti	  lifað	  og	  unnið	  í	  sátt	  við	  sjálfan	  
sig,	  hafi	  möguleika	  á	  að	  þróast	   í	  og	  með	  umhverfi	  sínu	  og	  eigi	  möguleika	  á	  
að	   bæta	   lífsskilyrði	   sín	   með	   því	   að	   geta	   tekið	   meðvitaðar	   ákvarðanir,	   til	  
dæmis	   (Eurydice,	  2002).	  Markvisst	  menningaruppeldi	  er	  einnig	   talið	   skipta	  
máli	  varðandi	  félagsmótun	  barnsins	  og	  þess	  hvernig	  því	  gengur	  til	  dæmis	  að	  
vinna	  með	  öðrum.	  Þannig	  megi	  nota	  listir	  og	  menningu	  með	  góðum	  árangri	  
við	   kennslu	   námsgreina	   sem	   vanalega	   eru	   ekki	   flokkaðar	   beint	   til	   lista	   og	  
þannig	  mynda	  samfellu	   í	   leikskóla,	  grunnskóla-‐	  og	   frístundastarfi	   (Ingibjörg	  
Jóhannsdóttir	  o.fl.,	  2012).	  

Til	   þess	   að	   öðlast	   Menningarfána	   Reykjavíkur	   þarf	   hver	   grunnskóli,	  
leikskóli	   og	   frístundaheimili	   að	   skila	   inn	   umsókn	   þar	   sem	  hann	   gerir	   grein	  
fyrir	  því	  hvernig	  eftirfarandi	  skilyrði	  eru	  uppfyllt.	  Skilyrði	  snúa	  annars	  vegar	  
að	   skólastofnuninni	   sjálfri	   og	   hins	   vegar	   að	   tengslum	   hennar	   við	   ytra	  
umhverfið.	  Hann	  þarf	  að:	  	  

• Setja	   sér	   stefnu	   um	   lista	   og	   menningarstarf	   sem	   byggir	   á	  
menningarstefnu	   Reykjavíkurborgar,	   nýrri	   menntastefnu	   og	  
Aðalnámskrá	  beggja	  skólastiga.	  	  

• Gera	  aðgerðaráætlun	  um	  hvernig	  fylgja	  skuli	  eftir	  þeim	  markmiðum	  í	  
Aðalnámskrá	  sem	  varða	  menningaruppeldi.	  	  

• Stofna	   menningarnefnd	   sem	   í	   sitja	   stjórnendur,	   kennarar/	  
leikskólakennarar/	  frístundaráðgjafar,	  fulltrúar	  nemenda	  og	  foreldra.	  	  

• Leggja	  áherslu	  á	  skapandi	  framsetningu	  og	  úrvinnslu	  námsefnis.	  	  
• Hafa	  breiða	  flóru	  listgreina	  að	  leiðarljósi	  í	  skólastarfinu.	  	  
• Skapa	  rými	  í	  skólastarfinu	  fyrir	  óvænt	  skapandi	  verkefni.	  	  
• Huga	  að	  símenntun	  starfsmanna	  í	  menningaruppeldi.	  	  
• Skipa	   tengilið	   /	   fánabera.	   Hlutverk	   hans	   er	   að	   annast	   samskipti	   og	  

upplýsingamiðlun	  innan	  og	  utan	  stofunnar	  vegna	  menningaruppeldis.	  	  
• Fá	  listamenn	  til	  samstarfs.	  	  
• Nýta	   sér	   það	   framboð	   menningarstofnana	   sem	   snýr	   að	  

menningaruppeldi.	  	  

• Eiga	   í	  virku	  samstarfi	  við	  þær	  menningar-‐	  og	   listastofnanir	  sem	  eru	   í	  
nærsamfélaginu	  og/eða	  hópa	  listamanna	  (Reykjavíkurborg,	  2011).	  

Í	   stað	   þess	   að	   setja	   upp	   samræmt	   kerfi	   er	   varðar	   kennslu	   listgreina	   er	  
með	  Menningarfánanum	  skapaður	  vettvangur	  fyrir	  skóla	  til	  þess	  að	  byggja	  
upp	  starfið	  eftir	  eigin	  hugmyndum,	  framtíðarsýn	  og	  samstarfsmöguleikum	  í	  
umhverfinu,	  en	  þó	  innan	  ákveðins	  skilgreinds	  ramma.	  

Þegar	   litið	  er	  til	  þróunar	  fánans	  er	  einnig	  áhugavert	  að	  skoða	  tilfærslu	   í	  
markmiðum	  og	  upphaflegu	  hlutverki	  hans.	   Í	   skýrslu	   starfshópsins	   frá	  2011	  
og	   upphaflegri	   tillögu	   borgarráðs	   er	   tilgreint	   að	   aukið	   menningarstarf	   sé	  
meginmarkmiðið	   þróunarverkefnisins	   í	   samstarfi	   skólaeininganna,	  
listamanna	   og	   menningarstofnanna.	   Árið	   2012	   má	   greina	   ákveðinn	  
viðsnúning	  þar	  sem	  aukið	  menningarstarf	  er	  ekki	   lengur	  kjarni	  verkefnisins	  
heldur	   er	   menningarstarfið	   orðið	   tæki	   til	   þess	   að	   vinna	   þvert	   á	   leikskóla,	  
grunnskóla	  og	  frístundaheimili	  og	  samþætta	  nám	  milli	  þessara	  skólaeininga.	  
Í	   tilkynningu	   við	   opnun	   vefsíðu	   Menningarfánans	   segir	   að	   eitt	   af	  
markmiðum	   þess	   að	   styðja	   við	   og	   hlúa	   að	   listkennslu	   og	   skapandi	   starfi	   í	  
Reykjavíkurborg	   er	   að	   stuðla	   að	   auknum	   tengslum	   milli	   starfsemi	  
frístundaheimila,	   leik-‐	   og	   grunnskóla:	   „Náin	   samvinna	   getur	   leitt	   af	   sér	  
nýstárleg	   verkefni	   þar	   sem	   miklir	   möguleikar	   skapast	   á	   samþættum	  
kennsluaðferðum	  bæði	  í	  hinu	  hefðbundna	  námi	  sem	  og	  hinu	  óhefðbundna“	  
(„Menningarfáninn	  á	   loft“,	  2012).	  Þannig	  hefur	   fáninn	   fengið	  nýtt	  hlutverk	  
til	  viðbótar	  við	  þau	  skilyrði	  sem	  vinnuhópur	  fánans	  tilgreindi	  upphaflega	  að	  
uppfylla	  þyrfti.	  	  

Til	   að	   öðlast	   fánann	   má	   nú	   finna	   annað	   og	   nýtt	   frumskilyrði,	   það	   að	  
grunnskóli,	   leikskóli	  og	   frístundaheimili	  þurfi	   að	  vinna	   saman	   (Umsókn	  um	  
fánann,	   e.d.).	   Önnur	   leiðin	   kallar	   á	   listfræðslu,	   listanna	   vegna,	   hin	   á	   að	  
aðferðir	   lista	   séu	   nýttar	   til	   að	   skapa	   samfellu	   í	   námi	   milli	   skólastiga.	  
Athyglisvert	   er	   að	   frístundaheimilin	   eru	   einungis	   tilgreind	   sem	   skilyrtur	  
samstarfsaðili	   en	   ekki	   frístundamiðstöðva	   borgarinnar	   í	   heild	   sinni	   það	   er	  
frístundamiðstöðvar,	  -‐klúbbar	  og	  félagsmiðstöðvar.	  Frístundaheimilin	  er	  ein	  
af	  þremur	  einingum	  frístundamiðstöðva	  og	  nær	  einungis	  til	  6-‐9	  ára	  barna	  á	  
meðan	   frístundamiðstöðin	   í	   heild	   sinni	   tekur	   yfir	   sama	   aldurstig	   og	  
grunnskólinn	  eða	  aldurshópinn	  6-‐16	  ára	  (Frístundamiðstöðvar,	  e.d.).	  	  

Áhugaverða	  stjórnsýslutengingu	  má	  finna	  í	  fánanum	  þar	  sem	  hann	  tengir	  
Skóla-‐	   og	   frístundasvið	   (SFS)	   borgarinnar	   markvisst	   við	   Menningar-‐	   og	  
ferðamálasvið	   hennar	   í	  markmiðum	   sínum.	   Þegar	   nánar	   er	   rýnt	   í	   tengslin	  
má	   þó	   sjá	   að	   stjórnsýslutengingin	   er	   ennþá	   víðtækari.	   Tengslin	   felast	   í	  
formanni	  stjórnar	  fánans,	  sem	  einnig	  er	  verkefnastjóri	  barnamenningar	  hjá	  

Reykjavíkurborg,	  en	  verkefnastjórinn	  er	  starf	  sem	  unnið	  er	  þvert	  á	  tvö	  svið	  
borgarinnar,	   	  MOF	  sem	  og	  SFS.	  Stjórnsýslutengingin	  endurspeglast	  einnig	   í	  
fjárhagsáætlun	  Reykjavíkurborgar	  fyrir	  árið	  2013,	  en	  í	  greinargerð	  hennar	  er	  
nánar	  tiltekið	   í	  köflunum	  um	  MOF	  og	  SFS	  að	   framhald	  verði	  á	  margvíslegu	  
samstarfi	   milli	   sviðanna	   tveggja.	   Nefndar	   eru	   þrjár	   aðal	   áherslur	   í	  
samstarfinu,	   þar	   á	   meðal	   Menningarfáni	   Reykjavíkurborgar	  
(Reykjavíkurborg,	  2012).	  	  

3.3 Samantekt	  

Menningarskólar	   hafa	   verið	   að	   mótast	   í	   kringum	   okkur,	   beggja	   megin	  
Atlantshafsins.	   Í	   Ameríku	   hafa	   þeir	   verið	   að	   þróast	   í	   formi	   kennslu	   á	  
forsendum	   menningar,	   en	   í	   Evrópu	   til	   að	   mynda	   í	   Hollandi	   hafa	  
menningarskólar	  þróast	  í	  þá	  átt	  að	  ekki	  er	   íhlutast	  með	  hvað	  skólar	  eigi	  að	  
vera	  að	  kenna	  heldur	  frekar	  hvernig	  þeir	  þurfi	  að	  haga	  skipulagi	  menningar-‐	  
og	   listfræðslu	   innan	   skólans,	   í	   samstarfi	   við	   listastofnanir,	   listhópa	   og	  
listamenn	  í	  ytra	  umhverfinu.	  Í	  Hollandi	  hefur	  menningarskólinn	  einnig	  verið	  
skilgreindur	  sem	  gæðamerki	  og	  stefna	  og	  skólar	  hvattir	  af	  hinu	  opinbera	  til	  
að	   byggja	   upp	   starf	   sitt	   og	   sjálfsmynd	   sem	   slíkir,	  með	  það	   fyrir	   augum	  að	  
þróa	  með	  nemendum	  þá	  lykilhæfni	  sem	  framtíðin	  kallar	  á.	  	  

Um	   fimmtán	   ár	   eru	   síðan	   fræðsluyfirvöld	   í	   Reykjavík	   hófu	   að	   hvetja	   til	  
aukinnar	  menningar-‐	  og	   listfræðslu	   í	  skólum.	  Um	  tíu	  ár	  eru	  síðan	  þau	  hófu	  
að	   þreifa	   sig	   áfram	   með	   hugmyndina	   „móðurskóli	   í	   listum“	   og	   þá	   með	  
áherslu	   á	   ákveðin	   fög	   til	   kennslu.	   Þegar	   því	   verkefni	   lauk	   leið	   nokkur	   tími	  
þangað	   til	   næsta	   skref	   var	   stigið,	   það	   er	   stofnun	   Dalskóla,	   sem	  
menningarskóla	   en	   með	   honum	   voru	   boðaðir	   byltingarkenndir	   tímar	   hjá	  
grunnskólum	   borgarinnar.	   Ólíkt	   Hollandi	   hefur	   þó	   ekki	   verið	   farin	   sú	   leið	  
innan	  stjórnsýslunnar	  að	  skilgreina	  menningarskóla	  sem	  gæðastimpil	  og	  eða	  
áhugaverða	   og	   æskilega	   skólastefnu	   til	   framkvæmdar	   í	   sem	   flestum	  
grunnskólum.	  

Lagt	  var	  af	  stað	  með	  Menningarfána	  Reykjavíkur	  sem	  umgjörð	  er	  hvetja	  
á	   skólasamfélagið	   til	   framúrskarandi	   menningar-‐	   og	   listfræðslu	   í	   virku	  
samstarfi	   við	   listastofnanir,	   -‐hópa	   og	   listamenn.	   Stofnað	   er	   til	   fánans	   sem	  
verkefni	   á	   Menningar-‐	   og	   ferðamálasviði	   en	   hann	   tengir	   á	   sama	   tíma	  
stjórnsýslu	   og	   stefnu	   í	   mennta-‐	   og	   menningarmálum	   saman	   hjá	  
Reykjavíkurborg.	  

4 Rannsóknin	  

Eins	   og	   segir	   í	   inngangi	   er	   athyglinni	   í	   þessari	   rannsókn	   beint	   að	   útfærslu	  
Menningarfána	   Reykjavíkur	   í	   Dalskóla	   og	   hlutverki	   skólastjórans	   í	   því	  
breytingarferli.	  Leitast	  er	  við	  að	  varpa	  ljósi	  á	  útfærsluna	  og	  draga	  fram	  þau	  
atriði	  sem	  nýtast	  munu	  til	  þess	  annars	  vegar	  að	  sníða	  vankanta	  af	  fánanum	  
og	   hins	   vegar	   til	   að	   setja	   upp	   stuðningsnet	   fyrir	   útfærslu	   fánans	   í	   öðrum	  
skólum.	   Leitað	   verður	   svara	   út	   frá	   eftirfarandi	   meginspurningu:	   Hvernig	  
hefur	  Dalskóli	   útfært	  Menningarfána	  Reykjavíkur?	   Einnig	   verður	   leitast	   við	  
að	   svara	   einni	   afleiddri	   spurningu	   í	   þessu	   sambandi:	   Hvert	   var	   hlutverk	  
skólastjórans	  í	  því	  samhengi?	  

4.1 	  Rannsóknaraðferð	  
Í	  þessari	   rannsókn	  verður	  stuðst	  við	  eigindlegar	   rannsóknaraðferðir	  en	  um	  
er	  að	   ræða	   framkvæmdaleið	   sem	   felur	  oft	   í	   sér	  djúpviðtöl	   við	  einstaklinga	  
eða	  vettvangsathuganir	  (Lichtman,	  2006).	  Rannsóknarsniðið	  sem	  valið	  er,	  er	  
tilviksrannsókn	   (e.	   case	   study)	   en	   í	   slíkum	   rannsóknum	   er	   tilgangurinn	   að	  
gefa	  greinargóðar	   lýsingar	  á	   félagslegu	   fyrirbæri,	   rannsaka	  eitt	  eða	  nokkur	  
tilvik	   og	   þróa	   ítarlegan	   skilning	   á	   tilvikinu	   og	   aðstæðum.	   Tilvik	   er	   ákveðið	  
afmarkað	   samhengi	   og	   getur	   til	   dæmis	   verið	   einstaklingur,	   lítill	   hópur,	  
samtök	  eða	  skipulagsheild,	  samfélag	  eða	  þjóð.	  Á	  sama	  hátt	  getur	  tilvik	  verið	  
ákveðin	  ákvörðun,	  stefna	  eða	  ferill.	  Í	  þessari	  rannsókn	  eru	  um	  að	  ræða	  eina	  
skipulagsheild,	   Dalskóla	   og	   ákveðið	   ferli	   eða	   útfærslu	   á	   Menningarfána	  
Reykjavíkur.	   Rannsóknarsniðið	   er	   tilvalið	   til	   þess	   að	   leita	   svara	   við	  
spurningum	  á	  borð	  við	   „hvernig“	  og	   „hvers	   vegna“	  þar	   sem	  það	  hvetur	   til	  
dýpri	   rannsóknar	   á	   tilvikinu	   og	   viðurkennt	   er	   að	   til	   séu	   fleiri	   en	   ein	   hlið	   á	  
hverju	  máli	  (Fitzpatrick,	  Sanders	  og	  Worthen,	  2004).	  	  

Tilviksrannsóknir	   eiga	   einnig	   vel	   við	  menntafræðilegar	   rannsóknir	   	   sem	  
þessa	  rannsókn	  á	  Dalskóla.	  Megineinkenni	  þeirra	  felast	   í	  að	  endurskapa	  og	  
greina	   athafnir	   í	   sínu	   náttúrulega	   umhverfi	   eins	   og	   kennslustofunni	   eða	  
skólanum	   sem	   heild.	   Tilviksrannsóknir	   hafa	   einnig	   ákveðið	   aðalsmerki	   þar	  
sem	   rannsakandi	   getur	  dregið	   fram	   lifandi	  og	   ríkulegar	   lýsingar,	   reitt	   fram	  
frásagnir	  af	  aðstæðum	  sem	  hafa	  þýðingu	  fyrir	  rannsóknina,	  blandað	  saman	  
lýsingu	  á	  aðstæðum	  og	  atvikum	  við	  greiningu	  á	  þeim,	  einblínt	  á	  einstakling	  
eða	   hóp	   einstaklinga	   og	   lagt	   sig	   fram	   við	   að	   skilja	   þeirra	   sýn	   á	   málið.	   Í	  

niðurstöðum	  er	  svo	  reynt	  að	  setja	  fram	  mynd	  sem	  ristir	  djúpt	  þegar	  gerð	  er	  
grein	  fyrir	  aðstæðum	  (Hitchcock	  og	  Hughes,	  1995).	  

Styrkleikar	   tilviksrannsókna	   eru	   ein	   ástæða	   þess	   að	   rannsóknarsniðið	  
hefur	   hér	   orðið	   fyrir	   valinu.	   Rannsakandi	   getur	   lagt	   fingurinn	   á	   orsök	   og	  
afleiðingu.	   Líta	   má	   á	   það	   sem	   einn	   styrkleika	   slíkrar	   rannsóknar	   að	   hún	  
skoðar	  afleiðingar	   í	   ákveðnu	  samhengi	  og	  viðurkennir	  að	  samhengið	   spilar	  
stórt	   hlutverk	   þegar	   bæði	   orsök	   og	   afleiðing	   eru	   skoðuð	   og	   spurt	   hvað	  
veldur	   (Cohen,	   Manion	   og	   Morrison,	   2000).	   Aðrir	   styrkleikar	  
tilviksrannsóknar,	   sem	   nýtast	   í	   þessari	   rannsókn,	   eru	   þeir	   að	   niðurstöður	  
rannsóknarinnar	  eru	  aðgengilegar	  almenningi	  þar	   sem	  þær	  eru	   skrifaðar	  á	  
daglegu	   máli	   enn	   ekki	   fagmáli.	   Niðurstöðurnar	   tala	   sínu	   máli,	   þær	   grípa	  
þætti	  sem	  ekki	  koma	  fram	  í	  megindlegri	  rannsókn	  eða	  tínast,	  þætti	  sem	  oft	  
reynast	   lykill	   þegar	   kemur	   að	   því	   að	   skilja	   aðstæður.	   Veikleiki	  
tilviksrannsókna	  er	  að	  niðurstöður	  eru	  ekki	  endilega	  almennar,	  það	  er	  ekki	  
endilega	  hægt	  að	  yfirfæra	  þær	   í	  heild	   sinni	   yfir	   á	   stærra	  mengi.	  Þrátt	   fyrir	  
það	   gefa	   þær	   dýrmætar	   upplýsingar	   sem	   leiða	   til	   frekari	   skilnings	   og	  
þekkingar	  sem	  hægt	  er	  að	  nýta	  (Nisbet	  og	  Watt’s,	  1984).	  	  

4.2 Úrtak	  og	  þátttakendur	  
Í	   rannsókn	   sem	   þessari	   er	   mikilvægt	   að	   velja	   hópa	   eða	   einstaklinga	   sem	  
endurspegla	   rannsóknarefnið	   en	   Silverman	   (2000)	   hefur	   lagt	   áherslu	   á	   að	  
velja	   þurfi	   úrtak	   sem	   undirstrikar	   ákveðna	   þætti	   eða	   ferli	   sem	  
rannsakandinn	  hefur	  í	  huga.	  Stuðst	  verður	  við	  þær	  leiðir	  sem	  Patton	  (1990)	  
hefur	  sett	   fram	  til	  þess	  að	  velja	  markmiðsúrtak	   (e.	  purposive	  sampling)	  en	  
með	   markmiðsúrtaki	   er	   átt	   við	   þátttakendur	   sem	   valdir	   eru	   sérstaklega	  
vegna	   reynslu	   þeirra	   og	   þekkingar	   á	   viðfangsefni	   rannsóknarinnar.	   Sú	   leið	  
markmiðsúrtaks	  sem	  hér	  er	  valin	  kallast	  viðmiðun	  (e.	  criterion)	  og	  miðar	  við	  
að	  þátttakendur	  uppfylli	  allir	  fyrirfram	  ákveðin	  skilyrði.	  Þau	  viðmið	  sem	  lögð	  
eru	   til	   grundvallar	   vali	   á	   viðmælendum	   í	   þessari	   rannsókn	   eru	   þau	   að	  
viðkomandi	  heild,	  það	  er	  grunnskóli,	  leikskóli	  og	  frístundaheimili	  hafi	  þegar	  
útfært	  Menningarfána	  Reykjavíkur	   í	  sínum	  skóla.	  Þar	  sem	  aðeins	  einn	  skóli	  
hefur	   hlotið	  Menningarfánann,	   enn	   sem	   komið,	   er	   það	   Dalskóli	   sem	   einn	  
uppfyllir	  þau	  skilyrði	  sem	  hér	  eru	  sett	  fram.	  	  

Lichtman	  (2006)	  kallar	  slíka	  tegund	  rannsóknar	  einstakar	  (e.	  unique	  case	  
study)	  en	  þar	  er	  átt	  við	  að	  skoðað	  sé	  tilvik	  sem	  sé	  einstakt	  á	  einhvern	  hátt	  
eins	   og	   í	   tilfelli	   nýsköpunar,	   þegar	   eitthvað	   er	   gert	   í	   fyrsta	   sinn	   eða	  þegar	  
einhverjum	  tekst	  eitthvað	  sem	  öðrum	  hefur	  áður	  ekki	  tekist.	  Dalskóli	  hefur	  
einn	   hlotið	   Menningarfána	   Reykjavíkur	   sem	   viðurkenningu	   á	  
framúrskarandi	  menningar-‐	  og	  listfræðslu.	  Fram	  hefur	  komið	  að	  aðeins	  10-‐

20%	   breytinga	   gangi	   eftir	   þannig	   að	   um	   jákvæða	   breytingu	   sé	   að	   ræða.	   Í	  
tilfelli	  Dalskóla	  má	  því	  segja	  að	  um	  einstakt	  tilfelli	  sé	  að	  ræða	  og	  mikilvægt	  
sé	   að	   skoða	   hvað	   og	   hvernig	   hægt	   sé	   að	   læra	   af	   því	   og	   nýta	   reynsluna	  
öðrum	  til	  framdráttar.	  	  

4.3 Gagnaöflun	  og	  úrvinnsla	  
Eitt	  af	  einkennum	  tilviksrannsóknar	  er	  fjölbreytileiki	  gagnasöfnunaraðferða	  
sem	  eykur	  um	  leið	  réttmæti	  rannsóknarniðurstaðna	  (Fitzpatrick	  o.fl.,	  2004).	  
Til	   þess	   að	   fá	   eins	   heildstæða	   mynd	   og	   kostur	   gefst	   verða	   mismunandi	  
aðferðir	  nýttar	  við	  gagnaöflun.	  Gagna	  var	  í	  tilfelli	  þessarar	  rannsóknar	  aflað	  
með	   viðtölum,	   skjalarýni	   og	   vettvangsathugun.	   Margprófun	   sem	   þessi	   er	  
gerð	   í	   þeim	   tilgangi	   að	   draga	   úr	   áhrifum	   viðhorfa	   rannsakanda	   á	   túlkun	  
niðurstaða	  (Patton,	  1990).	  

Ein	  mikilvægasta	   leiðin	   til	  gagnaöflunar	   í	   tilviksrannsóknum	  er	  viðtöl	  og	  
var	  sú	  leið	  farin	  í	  þessari	  rannsókn	  (Rúnar	  Helgi	  Andrason,	  2003).	  Tilgangur	  
viðtala	  er	  að	  lýsa	  og	  öðlast	  skilning	  á	  fyrirbærum	  eða	  eins	  og	  í	  þessu	  tilfelli	  
reynslu	   þátttakenda	   út	   frá	   þeirra	   eigin	   sjónarhorni.	   Bein	   orðaskipti	  
rannsakanda	  og	  viðmælanda	  eru	  vel	  til	  þessa	  fallin	  (Helga	  Jónsdóttir,	  2003).	  
Fyrir	   rannsóknina	   voru	   tekin	   viðtöl	   við	   Hildi	   Jóhannsdóttir	   skólastjóra	  
Dalskóla,	  báða	  aðstoðarskólastjóra	  skólans	  þau	  Kára	  Garðarsson	  og	  Sigrúnu	  
Ástu	   Gunnlaugsdóttir,	   Elfu	   Lilju	   Gísladóttur	   fráfarandi	   deildarstjóra	  
listastarfs	   sem	   einnig	   gegndi	   stöðu	   tónmenntakennara	   sem	   og	   tvo	  
myndmenntakennara	   skólans	   þær	   Eddu	   Ýr	   Garðarsdóttur	   og	   Arndísi	  
Gísladóttur.	   Í	   tilfelli	   skólastjóra	   og	   deildarstjóra	   listastarfs	   er	   um	  
einstaklingsviðtal	   að	   ræða.	  Rætt	   var	   við	  aðstoðarskólastjórana	   saman	   sem	  
og	  myndmenntakennarana.	   Eitt	   viðtal	   var	   tekið	   við	   hvern	   einstakling	   eða	  
hóp	   og	   tók	   það	   um	   eina	   klukkustundir	   hvert.	   Viðtalið	   var	   tekið	   upp	   á	  
stafrænan	  máta	  og	  skrifað	  orðrétt	  upp	  eftir	  viðmælendum.	  	  

Í	  tilfelli	  einstaklingsviðtalanna	  var	  um	  djúpviðtöl	  að	  ræða.	  Þar	  fékk	  rödd	  
viðmælanda	   að	   hljóma	   og	   gátu	   þeir	   sagt	   frá	   eigin	   reynslu	   í	   eigin	   orðum.	  
Viðmælendur	   gátu	   rætt	   það	   sem	   þeim	   sjálfum	   þótti	   mikilvægt	   í	   þessu	  
samhengi,	  þeirra	  eigið	  hlutverk	  í	  ferlinu	  sem	  og	  upplifun	  á	  þátttöku	  annarra	  
(Lichtman,	   2006).	   Í	   tilfelli	   hópviðtalanna	   var	   um	   könnunaraðferð	   að	   ræða	  
sem	   byggist	   á	   umræðum	   einstaklinga	   í	   hópi,	   um	   ákveðið	   málefni.	   Með	  
hópaviðtölum	  er	  hægt	  að	  fá	  fram	  mikið	  af	  upplýsingum	  á	  skömmum	  tíma	  og	  
annars	  konar	   innsýn	   í	   skoðanir	   fólks,	  en	   fást	  með	  einstaklingsviðtölum	  þar	  
sem	   samspil	   einstaklinga	   hefur	   áhrif	   á	   það	   sem	   kemur	   fram.	   Þá	   koma	  
mögulega	   fram	   skoðanir	   sem	   eru	   á	   breiðu	   rófi,	   á	   öndverðu	   meiði	   og	  
innbyrðis	  ólík.	  Slík	  viðtöl	  henta	  sérstaklega	  vel	  í	  verkefnum	  eins	  og	  þessu	  þar	  



 

68	  

sem	  rannsóknin	  beinist	  að	  huglægum	  atriðum	  og	  markmiðið	  fyrst	  og	  fremst	  
að	  fá	  innsýn	  og	  hugmyndir	  í	  tengslum	  við	  ákveðið	  viðfangsefni.	  Hópviðtöl	  er	  
einnig	   heppilegt	   í	   aðstæðum	   þar	   sem	   fólk	   hefur	   unnið	   saman	   í	   einhvern	  
tíma	  eða	  að	  sama	  markmiðinu	  (Watts	  og	  Ebbut,	  1987).	  	  

Stuðst	   var	   við	   hálf-‐opna	   (e.	   semi-‐structured)	   viðtalstækni	   þar	   sem	  
rannsakandinn	   hefur	   tiltekinn	   spurningaramma	   til	   hliðsjónar.	   Í	   upphafi	  
hvers	  viðtals	  var	  spurt	  lýsandi	  spurningar	  (e.	  grand	  tour	  question)	  sem	  hvatti	  
viðmælendur	   til	   frásagnar	   á	   útfærslu	  Menningarfánans.	   Í	   framhaldinu	   var	  
spurt	  sérstækari	  spurninga	  (e.	  specific	  examples	  questions)	  til	  þess	  að	  kalla	  
fram	   áþreifanleg	   dæmi	   eða	   frekari	   lýsingu	   á	   ákveðnum	   þáttum	   í	   svörum	  
viðmælanda	  (Lichtman,	  2006).	  Framvinda	  viðtalsins	  stýrðist	  því	  að	  einhverju	  
leiti	  af	  viðmælendunum	  sjálfum	  en	  rannsakandinn	  fór	  dýpra	  ofan	  í	  ákveðna	  
þætti	   sem	   tengdust	   rannsóknarefninu	   og	   rammanum	   með	   sértækum	  
spurningum	   þegar	   það	   átti	   við.	   Í	   þeim	   tilfellum	   þar	   sem	   upplýsingar	   um	  
eftirfarandi	   þætti	   höfðu	   ekki	   komið	   fram	   að	   einhverju	   leiti	   var	   stuðst	   við	  
eftirfarandi	  spurningar:	  	  

• Leiðir	   sem	   farið	   var:	   Hvaða	   aðgerða	   var	   þörf	   til	   að	   verkefnið	   næði	  
fram	   að	   ganga?	   Hvernig	   var	   hafist	   handa?	   Hvernig	   var	   verkinu	  
stjórnað?	   Hver	   gerði	   hvað?	   Hvernig	   var	   verkefnið	   kynnt	   innan	  
stofnunar	  og	  utan?	  Hvernig	  var	  ráðgjöf	  utanaðkomandi	  aðila	  háttað?	  
Hvernig	  var	  endurmenntun	  starfsmanna	  háttað?	  	  

• Tíma	   sem	   áætlaður	   var	   til	   útfærslunnar:	   Hver	   var	   tímarammi	  
verkefnisins	  í	  heild	  sinni	  eða	  einstaka	  hluta?	  	  

• Kostnað	   við	   útfærslu	   og	   framkvæmd:	   Hefur	   verkefnið	   sérstakan	  
kostnað	  í	  för	  með	  sér	  og	  þá	  hvaða?	  Hvernig	  var	  fjármagns	  aflað?	  	  

• Mat	   á	   ferlinu:	   Hvernig	   var	  mati	   hagað?	   Á	   hvaða	   stigum	   var	  metið?	  
Hvaða	  matsaðferðum	  var	  beitt?	  Hvernig	  voru	  niðurstöður	  nýttar?	  	  

• Festing	  verkefnisins:	  Hvernig	  var	  verkefnið	  fest	  í	  sessi?	  	  

Einnig	  var	  farið	  í	  vettvangsferð	  í	  fylgd	  aðstoðarskólastjóra	  um	  alla	  króka	  
og	  kima	  Dalskóla	  þar	  sem	  teknar	  voru	  myndir,	  auk	  þess	  sem	  gengið	  var	  um	  
skólalóðina	  og	  nánasta	  umhverfi	  skólans.	  Að	  lokum	  var	  rýnt	  í	  skjöl	  svo	  sem	  
fundargerðir,	   starfsáætlanir,	   lokaskýrslur,	  bæklinga,	  gögn	  á	  vefsíðu	  skólans	  
og	   fleira.	   Það	   var	   gert	   til	   þess	   að	   fá	   betri	   heildarmynd	   af	   útfærslu	  
verkefnisins.	  

Við	  úrvinnslu	  gagnanna	  var	   farið	   í	  gegnum	  þau	  þrjú	  stig	  gagnaúrvinnslu	  
opinnar	   kóðunar	   sem	   Lichtman	   hefur	   skilgreint.	   Á	   fyrsta	   stigi	   voru	   þeir	  
rauðu	   þræðir	   sem	   liggja	   í	   gegnum	   gögnin	   fundnir,	   auk	   þess	   sem	   almenn	  
flokkun	   hófst	   í	   þemu	   og	  mynstur.	   Á	   öðru	   stigi	   voru	   gögnin	   flokkuð	   frekar	  

með	   lyklun	   þar	   sem	   gögnin	   voru	   brotin	   niður	   hugtakabundið.	   Tekin	   var	  
ákvörðun	   um	   að	   ákvarða	   lyklana	   fyrirfram	   eftir	   hugtökum	   sem	   tengjast	  
rannsóknarefninu	  eins	  og	  forysta,	  breytingarferli	  og	  fleira.	  Eftir	  að	  lyklun	  fór	  
fram	   voru	   þeir	   settir	   saman	   í	   flokka	   (e.	   categories)	   og	   undirflokka	   og	   að	  
lokum	  voru	  nokkur	  hugmyndaknippi	  (e.	  concepts)	  mótuð	  upp	  úr	  flokkunum	  
sem	   endurspegla	   þá	  merkingu	   sem	   dregin	   var	   fram	   úr	   gögnunum	   og	   sett	  
fram	  í	  textanum	  sjálfum	  undir	  niðurstöður	  (Lichtman,	  2006).	  	  

Til	   að	   draga	   fram	   og	   skilja	   betur	   „hvað	   er	   í	   gangi“	   í	   Dalskóla	   valdi	  
rannsakandi	   einnig	   að	   styðjast	   lauslega	   við	   rammagreiningu	   (e.	   frame	  
analysis)	   til	  þess	  að	  vinna	  úr	  og	  setja	   fram	  upplýsingar	  sem	  flokkaðar	  voru	  
og	  lyklaðar.	  Gitlin	  (2003)	  skilgreinir	  ramma	  sem	  reglur	  sem	  samsettar	  eru	  úr	  
kenningum	  um	  hvað	  er	  að	  gerast	  og	  hvað	  skiptir	  máli	  og	  notaðar	  eru	  til	  að	  
velja,	   leggja	   áherslu	   á	   og	   setja	   eitthvað	   fram.	   Erwin	   Goffman	   (1974)	  
skilgreindi	   ramma	   sem	   tæki	   til	   að	   setja	   samskipti	   í	   ákveðið	   samhengi	  
aðstæðna	   eða	   umhverfis	   svo	   að	   rannsakandinn	   viti	   hvernig	   túlka	   skuli	   og	  
draga	   beri	   fram	   merkingu	   athugana	   hverju	   sinni.	   Samkvæmt	   Goffman	   er	  
ekki	  nóg	  að	  byggja	  skynjun	  eða	  upplifun	  einungis	  á	  eigin	  sjónarhorni	  ef	  skilja	  
á	   aðstæður.	   Mikilvægt	   er	   að	   skilja	   gjörðir	   fólks	   og	   hvernig	   þær	   eru	  
skipulagðar	   og	   framkvæmdar	   innan	   ákveðins	   ramma	   svo	   gefa	   megi	   þeim	  
merkingu.	  	  

4.4 Tengsl	  rannsóknar	  við	  áform	  og	  reynslu	  höfundar	  

Siðfræðileg	   afstaða	   og	   pólitísk	   tiltrú	   rannsakanda	   hefur	   ávallt	   áhrif	   á	   þær	  
ályktanir	   sem	   dregnar	   eru	   út	   frá	   niðurstöðum	   og	   þeim	   umræðupunktum	  
sem	  settir	  eru	   fram	   í	  kjölfarið	   (Silverman,	  2000).	  Rannsakandanum	  ber	  því	  
ekki	   aðeins	   skylda	   til	   þess	   að	   vera	   meðvitaður	   um	   möguleg	   áhrif	   sín	   við	  
úrvinnslu	   gagna,	   honum	   ber	   einnig	   skylda	   til	   að	   gera	   grein	   fyrir	   því	   í	  
rannsóknartillögum	   þannig	   að	   lesandi	   rannsóknarinnar	   sé	  meðvitaður	   um	  
þessi	   mögulegu	   áhrif	   í	   lestri	   sínum.	   Þar	   af	   leiðandi	   er	   mikilvægt	   að	  
rannsakandinn	  geri	  að	  fullu	  grein	  fyrir	  því	  hver	  hann	  er	  í	  upphafi	  rannsóknar	  
og	  skýri	  bakgrunnu	  sinn	  þar	  að	  auki	  (Cohen	  o.fl.,	  2000).	  	  

Þróun	   menningar-‐	   og	   listfræðslu	   í	   skólastarfi	   hefur	   lengi	   verið	  
rannsakanda	   hugleikin	   og	   hefur	   hann	   í	   mörg	   ár	   beitt	   sér	   í	   þágu	   þessa	  
málefnis.	   Í	   doctoralritgerð	   sem	   rannsakandi	   skrifaði	   við	   Háskólann	   í	  
Amsterdam	   (sambærilegt	   við	   M.A.	   ritgerði	   í	   Háskóla	   Íslands)	   rétt	   upp	   úr	  
síðustu	   aldamótum	   skoðaði	   hann	   innleiðingu	   CKV	   í	   Hollandi	   og	   þá	  
sérstaklega	   hvernig	   kennaramenntun	   mætti	   þeim	   breytingum	   sem	  
námsgreinin	   kallaði	   á.	   Í	   stuttu	   máli	   voru	   niðurstöður	   þær	   að	  
listkennaramenntun	  hafði	  ekki	   á	  þeirri	   stundu	  verið	  þróuð	   í	   takt	   við	  þessa	  

nýju	  grein	  og	  nýútskrifaðir	  kennarar	  því	  ekki	  undir	  það	  búnir	  að	  takast	  á	  við	  
kröfur	   hennar.	   Það	   sama	   var	   að	   segja	   um	   endurmenntun	   kennara	   (Karen	  
María	  Jónsdóttir,	  2004).	  Í	  annarri	  meistararitgerð	  frá	  sama	  háskóla	  skoðaði	  
rannsakandi	   innleiðingu	   CKV	   1	   í	   Montessori	   Lyceum	   í	   Amsterdam.	   Úr	  
niðurstöðum	  mátti	   ráða	  að	  þrátt	   fyrir	  að	  skólinn	   liti	  á	  sig	  sem	   listhneigðan	  
þá	  hafði	  innleiðing	  námsgreinarinnar	  ekki	  tekist	  sem	  skildi	  þar	  sem	  skautað	  
væri	  á	  mörgum	  sviðum	  á	  yfirborðinu	  þó	  að	  annað	  væri	  gert	  vel.	  Stuðningur	  
stjórnenda	   og	   tiltrú	   á	   mikilvægi	   greinarinnar	   virtist	   takmörkuð	   sem	   hafði	  
haft	   neikvæð	   áhrif	   á	   innleiðinguna	   og	   takmarkað	   festingu	   (Karen	   María	  
Jónsdóttir	   og	  Arend	   Spierenburg,	   2004).	   Þrátt	   fyrir	   neikvæðar	   niðurstöður	  
hefur	  rannsakandi	  frá	  upphafi	  haft	  mikla	  trú	  á	  fyrirkomulagi	  CKV	  og	  skynjað	  
tækifærin	  sem	  í	  því	  felast	  fyrir	  skóla,	  menningarstofnanir	  og	  samfélagið.	  	  

Rannsakandi	   hefur	   unnið	   brautryðjendastarf	   þegar	   kemur	   að	   því	   að	  
byggja	  upp	  námsleiðir	   í	   listum,	  bæði	   innan	  Listaháskóla	   Íslands	  og	  Háskóla	  
Íslands.	  Einnig	  hefur	  hann	  skrifað	  Aðalnámskrá	  fyrir	  menntamálaráðuneytið	  
fyrir	   listgreinina	   dans	   og	   veitt	   nefndum	   formennsku	   er	   snúa	   að	   því	   að	  
skilgreina	   hæfnisviðmið	   í	   námsleiðum	   lista.	   Rannsakandi	   hefur	   flutt	   fjölda	  
fyrirlestra	   hérlendis	   um	   innleiðingu	   CKV	   í	   Hollandi,	   meðal	   annars	   á	   þingi	  
Delta	   Kappa	   Gamma	   sem	   er	   Félag	   kvenna	   í	   fræðslustörfum,	   á	   þingi	   um	  
barnamenningu	   í	   Gerðubergi,	   fyrir	   starfsfólk	   menntamálaráðuneytisins	   og	  
fræðsludeild	   Þjóðleikhússins,	   nemendur	   og	   kennara	   Háskóla	   Íslands	   og	  
Listaháskóla	   Íslands.	   Tilgangurinn	   hefur	   verið	   sá	   að	   hvetja	   til	   umræðu,	  
kveikja	  hugmyndir	  og	  sýna	  fram	  á	  að	  róttækar	  breytingar	  eins	  og	  innleiðing	  
á	   framúrskarandi	   menningar-‐	   og	   listfræðslu	   í	   skólastarfið	   í	   samstarfið	   við	  
menningarstofnanir	   og	   listamenn,	   séu	   ekki	   bara	   mögulegar	   heldur	   einnig	  
afar	  spennandi	  tækifæri.	  	  

Árið	  2010	  skapaðist	  einstakt	  tækifæri	  til	  þess	  að	  hafa	  áhrif	  á	  gang	  mála.	  
Rannsakandi	  sat	  í	  stjórn	  Bandalags	  íslenskra	  listamanna	  (BÍL)	  frá	  árinu	  2007-‐
2011	   og	   bauð	   sig	   fram	   þegar	   kallað	   var	   eftir	   tilnefningu	   frá	   bandalaginu	   í	  
verkefnastjórnina	   sem	   falið	   var	   að	   setja	   Menningarfána	   Reykjavíkur	   á	  
laggirnar.	  Höfundur	  steig	  úr	  stjórn	  fánans	  sem	  fulltrúi	  BÍL	  haustið	  2012.	  	  

4.5 Siðferðileg	  álitamál	  

Á	   síðustu	   árum	   hefur	  meðvitund	   um	   siðferðisleg	  málefni	   aukist	   til	   muna.	  
Þetta	  á	  einnig	  við	  siðferðisleg	  álitamál	  sem	  kunna	  að	  koma	  upp	  í	  tengslum	  
við	  rannsóknir.	  Þessi	  aukna	  meðvitund	  kallar	  eftir	  því	  að	  rannsakandinn	  geri	  
strax	  í	  rannsóknartillögum	  sínum	  grein	  fyrir	  siðferðislegum	  álitamálum	  sem	  
upp	   kunna	   að	   koma	   á	   rannsóknartímabilinu	   (Creswell,	   2003).	   Allar	   hliðar	  
rannsóknarinnar	   þurfa	   því	   að	   hafa	   siðferðilega	   skírskotun,	   allt	   frá	   því	   að	  



 

71	  

ákvörðun	  er	  tekin	  um	  hvað	  á	  að	  rannsaka,	  val	  á	  úrtaki,	  hvernig	  rannsókninni	  
er	   stýrt	   og	   hvernig	   miðla	   á	   niðurstöðunum	   (Flick,	   2006).	   Siðferðisleg	  
álitamál	  eru	  af	  ýmsum	  toga	  en	  þær	  spurningar	  sem	  spretta	  upp	  hverju	  sinni	  
haldast	  óhjákvæmilega	  í	  hendur	  við	  þá	  rannsókn	  sem	  framkvæmd	  er	  og	  eðli	  
hennar	  (Cohen	  o.fl.,	  2000).	  	  

Allar	   rannsóknir,	   hvort	   sem	   er	   eigindlegar	   sem	   megindlegar,	   eru	   að	  
einhverju	   leiti	   litaðar	   af	   rannsakandanum	   sjálfum,	   þeim	   gildum	   sem	   hann	  
hefur	  í	  hávegum	  og	  er	  það	  einnig	  svo	  í	  tilfelli	  þessarar	  rannsóknar.	  Þessi	  gildi	  
eru	   leiðarljós	   rannsakandans,	   hvort	   sem	   það	   er	  meðvitað	   eða	   ómeðvitað,	  
þegar	   rannsóknarefni	   er	   ákvarðað	   og	   rannsakað	   (Silverman,	   2000).	   Þar	   af	  
leiðandi	   verður	   rannsakandinn	   að	   vera	   meðvitaður	   um	   eigin	   bakgrunn,	  
tengsl	   hans	   við	   efnið	   sem	   rannsaka	   á	   og	   gildi	   sem	   mögulega	   getað	   litað	  
niðurstöðurnar	  og	  umræðurnar	  út	  frá	  þeim	  (Cohen	  o.fl.,	  2000).	  Rannsakandi	  
er	  hér	  meðvitaður	  um	  að	  nálægð	  hans	  við	  verkefnið,	  það	  er	  Menningarfána	  
Reykjavíkur	  sem	  og	  Reykjavíkurborg.	  Rannsakandi	  er	  meðvitaður	  um	  að	  það	  
gæti	   fælt	  þátttakendur	  frá	  og	  rýrt	  traust	  þar	  sem	  segja	  má	  að	  rannsakandi	  
og	  skólastjórnendur	  sitja	  sitt	  hvoru	  megin	  við	  borðið.	  Rannsakandi	  telur	  þó	  
að	  fjarlægðin	  sé	  nógu	  mikil	  þar	  sem	  hann	  sat	   í	  stjórn	  fánans	  áður	  en	  hann	  
hóf	   störf	   hjá	   Reykjavíkurborg	   og	   aðkoma	   rannsakanda	   að	   fánanum	   á	   því	  
tímabili	   var	   sem	   sérfræðingur	   og	   listamaður	   á	   vegum	   Bandalags	   íslenskra	  
listamanna	  eða	  sem	  þriðji	  og	  óháður	  aðili.	  

Til	   þess	   að	   byggja	   eftir	   fremsta	   megni	   undir	   hlutlausa	   nálgun	   hafa	   í	  
þessari	   rannsókn	   verið	   settir	   fram	   varnaglar	   sem	   takmarka	   skekkjur	   og	  
skaða	  til	  dæmis	  með	  því	  að	  styðjast	  við	  ákveðna	  viðtalstækni	  sem	  Plummer	  
(1983)	   hefur	   skilgreint.	   Það	   verður	   þó	   ekki	   horft	   fram	   hjá	   því	   að	   í	  
veruleikanum	   sem	   settur	   verður	   fram	   verður	   alltaf	   hægt	   að	   finna	   spor	  
rannsakanda,	   bakgrunn	   hans,	   reynslu,	   þekkingu	   og	   færni.	   Eigindlegar	  
rannsóknir	   byggja	   á	   því	   sem	   hópur	   fólks	   eða	   jafnvel	   aðeins	   einn	  
einstaklingur	   hefur	   frá	   að	   segja	   við	   annan	   einstakling.	   Því	   byggir	  
rannsakandi	   skilning	   sinn	   á	   einstaklingnum	  með	   því	   að	   hlusta	   og	   horfa	   á	  
hann,	  hugsa	  um	  merkinguna	  á	  bak	  við	  orðin,	  undirtextann	  og	  samhengið	   í	  
kringum	   hann.	   Rannsakandi	   verður	   ávallt	   bundinn	   því	   að	   afla	   gagna	  með	  
eigin	   skynfærum	  og	   setja	   fram	  merkingarbæran	   veruleika	  byggðan	   á	   eigin	  
lestri	  á	  þeim	  gögnum	  (Lichtman,	  2006).	  	  

Þar	   sem	   aðeins	   einn	   skóli	   hefur	   hlotið	  Menningarfána	   Reykjavíkur	   er	  
erfitt	   að	   tryggja	   nafnleynd	   þátttakenda	   þar	   sem	   titlar	   þeirra	   og	   nöfn	   eru	  
auðrekjanleg.	   Til	   að	   auka	   traust	   og	   trúverðugleika	   var	   því	   farin	   leið	   sem	  
Creswell	  (2003)	  hefur	  skilgreint	  þar	  sem	  þátttakendur	  geta	  tekið	  fullan	  þátt	  
án	   þess	   að	   hafa	   áhyggjur	   af	   því	   að	   niðurstöðurnar	   geti	   haft	   persónulegar	  



 

72	  

eða	   pólitískar	   afleiðingar	   fyrir	   það.	   Í	   þessari	   rannsókn	   var	   lögð	   áhersla	   á	  
upplýst	   samþykki	   einstaklinganna	   sem	   tóku	   þátt.	   Í	   því	   felst	   að	  
einstaklingurinn	  sem	  rannsakaður	  var	   tekur	  þátt	  af	   fúsum	  og	   frjálsum	  vilja	  
og	   getur	   stigið	   út	   úr	   rannsókninni	   hvenær	   sem	   er.	   Þátttakendur	   voru	  
meðvitaðir	   um	   tilgang	   rannsóknarinnar,	   eðli	   hennar	   og	   möguleg	   áhrif	  
niðurstaðna	   á	   þá	   sjálfa.	   Að	   sama	   skapi	   var	   fylgt	   þeim	   þremur	   stigum	  
tilviksrannsókna	   sem	   Nisbet	   og	   Watt	   (1984)	   hafa	   sett	   fram.	   Þar	   sem	  
tilviksrannsóknir	  grípa	  orku	  og	  samspil	  (e.	  dynamic)	   í	  ákveðnum	  aðstæðum	  
var	   mikilvægt	   á	   fyrsta	   stigi	   rannsóknarinnar	   að	   vera	   opinn	   og	   án	  
fyrirframgefna	   hugmynda	   um	   viðfangið.	   Því	   var	   á	   þessu	   stigi	   litið	   vítt	   og	  
breitt	   á	   málið	   án	   þess	   að	   velja	   eitt	   umfram	   annað.	   Á	   öðru	   stigi	  
rannsóknarinnar	   var	   skýr	   lína	   dregin,	   sviðið	   sem	   farið	   var	   inn	   á	   þrengt	   til	  
muna	  og	  athyglinni	  beint	  að	  einu	  ákveðnu	  tilviki.	  Mikilvæg	  var	  hér	  að	  álykta	  
ekki	  of	   fljótt	  og	  að	  halda	  gagnasöfnuninni	  opinni.	  Á	  þriðja	  stigi	  málsins	  var	  
uppkast	   af	   niðurstöðum	  og	   túlkun	  þeirra	  undirbúið	  og	   sent	  þátttakendum	  
áður	  en	  það	  var	  birt	  í	  sinni	  endanlegu	  mynd.	  Kostir	  þess	  að	  senda	  uppkast	  til	  
þátttakenda	  er	  sá	  möguleiki	  að	  fá	  staðfestingu	  á	  niðurstöðum,	  orða	  hlutina	  
nákvæmar	  í	  kjölfar	  ábendinga	  eða	  bæta	  við	  atriðum	  sem	  vantar.	  Ókostirnir	  
eru	   þeir	   að	   þátttakendur	   geta	   mögulega	   verið	   ósammála	   niðurstöðum.	  
Nisbet	   og	   Watt	   benda	   þó	   á	   mikilvægi	   þess	   að	   þátttakendur	   hafi	  
neitunarvald.	  Þeir	  mæla	  með	  því	  að	  þátttakendur	  fái	  að	  sjá	  þær	  niðurstöður	  
sem	   snúa	   að	  þeim	   sjálfum,	   að	   rannsakandi	   taki	   fullt	   tillit	   til	   þeirra	   tillagna	  
sem	  þátttakendur	  komi	  með	  og	  að	  reynt	  sé	  að	  aðlaga	  orðalag	  og	  túlkun	  þar	  
sem	   það	   á	   við.	   Í	   þeim	   tilfellum	   sem	   þátttakandi	   og	   rannsakandi	   eru	   á	  
öndverðu	   meiði	   um	   framsetningu	   á	   gögnum	   og	   túlkun	   niðurstaðna	   séu	  
athugasemdir	   þátttakenda	   birtar	   samhliða	   skýrslu	   rannsakanda.	   Í	   tilviki	  
þessarar	  rannsóknar	  var	  þátttakendum	  eins	  og	  fyrr	  segir	  send	  drög	  og	  þeim	  
gefinn	   kostur	   á	   að	   koma	   með	   ábendingar	   hvort	   sem	   er	   skriflega	   eða	  
símleiðis.	  Ein	  ábending	  barst	  sem	  felld	  var	   inn	   í	  niðurstöður.	  Annars	  fékkst	  
almenn	  staðfesting	  á	  niðurstöðunni	  frá	  þeim	  aðilum	  sem	  tóku	  þátt.	  

Að	   lokum	   er	   mikilvægt	   að	   framkvæmd	   rannsóknarinnar	   sé	   skýr	   fyrir	  
þátttakendum	   (Creswell,	   2003).	   Rannsakandi	   er	   meðvitaður	   um	   að	   í	  
samstarfi	  þarf	  að	  ræða	  við	  alla	  samstarfsaðila	  en	  í	  þessu	  tilviki	  er	  ekki	  rætt	  
við	   þær	   menningarstofnanir	   sem	   eru	   í	   umhverfi	   skólanna	   og	  
Menningarfáninn	  gerir	  kröfu	  á	  að	  haft	  sé	  samstarf	  við.	  Þetta	  mun	  ekki	  rýra	  
gildi	   rannsóknarinnar	   en	   hafa	   þarf	   bak	   við	   eyrað	   að	   þessar	   stofnanir	   eiga	  
sinn	  þátt	  í	  því	  hvort	  vel	  til	  takist	  til	  við	  mótun	  og	  þróun	  samstarfs	  milli	  skóla	  
og	  menningarlífsins,	  sem	  er	  mikilvægur	  hluti	  af	  útfærslunni	  og	  gera	  þarf	  ráð	  
fyrir	  því	  í	  niðurstöðum.	  

5 	  Niðurstöður	  –	  Nýsköpun	  í	  námi,	  kennslu	  og	  skipulagi	  

Dalskóli	   er	   ungur	   skóli	   en	   hann	   hóf	   starfsemi	   sína	   haustið	   2010.	   Dalskóli	  
hefur	   frá	  upphafi	   skilgreint	   sig	   sem	  skóla	  með	   ríka	  áherslu	  á	  menningu	  og	  
listir.	   Eftir	   aðeins	   eitt	   starfsár	   var	   tekin	   ákvörðun	   um	   að	   útfæra	  
Menningarfána	   Reykjavíkur	   innan	   veggja	   skólans	   enda	   þótti	   hann	   sem	  
skólaþróunarverkefni	   passa	   einstaklega	   vel	   við	   þá	   starfsemi	   skólans	   sem	  
fyrir	   var	  og	   styðja	  á	   jákvæðan	  hátt	  undir	  hana.	  Menningarfáni	  Reykjavíkur	  
var	  veittur	  Dalskóla	  í	  lok	  annars	  starfsárs	  hans.	  Það	  er	  því	  erfitt	  að	  fjalla	  um	  
útfærslu	  Menningarfánans	  án	  þess	  að	  ræða	  samtímis	  uppbyggingu	  á	  starfi	  
Dalskóla	  enda	  tengjast	  þessi	  verkefni	  órjúfanlegum	  böndum.	  Að	  sama	  skapi	  
er	   valið	   hér	   að	   flétta	   hlutverk	   skólastjórans	   í	   ferlinu	   við	   útfærslu	   fánans	  
þrátt	  fyrir	  að	  þetta	  séu	  tveir	  aðskildir	  hlutir	  fræðilega	  séð.	  	  

5.1 Stefna	  Dalskóla	  
Frá	  stofnun	  Menningarfána	  Reykjavíkur	  stefndi	  Dalskóli	  leynt	  og	  ljóst	  að	  því	  
að	   öðlast	   formlega	   viðurkenningu	   sem	  menningarskóli.	   Hann	   varð	   fyrstur	  
skóla	   í	  Reykjavík	  til	  þess	  að	  flagga	  fánanum	  í	  apríl	  árið	  2012	  (Saga	  skólans,	  
e.d.).	   Listir	   og	   menning	   eru	   mikilvæg	   fyrir	   sjálfsmynd	   Dalskóla	   sem	  
skólasamfélags.	  Í	  niðurstöðum	  úr	  innra	  mati	  má	  greina	  að	  listir	  og	  menning	  
séu,	   þrátt	   fyrir	   ungan	   aldur	   skólans,	   sjálfsagður	   hlutur	   af	   öflugu	   og	  
metnaðarfullu	  skólastarfi.	  Starfið	  hefur	  gefið	  nemendum	  og	  kennurum	  byr	  
undir	  báða	  vængi	  og	  lyft	  skólastarfinu	  á	  hærra	  plan.	  Dalskóli	  er	  einnig	  álitinn	  
miðpunktur	  menningar	   og	   lærdóms	   í	  Úlfarsárdal	   og	   er	   það	   vilji	   starfsfólks	  
skólans	  að	  vera	   í	   fararbroddi	   í	   samfélaginu	  hvað	  þetta	  varðar	  um	  ókomna	  
tíð	  (Dalskóli,	  2012c).	  	  

Í	  Dalskóla	  er	  mikil	  áhersla	  lögð	  á	  frjótt,	  leikandi	  og	  fræðandi	  skólastarf	  á	  
öllum	   skólastigum.	   Unnið	   er	  með	   nemendur	   í	   anda	   hugsmíðahyggju	   John	  
Dewey,	  formlegrar	  námsnálgunar	  Maríu	  Montessori	  og	  nýtingu	  náttúrunnar	  
í	  leik	  og	  starfi	  í	  anda	  Reggio	  Emilia.	  Loks	  er	  tónlistarkennsla	  skólans	  byggð	  á	  
nálgun	   Carls	   Orff	   á	   samþættingu	   tónlistar,	   hreyfingar	   og	   talaðs	   máls	   í	  
gegnum	  spuna	  (Dalskóli,	  2012c).	  Frístundastarf	  er	  einnig	  samofið	  í	  skóladag	  
nemenda	   þar	   sem	   unnið	   er	   eftir	   frístundahugmyndum	   (Hamingjan	   er	  
ferðalag,	   e.d.).	   Í	   skólanum	   er	   sköpunarkraftur	   og	   hugmyndaflug	   nemenda	  
virkjað	  og	  fá	  þeir	  þjálfun	  til	  þess	  að	  takast	  á	  við	  ýmis	  verkefni	  þar	  sem	  reynir	  
á	  hæfni	   til	   þess	  að	   leysa	  vandamál	  og	  nota	   skapandi	  og	  gagnrýna	  hugsun.	  

Með	  því	  er	  mótað	  skólasamfélag	  þar	  sem	  listum	  og	  verkgreinum	  er	  gert	  hátt	  
undur	   höfði.	   Listirnar	   eru	   bæði	   kenndar	   listanna	   vegna	   en	   einnig	   eru	  
skapandi	   aðferðir	   listanna	   nýttar	   í	   þematengdu	   námi	   (Dalskóli,	   2012d).	  
Nemendur	   fá	   frá	   upphafi	   skólagöngu	   sinnar	   tækifæri	   til	   að	   tjá	   sig	   með	  
aðferðum	   lista,	  en	  markmið	   skólans	   er	   að	   skila	   af	   sér	   hugmyndaríkum	   og	  
sjálfsöruggum	  börnum	  sem	  eru	  stolt	  af	  því	  að	  koma	  fram	  og	  sýna	  afrakstur	  
sinn	  í	  námi	  og	  starfi	  (Dalskóli,	  2012c).	  

Sem	  skólastjóri	  er	  Hildur	  ábyrg	  fyrir	  því	  að	  móta	  framtíðarsýn	  og	  stefnu	  
skólans.	  Skólinn	  er	  stofnaður	  utan	  um	  drög	  að	  nýrri	  Aðalnámskrá	   frá	  árinu	  
2011	   sem	   að	   sögn	   Hildar	   rímar	   vel	   við	   hennar	   sýn	   á	   menntun,	   nám	   og	  
uppeldi,	  það	  er	  að	  segja	  jafnvægi	  milli	  hugar	  og	  handar,	  bók-‐	  og	  verknáms.	  
Hildur	   vísar	   auk	   þess	   í	   hornsteina	   Dalskóla	   sem	   eru	   raunverulegir	  
áþreifanlegir	   steinar	   sem	   staðsettir	   eru	   á	   hillu	   inni	   á	   skrifstofu	   hennar.	  
Hornsteinarnir	   hafa	   sterka	   tilvísun	   í	   Aðalnámskrá	   en	   þeir	   eru:	   læsi	   og	  
lesskilningur,	  virkni	  og	  félagsleg	  þátttaka	  barna,	  útikennsla,	  sköpun	  og	  listir,	  
tónlist	   og	   söngur,	   gleði	   og	   metnaður.	   Þrátt	   fyrir	   að	   í	   skilyrðum	  
Menningarfána	   Reykjavíkur	   sé	   kveðið	   á	   um	   að	   skóli	   skuli	   hafa	   sett	   sér	  
menningarstefnu	   þá	   er	   enga	   slíka	   að	   finna	   innan	   Dalskóla	   samanber	  
sérkennslustefnu,	  mannréttindastefnu,	  umhverfisstefnu	  og	  forvarnarstefnu	  
skólans	  sem	  finna	  má	  skriflega	  í	  starfsáætlun	  og	  á	  heimasíðu	  skólans.	  Hildur	  
vill	  hins	  vegar	  meina	  að	  skólinn	  sé	  með	  meðvitaða	  menningarstefnu	  þó	  hún	  
hafi	  ekki	  enn	  verið	  rituð	  niður	  sem	  sér	  stefna.	  Menning	  og	  listir	  eru	  fléttaðar	  
á	   fjölbreytta	   vegu	   inn	   í	   almenna	   stefnu	   skólans	   sem	   endurspeglast	   í	  
hornsteinum	  hans	  og	  orðræðu	  en	  til	  að	  mynda	  hefst	  hver	  skóladagur	  á	  því	  
„að	  fara	  yfir	  hrynjanda	  hússins“.	  	  

Í	   tilkynningu	  frá	  Reykjavíkurborg	  vorið	  2010	  má	  þegar	  sjá	   fyrstu	  merkin	  
um	   þá	   framtíðarsýn	   og	   stefnu	   sem	   Hildur	   hefur	   nú	   mótað	   og	   komið	   í	  
framkvæmd	  innan	  Dalskóla.	  Þar	  segir	  nýráðinn	  skólastjórinn	  að	  nám	  og	  starf	  
skólans	   verði	   meðal	   annars	   mótað	   í	   samvinnu	   við	   foreldra,	   starfsmenn	  
skólans	  og	   listgreinaskóla.	  Lagt	  verði	  upp	  úr	  samfellu	   í	  starfsdegi	  nemenda	  
og	   tónlistar,	   íþrótta-‐	   og	   frístundastarf	   muni	   fléttast	   inn	   í	   skóladaginn.	  
Nokkrir	   hornsteinar	   skólastarfsins	   hafa	   þegar	   verið	   lagðir	   þar	   af	   öflugt	  
listgreinanám	   og	   skapandi	   kennsluhættir	   (Reykjavíkurborg,	   2010).	   Þróun	  
þessarar	  sýnar	  á	  sér	  þó	  lengri	  aðdraganda	  heldur	  en	  líftíma	  Dalskóla.	  Fram	  
kemur	   í	   samtali	   við	   Elfu	   Lilju,	   fráfarandi	   deildarstjóra	   listastarfs,	   að	   Hildur	  
hafi	   verið	   með	   hana	   mótaða	   til	   margra	   ára.	   Strax	   árið	   2006	   hafi	   hún	   og	  
Hildur,	  þá	  báðar	  búsettar	  erlendis,	  átt	  í	  fleiri	  skipti	  samtali	  á	  Skype	  þar	  sem	  
vangaveltur	   um	   skólastarf	   fóru	   fram	   og	   til	   baka	   þeirra	   á	   milli.	   Á	   þessum	  
vettvangi	   hugstormunar	   hafi	   hugmyndin	   mótast	   í	   samtali	   um	   listir	   og	  
kennslu.	   Hildur	   hafi	   að	   lokum	   unnið	   rannsókn	   sem	   sneri	   að	   því	   hvort	  

almennur	   hverfaskóli	   í	   Reykjavík	   gæti	   orðið	   að	   tónlistargrunnskóla2.	   Þegar	  
Hildur	   var	   ráðin	   sem	   skólastjóri	  Dalskóla	   árið	  2010	  hafði	   hún	  mótað	   skýra	  
sýn	  varðandi	  Dalskóla	  sem	  menningarskóla.	  Hugmynd	  hennar	  um	  almennan	  
hverfaskóla	   sem	   tónlistargrunnskóla	   var	   orðin	   fullþroska	   og	   tilbúin	   til	  
framkvæmdar.	   Dalskóli	   er	   sá	   skóli	   sem	   hún	  ætlaði	   í	   upphafi	   að	   búa	   til	   og	  
ásetningur	  hennar	  skýr.	  	  

Sú	  stefna	  sem	  tekin	  er	  innan	  Dalskóla	  í	  menningar-‐	  og	  listfræðslu	  er	  ekki	  
úr	   lausu	   lofti	   gripin.	   Hún	   er	   byggð	   á	   fræðilegum	   grunni	   og	  meðal	   annars	  
unnin	   út	   frá	   viðamiklum	   rannsóknum	   og	   kenningum	   Anne	   Bamford3	   þar	  
sem	  annars	  vegar	  er	  lögð	  áhersla	  á	  kennslu	  listgreina	  og	  frumþátta	  og	  hins	  
vegar	   kennslu	   í	   gegnum	   aðferðir	   lista.	   Frumþættirnir	   eru	   að	   sögn	   Hildar	  
ekkert	  skapandi	  í	  sjálfu	  sér	  en	  með	  frumþáttum	  er	  til	  dæmis	  átt	  við	  grunnliti	  
og	  speglun	  í	  myndlist,	  c	  moll	  og	  hálfnótur	  í	  tónlist	  og	  téndu	  og	  plié	  í	  ballet.	  
Hinn	   skapandi	   þáttur	   liggur	   í	   aðferðum	   lista,	   hvernig	   speglun	   er	   kennd.	   Í	  
þessu	   samhengi	   koma	   bæði	   Elfa	   og	   Hildur	   inn	   á	   hugtakið	   sköpun	   sem	   að	  
þeirra	  mati	  hefur	  mikið	  verið	  ofnotað	  í	  samfélaginu:	  „Það	  er	  ekkert	  skapandi	  
við	   að	   spila	   c	   dúr	   í	   20	   ár.	   Það	   er	   alltaf	   verið	   að	   tala	   um	   að	   það	   sé	   svo	  
skapandi	  og	   listrænt	  en	  það	  er	  það	  bara	  ekki!“.	  Það	  er	  því	  ekkert	  flókið	  að	  
vera	  myndlistakennari,	  frekar	  en	  að	  vera	  íslenskukennari	  að	  mati	  Hildar:	  

Þetta	  snýst	  um	  hvað	  þú	  vilt	  að	  barnið	  kunni	  þegar	  það	  gengur	  
út,	   og	   svo	   ræðið	   þið	   saman	   um	   hvernig	   þið	   ætlið	   að	   fara	  
þangað.	   Væri	   gaman	   að	   gera	   það	   svona	   eða	   hinsegin,	   hvaða	  
leið	  ætlum	   við	   að	   fara,	   hvaða	   efni	  ætlum	   við	   að	   hafa,	   hverja	  
ætlum	  við	  að	  taka	  inn	  í	  þetta,	  listamann	  eða	  fræðimann	  eða	  þú	  
veist.	   Það	   er	   ekki	   nóg	   að	   gera	   bara	   einhverja	   styttu	   og	   vera	  
búin	  að	  gera	  eitt	  hugtakakort	  sex	  vikum	  áður.	  Það	  skiptir	  máli	  
hvernig	  við	  drögum	  þetta	  saman	   í	   lokin,	  það	  skiptir	  höfuðmáli	  
þegar	   barnið	   gengur	   út	   úr	   upplifuninni.	  Og	   ég	   held	   að	  margir	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
2	   Í	   rannsókninni	   var	   metið	   hvort	   grunnskóli	   sem	   leggur	   mikla	   áherslu	   á	  

tónlistarnám	   fyrir	   alla	   nemendur	   sé	   raunhæfur	   valkostur	   sem	   almennur	  
hverfisgrunnskóli	   í	  Reykjavík.	  Matið	  var	  byggt	  á	  viðtölum	  við	  formann	  Menntaráðs	  
Reykjavíkurborgar	   og	   sviðsstjóra	   og	   tónlistarfulltrúa	   Menntasviðs	   Reykjavíkur.	  
Einnig	   var	   gerð	   viðhorfamæling	   meðal	   foreldra	   barna	   í	   1.-‐6.	   bekk	   á	  
höfuðborgarsvæðinu.	  Ritgerðin	  var	  gerð	  við	  Háskólann	  á	  Bifröst	  og	  varin	  árið	  2008.	  

3	   Bamford.	   A.	   (2006).	   The	  Wow	   Factor :	   Global	   Research	   Compendium	   on	   the	  
Impact	  of	  the	  Arts	  in	                      Education .	  Münster:	  Waxmann	  Verlag.	  	  

kennarar	   flaski	   á	  þessu,	   barnið	   veit	   ekki	   hvað	  það	  er	   að	   gera.	  
Það	  bara	  gerir	  eitthvað,	  svo	  bara	  gengur	  það	  út	  og	  þetta	  verður	  
eftir	   sem	  einhvers	   konar	   dulin	   reynsla.	   Við	   erum	  að	   reyna	   að	  
sjá	  til	  þess	  að	  barnið	  viti	  hvað	  það	  er	  að	  læra	  og	  af	  hverju.	  	  

Það	   að	   leggja	   skýrt	   niður	   fyrir	   sig	   tilgang	   kennslunnar	   eins	   og	   gert	   er	   í	  
Dalskóla	  er	  eitthvað	  sem	  Hildur	  hefur	  ekki	  séð	  í	  mörgum	  skólum.	  En	  það	  er	  
ekki	  allt,	  því	  stóra	  áskorunin	  er	  að	  mati	  Hildar:	  „Hvernig	  ætlarðu	  að	  búa	  til	  
VÁ	  mómentið“.	  Hversu	  óáþreifanleg	  sú	  áskorun	  er,	  er	  best	  lýst	  með	  vitnun	  
hennar	   í	   orð	   Matthíasar	   Jochumssonar:	   „En	   hið	   innra	   allir	   skjálfa	   sálar	  
minnar	  silfurstrengir“4.	  Hildur	  vill	  meina	  að	  erfitt	  sé	  að	  festa	  fingurinn	  á	  það	  
hvernig	   það	   augnablik	   verður	   til,	   augnablikið	   sé	   þó	  mikilvægt	   þar	   sem	   þá	  
myndast	  ákveðin	  tenging	  sem	  eykur	  skilning	  manns	  á	  því	  hvað	  er	  að	  gerast,	  
þó	  sá	  skilningur	  sé	  ekki	  alltaf	  rökrænn:	  

Af	  hverju	  ertu	  í	  listum,	  af	  hverju	  færðu	  eitthvað	  út	  úr	  þessu?	  Þú	  
hefur	   einhvern	   tíman	   orðið	   uppnuminn.	   […]	   Ég	   hef	   stundum	  
verið	  marga	  mánuði	  að	  æfa	  einhverja	  h	  moll	  messu	  og	  svo	  bara	  
er	  eitthvað	  ekki	  að	  gerast,	  ég	  bara	  næ	  ekki	   tengingunni.	  En	  af	  
hverju	   er	   ég	   í	   þessu,	   það	   er	   út	   af	   þessari	   tengingu,	   allt	   í	   einu	  
sem	  eitthvað	  gerist.	  Börn	  eru	  ótrúlega	  mikið	  þarna	  og	  þau	  eru	  
endilega	   ekki	   alltaf	   að	   fatta	   hvað	   er	   að	   gerast.	   En	   þetta	   er	  
áskorunin.	  	  

Á	   sama	   tíma	   og	   Hildur	   er	   að	   draga	   listirnar	   upp	   úr	   kjallaranum	   og	  
staðsetja	   þær	   á	  miðju	   „stofugólfi“	   Dalskóla	   leggur	   hún	  mikla	   áherslu	   á	   að	  
ekki	   megi	   setja	   listirnar	   á	   stall,	   upphefja	   þær.	   Listir	   séu	   ekki	   aðeins	   fyrir	  
útvalda	   til	   að	   vinna	   með,	   skilja	   og	   upplifa,	   þær	   sé	   allra.	   Hildur	   er	   jafnvel	  
þeirrar	  skoðunar	  að	  ástæðan	  fyrir	  því	  að	  svona	  vel	  hafi	  tekist	  til	  sé	  akkúrat	  
vegna	  þess	  að	  starfsfólk	  Dalskóla	  reyni	  ekki	  að	  halda	  því	  fram	  að	  starfið	  sem	  
þau	  vinni	  sé	  eitthvað	  merkilegt.	  Hún	  er	  ekki	  ein	  um	  þessa	  skoðun	  en	  henni	  
deilir	   meðal	   annars	   Elfa	   Lilja	   sem	   segir	   þau	   bara	   vera	   að	   gera	   það	   sem	  
listamenn	  gera	  í	  sínu	  daglega	  starfi,	  vinna:	  „þetta	  er	  ofsalega	  venjulegt“.	  

Það	  var	  meðvituð	  ákvörðun	  að	  sækja	  um	  Menningarfánann	  að	  sögn	  Elfu	  
en	  í	  huga	  starfsmanna	  er	  fáninn	  leið	  til	  þess	  að	  treysta	  enn	  frekar	  þær	  stoðir	  
skólans	  sem	  snúa	  að	  menningar-‐	  og	  listfræðslu,	  sýn	  og	  stefnu.	  Því	  er	  litið	  á	  
Menningarfánann	   sem	   þróunarverkefni	   sem	   styður	   frekar	   við	   megin	  
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  

4	  Í	  ljóðinu	  Söngtöfrar	  spyr	  Matthías	  Jochumsson:	  „Hvað	  ertu	  tónlist?”	  Þar	  tekur	  
hann	  fyrir	  reynslu	  sína	  á	  því	  að	  hlusta	  á	  tónlist	  og	  upplifa	  töfra	  hennar.	  

verkefnið,	   það	   að	   byggja	   Dalskóla	   upp	   sem	   menningarskóla.	   Elfa	   tók	  
markvissa	   ákvörðun	   um	   að	   ríða	   á	   vaðið	   og	   ryðja	   brautina.	  Orka	   var	   sótt	   í	  
undirbúningsferli	   fánann	  sem	  gaf	  Elfu	  og	  öðru	  starfsfólki	   skólans	  byr	  undir	  
báða	   vængi.	   Gerð	   var	   úttekt	   á	   þeirri	   menningar-‐	   og	   listfræðslu	   sem	  
skólanum	  stóð	  til	  boða	  af	  hálfu	  listastofnana	  og	  skoðað	  hvernig	  skólinn	  gæti	  
nýtt	   það	   í	   starfi	   sínu.	   Hildur	   segir	   að	   fyrir	   umsókn	   um	   Menningarfána	  
Reykjavíkur	   hafi	   einnig	   verið	   skerpt	   á	   ákveðnum	  hlutum	  og	   til	   dæmis	   hafi	  
verið	   ákveðið	   að	   búa	   til	   sérstaka	   menningarsmiðju.	   Þar	   var	   unnið	  
sérstaklega	  með	   listamönnum	   frá	   Kramhúsinu,	   hönnuðinum	  Hildi	   Yeoman	  
og	   fleirum.	   Skráning	   á	   öllu	  menningarstarfi	   skólans	   var	   beintengd	  umsókn	  
Menningarfánans	   og	   útfærslu	   hans.	   Hildur	   segir	   skráninguna	   einnig	   hafa	  
verið	   hluta	   af	   sjálfsmyndasköpun	   skólans:	   „þannig	   að	   það	   bara	   renni	   ekki	  
allt	  hjá“.	  Með	  því	  að	  skoða	  smiðjustarf	  skólans	  var	  til	  að	  mynda	  unnið	  frekar	  
að	   faglegri	   þróun	   hans.	   Skoðað	   var	   hvernig	   hægt	   væri	   að	   ná	   fram	   enn	  
öflugra	   starfi	   með	   listir	   og	   sköpun	   sem	   inntak.	   Í	   því	   samhengi	   fylgdust	  
kennarar	   markvisst	   með	   þróun	   smiðjanna,	   hvernig	   þær	   urðu	   hluti	   af	  
menningu	   skólans	   og	   að	   lokum	   eftirsóknarvert	   vinnulag	   fyrir	   nemendur,	  
kennara	   og	   foreldra.	   Þar	   á	  meðal	   var	   fyrrgreind	  menningarsmiðja	   skoðuð	  
vel	   og	  metin.	   Talað	   var	   við	   foreldra	  og	   teknar	  myndir	   til	   þess	   að	  ná	  betur	  
utan	  um	  starfshættina	  (Dalskóli,	  2012d).	  

Í	   samtali	   við	   viðmælendur	   rannsóknarinnar	   kom	   fram	   hvernig	   hlutverk	  
fánabera	   menningar	   og	   lista	   hefur	   verið	   að	   þróast	   og	   færast	   til	   milli	  
einstaklinga	   innan	  skólans.	  Skírt	  er	   í	  hugum	  allra	  að	  hjarta	  sýnarinnar	  slær	  
hjá	   skólastjóranum	  Hildi,	   sem	   jafnframt	  dælir	   henni	   út	   í	  æðakerfi	   skólans,	  
þar	  sem	  hún	  rennur	  ljúflega	  með	  stuðningi	  aðstoðarskólastjóranna	  Kára	  og	  
Sigrúnar.	   Elfa	   Lilja	   er	   þó	   tvímælalaust	   lunga	   skólans	   sem	   hefur	   unnið	   úr	  
sýninni	   út	   í	   ystu	   háræðar	   hans	   og	   séð	   skólanum	   fyrir	   því	   súrefni	   sem	  
nauðsynlegt	  er	   til	   að	   sýnin	   fái	  að	  vaxa	  og	  þróast	   í	   starfinu	   sjálfu	  á	  gólfinu.	  
Elfa	   Lilja	   vann	   í	   grasrót	   skólans	   fyrstu	   tvö	   árin	   hans.	   Heyra	   má	   á	  
viðmælendum	  rannsakanda	  að	  hlutverk	  fánabera	  menningar	  í	  Dalskóla	  hafi	  
sannarlega	  verið	  í	  höndum	  Elfu	  þann	  tíma	  sem	  hún	  var	  í	  fullu	  starfi.	  Elfa	  sjálf	  
segist	   hafa	   verið	   ráðin	   inn	   til	   þess	   að	   leiða	   menningar-‐	   og	   listastarfið.	  
Undirbúningsvinnan	  hafi	   þó	   verið	  Hildar	   og	   hún	  hafi	   einungis	   komið	   inn	   á	  
seinni	   stigum	  hans:	   „Ég	   hoppa	   inn	   bara	   rétt	   fyrir	   skólabyrjum	  og	   byrja	   þá	  
með	  mínum	  gassagangi	  að	  ryðja	  öllum	  hindrunum	  úr	  vegi“.	   Í	  því	   ferli	  segir	  
Elfa	  það	  hafa	  verið	  hennar	  hlutverk	  að	  byggja	  undir	  það	  sjónarmið	  að	  í	  öllu	  
felist	  tækifæri	  og	  að	  mikilvægt	  sé	  að	  líta	  á	  hindranir	  sem	  spennandi	  áskorun	  

en	  ekki	  sem	  tálma	  eða	  stopp.	  Hindrun	  geti	  verið	  svo	  skemmtilega	  ögrandi5.	  
Kári	  undirstrikar	  hlutverk	  Elfu	  enn	  frekar	  sem	  fánabera	  þegar	  hann	  segir	  að	  
Elfa	  Lilja	  hafi	  kýlt	  inn	  starfið	  af	  miklum	  krafti	  fyrstu	  tvö	  árin	  og	  starfið	  hefði	  
ekki	  náð	  að	  verða	  svona	  sterkt	  eins	  og	  raun	  ber	  vitni	  ef	  Elfa	  hefði	  ekki	  komið	  
inn	  og	  verið	  með	  þeim.	  Elfa	  Lilja	  hafi	  verið	  mikil	  vítamínsprauta	  en	  nú	  er	  hún	  
ekki	  starfandi	  lengur	  sem	  fastur	  starfsmaður	  við	  skólann.	  Kári	  og	  Sigrún	  lýsa	  
því	   hvernig	   menning	   og	   listir	   hafi	   seitlast	   niður	   greinar	   skólans	   og	   því	   sé	  
enginn	  einn	   fánaberi	   lengur,	  heldur	  allir	   sem	  einn.	  Það	  að	   listastarfið	   fljóti	  
um	  allar	  æðar	  skólans	  í	  dag	  sé	  Elfu	  að	  þakka.	  

Menningarnefnd,	   sem	   í	   sitja	   stjórnendur,	   kennarar,	   leik-‐	   og	  
grunnskólakennarar,	   frístundaráðgjafar,	   fulltrúi	   nemenda	   og	   foreldra,	   er	  
ætlað	  að	  búa	   til	   enn	  breiðara	  bak	   til	   þess	   að	  þróa	  og	  bera	  menningar-‐	  og	  
listfræðslu	   í	  Dalskóla.	   Í	   skólanum	  er	   til	  að	  mynda	  að	   finna	  slíka	  nefnd	   fyrir	  
Grænfánann	   sem	   skólinn	   hlaut	   fyrir	   að	   standa	   sig	   vel	   í	   umhverfismálum	  
(Umhverfisstefna,	  2011).	  Þrátt	  fyrir	  að	  slík	  nefnd	  sé	  eitt	  af	  skilyrðum	  þess	  að	  
Menningarfáni	  Reykjavíkur	  sé	  veittur	  er	  slíka	  menningarnefnd	  ekki	  að	  finna	  í	  
skólanum.	  Elfa	  verður	  eitt	  stór	  spurningarmerki	  þegar	  komið	  er	  inn	  á	  þetta:	  
„Ég	   hef	   örugglega	   horft	   yfir	   þennan	   þátt	   því	   ég	   hefði	   örugglega	   annars	  
riggað	  honum	  upp“.	  Eftir	  nánari	  umhugsun	  gefur	  Elfa	  þá	  skýringu	  að	  kannski	  
hafi	   hún	   ekki	   verið	   að	   búa	   til	   það	   sem	   fyrir	   er.	   Samræðurnar	   við	   annað	  
starfsfólk,	   foreldra	  og	  nemendur	  hafi	   verið	   svo	  sjálfsagt.	  Mikið	  er	   rætt	  um	  
lista-‐	   og	   menningarstarfið	   hvort	   sem	   er	   á	   reglulegum	   fundum,	   á	  
kaffistofunni	  eða	  á	  göngum	  skólans.	  Foreldrar	  séu	  einnig	  mikið	  inni	  á	  gólfi	  í	  
skólanum	   til	   dæmis	   í	   lok	   hverrar	   smiðju,	   eða	   á	   sex	   vikna	   fresti,	   þar	   sem	  
starfið	  er	   rætt.	  Foreldrar	  hafi	   til	  að	  mynda	  veitt	  Dalskóla	  verðlaun	  Heimilis	  
og	  skóla	  fyrir	  smiðjumenningu	  Dalskóla6	  sem	  byggir	  ávallt	  á	  aðferðum	  lista.	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
5	  Hér	  er	  mikilvægt	  að	  átta	  sig	  á	  því	  að	  þó	  svo	  að	  um	  ákveðið	  viðhorf	  sé	  að	  ræða	  

þá	  er	  þetta	  ekki	  síður	  þekkt	  listræn	  vinnuaðferð.	  T.a.m.	  í	  tilfellum	  samsetts	  leikhúss	  
(e.	  devised	   theatre)	  þar	   sem	  hópur	  einstaklinga	   skapar	   saman	  verk	   í	   gegnum	   ferli	  
þar	   sem	   allir	   hafa	   jafnt	   vægi	   og	   ákvörðunarvald	   þó	   svo	   að	   einn	   aðili,	   listrænn	  
stjórnandi,	  beri	  ábyrgð	  á	  endanlegri	  útkomu.	  Meðvitað	  eru	  búnar	  til	  hindranir	  eða	  
reglur	  sem	  ögra	  hópnum	  í	  jákvæðum	  tilgangi	  þannig	  að	  útkoman	  úr	  hinu	  skapandi	  
ferli	   þenji	   út	   ríkjandi	   hugmyndir,	   brjótist	   úr	   viðjum	   vanans	   og	   skapi	   nýjar	   og	  
spennandi	  leiðir	  (Heddon	  og	  Milling,	  2006).	  

6	   Í	   tilnefningu	  til	  verðlaunanna	  segir:	   Í	   smiðjuvinnu	  er	  söguaðferðin,	  útikennsla	  
og	   aðferðir	   verk-‐	   og	   listgreina	   þær	   aðferðir	   sem	   lagðar	   eru	   til	   grundvallar.	  
http://www.heimiliogskoli.is/media/files/1337192305/HS_foreldraverdlaun2012_d
agskra.pdf	  

Auk	  þess	  sem	  starfið	  hafi	  komið	  vel	  út	  úr	  foreldrakönnunum	  þar	  sem	  spurt	  
er	   meðal	   annars	   um	   líðan	   barnsins,	   velvilja	   til	   skólans	   og	   hvað	   má	   betur	  
fara.	  Umræðan	  og	   samtalið	   sé	   því	   til	   staðar	   þó	   svo	   að	  það	  hafi	   ekki	   verið	  
formgert.	  Elfa	  Lilja	  telur	  jafnvel	  að	  það	  hafi	  verið	  til	  góðs	  að	  vera	  ekki	  búin	  
að	  búa	  nefndina	  til:	  „Stundum	  þegar	  búin	  er	  til	  nefnd	  þá	  fría	  hinir	  sig	  ábyrgð	  
sem	  ekki	  eru	  í	  nefndinni“.	  Það	  hafi	  verið	  galdurinn	  að	  fá	  foreldra	  svo	  oft	  inn	  
á	  gólf	  í	  virku	  starfi	  eins	  og	  raun	  bar	  vitni	  því	  með	  því	  tengdust	  þeir	  starfinu	  
og	   urðu	   hluti	   af	   því.	   Elfa	   er	   þó	   sterklega	   þeirrar	   skoðunar	   að	   samhljómur	  
verði	  að	  vera	  milli	  nemenda,	  foreldra	  og	  skóla.	  Með	  stækkandi	  skóla	  þurfti	  
að	   formgera	   slíka	   nefnd,	   þó	   án	   þess	   að	   tengslin	   og	   samtalið	   við	   hópinn	  
tapist.	  	  

5.2 Starfsmannamál	  í	  Dalskóla	  

Sterk	   sýn	   á	   listir	   og	   menningu	   endurspeglast	   í	   ráðningum	   allra	   þeirra	   er	  
starfa	   innan	   Dalskóla.	   Ein	   tillagan	   til	   úrbóta	   í	   skýrslu	   starfshóps	   um	  
listgreinakennslu	   í	   grunnskólum	   Reykjavíkur	   tekur	   beint	   til	   fyrirhugaðrar	  
ráðningar	   skólastjóra	   í	   Úlfarsárdal.	   Í	   skýrslunni	   er	   lagt	   til	   að	   auglýst	   verði	  
eftir	  aðila	  með	   listfræðilegan	  bakgrunn	  auk	  stjórnunarreynslu	   (Menntasvið	  
Reykjavíkur,	   2009a).	   Líta	   má	   svo	   á	   að	   Menntaráð	   hafi	   tekið	   tillögu	  
starfshópsins	   alvarlega	   þegar	   ráðning	   skólastjóra	   í	   Dalskóla	   var	   ákveðin.	   Í	  
tilkynningu	  frá	  Reykjavíkurborg	  í	  mars	  2010	  kemur	  fram	  að	  Menntaráð	  hafi	  
tekið	   ákvörðun	   um	   að	   ráða	   Hildi	   Jóhannesdóttur	   í	   stöðu	   skólastjóra	   í	  
Úlfarsárdal.	  Fram	  kemur	  að	  Hildur	  hafi	  áður	  starfað	  sem	  grunnskólakennari	  í	  
fjórtán	  ár,	  hún	  hafi	   kennt	   í	   leikskóla,	   tónlistaskóla	  og	   fengist	  við	  kórstjórn.	  
Hildur	  var	  auk	  þess	  aðstoðarskólastjóri	  í	  Ingunnarskóla	  skólaárið	  2008-‐2009	  
og	   hafði	   um	   veturinn	   gengt	   starfi	   deildarstjóra	   í	   Norðlingaskóla.	   Hildur	  
útskrifaðist	  frá	  Háskólanum	  á	  Bifröst	  árið	  2008	  með	  M.A.	  próf	  í	  mennta-‐	  og	  
menningarstjórnun	  (Reykjavíkurborg,	  2010).	  	  

Að	  sögn	  Hildar	  voru	  margir	  sem	  sóttu	  um	  stöðu	  skólastjóra	  Dalskóla	  en	  
hugmyndin	   var	   að	   í	   dalnum	   ættu	   að	   vera	   þrír	   skólar,	   einn	   lista-‐	   og	  
menningarmiðaður,	  annar	  vísindamiðaður	  og	  sá	  þriðji	  heilsumiðaður.	  Með	  
því	   áttu	   foreldrar	   í	   dalnum	   að	   getað	   valið	   skóla	   eftir	   hvað	   hentaði	  
fjölskyldugerðinni.	   Í	   bland	  við	   framsæknar	  hugmyndir	  Hildar	  um	  skóalstarf	  
má	  ætla	  að	  bakgrunnur	  hennar	  sem	  listamaður	  annars	  vegar	  og	  kennari	  og	  
stjórnandi	  hins	  vegar,	  hafi	  vegið	  þungt	  við	  ráðningu	  hennar.	  Hildur	  hefur	  að	  
eigin	   sögn	  mikla	   reynslu	   sem	  þátttakandi	   í	   lúðrasveitum	  og	  kórum	  og	  sem	  
tónsmiður,	   en	   einnig	   er	   hún	   alin	   upp	   við	   að	   sækja	   söfn.	   Mikilvægt	   er	   að	  
skynja	  sjálfa	  sig	  sem	  hluta	  af	  þessu	  samfélagi	  og	  þessari	  tegund	  af	  miðlun	  að	  
mati	   Hildar,	   skiptir	   þá	   ekki	   máli	   hvort	   maður	   sé	   starfandi	   listamaður	   eða	  

ekki	   í	   því	   samhengi.	   Hildur	   hefur	   einnig	   tuttugu	   ára	   reynslu	   af	  
tónmenntakennslu	  og	  öðru	   listgreinastarfi	   í	  grunnskólum	  en	   í	  gegnum	  það	  
starf	  hefur	  hún	  séð	  hversu	  mannbætandi	   lista-‐	  og	  menningarfræðsla	  getur	  
verið:	  	  

Þegar	  þú	  ert	  búin	  að	  setja	  upp	  söngleiki	  í	  10	  -‐20	  ár	  og	  vera	  með	  
samsöng	  og	  þú	  veist	  þegar	  barnið	  er	  orðið	  12	  ára	  og	  getur	  tekið	  
þátt	   í	   hinu	  og	  þessu,	  það	  getur	  hlustað	  og	  það	  kann	  orðið	  að	  
tala	  og	  tjá	  sig,	  þá	  veistu	  að	  það	  skiptir	  máli,	  þú	  ert	  ríkari	  þó	  þú	  
sem	  barn	  eða	  fullorðinn	  áttir	  þig	  ekki	  endilega	  af	  hverju	  þú	  ert	  
ríkari,	  þú	  veist.	  Það	  er	  ekki	  allt	  mælanleg,	  þetta	  óáþreifanlega.	  	  

Áhugavert	  er	  að	  Hildur	  talar	  sjálf	  fyrst	  um	  bakgrunn	  sinn	  sem	  listamaður	  
og	  í	  kjölfarið	  sem	  kennari.	  Þó	  er	  auðsjáanlegt	  að	  eitt	  er	  ekki	  hafið	  yfir	  annað	  
í	   orðræðu	   hennar,	   listamaðurinn	   og	   kennarinn	   eru	   í	   hennar	   augum	   jafn	  
gildir	   og	  mikilvægir	   fyrir	   starfið	   í	  Dalskóla.	  Allir	   viðmælendur	  eru	   sammála	  
því	   að	   bakgrunnur	   Hildar	   sem	   listamaður	   og	   kennari	   hafi	   í	   bland	   við	   sýn	  
hennar	  hafi	   ráðið	  miklu	  um	  hvernig	   til	  hafi	   tekist	  við	   ráðningar	   í	   skólanum	  
og	   í	   framhaldinu	   að	   vinna	   úr	   sýninni	   í	   daglegu	   starfi	   skólans,	   þar	   hafi	  
línurnar	   verið	   lagðar.	   Elfa	   Lilja	   segir	   það	   skipta	   verulegu	   máli	   að	   hafa	  
skólastjóra	  sem	  er	  listmenntaður	  og	  hafi	  starfað	  sem	  slíkur,	  kennt	  tónmennt	  
og	   unnið	   við	   listkennslu	   til	   margra	   ára:	   „Hildur	   er	   svo	   komin	   þarna	   hinu	  
megin	   við	   borðið	   eins	   og	  maður	   segir,	   þó	   við	   séum	   náttúrulega	   öll	   sömu	  
megin“.	   Úr	   orðum	   Elfu	   má	   lesa	   að	   bakrunnur	   Hildar	   sé	   einnig	   lykilatriði	  
þegar	   kemur	   að	   því	   að	  mynda	   samfélag	   lista	   og	  menningar	   innan	   skólans	  
þar	   sem	   stigveldi,	   hvort	   sem	   er	   milli	   kennslugreina,	   hugmynda	   eða	  
starfstitla	  einstaklinga,	  er	  ekki	  að	  þvælast	  fyrir:	  

Þegar	  hún	  ræður	  starfsfólk	  þá	  ræður	  hún	  listakonuna	  Eddu	  sem	  
er	   líka	   kennari,	   en	   ekki	   bara	   kennarann	   Eddu.	   Hún	   ræður	  
grunnskólakennara,	   einn	   hefur	   stýrt	   leiklistarstarfi	   á	  Hólmavík	  
og	  önnur	  er	  leiklistarmenntuð	  og	  smá	  saman	  tínist	  fólk	  inn	  sem	  
hefur	   þennan	   sköpunarþráð	   í	   sér	   eða	   þessa	   grasrótarhugsun.	  
Það	  var	  bara	  ein	  sem	  hún	  var	  búin	  að	  ráða	  sem	  ég	  hélt	  að	  væri	  
ekkert	  í	   listum,	  en	  svo	  kom	  í	   ljós	  þegar	  maður	  kafaði	  dýpra	  að	  
hún	  var	  búin	  að	  gefa	  út	  ljóðabók.	  	  

Kári	   aðstoðarskólastjóri	   dregur	   einnig	   fram	   þessa	   áherslu	   á	   listir	   í	  
ráðningum	  en	  sjálfur	  kemur	  hann	  úr	   íþróttaheiminum.	  „Hildur	  spyr	   í	  öllum	  
atvinnuviðtölum	   hvort	   maður	   spili	   á	   gítar,	   ef	   maður	   kann	   á	   gítar	   þá	   fær	  



 

81	  

maður	  vinnu.	  Ég	  kann	  að	  vísu	  ekki	  á	  gítar“	  segir	  Kári	  og	  hlær.	  Merkja	  má	  á	  
orðum	   hans	   að	   honum	   finnist	   þetta	   skondið	   en	   hann	   sjái	   jafnframt	   gildi	  
þessarar	   leiðar.	  Kári	  hefur	  sjálfur	  kennt	   í	  um	  átta	  ár	  en	   í	  þeim	  skólum	  sem	  
hann	   hefur	   kennt	   í	   áður	   hafi	   listir	   ekki	   verið	   neinn	   stórkostlegur	   þáttur	   í	  
skólastarfinu.	  Einhver	  tónlistartími	  hafi	  verið	  inni	  á	  stundatöflu	  en	  fáir	  vissu	  
hvaða	   kennsla	   átti	   sér	   þar	   stað	   og	   afar	   sjaldan	   kom	   fyrir	   að	   einhver	   kom	  
fram	   á	   sal.	   Lítil	   meðvitund	   hafi	   verið	   hjá	   honum	   og	   öðrum	   um	  
listgreinakennsluna	   sem	   átti	   sér	   stað.	   Vera	   hans	   og	   starf	   í	   Dalskóla	   hefur	  
hins	  vegar	  opnað	  augu	  hans	   fyrir	  þessum	  hluta	  og	  mikilvægi	  þess	  að	  börn	  
komi	  fram.	  Að	  sögn	  Kára	  er	  hann	  búinn	  að	  sjá	  á	  þessum	  þremur	  árum	  hvað	  
þetta	   er	   búið	   að	   breyta	  mörgum	  börnum	   til	   hins	   betra.	   Í	   samtali	   við	  Hildi	  
kemur	  fram	  að	  hún	  hafi	  ekki	  þurft	  að	  sannfæra	  starfsfólk	  mikið	  um	  að	  þetta	  
væri	   leiðin	   sem	   ætti	   að	   fara.	   Forsendur	   skólans	   hafi	   verið	   þekktar	   þegar	  
auglýst	  var	  eftir	  starfsfólki	  og	  því	  hafi	  fólk	  valið	  að	  koma	  þarna	  inn.	  Hún	  hafi	  
því	  ekki	  þurft	  að	  selja	  sýnina	  fyrir	  Dalskóla	  sérstaklega.	  Mikilvægt	  leiðarljós	  
við	   ráðningar	   hafi	   ávallt	   verið	   áhugamál	   umsækjanda	   og	   ástríða	   hans	   í	  
einhverja	   ákveðna	   átt.	   Einnig	   að	   hjarta	   umsækjenda	   brynni	   fyrir	   börnum.	  
Við	   þetta	   bætir	   Sigrún	   að	   sú	   menntun	   og	   reynsla	   sem	   snýr	   beint	   að	  
skólastarfi	   skipti	   einnig	   miklu	   þegar	   kemur	   að	   ráðningum.	   Þannig	   hafi	  
reynsla	  hennar	  sem	  stjórnandi	  í	  leikskóla	  og	  þekking,	  bæði	  rekstrarlega	  sem	  
og	  fagleg,	  skipt	  miklu	  máli	  og	  verið	  eitt	  af	  skilyrðunum.	  	  

Edda	   og	   Arndís	   myndlistakennarar	   Dalskóla	   eru	   sammála	   um	   að	   ráðið	  
hafi	  verið	  í	  störf	  í	  skólanum	  af	  miklu	  innsæi.	  Sýnilegur	  er	  glampinn	  í	  augum	  
þeirra	  þegar	  þær	  segja	  að	  allir	  sem	  þar	  starfa	  hafi	  mikinn	  áhuga	  á	  skapandi	  
starfi.	  Starfsfólkið	  sé	  víðsýnt	  og	  ekki	  fast	  í	  boxum.	  Starfsfólk	  tali	  af	  áhuga	  um	  
það	  sem	  það	  er	  að	  gera	  og	  það	  sem	  það	  langar	  að	  gera.	  Ýtt	  er	  undir	  það	  að	  
allir	   hafi	   markmið	   í	   starfi	   og	   eigi	   sér	   draum	   sem	   það	   langi	   að	   gera	   að	  
veruleika.	  Síðan	  skólinn	  var	  stofnaður	  hefur	  nýtt	  starfsfólk	  bæst	  við	  á	  hverju	  
ári	   og	   á	   þeirri	   stundu	   sem	   að	   rætt	   er	   við	   Kára	   er	   verið	   að	   taka	   nýja	  
umsækjendur	  í	  viðtal.	  Að	  mati	  hans	  er	  áskorunin	  núna	  að	  halda	  starfinu	  við	  
og	   fá	   inn	   nýja	   þræði.	  Menning	   og	   listir	   séu	   einn	   af	   hornsteinunum	  og	   því	  
megi	  aldrei	  gleyma	  þegar	  verið	  er	  að	  hitta	  fólk	  í	  atvinnuviðtölum:	  	  

Ég	  held	  að	  við	  gleymum	  því	  ekki.	  Þetta	  er	  núna	  í	  meðvitundinni	  
hjá	  manni	   sjálfum	  hvað	  þetta	   er	  mikilvægt.	  Og	   við	   erum	  búin	  
að	  sjá	  hvað	  þetta	  er	  búið	  að	  gefa	  okkur	  og	  gera	   fyrir	   skólann.	  
Og	  börnin.	  Og	  starfið.	  Og	  foreldrana.	  

Ráðningarformið	  hefur	   líka	  mikið	  að	  segja	  um	  hvernig	  starfið	   í	  Dalskóla	  
fer	  fram	  og	  um	  þann	  sveigjanleika	  sem	  einkennir	  starfsemina.	  Þar	  fer	  einnig	  

saman	  sú	  hugmynd	  sem	  auðsýnilega	  er	  ríkjandi,	  að	  Dalskóli	  er	  einn	  skóli	  þar	  
sem	   rekið	   er	   starf	   fyrir	   börn	   frá	   2	   ára	   aldri	   og	   upp	   úr.	   Sú	   þriggja	   eininga	  
skipting	   sem	   almennt	   er	   skilgreind,	   leikskólastig,	   grunnskólastig	   og	  
frístundastarf	  er	   lítt	  áþreifanleg	   innan	  skólans.	  Kári	  nefnir	  að	  það	  sé	   í	   raun	  
bara	  einn	  steyptur	  veggur	  sem	  skilur	  einingarnar	  að,	  hugmyndalega	  séð	  er	  
Dalskóli	  einn	  skóli.	  Þessi	  hugsun	  endurspeglast	  einnig	  í	  starfsmannalistanum	  
þar	   sem	   ekki	   er	   gerður	   greinamunur	   á	   leikskólakennara	   og	  
grunnskólakennara	   heldur	   aðeins	   tilgreindir	   kennarar	   Dalskóla.	   Hildur	  
ræður	  allt	  starfsfólk	  á	  forsendum	  ákvæðis	  2.1.2.	  í	  kjarasamningum	  KÍ	  og	  LN	  
frá	   20117	   og	   skapar	   þetta	   fyrirkomulag	   svigrúm	   á	   ýmsum	   sviðum	   að	  mati	  
Kára.	   Kjarasamningar	   starfsfólks	   frístundaheimila,	   leikskólakennara	   og	  
grunnskólakennara	   eru	   til	   að	   mynda	   innbyrðis	   mjög	   ólíkir	   sem	   gerir	  
samþættingu	   námsgreina	   og	   starf	   þvert	   á	   skólastig	   almennt	   mjög	   flókið	  
nema	  ef	  farin	  er	  leið	  eins	  og	  þessi.	  Þetta	  skiptir	  einnig	  sköpun	  þegar	  kemur	  
að	   því	   að	   fara	   út	   úr	   skólanum	   og	   heimsækja	   listviðburði	   en	   Kári	   leggur	  
áherslu	  á	  það	  að	  með	  markvissri	  notkun	  ákvæðis	  2.1.2.	  hafi	  verið	  hægt	  að	  
gera	  ferðir	  á	  listviðburði	  að	  eðlilegum	  hluta	  af	  skólastarfinu	  og	  náminu	  sem	  
slíku.	  Heimsóknir	  á	  listviðburði	  eru	  orðnir	  hluti	  af	  hefð	  skólans:	  	  

Það	  er	  kannski	  það	  sem	  ég	  heyri	  útundan	  mér	  í	  öðrum	  skólum	  
og	  þá	  kannski	  frekar	  gunnskólum	  er	  að	  kennurum	  finnst	  þetta	  
yfirþyrmandi	  hugsun	  að	  ætla	  að	  fara	  af	  stað	  í	  einhver	  ferðalög	  
eða	   fá	   listamenn	   til	   sín	   vegna	  þess	  að	  kjarasamningarnir	  eru	   í	  
þessu	   svo	   ofboðslega	   mikill	   hindrun.	   Við	   erum	   með	   litlum	  
börnum	   í	   byrjun	   dags	   en	   svo	   9:50	   ertu	   allt	   í	   einum	   komin	   í	  
frímínútur	   og	   þá	   ertu	   kominn	   á	   annan	   taxta,	   yfirvinnutaxta.	  
Skólastjórar	   segja	   þá	   bara,	   ein	   ferð	   á	   Barnamenningarhátíð	   í	  
klukkutíma,	   einn	   og	   hálfan,	   þýðir	   reikning	   á	   borðið	   upp	   á	   x	  
krónur	  sem	  eru	  ekki	  til.	  Það	  er	  ekki	  til	  inni	  í	  rekstrarfénu.	  	  

Fyrirkomulagið	  sem	  viðhaft	  er	  í	  Dalskóla	  gerir	  það	  að	  verkum	  að	  hægt	  er	  
að	   ráða	   starfsfólk	   þvert	   á	   starfseiningar.	   Kári	   nefnir	   að	   til	   dæmis	   sé	  
frístundafólk	  ráðið	  í	  fullt	  starf,	  það	  starfar	  einnig	  sem	  skólaliðar	  eða	  gengur	  í	  
önnur	   störf	   sem	   skiptast	   að	   hluta	   til	   á	   milli	   frístundar	   og	   leikskóla	   eða	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
7	  Í	  því	  felst	  að	  vinnutíma	  er	  breytt	  með	  samningi.	  Heimilt	  er	  að	  haga	  vinnu	  með	  

öðrum	   hætti	   en	   segir	   til	   um	   í	   samningnum	   með	   samkomulagi	   starfsmanna	   og	  
forráðamanna	   stofnunar.	   Einnig	   er	   heimilt	   að	   semja	   við	   einstaka	   starfsmenn	   um	  
rýmkun	   á	   dagvinnutímabili	   og	   um	   ákveðið	   frjálsræði	   um,	   hvenær	   vinnuskyldu	   er	  
gegnt.	  

frístundar	   og	   grunnskóla.	   Hluti	   af	   kennsluskyldu	   tónlistar-‐,	   myndlistar-‐	   og	  
íþróttakennara	   er	   einnig	   á	   frístundatíma	   eða	   allt	   að	   átta	   kennslustundir	   á	  
viku.	   Þetta	   fyrirkomulagið	   hefur	   skilað	   sér	   í	   því	   að	   fólk	   með	   dýrmæta	  
háskólamenntun	  hafi	   fengist	   í	   störfin	   sem	   skilar	   sér	   í	   frábæru	   innra	   starfi.	  
Sigrún	   nefnir	   einnig	   að	   þegar	   forföll	   komi	   upp	   í	   leikskólahlutanum	   sé	  
auðvelt	   að	   færa	   starfsmenn	   til,	   þesskonar	   u-‐beygjur	   sé	   hægt	   að	   taka	   í	  
gegnum	   ákvæði	   2.1.2.	   Kári	   bætir	   við	   að	   þetta	   sé	   leið	   til	   að	   létta	   undir	   á	  
einhverju	   sviði,	   á	   einhverjum	   ákveðnum	   tímapunkti	   eða	   akkúrat	   dýpka	  
ákveðna	   starfsemi	   tímabundið.	   Einnig	   sé	   hægt	   að	   búa	   til	   stærra	  
starfshlutfall	   en	   ella	   en	   með	   stærra	   hlutfalli	   skapist	   betri	   forsendur	   fyrir	  
starfsfólk	   til	   að	   tengjast	   vinnustaðnum	  persónulega.	  Með	   stækkandi	   skóla	  
fari	  þetta	  síðast	  nefnda	  þó	  minnkandi	  þar	  sem	  stöðugildum	  fjölgi.	  

Þegar	  kemur	  að	  menningu	  og	  listum	  og	  þeirri	  kröfu	  úr	  ytra	  umhverfinu,	  
að	   ráða	   listamenn	  til	   starfa	   inn	   í	   skólann	   í	  einstök	  verkefni,	  koma	  takmörk	  
ákvæðis	  2.1.2.	   í	   ljós.	  Dalskóli	  hefur,	  eins	  og	  aðrir	   skólar,	  varla	  möguleika	  á	  
að	   ráða	   fólk	   sem	   verktaka.	   Þar	   að	   auki	   gilda	   ákveðnar	   reglur	   um	   skert	  
starfshlutfall.	  Hildur	  nefnir	  sem	  dæmi	  að	  ekki	  sé	  leyfilegt	  að	  ráða	  manneskju	  
í	  10%	  starf,	  það	  verði	  að	  vera	  að	  minnsta	  kosti	  33%.	  Þar	  að	  auki	  megi	  ekki	  
takmarka	   ráðningatímann	   til	   dæmis	   við	   aðeins	   sex	   vikur,	   eða	   því	   sem	  
samsvarar	  einni	  smiðju	  í	  Dalskóla.	  Þó	  að	  þetta	  skapi	  augljósa	  hindrun	  þá	  er	  
ekki	   að	  merkja	   á	   Hildi	   að	   hún	   sé	   óyfirstíganleg.	   Ýmsar	   leiðir	   eru	   færar	   til	  
þess	   að	   mæta	   þessari	   kröfu	   þó	   sumar	   séu	   auðframkvæmanlegri	   eða	  
sanngjarnari	  en	  aðrar.	  Hægt	  er	  að	  ganga	  inn	  í	  kerfi	  eins	  og	  Tóney8	  bíður	  upp	  
á	   en	   slíkt	   hefur	   sína	   kosti	   og	   galla:	   „Ef	   skóli	   hefur	   ekki	   eigin	  
tónmenntakennara	  þá	  er	  ekki	  einstaklingur	  til	  staðar	  til	  að	  sjá	  um	  daglegan	  
samsöng.	   Í	   staðin	   færðu	   kannski	   einhverja	   fjölbreytni	   en	   þá	   verða	  
kennararnir	   líka	   jafn	   misjafnir	   og	   þeir	   eru	   margir“.	   Þegar	   litið	   er	   á	  
kostnaðinn	  við	  að	  fara	  þessa	  verktakaleið	  þá	  er	  hann	  hins	  vegar	  sá	  sami	  eða	  
jafnvel	   meiri	   en	   að	   vera	   með	   listkennara	   eða	   tónmenntakennara	   í	   fullu	  
starfi.	  Fyrir	  utan	  það	  að	  verktaki	  sem	  kemur	  tímabundið	  inn	  verður	  sjaldan	  
hluti	  af	  starfsmannahópnum.	  Það	  er	  því	  val	  Hildar	  að	  vera	  með	  listkennara	  í	  
fullu	   starfi	   sem	   er	   hluti	   af	   starfi	   skólans	   í	   heild	   sinni.	   Önnur	   leiðin	   er	   að	  
sækja	   um	   styrki	   fyrir	   verkefninu.	   Skólinn	   hefur	   þrisvar	   sinnum	   fengið	  
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  

8	   Fyrir	   leikskóla	   er	   boðið	  upp	   á	   skapandi	   tónsmíðaverkefni	   sem	   spanna	  3	   -‐	   10	  
vikna	  tímabil	  þar	  sem	  börnin	  vinna	  úr	  ákveðnum	  hljóðheimi,	  æfa	  lög,	  leysa	  verkefni	  
eða	  búa	  til	  sín	  eigin	  tónverk.	  Fyrir	  grunnskóla	  eru	  í	  boði	  námskeið	  sem	  koma	  beint	  
inn	  í	  tónmenntakennslu	  hvers	  skóla,	  sjálfstæðar	  einingar	  tvinnaðar	  inn	  í	  stundatöflu	  
skóla.	   Hvert	   námskeið	   spannar	   nokkrar	   vikur	   og	   er	   Aðalnámskrá	   grunnskóla	   þar	  
höfð	  til	  hliðsjónar	  við	  skipulag	  náms.	  

brautargengi	  í	  styrkúthlutunum	  á	  þremur	  árum	  en	  með	  því	  fjármagni	  hafi	  til	  
dæmis	   smiðjur	   verið	  mótaðar	   og	   festar	   í	   sessi	   með	   skráningu.	   Þó	   er	   ekki	  
hægt	  að	  treysta	  á	  styrkúthlutanir	  þegar	  kemur	  að	  því	  að	  þróa	  skólastarfið:	  	  

Við	   sóttum	   til	   dæmis	   um	   styrk	   núna	   og	   ætluðum	   að	   vera	   í	  
samstarfi	   við	   fornleifafræðinga.	   Ég	   veit	   að	   það	   stendur	   til	   að	  
fara	  að	  grafa	  upp	  einhverjar	  fornminjar	  hér.	  Og	  okkur	  finnst	  þá	  
óhemju	   spennandi	   að	   fara	   í	   samstarf	   við	   fornleifafræðingana	  
og	  fá	  að	  grafa	  oggulítið	  upp	  og	  mynda	  og	  fylgjast	  með	  og	  vera	  
hluti	  af	  þessari	  vinnu.	  Þetta	  er	  fimm	  ára	  verkefni.	  	  

Hildur	  segir	  frá	  því	  að	  uppgröfturinn	  á	  fjósinu	  sem	  finna	  má	  í	  Hlíðinni	  hafi	  
ekki	  fengið	  styrkinn	  og	  að	  því	   leiti	  geti	  þessi	  staða	  verið	  erfið.	  Verkefnið	  er	  
nú	   keyrt	   í	   smækkaðri	   mynd	   af	   myndlistakennara	   skólans.	  
Fornleifafræðingarnir	   hafi	   komið	   þrisvar	   í	   skólann	  og	   fengið	   greitt	   fyrir	   en	  
ekki	  hafi	   reynst	  unnt	  að	  ráða	  verkefnastjóra	   til	  þess	  að	  börnin	  gætu	  unnið	  
með	   þeim	   í	   uppgreftrinum	   og	   gert	   skýrslur.	   Allir	   skólar	   fá	   sömu	  
samansaumuðu	   fjárhagsáætlunina.	   Ef	  ætlunin	   er	   að	   eyrnamerkja	   eitthvert	  
fé	   sérstaklega	   í	   fjárhagsáætlun	   skólans	   til	  menningar	  og	   lista,	   til	   að	   greiða	  
fyrir	  sérstök	  verkefni,	  þá	  er	  eina	   leiðin	  sú	  að	  taka	  af	  einhverjum	  öðrum	  lið	  
sem	  búið	  er	  að	  skilgreina	  og	  reikna	  út.	  Sú	  leið	  er	  ekki	  allra	  að	  mati	  Hildar.	  

Fjármálin	  og	  áætlanir	   samræmast	  ekki	   endilega	  hugmyndum	  og	  óskum	  
stjórnmálamanna	   að	  mati	   Hildar.	   Ekki	   er	   eðlilegt	   að	   sett	   sé	   stefna	   um	   að	  
skólar	   taki	   inn	   listamenn	  en	  geti	   svo	  ekki	  borgað	   fyrir	   það.	  Hún	   spyr	  hvað	  
það	  það	  þýði	  ef	  skólinn	  vilji	  taka	  tvo	  eða	  þrjá	  listamenn	  í	  fóstur	  á	  ári.	  Fjórða	  
leiðin	  sem	  hafi	  verið	  farin	  sé	  sú	  að	  treysta	  á	  velvilja	  einhvers	  listamanns	  sem	  
starfsfólk	   þekkir	   til	   að	   kíkja	   við.	   Ekki	   sé	   þó	   hægt	   að	   ætlast	   til	   þess	   að	  
listamaður	   í	   fóstri	   vinni	  marga	   klukkutíma	  með	   nemendum	   án	   þess	   að	   fá	  
eitthvað	  greitt	  fyrir	  það.	  Þessi	  leið	  sé	  því	  síst	  af	  öllum.	  	  

Listamenn	  koma	  ekki	  inn	  í	  skólana	  af	  tilviljun.	  Sú	  leið	  sem	  Hildur	  bendir	  á	  
sem	   „framtíðarmúsík“	   er	   sú	   að	   Reykjavíkurborg	   setji	   upp	   „pott“	   af	  
listamönnum	  sem	  skólar	  geti	  sótt	  í	  til	  að	  taka	  listamann	  í	  fóstur.	  Bendir	  hún	  
á	  að	  fyrirmynd	  að	  þess	  konar	  skipulagi	  á	  vegum	  Reykjavíkurborgar	  sé	  þegar	  
til,	  en	  í	  tilefni	  þess	  að	  Reykjavíkurborg	  var	  valin	  Menningarborg	  Evrópu	  árið	  
2000	  hafi	  verið	  sett	  upp	  verkefnið	  Listir	  í	  skólum9.	  Verkefnið	  hafi	  gefið	  góða	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
9	  Þátttaka	  grunnskólanna	  skildi	  eftir	  sig	  margvísleg	  listaverk,	  bæði	  innan	  dyra	  og	  

utan,	   ekki	   síður	   í	  minningunni	   um	   flutning	   á	   leikverkum,	  dansi	   og	   tónlist	   í	   nánast	  
öllum	   37	   grunnskólum	   Reykjavíkur.	   Sköpunargleðin	   fékk	   lausan	   tauminn	   og	  

raun	  og	  synd	  að	  ekki	  skuli	  hafa	  verið	  byggt	  ofan	  á	  þann	  grunn	  sem	  þar	  var	  
lagður.	  Tónlist	  fyrir	  alla10	  sé	  einnig	  dæmi	  um	  einskonar	  pott	  sem	  skili	  miklu	  
inn	  í	  skólastarfið	  að	  mati	  Hildar	  en	  verkefnið	  greiðir	  atvinnu	  tónlistmönnum	  
á	   móti	   skólum	   til	   þess	   að	   koma	   inn	   í	   skólana	   og	   flytja	   tónlist	   í	   háum	  
gæðaflokki	  fyrir	  nemendur.	  

5.3 Skipulag	  og	  starfsemi	  Dalskóla	  

Í	  Dalskóla	  eru	  börnin	  miðja	  skipuritsins	  sem	  innra	  og	  ytra	  umhverfi	  skólans	  
umlykur.	   Skóla-‐	   og	   frístundasvið	   Reykjavíkurborgar	   er	   í	   ysta	   hring,	   en	   það	  
hefur	  yfirumsjón	  yfir	  skólamálum	  borgarinnar	  og	  þar	  með	  Dalskóla.	  Áður	  en	  
til	   stofnunar	   sviðsins	   kom	   árið	   2012	   höfðu	   Menntasvið,	   Leikskólasvið	   og	  
Íþrótta-‐	  og	  tómstundasvið	  Reykjavíkurborgar	  gert	  með	  sér	  þjónustusamning	  
um	  starf	  Dalskóla,	  sem	  var	  á	  forræði	  Menntasviðs	  (Dalskóli,	  2012d).	  	  

Dalskóli	   starfar	  undir	  einu	  þaki	  með	  skólastjóra	   sem	  ber	  ábyrgð	  á	   leik-‐,	  
grunnskóla-‐	   og	   frístundastarfi	   skólans	   ásamt	   því	   að	   bera	   ábyrgð	   á	   rekstri	  
Dalskóla	   (Saga	   skólans,	   e.d.).	   Auk	   skólastjóra	   koma	   þrír	   deildarstjórar	   að	  
stjórn	   skólans;	   deildarstjóri	   leikskóla	   sem	   heldur	   utan	   um	   starf	  
leikskólabarna	   og	   deildarstjóri	   frístundastarfs	   sem	   heldur	   utan	   um	  
frístundastarfið.	   Þar	   sem	   skólinn	   leggur	  mikla	   áherslu	   á	   skapandi	   starf	   og	  
listir	  er	  einnig	  starfandi	  deildarstjóri	  listastarfs	  í	  skólanum.	  Hann	  heldur	  utan	  
um	   smiðjuvinnu,	   samstarf	   við	   listastofnanir	   og	   menningar-‐	   og	   listrænar	  
uppákomur	   í	   skólanum	   (Dalskóli,	   2012d).	   Dalskóli	   er	   ungur	   skóli	   sem	  
stækkar	   ört	   og	   því	  má	  ætla	   að	   skipurit	   skólans	   og	   starfslýsingar	   hafi	   tekið	  
töluverðum	  breytingum	  þau	  þrjú	  ár	   sem	  hann	  hefur	  verið	   starfandi.	  Til	   að	  
mynda	  er	  ekki	  mikið	  samræmi	  á	  þeim	  titlum	  sem	  viðmælendur	  mínir	  hafa	  í	  
starfsáætlun,	   vefsíðu	   og	   fleiri	   stöðum.	   Deildarstjóri	   leikskóla	   er	   nú	   til	   að	  
mynda	   titlaður	   sem	  aðstoðarskólastjóri	   á	   vefsíðu	   skólans	  og	  það	   sama	  má	  
segja	  um	  deildarstjóra	  frístundastarfs	  (Starfsmannalisti,	  e.d.).	  	  

Það	   hvernig	   störfin	   skarast	   má	   meðal	   annars	   sjá	   í	   stjórnunarteyminu.	  
Edda	   og	   Arndís	   lýsa	   því	   að	   Hildur	   sé	   skólastjóri	   Dalskóla,	   Sigrún	   sé	  
aðstoðarskólastjóri	   en	   einnig	   yfir	   leikskólanum	   og	   Kári	   sé	  
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
nemendur	   öðluðust	   nýja	   reynslu	  með	   því	   að	   starfa	  með	   listamönnum	  og	   læra	   af	  
handbragði	  þeirra	  og	  sköpunarkrafti	  (Fræðslumiðstöð	  Reykjavíkur,	  2000).	  

10	   Tónlist	   fyrir	   alla	   er	   sjálfstætt	   starfandi	   stofnun	   rekin	   á	   vegum	  Mennta-‐	   og	  
menningarmálaráðuneytisins	   frá	   árinu	   1995	   þar	   sem	   leitast	   er	   við	   að	   bjóða	  
skólabörnum	  upp	  á	  fjölbreytta	  tónlist	  í	  hæsta	  gæðaflokki.	  Á	  hverju	  ári	  eru	  um	  150-‐
200	   tónleikar	   haldnir	   í	   130	   skólum.	   Á	   fjárlögum	   ríkisins	   fyrir	   árið	   2014	   hefur	  
verkefnið	  verið	  skorið	  niður.	  

aðstoðarskólastjóri	   en	   einnig	   yfir	   frístund	   og	   grunnskóla.	   Í	   raun	   sé	   í	  
skólanum	  litið	  á	  þau	  þrjú	  sem	  stjórnunarteymi	   (og	   fjögur	  áður	  en	  Elfa	  Lilja	  
lét	   af	   störfum	   sem	  deildarstjóri	   listastarfs).	   Að	   sögn	   Eddu	   og	  Arndísar	   eru	  
þau	  öll	  með	  það	  á	  hreinu	  hvað	  er	  að	  gerast	  í	  skólanum	  bæði	  upp	  úr	  og	  niður	  
úr	  þannig	  að	  ef	  ekki	  næst	  í	  einn	  þá	  sé	  bara	  hægt	  að	  tala	  við	  næsta	  aðila,	  það	  
sé	   mjög	   gott	   og	   traustvekjandi.	   Allt	   stjórnendateymið	   er	   líka	   dyggur	  
stuðningsaðili	   menningar-‐	   og	   listfræðslu	   í	   skólanum	   og	   áhugi	   Kára	   og	  
Sigrúnar	  mjög	  mikill	   og	   auðfinnanlegur	  þegar	   kemur	  að	  því	   að	  byggja	  upp	  
starfsemina	  þó	  hjarta	  Hildar	  brenni	  mest	  af	  öllum.	  Sigrún	  og	  Kári	  upplifa	  sig	  
sem	   hluta	   af	   stjórnunarteymi	   þar	   sem	   verkefnin,	   allt	   frá	   samskiptum	   við	  
foreldra	   til	   ráðningar	   starfsmanna	   flæða	  þeirra	  á	  milli	   á	   sama	   tíma	  og	  þau	  
hafa	   sín	   eigin	   verkefni.	   Sigrún	   sér	   sig	   til	   dæmis	   líka	   sem	   týpískan	  
leikskólastjóra	   út	   í	   bæ	   sem	   fæst	   við	  mál	   barna	   og	   foreldra,	   samskipti	   við	  
Skóla-‐	   og	   frístundasvið	   borgarinnar	   og	   ákvarðanir	   er	   snúa	   að	   mati	   og	  
ráðningum.	  Hildur	  er	  þó	  ávallt	  sú	  sem	  tekur	  endanlega	  ákvörðun,	  enda	  ber	  
hún	  ábyrgð	  á	  starfi	  skólans.	  En	  teymið	  er	  ekki	  langt	  undan	  og	  tiltekur	  Sigrún	  
að	  ákvarðanir	  varðandi	  öll	  önnur	  mál	  séu	  teknar	  saman.	  Til	  dæmis	  komi	  þau	  
Kári	  sem	  stjórnendur	  heilmikið	  að	  starfinu	  sem	  snýr	  að	  menningu	  og	  listum:	  	  

Ég	  veit	  alveg	  hvað	  er	  að	  fara	  að	  gerast	  í	  smiðjunum	  og	  reyni	  að	  
skipuleggja	   það	   með	   hópnum	   mínum	   og	   ferðir	   og	   svona.	  
Maður	  veit	  alltaf	  hvað	  er	  í	  gangi	  og	  við	  erum	  alveg	  inni	  í	  því,	  þó	  
maður	  sé	  ekki	  ritari	  í	  verkefninu	  eða	  haldi	  utan	  um	  það.	  

Í	  Dalskóla	  er	   lagt	  upp	  með	   teymisvinnu,	  því	   starfar	   starfsfólk	   saman	  og	  
mikil	   áhersla	   er	   lögð	   á	   að	   dreifa	   ábyrgð	   starfsmanna.	   Þannig	   bera	  
grunnskólakennararnir,	   leikskólakennararnir	   og	   frístundakennararnir	  
sameiginlega	   hitann	   og	   þungann	   af	   skólastarfinu	   (Dalskóli,	   2012d).	  
Bakgrunnur	   starfsmanna	   er	   afar	   fjölbreyttur	   og	   hlutfall	   háskólamenntaðra	  
starfsmanna	   er	   hátt.	   Þar	   sem	   skólinn	   leggur	   ríka	   áherslu	   á	   flæði	   og	  
samvinnu	  barna	  á	  mismunandi	   aldri	   þá	   koma	   starfsmenn	  ekki	   einungis	   að	  
kennslu	  og	   vinnu	  með	   sínum	  barnahópi.	   Starfsfólk	   á	  öllum	   stigum	   skólans	  
sinnir	  öllum	  nemendum	  þó	  ákveðinn	  starfsmannahópur	  sinni	   frekar	  einum	  
hópi	  en	  öðrum	  tímabundið	  (Hamingjan	  er	  ferðalag,	  e.d.).	  	  

Skörunin	  og	  samstarfsfletirnir	  í	  skipulaginu	  eru	  auðsýnilegir	  í	  starfinu	  og	  
augljóslega	  fléttaðir	  inn	  í	  skipulagið.	  Varðandi	  slíka	  samstarfsfleti	  og	  skörun	  
segir	  Hildur	  að	  það	  sé	  ekki	  nóg	  að	  vilja	  slíkt,	  þó	  svo	  að	  orð	  séu	  til	  alls	  fyrst.	  
Reynsla	   hennar	   sé	   sú	   að	   skólastjórinn	   þurfi	   að	   skapa	   þessa	   umgjörð,	   það	  
hafi	   því	   verið	   markvisst	   val	   að	   gera	   hlutina	   á	   þennan	   hátt.	   Farvegir	   fyrir	  
starfsfólk	  til	  þess	  að	  flæða	  á	  milli	  hafi	  verið	  búnir	  til	  á	  skipulegan	  hátt	  enda	  

sé	  það	  viljinn	  að	  allir	  starfsmenn	  eigi	  öll	  börn	  og	  að	  börnin	  geti	  unnið	  upp	  og	  
niður	  fyrir	  sig	  í	  aldri.	  Þessu	  fyrirkomulagi	  fylgja	  vissulega	  ýmsar	  áskoranir	  en	  
þá	  er	   sest	  niður	  og	  spurt:	   „hvernig	  ætlum	  við	  að	  gera	  þetta“	  og	  málið	  svo	  
brotið	  niður	  til	  mergjar.	  Að	  mati	  Hildar	  snýst	  þetta	  því	  annars	  vegar	  um	  sýn	  
og	  hins	  vegar	  um	  skipulag	  „það	  er	  ekkert	  flóknara	  en	  það“	  segir	  hún.	  Sigrún	  
tekur	   fram	   hvernig	   þessi	   menning	   hafi	   verið	   sköpuð	   frá	   upphafi	   sem	   sé	  
einstaklega	   skemmtilegt.	  Arndís	  og	  Edda	   taka	  undir	  þetta	  þegar	  þær	  segja	  
að	   skólinn	   sé	   stækkandi	   og	   í	   stöðugri	   þróun	   og	   að	   alltaf	   sé	   verið	   að	   gera	  
hlutina	  betri	  og	   skemmtilegri.	  Óskin	   sé	  einungis	  enn	  meira	   samstarf	  og	  að	  
fullt	  af	  hugmyndum	  séu	  uppi	  sem	  þær	  langi	  til	  að	  framkvæma.	  „Það	  er	  svo	  
margt	   sem	   liggur	   undir“	   segir	   Edda	   og	   Arndís	   tekur	   undir	   en	   með	   því	   er	  
mikilvægi	  þessa	  fyrirkomulags	  fyrir	  starfsemi	  og	  áherslur	  skólans	  ljóst.	  	  

Hildur	  vill	  meina	  að	   fjölmargir	   skólar	  keyri	  þær	  einingar	  sem	  finna	  má	   í	  
Dalskóla,	  undir	  sama	  þaki	  eða	   í	  mikilli	  nálægð	  við	  hvora	  aðra,	  en	  séu	  samt	  
ekki	   að	   vinna	   saman	   á	   neinn	  markvissan	   hátt.	   Hildur	   segist	   hafa	   rætt	   við	  
starfsfólk	   um	   það	   hvernig	   byggja	   ætti	   upp	   stundatöflu,	   skipulag	   og	  
hrynjandi	   í	   skólanum,	   þannig	   að	   starfið	   yrði	   þverfaglegt,	   samvinna	   á	  milli	  
skólastiga,	  og	  markvisst	  samtal	  við	  umheiminn.	  Kári	  kemur	  inn	  á	  að	  þetta	  sé	  
ákveðið	  púsluspil	  sem	  útheimti	  ákveðna	  áræðni	  starfsfólks	  en	  að	  hans	  mati	  
náist	   ótrúlegt	   samráð	   þrátt	   fyrir	   að	   ekki	   gefist	   sá	   tími	   til	   þess	   sem	   væri	  
óskandi:	  „Þetta	  er	  bara	  gert	  á	  göngum	  og	  græjað	  í	  frímínútum	  og	  kaffitímar	  
nýttir	   þess	   vegna.	   Og	   svo	   höfum	   við	   reynt	   að	   gera	   einhver	   plön,	   kannski	  
svona	   einu	   sinni	   í	   mánuði,	   að	   búa	   til	   fund	   hjá	   þeim“.	   Edda	   nefnir	   í	   því	  
samhengi	  að	  upplýsingaflæði	  í	  skólanum	  sé	  gott	  sem	  geri	  það	  að	  verkum	  að	  
allir	  í	  skólanum	  viti	  nokkurn	  vegin	  hvað	  um	  er	  að	  vera	  hverju	  sinni.	  

Í	  Dalskóla	  er	  stundataflan	  skipulögð	  á	  þann	  hátt	  að	  ætlast	  er	  til	  þess	  að	  
kennarinn	  eigi	   í	   samtali	   við	   listamenn	  eða	   fræðimenn,	  og	   talað	  er	  um	  það	  
sem	  markmið.	  Í	  smiðjum	  sem	  skipulagðar	  eru	  sex	  vikur	  í	  senn,	  fimm	  sinnum	  
yfir	  árið,	   stíga	  kennararnir	  út	  úr	  sinni	  daglegu	  rútínu	  og	  starfa	  með	  öðrum	  
kennurum	  og	  hugsanlega	  öðrum	  hópi	  af	  börnum	  líka.	  Ýmsar	  leiðir	  hafi	  verið	  
prófaðar	   við	   að	   blanda	   saman	   árgöngum	   og	   kennurum	   en	   þar	   sem	   að	  
skólinn	  er	  samstarfsmiðaður	  hafi	  þetta	  verið	   lítið	  mál	  að	  framkvæma.	  Sem	  
dæmi	  nefnir	  Hildur	  smiðjuna	  Samfélagið	  til	  forna,	  en	  þar	  unnu	  kennari	  úr	  1.	  
bekk	   og	   annar	   úr	   3.	   bekk	   Eglu	   með	   nemendum	   í	   5.-‐6.	   bekk.	   Þarna	   var	  
árgöngum	  blandað	  saman	  en	  auk	  þess	  fóru	  kennararnir	  á	  milli	  árganga	  þar	  
sem	  þeir	  þurftu	  að	  undirbúa	  kennslu	  í	  samvinnu	  við	  nýjan	  samstarfsfélaga,	  
lesa	   og	   kenna	   Egilssögu,	   fara	   á	   Egilsslóðir	   í	   Borgarfirðinum	   og	   heimsækja	  
Egilssýninguna	   í	   Landnámssetrinu.	   Í	   sömu	   smiðju	   vann	   listgreinakennari	  
með	  umsjónarkennurum	  og	  börnum	  í	  2.-‐3.	  bekk	  þar	  sem	  hetjur	  gamalla	  og	  
nýrra	  tíma	  voru	  skoðaðar.	  	  

Starfsmannafjöldi	   Dalskóla	   hefur	  meira	   en	   tvöfaldast	   frá	   stofnun	   hans.	  
Við	  skólann	  störfuðu	  að	  hausti	  2011	  tuttugu	  og	  þrír	  starfsmenn	  og	  bættust	  
við	  tíu	  starfsmenn	  þegar	  líða	  tók	  á	  veturinn	  í	  samræmi	  við	  stækkun	  skólans.	  
Að	   hausti	   2012	   var	   starfsmannafjöldinn	   orðinn	   fjörutíu	   manns	   (Saga	  
skólans,	  e.d.)	  og	  í	  apríl	  2013	  var	  gert	  ráð	  fyrir	  þó	  nokkurri	  fjölgun	  stöðugilda	  
strax	   um	   haustið	   (Dalskóli,	   2013b).	   Allir	   viðmælendur	   koma	   inn	   á	   hvernig	  
starfið	  þeirra	  og	  annarra	  hefur	  verið	  að	  mótast	  á	  þessum	  tíma.	  Þannig	  hóf	  
Edda	   störf	   sem	   myndlistakennari	   þvert	   yfir	   allan	   skólann	   og	   sem	  
smíðakennari.	   Hún	   starfar	   núna	   aðeins	  með	   eldri	   krökkunum	   og	   veit	   ekki	  
hvernig	   næsta	   ár	   verður	   skipulagt	   þar	   sem	   breytingar	   eru	   fyrirsjáanlegar.	  
Kári	  starfaði	  fyrst	  sem	  starfsmaður	  og	  deildarstjóri	  frístundar.	  Hann	  er	  núna	  
aðstoðarskólastjóri	   og	   „að	   drukkna“	   í	   excel	   skjölum	   að	   eigin	   sögn,	   en	   sér	  
með	  nýjum	  starfskrafti	  fram	  á	  það	  að	  getað	  sinnt	  nýjum	  verkefnum	  á	  næsta	  
ári,	  til	  að	  mynda	  að	  dýpka	  frístundastarfið	  og	  tengja	  það	  betur	  við	  smiðjur.	  
Arndís	   er	   tiltölulega	   nýbyrjuð	   og	   starfar	   inni	   á	   leikskóladeild	   og	   sem	  
myndlistakennari,	   en	   fyrirsjáanlegt	   er	   að	   á	   næsta	   ári	   verði	   hún	  
verkefnastjóri	  myndlistar.	  Elfa	  Lilja	  var	  ráðin	  inn	  sem	  tónmenntakennari	  og	  
sem	   deildarstjóri	   listastarfs	   með	   það	   hlutverk	   að	   leiða	   menningar-‐	   og	  
listastarf	  skólans	  en	  einnig	  sem	  „jarðýta“	  til	  að	  ryðja	  hindrunum	  úr	  vegi.	  Nú	  
kemur	  hún	  aðeins	  inn	  í	  einstaka	  verkefni.	  	  

Það	   er	   þó	   ekki	   að	   merkja	   að	   það	   sé	   kappsmál	   að	   festa	   skipuritið	   og	  
starfslýsingar	  enn	  sem	  komið	  er.	  Þvert	  á	  móti	  skynjar	  maður	  að	  formleysið	  
skapi	   nauðsynlegan	   sveigjanleika	   fyrir	   starfið	   og	   aðstæðurnar	   sem	   skólinn	  
finnur	  sig	  í	  þessa	  stundina.	  Formleysið	  er	  jafnvel	  meðvitað	  val	  sem	  nýtt	  er	  á	  
jákvæðan	  hátt.	  Edda	  og	  Arndís	  koma	  einnig	  inn	  á	  þetta	  þegar	  þær	  ræða	  um	  
sérstöðu	   skólans	   sem	   einnar	   heildar.	   Þær	   tala	   um	   pönkið11	   í	  
skipulagsheildinni	   í	   þessu	   samhengi.	   Skólinn	   sé	   nýr,	   þau	   séu	   ný	   og	   öll	   í	  
mótun,	  og	  vilji	  leyfa	  sér	  að	  vera	  svolítið	  áfram	  í	  mótun.	  Kári	  og	  Sigrún	  hlægja	  
þegar	   þau	   segja	   að	   ef	   gerð	   yrði	   stjórnsýsluúttekt	   þá	   myndi	   skólinn	   ekki	  
skora	  hátt	  þegar	  kemur	  að	  því	  að	  skoða	  hvernig	  starfið	  þeirra	  og	  annarra	   í	  
Dalskóla	   endurspeglist	   í	   starfslýsingum	   og	   skipuriti.	   Formfestan	   sé	   ekki	  
mikið	   til	   staðar,	   ekki	   enn	   sem	   komið	   er.	   Það	   er	   þó	   ekki	   að	   merkja	   á	  
viðmælendum	   að	   þetta	   sé	   neikvæður	   þáttur	   í	   starfseminni	   heldur	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
11	   Pönk	   er	   ákveðinn	   menningarkimi	   en	   anarkismi	   hefur	   verið	   miðlægur	   í	  

hugmyndafræði	  pönksins	   í	  huga	  almennings.	  Grundvallarspeki	  anarkisma	  er	   sú	  að	  
yfirvald	   er	   ekki	   bara	   óþarft,	   heldur	   og	   kemur	   það	   í	   veg	   fyrir	   að	   hæfileikar	   hvers	  
einstaklings	   fái	   að	   njóta	   sín.	  Manneskjurnar	   séu	   færar	   um	   að	   annast	   eigin	  mál	   á	  
grunni	  sköpunarvilja,	  samvinnu	  og	  gagnkvæmrar	  virðingar.	  

ákjósanleg	   leið	   til	   þess	   að	   getað	   vaxið	   og	   mótast	   með	   skólanum	   og	  
starfseminni	  eins	  og	  hún	  kallar	  sjálf	  eftir	  þessa	  stundina.	  	  

Hlutverkaskiptingin	   er	   enn	   að	  meitlast	   í	   Dalskóla.	   Þrátt	   fyrir	   að	   litið	   sé	  
jákvæðum	  augum	  á	  stöðuna	  er	  örlítið	  óöryggi	  að	  merkja	  hjá	  viðmælendum	  
mínum	  þegar	  kemur	  verksviði	  Elfu	  sem	  nú	  hefur	   látið	  af	  störfum.	  Hildur	  er	  
mjög	  dugleg	  að	  halda	  utan	  um	  starfið	  að	  mati	  viðmælenda	  þó	  þeim	  finnist	  
hlutirnir	  vera	  aðeins	  lausari	  í	  reipunum.	  Til	  dæmis	  hafi	  skráningar	  í	  smiðjum	  
og	  á	  þemum	  gengið	  misvel	   í	   vetur.	  Viljinn	   til	   að	  halda	  utan	  um	  hlutina	  og	  
skrá	   þá	   er	   þó	   enn	   jafn	   mikill	   hjá	   öllum	   og	   mikilvægi	   þess	   að	   deila	  
þekkingunni	  með	  þriðja	  aðila	  er	  öllum	  ljós,	  það	  sé	  stefna	  skólans.	  Arndís	  og	  
Edda	   hafa	   nú	   það	   hlutverk	   að	   efla	   tengslin	   við	   ytra	   umhverfið	   og	   búa	   til	  
samstarf	   og	   að	   einhverju	   leiti	   hefur	   hluti	   skipulagningarinnar	   eins	   og	   að	  
panta	  rútur	  og	  tilkynna	  komur	  á	  viðburði	  fallið	  í	  hlut	  Kára.	  	  

5.4 Skólamenning	  og	  fagleg	  þróun	  í	  Dalskóla	  

Í	  Dalskóla	  er	  litið	  ögrandi	  augum	  á	  hindranir	  og	  talið	  áskorun	  að	  mæta	  þeim	  
á	  jákvæðan	  hátt.	  Það	  er	  upplifun	  starfsfólks	  að	  hindranir	  hafi	  rutt	  leiðina	  að	  
markmiðunum	   jafnframt	   því	   að	   gefa	   starfsfólki	   nýja	   sýn	   og	   ögrandi	  
niðurstöður	   (Dalskóli,	  2012c).	  Þegar	  kemur	  að	  þeirri	  menningu	  sem	  þróast	  
hefur	  í	  Dalskóla	  má	  greina	  á	  svörum	  viðmælenda	  minna	  hugarfar	  sem	  ætla	  
má	  að	  hafi	  ekki	  aðeins	  skapað	  farveg	  fyrir	  það	  starf	  sem	  þróast	  hefur	  heldur	  
einnig	  búið	  svo	  um	  að	  nýsköpun	  og	  fagleg	  framþróun	  sé	  möguleg.	  

Í	  Dalskóla	  er	  kennurum	  gefið	  mikið	  rými	  til	  þess	  að	  vera	  skapandi	  að	  mati	  
Eddu,	  auk	  þess	  sem	  allir	  fá	  að	  vera	  hugmyndasmiðir.	  Starfsfólk	  smitar	  hvort	  
annað	  af	   sköpunargleði,	   sem	  gerir	  það	  að	  verkum	  að	  auðvelt	  er	  að	  henda	  
hugmyndum	   á	  milli	   þannig	   að	   þær	   þróist	   til	   betri	   vegar,	   áður	   en	   þær	   eru	  
framkvæmdar.	  Stuðningurinn	  sem	  stjórnendur	  skólans	  sýna	   í	  þessu	  ferli	  er	  
mjög	  mikilvægur,	   þeir	   eru	   drífandi	   og	   taka	   öllum	  hugmyndum	   vel.	   Það	   sé	  
enginn	   sem	   stoppar	   hana	   af,	   segir	   Edda.	   Ef	   eitthvað	   er	   þá	   eru	   hugmyndir	  
frekar	  teknar	  og	  þandar	  margfalt	  út.	  Nefnir	  Edda	  í	  því	  samhengi	  styttuna	  af	  
Vilborgu	   pólfara,	   en	   þegar	   hún	   bar	   upp	   þá	   hugmynd	   að	   steypa	   styttu	   í	  
mannshæð	  hafi	  viðkvæðið	  verið	  „já	  framkvæmum	  það“	  og	  ef	  eitthvað	  er	  „já	  
gerum	  bara	   styttugarð“.	   Arndís	   tekur	   undir	  með	   Eddu	   þegar	   hún	   segir	   að	  
þetta	  skipti	  miklu	  máli.	  Báðar	  eru	  þær	  sammála	  um	  að	  þetta	  rými	  verði	  að	  
vera	  til	  staðar,	  rýmið	  til	  þess	  að	  fá	  hugmynd	  og	  byrja	  að	  framkvæma	  hana,	  
óhræddur.	  Það	  verður	  að	  vera	  pínu	  pönk	  til	  staðar	  að	  mati	  Eddu,	  aðstæður	  
þar	  sem	  viðhorfið	  er	  „nei	  þetta	  er	  ekki	  hægt,	  nei	  þetta	  er	  allt	  of	  mikið	  vesen	  
af	   því	   það	   sullast	   út	   um	   allt“	   bjóði	   ekki	   upp	   á	   framsækið	   og	   skapandi	  
skólastarf.	  	  

Þessi	   andi	   og	   viðhorf	   er	   ekki	   tilviljun.	   Elfa	   Lilja	   segir	   að	   það	   hafi	   verið	  
markviss	  stefna	  að	  segja	  aldrei	  nei	  við	  hugmyndum,	  gefa	  ávallt	  boltann	  og	  
leifa	  honum	  að	  rúlla.	  Með	  því	  að	  vinna	  hugmyndum	  ávallt	  brautargengi	  sé	  
hægt	  að	  gera	  bæði	  kennurum	  og	  nemendum	  ljóst,	  að	  þeir	  hafi	  eitthvað	  um	  
málið	   að	   segja,	   að	   þeirra	   rödd	   skipti	   máli	   og	   að	   á	   þá	   sé	   hlustað.	   Það	   sé	  
markmiðið	  að	  setja	  aldrei	  hindrun	  á	  starfsfólk:	  

Þannig	   að	   allar	   hugmyndir	   sem	   koma	   upp,	   auðvita	   þarf	   að	  
sveigja	   og	   beygja	   sumar	   og	   breyta	   til	   og	   færa	   aðeins	   en	   þá	   í	  
samráði	  við	  viðkomandi	  þannig	  að	  hann	  upplifi	  ekki	  að	  það	  sé	  
valtað	  yfir	  sig	  af	  stjórnunarteyminu.	  	  

Edda	   og	   Arndís	   koma	   einnig	   inn	   á	   þá	   miklu	   gleði	   sem	   einkennt	   hefur	  
starfið	  frá	  upphafi.	  Stemningin	  sé	  ofsalega	  góð,	  mikill	  metnaður	  er	  í	  gangi	  og	  
allir	   mjög	   framkvæmdarglaðir,	   gott	   flæði	   hafi	   skapast.	   Í	   Dalskóla	   eru	  
markmiðin	  og	  draumarnir	   stórir.	   Leikrýmið	  sem	  starfsfólk	  hefur	   til	  þess	  að	  
prufa	  hluti	  og	  mismunandi	  leiðir	  er	  mikið,	  sem	  gerir	  starfsandann	  einstakan.	  
Á	   sama	   tíma	   er	   faglegt	   aðhald	   og	   stuðningur	   frá	   stjórnendum	   mikill	   og	  
passað	  er	  upp	  á	  að	  öllum	  markmiðum	  sé	  mætt.	  	  

Í	  Dalskóla	  er	  mikið	  frelsi	  til	  athafna	  og	  starfsfólk	  hvatt	  til	  þess	  að	  mynda	  
tengsl	  bæði	   innan	   skólans	  og	  við	   samfélagið	  utan	  veggja	  hans.	   Sigrún	   lýsir	  
því	  opna	  hugarfari	   sem	  einkennir	  allt	   starfið	  hvert	   sem	   litið	  er,	  þar	  skapist	  
rými	   fyrir	   hluti	   til	   að	   gerast	   en	   slíkt	   sé	   líklegt	   til	   þess	   að	   leiða	   til	   óvæntra	  
hugmynda	  og	  verkefnaþróunar.	  Arndís	  og	  Edda	  lýsa	  því	  hvernig	  Dalskóli	  sé	  
stækkandi	  skóli	   í	  stöðugri	  þróun,	  þar	  sem	  allir	  séu	  að	  leita	  eftir	  því	  að	  gera	  
hlutina	  enn	  betur	  og	  skemmtilegri,	  fullt	  af	  hugmyndum	  séu	  í	  þróun	  sem	  ekki	  
hafi	  náðst	  að	  framkvæma	  ennþá.	  Traust	  skiptir	  hér	  miklu	  máli	  og	  ekki	  er	  að	  
sjá	  annað	  en	  að	  mikið	  traust	  ríki	  milli	  þeirra	  sem	  í	  skólanum	  starfa.	  Elfa	  Lilja	  
segir	  að	  foreldrar	  í	  hverfinu	  hafi	  einnig	  hoppað	  mjög	  fljótt	  um	  borð	  og	  sýnt	  
starfinu	   í	   skólanum	   mikið	   traust.	   Hildur	   hafi	   fengið	   starfsfólk	   skólans,	  
nemendur	  og	  foreldra	  til	  liðs	  við	  skólann	  strax	  í	  upphafi:	  	  

Við	  byrjuðum	  með	  ofsalega	  jákvæða	  strauma	  því	  fólk	  var	  bara	  
ánægt	  að	   fá	  skóla	   í	  hverfið.	  Það	  gladdist	  yfir	  því	  að	  sjá	  börn	  á	  
gangi	  með	  skólatöskur	  klukkan	  átta	  á	  morgnana	  en	  ekki	  keyrð	  
út	  úr	  hverfinu.	  	  

Sú	  áræðni	  sem	  starfsfólkið	  býr	  yfir	  einkennir	  starfsandann	  í	  Dalskóla,	  en	  
almennt	  heyrir	  maður	  á	  viðmælendum	  að	  málið	  sé	  bara	  „að	  græja	  og	  gera“.	  
Hildur	   segir	   að	   skóli	   sem	  ætlar	   sér	   að	   vera	   eins	   og	   Dalskóli	   þurfi	   að	   hafa	  

ákveðna	   tegund	   af	   áræðni.	   Hana	   sé	   þó	   ekki	   hægt	   að	   búa	   til,	   en	   þar	   sem	  
andinn	   er	   styðjandi	   og	   fólk	   þenkjandi	   þar	   skapist	   kraftur	   sem	   drífi	   fólk	  
áfram.	  Auðheyranlegt	  er	  líka	  að	  markið	  hafi	  verið	  sett	  hátt	  og	  orkan	  sem	  fór	  
og	   fer	  enn	   í	  að	   framkvæma	  hluti	   sé	  mikil.	  Tilfinningin	  er	  þó	  sú	  að	  hlutirnir	  
séu	   eðlilegir	   í	   dag,	   starfsfólkið	   er	   búið	   að	   venjast	   því	   átaki	   sem	   til	   þarf	  
þannig	  að	  framkvæmd	  verkefnis	  verði	  eins	  og	  óskað	  er	  eftir.	  Sigrún	  segir	  að	  
það	   séu	   ekki	   aðeins	   starfsmenn	   skólans	   sem	   hafi	   vanist	   átakinu	   heldur	  
einnig	  nemendur	  og	  foreldrar:	  	  

Í	   gær	   voru	   smiðjulok	   hjá	   okkur	   í	   leikskóladeildinni.	   Þegar	   við	  
byrjuðum	  þá	  var	  alltaf	  allt	  í	  stressi	  og	  það	  átti	  eftir	  að	  gera	  allt	  
en	  núna	  þá	  fór	  ég	  niður	  í	  gær	  og	  þá	  eru	  allir	  að	  pússa	  og	  þrífa	  
og	   hengja	   upp	   og	   börnin	   bara	   í	   rólegheitum.	   Þetta	   var	   bara	  
svona	  eins	  og	  í	  baðstofunni	  á	  gólfinu,	  allir	  að	  vinna	  en	  bara	  allir	  
slakir.	  Svo	  komu	  foreldrar	  og	  gestir	  og	  það	  voru	  bara	  allir	  slakir.	  
Og	   þó	   að	   einhver	   geti	   ekki	   hegðað	   sér,	   af	   því	   að	   það	   er	   bara	  
þannig,	   að	   þá	   er	   það	   bara	   leyst	   án	   þess	   að	   allt	   sé	   hér	   uppi	   í	  
rjáfri.	  Skilurðu.	  Þannig	  að	  þetta	  er	  orðið	  svo	  ljúft.	  	  

Að	   sögn	  Sigrúnar	  þurfti	   þó	   ýmislegt	   til	   að	  ná	   starfsfólki,	   nemendum	  og	  
foreldrum	  á	  þennan	  stað.	  Hún	  lýsir	  viðhorfi	  starfsfólks	  sem	  í	  upphafi	  hafi	  oft	  
hugsað:	  „VÁ	  það	  eru	  svo	  miklar	  kröfur	  og	  hún	  Elfa	  Lilja	  hún	  skilur	  okkur	  ekki,	  
og	  þetta	  er	  svo	  mikið“.	  Núna	  hefur	  þetta	  viðhorf	  snúist	  við	  að	  sögn	  Sigrúnar	  
því	  nú	  eru	  allir	  sammála	  um	  að	  svona	  vilji	  þeir	  hafa	  þetta.	  Metnaðurinn	  er	  
mikill	  og	  kannski	  stundum	  aðeins	  of	  mikill	  en	  þannig	  vilji	   starfsfólk	  skólans	  
bara	  halda	  þessu.	  Að	  sögn	  Sigrúnar	  krefur	  þetta	  starfsfólkið	  til	  að	  gera	  hluti:	  
„Það	  er	  svo	  auðvelt	  að	  nenna	  ekki	  að	  hjóla	  af	  því	  að	  það	  er	  rigning,	  af	  því	  að	  
þið	  eruð	  svo	  mörg	  í	  dag.	  En	  ef	  það	  er	  eitthvað	  sem	  ýtir	  á	  rassinn	  á	  þér	  þá	  fer	  
maður	  alltaf	   skrefi	   lengra“.	  Kári	   tekur	  undir	  með	  Sigrúnu.	  Að	  hans	  mati	  er	  
það	  gífurlega	  mikilvægur	  þáttur	  að	   fá	   fólk	   til	   að	   stíga	  út	   fyrir	   rammann	  og	  
sinn	  þægindahring:	  

Það	   var	   það	   sem	   Elfa	   gerði	   oft	   og	   stundum	   voru	  
starfsmennirnir	   kvartandi	   og	   kveinandi	   í	   manni	   yfir	   þessu	   en	  
þetta	   ruggaði	   bátnum.	  Og	   ég	   trúi	   því	   að	   úr	   svona	   djöfulgangi	  
komi	   eitthvað	   gott,	   eitthvað	   annað	   og	   eitthvað	   nýtt,	   eitthvað	  
sem	   mundi	   annars	   ekki	   verða.	   Þannig	   að	   ég	   held	   að	   ég	   sé	  
sammála	   því	   að	   þetta	   hefur	   hjálpað	   mörgum	   síðustu	   árin	   að	  
hugsa	   hlutina	   upp	   á	   nýtt	   og	   öðruvísi	   og	   reyna	  meira	   á	   sig	   og	  

gefa	  sig	  meira	   í	  hlutina.	  Ekki	  það	  að	  allir	   séu	  ekki	  að	  gera	  það	  
hér,	  en	  það	  reynir	  aðeins	  öðru	  vísi	  á.	  	  	  

Hildur	  segir	  starfsfólk	  sitt	  ofboðslega	  duglegt.	  Elfa	  Lilja	  er	  sömu	  skoðunar	  og	  
segir	  að	  viðhorfið	  „gerum	  þetta,	  prufum	  að	  fara	  alla	   leið,	  á	  alla	  kanta“	  hafi	  
orðið	  til	  þess	  að	  draumahugmyndin	  af	  skóla	  hafi	  verið	  framkvæmd.	  	  

Faglegur	  metnaður	  einkennir	  allt	  starf	  Dalskóla.	  Arndís	  og	  Edda	  koma	  inn	  
á	  hversu	  duglegir	  kennarar	  skólans	  séu	  að	  miðla	  reynslu	  og	  þekkingu	  sín	  á	  
milli.	   Í	   gegnum	   samstarf	   og	   samtal	   læri	   fólk	   af	   hvort	   öðru	   innan	  Dalskóla.	  
Stundum	   er	   það	   með	   óformlegu	   spjalli	   á	   kaffistofunni	   en	   oft	   líka	   á	  
sérstökum	   fundum.	   Á	   starfsmannadögum	   er	   svo	   farið	   yfir	   allt	   starfið	   þar	  
sem	   allir	   fá	   orðið	   og	   geta	   sagt	   sínar	   skoðanir,	   komið	  með	   hrós	   og	   lagt	   til	  
hvað	  betur	  megi	   fara.	  Margt	  gott	  hefur	  komið	  út	  úr	  því	  sem	  svo	  hafi	  verið	  
bætt	   eða	   þróað	   frekar.	   Þetta	   er	   mjög	   lýðræðislegt	   lærdómsferli	   að	   mati	  
Eddu	  og	  Arndísar.	  Hildur	  leggur	  líka	  áherslu	  á	  þá	  stefnu	  skólans	  að	  starfsfólk	  
sé	  duglegt	  að	  mennta	  hvort	  annað,	  sérstaklega	  þegar	  kemur	  að	  því	  að	  þróa	  
fjölbreyttar	  kennsluaðferðir:	  „Við	  erum	  ennþá	  það	  lítil	  að	  þetta	  er	  auðvelt.	  
Þú	   veist.	   Kennarafundirnir	   okkar	   eru	   ekki	   upplýsingafundir,	  
kennarafundirnir	  okkar	  eru	  faglegir“.	  	  

Arndís	  kemur	  einnig	  inn	  á	  starfendarannsóknirnar	  og	  hversu	  mikilvægar	  
þær	  eru	  þegar	  það	  kemur	  að	  því	  að	  setja	  sér	  markmið	  um	  það	  sem	  maður	  
vill	   bæta,	   hvernig	   sem	   það	   svo	   tekst.	   Hún	   hafi	   þetta	   núna	   alltaf	   bak	   við	  
eyrað.	   Edda	  bætir	   við	   að	   nú	   séu	   allir	   í	   skólanum	  að	   reyna	   að	   bæta	   sig	   og	  
finna	  nýjar	   leiðir,	  alltaf.	  Það	  sé	  ekki	  af	  því	  að	  hlutirnir	  séu	  slæmir	  heldur	  af	  
því	  að	  allir	  vilji	  gera	  enn	  betur.	  Þessi	  hugsun	  geri	  Dalskóla	  að	  heillandi	  stað	  
til	  að	  vera	  á:	  	  

Ég	  bý	  niðri	   í	  bæ	  og	  mér	   finnst	  bara	  það	  af	  því	  að	  þetta	  er	  svo	  
æðislegur	  andi	  að	  ég	  mundi	  ekki	  vilja	  skipta	  í	  skóla	  þar	  sem	  ég	  
væri	  bara	  í	  einhverju	  kassa	  og	  fengi	  engan	  stuðning	  og	  enginn	  
nennti	  að	  gera	  neitt.	  	  

Í	   gegnum	   starfendarannsóknirnar	   er	   unnið	   með	   lærdómsmenningu	  
Dalskóla	   og	   hún	   þróuð	   áfram	   en	   allir	   í	   skólanum	   taka	   þátt	   í	   sjálfvöldum	  
verkefnum	  sem	  taka	  að	  hluta	  til	  eða	  öllu	  leiti	  til	  menningar-‐	  og	  listfræðslu.	  
Með	   starfendarannsóknum	   einsetja	   kennarar	   sér	   að	   þróa	   áhugasvið	   sín	   í	  
kennslunni	  með	   formlegum	  hætti.	   Þannig	   er	   reynt	   að	   valdeflast	   innan	   frá	  
það	  er	  með	  því	  að	  styrkja	  starfskenningu	  hvers	  einstakling:	  „þannig	  að	  allir	  
verða	  sterkir.	  Þú	  verður	  það	  ekkert	  ef	  ég	  er	  alltaf	  að	  segja	  þér	  hvað	  þú	  átt	  
að	  gera	  eða	  einhver	  annar“	  segir	  Hildur.	  	  

Hversu	  opið	  hugarfar	  starfsfólks	  er	  og	  móttækilegt	  endurspeglast	  einnig	  í	  
því	   að	   fagleg	   ráðgjöf	   um	   starfið	   er	   sótt	   út	   í	   grenndarsamfélagið.	   Þeir	  
listamenn	   sem	   koma	   tímabundið	   inn	   í	   skólann	   eða	   vinna	   verkefni	   með	  
nemendum	  utan	  skóla	  eru	  innspýting	  og	  innblástur	  í	  starfsþróun	  kennara	  að	  
mati	   Hildar.	   Elfa	   segir	   að	   einnig	   sé	   leitað	   sérstaklega	   til	   foreldra	   og	  
skyldmenna	   barnanna,	   sem	   eru	   listamenn.	   Til	   að	   mynda	   hafi	   Hekla	   Björk	  
Guðmundsdóttir	   myndlistarkona	   lagt	   sitt	   að	   mörkum	   með	   því	   að	   veita	  
skólanum	   ráðgjöf.	   Að	   sama	   skapi	   sé	   í	   hópnum	   rithöfundurinn	  Ragnar	   Lár,	  
höfundur	  Mola	  flugustráks,	  og	  hefur	  skólinn	  haft	  aðgang	  að	  visku	  hans.	  	  

5.5 Nám	  og	  kennsla	  í	  Dalskóla	  

Í	   Dalskóla	   er	   unnið	   að	   því	   að	   þróa	   skólasamfélag	   þar	   sem	   fram	   fer	  
einstaklings-‐	   og	   hópamiðað	   nám	  með	  markvissum	   og	   skipulögðum	   hætti.	  
Unnið	   er	   að	   því	   að	  mynda	  heildstæða	   samfellu	   í	   námi	   þar	   sem	  áhersla	   er	  
lögð	   á	   sveigjanlega	   kennsluhætti,	   samvinnu	   nemenda,	   samþættingu	  
námsgreina	  og	  þemabundið	  nám,	  á	  bæði	  milli	  árganga	  og	  innan	  þeirra	  (Saga	  
skólans,	  e.d.).	  Allir	  kennarar	  skólans	  vinna	  saman	  í	  teymum	  að	  undirbúningi	  
náms	  og	  kennslu	  en	  lögð	  er	  áhersla	  á	  að	  kennarar	  beri	  sameiginlega	  ábyrgð	  
á	   kennslu	   hópa	   og	   árganga,	   allt	   frá	   tveggja	   ára	   aldri	   og	   upp	   úr.	   Með	  
samvinnu	   nýtist	   betur	   mismunandi	   hæfni	   og	   þekking	   en	   þannig	   gefst	  
kennurum	  jafnframt	  kostur	  á	  því	  að	  njóta	  sín	  betur	  í	  starfi	  (Dalskóli,	  2012d).	  
Slík	   samvinna	   birtist	   ekki	   síst	   í	   smiðjuvinnu	   þar	   sem	   nemenda-‐	   og	  
starfsmannahópnum	   er	   skipt	   upp	   eftir	   hentugleika	   og	   unnið	   samkvæmt	  
gefnu	  þemaheiti.	   Á	   þann	  hátt	   nýtist	  mannauður	   skólans	   vel	   og	   nemendur	  
þjálfast	  í	  samvinnu	  og	  umburðarlyndi	  (Hamingjan	  er	  ferðalag,	  e.d.).	  

Með	   þessu	   eru	   skapaðar	   kjöraðstæður	   þar	   sem	   listir	   og	   menning	   eru	  
raunverulegur	  og	  mikilvægur	  hluti	  af	  skólastarfinu.	  Elfa	  Lilja	  leggur	  áherslu	  á	  
hvernig	  þessi	  áhersla	  er	  ekki	  bara	  mikilvæg	  fyrir	  nemandann	  heldur	  líka	  fyrir	  
hana	  sem	  kennara:	  	  

Þú	  getur	   ímyndað	  þér	   fyrir	  mig	  sem	  tónmenntakennara	  þá	  fæ	  
ég	   tvo	   tíma	  á	  viku	   til	  þess	  að	  vinna	  með	  grunnþætti	   tónlistar,	  
síðan	  get	  ég	  leikið	  mér	  með	  tónlistarþáttinn	  í	  smiðju	  og	  ítrekað	  
svo	   aftur	   í	   tónmenntatímanum	  það	   sem	   er	   kannski	   beintengt	  
tónlistinni.	   Þannig	   að	   þetta	   eru	   líka	   kjöraðstæður	   til	   þess	   að	  
vinna	   í	   þar	   sem	   ég	   get	   bæði	   verið	   að	   leggja	   inn	  
þekkingarþáttinn	  inn	  í	  ákveðna	  listgrein	  og	  svo	  unnið	  með	  það	  í	  
flæði	  í	  samþættingu.	  	  

Tónlistariðkun	  er	  veigamikill	  þáttur	  í	  starfi	  skólans	  og	  er	  nemendum	  gert	  
kleift	  að	  tileinka	  sér	  táknmál	  tónlistar	  í	  gegnum	  söng	  og	  rödd,	  hreyfingu	  og	  
hljóðfæraleik.	  Hver	  grunnskólanemandi	  fær	  að	  lágmarki	  tvo	  tónmenntatíma	  
á	   viku.	   Eldri	   börn	   leikskólans	   fá	   einn	   tónmenntatíma	   á	   viku	   en	   þau	   yngri	  
njóta	   tónlistaruppeldis	   með	   almennu	   kennurunum	   sínum	   (Stefna	   skólans,	  
e.d.).	  Á	  hverjum	  degi	  er	  einnig	  sungið	  í	  skólanum	  en	  það	  er	  sýn	  skólans	  að	  
söngur	  styrki,	  næri	  og	  kæti.	  Í	  samsöngnum	  er	  samlíðan	  stór	  þáttur	  og	  styrkir	  
það	  menningu	  skólans	  og	  vitund	  um	  að	  tilheyra	  samfélagi.	  Menningararfi	  er	  
miðlað	  þar	   sem	  nemendur	   læra	   ýmis	   lög,	   ljóð	  og	   texta	   sem	  meðal	   annars	  
auka	  les-‐	  og	  málskilning	  (Dalskóli,	  2012d).	  

Dalskóli	  hefur	  átt	   í	  samstarf	  við	  Skólahljómsveit	  Grafarvogs	  frá	  haustinu	  
2011.	   Kennari	   kemur	   í	   Dalskóla	   tvo	   dagsparta	   í	   viku	   og	   kennir	   fimm	  
nemendum	   í	   4.-‐5.	   bekk	   á	   málmblásturshljóðfæri,	   sem	   auk	   þess	   mæta	   á	  
æfingu	   í	   skólahljómsveit	  Grafarvogs	   einu	   sinni	   í	   viku.	  Dalskóli	   hefur	   einnig	  
verið	   í	   samstarfi	   við	   Tónskóla	   Sigursveins	  D.	   Kristinssonar.	  Sá	  háttur	  hefur	  
verið	  hafður	   á	   að	  píanókennari	   kemur	   í	  Dalskóla	   á	  mánudagsmorgnum	  og	  
kennir	   sex	   nemendum	   í	   4.-‐5.	   bekk	   á	   píanó.	   Foreldrar	   greiða	   skólagjöld	   í	  
tónskólann	  sem	   leggur	   til	  hljóðfæri	  og	  borgar	  kennara	   laun,	  en	  fær	  á	  móti	  
aðstöðu	  í	  Hljóðabjörgum	  sem	  er	  tónmenntastofa	  Dalskóla.	  Skólinn	  hyggur	  á	  
enn	  frekara	  samstarf	  í	  framtíðinni	  þegar	  nemendum	  fjölgar	  og	  vonir	  standa	  
til	  að	  hægt	  verði	  að	  bjóða	  upp	  á	  aukið	  hljóðfæraúrval.	  Takmark	  Dalskóla	  er	  
að	  70%	  barna	  skólans	  stundi	  hljóðfæranám	  til	  lengri	  eða	  skemmri	  tíma.	  Ætla	  
má	   að	   skólinn	   sé	   á	   góðri	   leið,	   en	   af	   nemendum	   í	   4.-‐6.	   bekk	   stunda	   80%	  
nemenda	   nú	   þegar	   hljóðfæranám.	  Reglulega	   eru	   einnig	   haldnir	   tónleikar	   í	  
skólanum	   þar	   sem	   tónlistarnemendur	   spila	   fyrir	   samnemendur	   sína.	   Hér	  
geta	  leikskólabörnin	  í	  Dalskóla	  þjálfað	  sig	  í	  og	  notið	  þess	  að	  hlusta	  á	  tónlist	  
flutta	   af	   eldri	   börnum,	   en	   auk	   þess	   er	   fjölskyldum,	   vinum	   og	   nágrönnum	  
boðið	  á	  flutninginn.	  Þetta	  er	  einnig	  meðvituð	  leið	  til	  þess	  að	  ala	  upp	  nýjan	  
hlustendahóp	  á	  tónlist	  (Dalskóli,	  2012c).	  

Í	  Dalskóla	  skipar	  myndlist	  einnig	  veigamikinn	  sess	  og	  bera	  rými	  og	  veggir	  
skólans	  þess	  vitni.	  Hver	  nemandi	  í	  skólanum	  fær	  tvo	  listgreinatíma	  á	  viku	  að	  
lágmarki.	  Nemendur	  fá	  aðgang	  að	  ýmsum	  miðlum	  til	  að	  koma	  hugmyndum	  
sínum	   á	   framfæri	   og	   öðlast	   þjálfun	   í	   fjölbreyttri	   tækni.	   Oftar	   en	   ekki	   er	  
safnkostur	  listasafna	  borgarinnar	  skólanum	  innblástur	  við	  sköpun	  verkanna	  
(Dalskóli,	   2012c).	   Dalskóli	   hefur	   auk	   þess	   á	   áætlun	   að	   gera	   varanlegt	  
listaverk	  með	  börnunum	  á	  tveggja	  ára	  fresti	  samanber	  styttuna	  af	  Vilborgu	  
pólfara	   sem	  nú	   stendur	   fyrir	   framan	   skólann	   (Stefna	   skólans,	   e.d.).	   Sigrún	  
vill	   gjarnan	   sýna	   rannsakanda	   afrakstur	   nemenda	   sem	   hangir	   á	   veggjum	  
skólans	   og	   teymir	   hann	   í	   lok	   viðtalsins	   um	   gangana	   skólans	   í	   rými.	  
Sköpunarkrafturinn	  leynir	  sér	  ekki	  og	  ljóst	  er	  að	  listir	  og	  menning	  fá	  að	  lifa	  í	  

skólaumhverfinu	   og	   vera	   mikilvægur	   partur	   af	   því.	   Metnaðurinn	  
endurspeglast	   í	   þeim	  verkefnum	   sem	  eru	   til	   sýnis	   og	  úrvinnslu	  þess	  þema	  
sem	  unnið	  er	  með.	  Til	  dæmis	  má	  sjá	  steingervinga	  sem	  leikskólabörnin	  hafa	  
búið	   til	   en	   af	   útfærslu	   og	   framsetningu	   að	   dæma	   hefur	   augljóslega	   verið	  
farið	  í	  dýptina	  í	  efnistökum	  og	  aðferðum,	  því	  afraksturinn	  er	  úthugsaður	  og	  
framsækinn	  miðað	  við	  aldurshópinn.	  	  

Frístundastarf	  er	  samofið	  grunn-‐	  og	  leikskólaskólastarfinu	  í	  Dalskóla.	  Þar	  
er	  unnið	  með	  nemendum	  á	  frjóan	  og	   listrænan	  hátt	  og	  áhersla	   lögð	  á	   leik,	  
listir,	  sköpun,	  útiveru	  og	  hreyfingu	  (Dalskóli,	  2012c;	  Dalskóli,	  2012d).	  Þegar	  
kemur	   að	   samstarfi	   leik-‐	   og	   grunnskólans	   við	   frístund	   þá	   bendir	   Edda	   á	  
mikilvægi	  þess	  að	  frístundin	  sé	  inni	  á	  stundatöflu.	  Þannig	  kemur	  María	  sem	  
er	  tónlistarkennari	   inn	  í	   frístundastarfið	  og	  hún	  sjálf	  eða	  tvö	  daga	  í	  viku	  en	  
þar	   sé	   mjög	   markvisst	   skapandi	   starf	   í	   gangi.	   Sigrún	   nefnir	   einnig	   hversu	  
ánægjuleg	  það	  sé	  að	  fylgjast	  með	  þróun	  frístundar	  sem	  hafi	  breyst	  mikið	  frá	  
fyrsta	  ári	  þar	   sem	  stelpurnar	  voru	  bara	  að	  perla	  og	   strákarnir	  með	   læti	  út	  
um	   allt.	   Þá	   var	  mikið	   þusað	   yfir	   ástandinu	   en	   í	   dag	   sé	   starfið	   orðið	  mjög	  
kraftmikið.	   Kári	   bætir	   við	   að	   starfsfólk	   frístundar	   í	   dag	   sé	   mjög	   skapandi	  
með	  marga	  styrkleika	  sem	  gerir	  starfið	  öflugt	  og	  faglegt.	  Áhuginn	  á	  skapandi	  
starfi	  komi	  sterkt	  í	  gegn	  hjá	  starfsmönnunum	  sjálfum	  sem	  vilja	  búa	  til	  blað,	  
vinna	   í	   ljósmyndaverkefnum	   eða	   búa	   til	   sýningar.	   Sjálfur	   vilji	   hann	   koma	  
smiðjuþemum	  enn	  frekar	  að	  inn	  í	  frístund	  þannig	  að	  þemað	  haldi,	  ekki	  bara	  
á	   smiðjutíma	   heldur	   að	   það	   sé	   allt	   eins	   möguleiki	   fyrir	   þann	   sem	   hefur	  
áhuga	   á	   fornleifauppgreftri	   að	   taka	   það	   inn	   í	   frístundina.	   Sá	  möguleiki	   er	  
ekki	  ennþá	  orðinn	  innprentaður	  í	  hópinn	  en	  ætti	  að	  hans	  mati	  að	  verða	  að	  
eðlilegum	   hlut,	   verða	   viðmiðið.	   Þetta	   þurfi	   að	   þróa	   áfram.	   Edda	   nefnir	  
smiðjuna	  Heimur	  í	  mótun	  en	  þar	  kristallaði	  samstarfið	  milli	  allra	  eininganna	  
á	   þann	   hátt	   sem	   þau	   vilji	   stefna	   frekar	   að.	   Þar	   voru	   búnar	   til	   fjórar	  
fjölskyldur	  sem	  hver	  hafði	  sinn	  verkefnastjóra	  en	  hver	  fjölskylda	  bjó	  til	  sinn	  
heim	  í	  haganum	  hjá	  Dalskóla,	  sinn	  kofa,	  sinn	  garð,	  sitt	  umhverfi	  og	  samfélag	  
með	  öllu	  sem	  því	  fylgir.	  

Í	  skólanum	  eru	  aðferðir	  listgreina	  notaðar	  í	  þemavinnu	  og	  samþættingu	  í	  
smiðjum.	   Unnið	   er	   í	   smiðjum	   sex	   kennslustundir	   á	   viku,	   sex	   vikur	   í	   senn,	  
fimm	   sinnum	   yfir	   árið.	   Unnið	   er	   þverfaglega	   og	   fá	   nemendur	   að	   gera	  
tilraunir,	   vinna	   með	   eigið	   áhugasvið	   og	   takast	   á	   við	   hið	   óvænta.	   Hver	  
niðurstaðan	   verður	   úr	   smiðju	   hverju	   sinni	   er	   þó	   ekki	   vitað	   í	   upphafi	   enda	  
aðalmarkmið	   í	   smiðjustarfi	   ekki	   að	   vita	   niðurstöðuna	   fyrirfram	   heldur	   að	  
fara	   í	  gegnum	  listrannsóknar-‐	  eða	  sköpunarferlið.	  Markmiðið	  er	  að	  vinna	  á	  
frjóan	  og	  skapandi	  hátt	  þannig	  að	  allir	  taki	  þátt	   í	  að	  móta	  nýjar	  hugmyndir	  
og	   að	   nemendur	   jafnt	   og	   starfsfólk	   hafi	   gaman	   af	   (Dalskóli,	   2012c).	   Edda	  



 

96	  

lýsir	  samkrulli	  nemenda	  og	  kennara	  í	  skólanum	  í	  smiðjunni	  Líttu	  þér	  nær	  en	  
þar	  vann	  hún	  með	  nemendum	  í	  1.-‐2.	  bekk	  þar	  sem	  þau	  lærðu	  um	  líkamann:	  	  

Þau	  bjuggu	  til	  sitt	  eigið	  hjarta	  en	  hjartað	  í	  okkur	  er	  yfirleitt	  jafn	  
stór	  og	  hnefinn	  okkar	  hvort	  sem	  við	  erum	  lítil	  eða	  stór.	  Og	  þau	  
mótuðu	  gifs	  utan	  um	  hnefann	  sinn	  og	  tóku	  af,	  heltu	  síðan	  gifsi	  
ofan	  í	  og	  settu	  svo	  kærleiksmiða	  þar	  inn	  í	  þar	  sem	  stóð	  á	  hvern	  
þau	   elskuðu.	   […]	   Þannig	   að	   þau	   eiga	   öll	   sitt	   hjarta	   sem	   var	  
málað	   rautt	  og	  svona.	  Þarna	   lærðu	  þau	  hvernig	  hjartað	  er,	  og	  
hvernig	  það	  virkar.	  Aðrir	  hér	  fóru	  svo	  meira	  fræðilega	  hlutann	  á	  
hjartanu,	  blóðrásina	  og	  svona.	  Þannig	  þetta	  var	  allt	  í	  bland.	  

Þó	  að	  niðurstöður	  hverrar	  smiðju	  séu	  ekki	  gefnar	  fyrirfram	  þýðir	  það	  ekki	  
að	  þær	  séu	  úr	  lausu	  lofti	  gripnar	  eða	  smiðjan	  markmiðslaus.	  Arndís	  og	  Edda	  
koma	  inn	  á	  hversu	  opnar	  smiðjurnar	  séu,	  sumum	  verkefnum	  henti	  betur	  að	  
gera	  svona	  og	  öðrum	  annað.	  Starfsfólk	  er	  því	  ekki	  að	  festa	  sig	   í	  einni	   lausn	  
heldur	   að	   prófa	   fjölbreyttar	   leiðir	   eftir	   því	   sem	   smiðjurnar	   kalla	   á	   hverju	  
sinni.	   Samkvæmt	   Hildi	   er	   það	   heldur	   ekki	   gefið	   að	   smiðjurnar	   þróist	   í	  
óvænta	  og	   skemmtilega	  átt	   eins	  og	   tilfellið	  hefur	   verið	   í	  Dalskóla	  nema	  af	  
því	  að	   sköpuð	  eru	   skilyrði	  þar	   sem	  óvæntir	  hlutir	   geta	  gerst	  eins	  og	  þegar	  
listgreinakennarinn	   og	   umsjónarkennarinn	   vinna	   hlið	   við	   hlið	   í	   skólanum.	  
Þessi	   þverfaglega	   áhersla	   spilar	  mikilvægt	   hlutverk	   þegar	   kemur	   að	  því	   að	  
skapa	  rými	  fyrir	  hið	  óvænta.	  

Hildur	  tekur	  fram	  að	  allar	  smiðjur	  séu	  búnar	  til	  út	  frá	  Aðalnámskrá,	  með	  
tilliti	   til	  hvaða	  efni	  þurfi	   að	  kenna.	  Gengið	   sé	  út	   frá	  þörf	  miðstigsins	  þegar	  
heildarþema	  sé	  mótað	  eða	  yfirheiti	  hverrar	  smiðju	  og	  yfirmarkmið	  sem	  svo	  
hríslast	   niður	   í	   undirmarkmið	   fyrir	   hvern	   hóp	   en	   mismunandi	   sé	   hvernig	  
farið	  sé	  í	  þemað	  eftir	  aldri	  og	  þroska.	  Samkvæmt	  Eddu	  er	  mikil	  áhersla	  lögð	  
á	  að	  hinn	  skapandi	  hluti	  í	  smiðjustarfinu	  sé	  ekki	  bara	  eitthvað	  föndur	  heldur	  
þurfi	  markmiðið	  að	  vera	  skýrt	  svo	  eitthvað	  sé	  hægt	  að	  læra	  í	  gegnum	  ferlið.	  
Hildur	  kemur	   inn	  á	  starf	   sitt	   sem	  faglegur	   leiðtogi,	  hvort	  sem	  er	  á	   fundum	  
eða	  í	  starfinu	  sjálfu,	  þar	  sem	  hún	  stígur	  fram	  til	  að	  aðstoða	  við	  fjölbreyttar	  
kennsluaðferðir.	   Edda	   og	   Arna	   taka	   sérstaklega	   fram	   hvernig	   stjórnendur	  
skólans	   koma	   inn	   í	   smiðjurnar	   til	   þess	   að	   aðstoða	   við	   að	   skerpa	   á	   öllum	  
markmiðum.	  Hildur	  er	  að	  þeirra	  mati	  einstaklega	  dugleg	  þegar	  kemur	  að	  því	  
að	   passa	   upp	   á	   að	   allar	   smiðjur	   fari	   í	   gegnum	   hug	   og	   hönd,	   að	   eitthvað	  
vitrænt	   sé	   í	   gangi	   og	   skýr	  markmið	  hvort	   sem	  er	   í	   efnistökum	  eða	   leiðum	  
sem	  fara	  á	  í	  kennslunni.	  Edda	  tiltekur	  að	  börnin	  verði	  ávallt	  að	  geta	  sagt	  frá	  
því	   hvað	  þau	  eru	   að	   læra:	   „Og	  hún	   vill	   alls	   ekki	   að	   við	   séum	  með	  einhver	  

ljósritunarblöð	  eða	  verkefnablöð.	  Hún	  vill	   fá	  eitthvað	  svona	  alvöru.	  Þannig	  
að	  hún	  ýtir	  virkilega	  undir	  það“.	  	  

Í	   lok	  hverrar	  smiðju	  fer	  fram	  námsmat	  en	  allar	  smiðjur	  enda	  með	  stórri	  
samsýningu	   allra	   árganga	   þar	   sem	   markmiðið	   er	   að	   nemendurnir	   miðli	  
áfram	  til	  þriðja	  aðila	  þeirri	  þekkingu	  sem	  þeim	  hefur	  hlotnast.	  Þar	  kristallast	  
samstarf	  skólans	  við	  foreldra	  sem	  koma	  inn	  sem	  virkir	  aðilar	  í	  smiðjustarfið	  
sem	   njótendur	   upplifunar	   og	   miðlunar	   (Dalskóli,	   2012c).	   Sýningar	   í	  
smiðjulok	   eru	   ávallt	   listgreinatengdar.	   Miðlunarleiðirnar	   taka	   á	   sig	  
mismunandi	  form	  en	  í	  lok	  smiðjunnar	  Líttu	  þér	  nær	  sungu	  og	  dönsuðu	  börn	  í	  
1.-‐2.	  bekk	  til	  að	  mynda	  vina-‐	  og	  skynfærasyrpu	  fyrir	  foreldra,	  auk	  þess	  sem	  
hjörtu	  þeirra	  slógu	   í	   takt	   í	   tónmenntastofu	  skólans.	  Nemendur	   í	  3.-‐6.	  bekk	  
kynntu	  verkefni	  smiðjunnar	  á	  sal	  og	  að	  því	  loknu	  var	  foreldrum	  boðið	  á	  hin	  
ýmsu	   sýningarsvæði.	   Á	   svæðunum	   var	   meðal	   annars	   hægt	   að	   spila	  
heimatilbúin	   skordýranámsspil,	   horfa	   á	  nýja	  heimagerða	   stuttmynd,	   skoða	  
ertuyglubúr,	   lirfumyndir	  héngu	  á	  veggjum	  svo	  og	  andlitsmyndir	  af	  börnum	  
og	  „Líttu	  þér	  nær	  ljóð	  “.	  	  

Það	  er	  meðvitað	  val	  skólans	  að	  setja	  niðurstöður	  úr	  smiðjum	  ávallt	  fram	  í	  
einhverskonar	   sýningarformi	   (Dalskóli,	   2012c).	   Elfa	   Lilja	   segir	   framkomu	   í	  
forgrunni	  hjá	  þeim	  sem	  eru	   tónlistar	  eða	  sviðslistamenntaðir.	   Listirnar	   séu	  
ætlaðar	  til	   framsetningar	  eða	  miðlunar	  en	  þar	  verður	  samtalið	  til.	  Listirnar	  
fá,	  að	  mati	  Elfu,	  miklu	  meira	  vægi	  þegar	  gestir	  eru	  komnir	  í	  sal	  eða	  herbergi	  
eða	   rými	   heldur	   en	   ef	   listamaðurinn	   er	   einn	  með	   sjálfum	   sér.	   Áhorfendur	  
þurfi	   ekki	   endilega	  að	  vera	  einhver	  ókunnugur	  eða	   foreldri,	   það	  geti	   verið	  
samnemendur	   eða	   leikskólabörnin.	   Að	   sögn	   Elfu	   Lilju	   var	   strax	   í	   upphafi	  
ákveðið	  að	  börnin	  kæmu	  fram	  nokkrum	  sinnum	  yfir	  veturinn.	  Hvert	  eitt	  og	  
einasta	   barn	   og	   ekki	   bara	   um	   jól	   og	   að	   vori	   heldur	   á	   sex	   vikna	   fresti,	   af	  
einhverju	  tagi:	  

Þannig	   að	   við	   vildum	   venja	   börnin	   strax	   í	   upphafi	   við	   það	   að	  
koma	  fram.	  Og	  setja	  upp	  eitthvað,	  halda	  utan	  um	  eitthvað,	  búa	  
til	  ramma,	  og	  þetta	  reynum	  við	  af	  miklum	  þunga.	  Það	  er	  mikil	  
elja	  og	  mikill	  kraftur,	  mikið	  þor	  og	  dugur	  sem	  til	  þarf.	  

Samtalið	   eða	  miðlun	   niðurstaðna	   nær	   ekki	   einungis	   til	   foreldra	   heldur	  
miðla	   nemendur	   einnig	   sín	   á	   milli	   í	   einskonar	   samstarfi	   milli	   skólastiga.	  
Þannig	  vita	   leikskólabörnin	  til	  dæmis	  vel	  hver	  Vilborg	  er,	  sem	  stendur	   fyrir	  
utan	   skólann,	   þar	   sem	   þau	   voru	   viðstödd	   afhjúpun	   hennar	   og	   veislu	   í	  
kjölfarið.	   Edda	   nefnir	   einnig	   sem	   dæmi	   hvernig	   eldri	   börnin	   hafi	   með	  
skipulögðum	  hætti	  bæði	  lesið	  og	  sungið	  fyrir	  yngri	  börnin.	  Sigrún	  bætir	  við	  
þetta	   að	   börnin	   leiti	   einnig	   sjálf	   eftir	   samtalinu.	   Þegar	   3.-‐4.	   bekkur	  

tónlistarskólans	  hafi	  verið	  með	  kynningu	  hafi	   til	  að	  mynda	  helmingur	  yngri	  
barnanna	  leitað	  sjálf	  upp	  á	  efri	  hæðina	  þegar	  þau	  heyrðu	  tónlistina	  og	  sest	  í	  
tröppurnar	   til	  að	  hlusta	  og	  verið	   frábærir	  hlustendur.	  Þetta	  sé	  einstakt	  hjá	  
Dalskóla	  og	  finnst	  ekki	  endilega	  annars	  staðar.	  Á	  sama	  tíma	  og	  eldri	  börnin	  
eru	  að	  læra	  að	  koma	  fram	  þá	  eru	  þau	  yngri	  að	  læra	  af	  þeim	  sem	  eru	  eldri	  og	  
reyndari.	   Einnig	   velja	   eldri	   börnin	   oft	   að	   koma	   yfir	   og	   passa	   og	   hjálpa	   á	  
yngstu	   deildinni,	   oft	   koma	   sömu	   nemendurnir,	   en	   það	   er	   mjög	   þarft	   og	  
skemmtilegt.	  

5.6 Samstarf	  utan	  veggja	  Dalskóla	  

Í	   Dalskóla	   er	   mikið	   lagt	   upp	   úr	   því	   að	   vera	   í	   virku	   samstarfi	   við	   lista-‐	   og	  
menningarstofnanir	  en	  samstarfið	  hefur	  það	  að	  markmiði	  að	  auka	  þekkingu	  
og	   reynslu	   nemenda	   af	   liststarfi	   og	   sköpun.	   Skólinn	   hefur	   auk	   þess	   unnið	  
markvisst	  að	  því	  að	  þróa	  samstarf	  við	  listamenn	  en	  tuttugu	  slíkir	  heimsóttu	  
skólann	  veturinn	  2011-‐2012,	  bæði	   til	  þess	  að	  vinna	   list	  með	  börnunum	  en	  
einnig	  til	  þess	  að	  miðla	  list	  af	  ýmsum	  toga	  (Dalskóli,	  2012d).	  

Elfa	  Lilja	  nefnir	  að	  samstarf	  við	  listamenn	  hafi	  alltaf	  verið	  ein	  þeirra	  leiða	  
sem	  lagt	  var	  upp	  með.	  Fyrir	  umsókn	  um	  Menningarfánann	  hafi	  sérstaklega	  
verið	   gerð	   úttekt	   á	   því	   hvað	   skólanum	   stæði	   til	   boða	   þegar	   kemur	   að	  
samstarfi	   og	   reynt	   að	   nýta	   það	   markvisst	   inn	   í	   skólastarfið.	   Listinn	   yfir	  
samstarfsaðila	  er	  langur,	  en	  þar	  er	  meðal	  annars	  að	  finna	  Borgarbókasafnið,	  
Þjóðleikhúsið,	   Borgarleikhúsið,	   Sinfóníuhljómsveit	   Íslands,	   öll	   söfn	  
Reykjavíkurborgar,	   Bíó	   Paradís	   og	   Kvikmyndahátíð	   í	   Reykjavík.	   „Og	   þetta	  
prufuðum	  við	  að	  fara	  með	  alla	  leið	  og	  reyndum	  á	  alla	  kanta“	  segir	  Elfa	  Lilja.	  	  

Kári	   segir	   að	   nú	   sé	   einnig	   ætlast	   til	   þess	   að	   skólinn	   sé	   áberandi	   á	  
Barnamenningarhátíð	   í	   Reykjavík,	   það	   sé	   hluti	   af	   stefnunni	   og	   á	   áætlun	  
skólans.	   Allir	   séu	   glaðir	   með	   það.	   Hildur	   leggur	   þó	   áherslu	   á	   að	   skólinn	  
breyti	  ekki	  starfi	  sínu	  þó	  Barnamenningarhátíð	  sé	  handan	  við	  hornið,	  hátíðin	  
sé	  hluti	  af	   starfi	   skólans	   sem	  notar	  hana	   til	  þess	  að	  draga	   fram	   innra	  starf	  
sitt.	   Þannig	   sé	   starfi	   skólans	   ekki	   umbylt	   til	   þess	   að	   sýnast	   þá	   viku	   sem	  
hátíðin	   fer	   fram.	   Ekki	   fari	   allt	   á	   límingunum	  þegar	   hátíðin	   nálgast,	   hún	   sé	  
hluti	   af	   langtímaplani	   skólans	   og	   verkefni	   unnin	   fyrir	   hana	   yfir	   allan	  
veturinn,	  ekki	  bara	  rétt	  fyrir	  hátíðina.	  Þannig	  hafi	  til	  að	  mynda	  fuglarnir	  sem	  
voru	  til	  sýnis	  á	   listasafni	  á	  Barnamenningarhátíð	  síðastliðið	  vor	  þegar	  verið	  
tilbúnir	  um	  haustið.	  

Áður	   en	   skólinn	   var	   stofnaður	   formlega	   var	   búið	   að	   gera	   Ingu	   Elínu	  
Kristinsdóttur	   að	   einskonar	   listamanni	   í	   fóstri,	   að	   sögn	   Elfu	   Lilju.	  
Tengslamyndunin	  hófst	  þegar	  Inga	  bjó	  til	  bolla	  fyrir	  alla	  starfmenn	  en	  síðan	  
hafi	   vinskapur	   hennar	   við	   skólann	   þróast	   lengra.	   Inga	   hefur	   kennt	  

nemendum	  reglulega	  og	  unnið	  með	  þeim	  skapandi	  verkefni.	  Að	  sögn	  Hildar	  
er	   samstarfið	   við	   listamenn	   þó	   það	   erfiðasta	   í	   samstarfinu	   við	   ytra	  
umhverfið	  og	  ástæðurnar	  séu	  margar	  og	  ólíkar.	  Fjárhagslega	  þáttinn	  hefur	  
hún	  þegar	  nefnt	  en	  bætir	  þar	  við	  að	  það	  sé	  ekkert	  endilega	   fullt	  af	   fólki	  á	  
lausu	   sem	   geti	   komið	   ítrekað	   á	   einhverjum	   afmörkuðum	   tíma.	   Fyrir	  
listamanninn	   sjálfan	   er	   heldur	   ekki	   einfalt	   að	   komast	   í	   kennslu	   í	   einstaka	  	  
verkefni	   í	   skóla.	   Hann	   þarf	   í	   fyrsta	   lagi	   að	   hafa	   áhuga,	   hann	   þarf	   að	   hafa	  
ákveðna	  færni	  og	  svo	  að	  þekkja	  einhvern	  í	  skólanum,	  því	  erfitt	  er	  að	  komst	  
inn	   þekki	   enginn	   neitt	   til	   manns.	   Listamenn	   eru	   fæstir	   kennslufræðingar	  
sem	  getur	  verið	  erfitt	  fyrir	  grunnskóla	  að	  mati	  Hildar:	  	  

Margir	  eru	  nefnilega	  svolítið	  miklir	  listamenn	  þú	  veist	  „ég	  kem	  
á	  morgun“,	   en	   gleyma	   því	   svo.	   Við	   höfum	   þurft	   að	   sækja	   þá	  
heim	   og	   við	   þurft	   að	   segja	   við	   kennara	   með	   fullt	   af	   fólki	   og	  
börnum	  að	  bíða.	  Þannig	  að	  það	  er	  ekki	  á	  alla	  stólandi.	  Svo	  ertu	  
komin	  með	   einhverja	   listamenn	   og	   þá	   þarftu	   jafnvel	   að	   grípa	  
inn	   í	  því	  þeir	  eru	   jafnvel	  bara	  mjög	  óvanir	  að	   tala	  við	  börn	  og	  
kunna	   ekki	   að	   byggja	   upp	   kennslustund	   eða	   eru	   ekki	   góðir	   í	  
samstarfi.	   En	   við	   höfum	   alltaf	   litið	   jákvætt	   á	   þetta	   allt,	   reynt	  
bara	  að	  vinna	  úr	  þessu.	  

Hildur	   er	   þó	   fullviss	   um	   að	   þetta	   sé	   megin	   ástæðan	   fyrir	   því	   að	   svo	  
margir	  gefist	  upp	  í	  öðrum	  skólum.	  Á	  sama	  tíma	  undirstrikar	  hún	  að	  þetta	  sé	  
ekki	  alhæfing	  um	  listamenn,	  skólinn	  sé	  hins	  vegar	  ekkert	  nema	  mínútur	  og	  
skipulag	   og	   þessir	   tveir	   heimar,	   skólans	   og	   listamannsins,	   rekist	   þarna	   á.	  
Þannig	   að	  það	   sem	  oft	   virðist	   einfalt	   í	   huga	   stjórnmálamanna	  er	   stundum	  
flókið	  í	  framkvæmd	  á	  gólfi	  og	  því	  ekki	  eitthvað	  sem	  er	  bara	  nóg	  að	  vilja,	  að	  
mati	   Hildar.	   Það	   þurfi	   virkilega	   mikið	   innsæi	   og	   utanumhald	   utan	   um	  
listamenn	   í	   skólastarfi.	   Hildur	   ítrekar	   „listamannapottinn“	   sem	   hún	   hefur	  
áður	  nefnt	  að	  Reykjavíkurborg	  ætti	  að	  koma	  sér	  upp	  en	  verkefnastjóri	  þyrfti	  
að	   halda	   utan	   um	   hann,	   velja	   listamenn	   og	   veita	   þeim	   aðstoð.	  
Verkefnastjórinn	   þurfi	   einnig	   að	   veita	   skólum	   aðstoð	   því	   að	   sögn	   Hildar	  
getur	  „Guðmundur“	  í	  einhverjum	  skóla	  út	  í	  bæ	  ekki	  bara	  hringt	  í	   listamann	  
og	  spurt	  hvort	  hann	  sé	  á	   lausu,	   slík	   tengsl	  þurfi	  að	  byggja	  upp	  og	  það	   taki	  
tíma.	  Það	  er	  því	  ekki	  hægt	  að	  ætla	  öllum	  þetta	  að	  svo	  stöddu	  að	  mati	  Hildar.	  
Starfsfólk	  Dalskóla	  sé	  heppið	  en	  fólkið	  í	  bransanum	  séu	  meira	  og	  minna	  vinir	  
þeirra	   og	   kunningjar	   og	   því	   hafi	   þeim	   reynst	   auðvelt	   að	   nálgast	   fólk	   og	  
framkvæma	  hluti.	  Skólinn	  sé	  þarna	  því	  feti	  framar	  en	  margur	  annar.	  Hún	  sjái	  
auðveldlega	  hvaða	  skólar	  séu	  einnig	  á	  þessum	  stað	  en	  það	  sem	  veldur	  er	  þá	  
starfsfólkið	   sem	   þar	   hefur	   valist	   inn,	   skólastjóri	   sem	   er	   styðjandi	   og	  

þenkjandi	  kennarar.	  Sigrún	   tekur	  undir	  með	  Hildi	  varðandi	   tengsl	  Elfu	  Lilju	  
við	  ytra	  umhverfið	  þegar	  hún	  segir	  að	  tengslin	  sem	  þau	  hafi	  séu	  ekki	  tengsl	  
sem	  skólar	  mynda	  alla	   jafnan	  enda	   tengslin	  persónuleg	   tengsl	  Elfu	   Lilju	  og	  
þeirra	  inn	  í	  listheiminn.	  

Þegar	   kemur	   að	   því	   að	   taka	   inn	   hóp	   listamanna	   til	   dæmis	   leikhópa	   þá	  
segir	   Hildur	   að	   minna	   sé	   um	   það.	   Dalskóli	   er	   ekki	   að	   kaupa	   mikið	   inn	   af	  
leiksýningum	  þó	  henni	  finnst	  það	  skemmtilegt,	  fullt	  sé	  í	  gangi,	  leikara	  vanti	  
vinnu	  og	  verið	  sé	  að	  búa	  til	  frábær	  stykki.	  Hildur	  vildi	  þó	  geta	  tekið	  þátt	  í	  því	  
að	   kaupa	   inn	   sýningar	   í	   meira	  mæli	   en	   að	   hennar	   sögn	   þá	   er	   „ekki	   gefið	  
þannig“.	  Peningunum	  er	  betur	  varið	  á	  annan	  hátt	  að	  mati	  Hildar:	  „ef	  þú	  átt	  
100	  þúsund	  kall	  þá	  bíddu,	  hvernig	  er	  honum	  best	  varið	  þannig	  að	  flestir	  fái	  
notið“.	  Í	  stað	  þess	  að	  horfa	  á	  leiksýningu	  hefur	  Hildur	  því	  frekar	  farið	  þá	  leið	  
að	   vinna	  með	   leiklist	   í	   skólanum:	   „Þannig	   að	   í	   stað	   þess	   að	   fara	   í	   leikhús	  
fengum	  við	  inn	  leikkonu	  sem	  kom	  og	  setti	  upp	  tónlistarleikhús“.	  	  

Sá	  þáttur	  er	  þykir	  einfaldari	  í	  skipulagningu	  þegar	  kemur	  að	  samstarfi	  er	  
að	  fara	  út	  úr	  skólanum,	  til	  dæmis	  á	  söfn	  og	  sýningar.	  Það	  er	  auðheyranlegt	  á	  
öllum	   viðmælendum	   hversu	   mikið	   er	   lagt	   í	   slíkar	   ferðir	   og	   hversu	   stórt	  
hlutverk	   þær	   spila	   í	   námi	   barnanna.	   Hildur	   tekur	   í	   þessu	   samhengi	   fram	  
hversu	  ofboðslega	  duglegt	  starfsfólk	  Dalskóla	  sé.	  Þó	  er	  í	  þessu	  sem	  og	  öðru	  
hindranir	   sem	  viðmælendur	  mínir	   lýsa	  hvernig	  eru	  yfirstignar.	  Bæði	  Hildur	  
og	   Kári	   koma	   inn	   á	   þá	   staðreynd	   að	   skólinn	   sé	   í	   útjaðri	   borgarinnar,	   en	  
flestar	  menningar-‐	   og	   listastofnanir	   borgarinnar	   sé	   að	   finna	   í	  miðborginni,	  
vegalengdir	  séu	  því	  oft	  miklar12.	  Brosandi	  segir	  Hildur:	  	  

Við	  erum	  eiginlega	  klikkuð,	  erum	  hérna	   í	  útkjálka,	  allt	  sem	  við	  
erum	   að	   sækja,	   þú	   þarft	   að	   taka	   strætó,	   standa	   og	   bíða	   í	  
tuttugu	  mínútur	  í	  grenjandi	  rigningu	  niður	  í	  Ártúnsbrekkur	  áður	  
en	  næsti	   strætó	  kemur,	   svo	   tekur	   tuttugu	  mínútur	  að	  komast	  
niður	  í	  Hörpu.	  Skilurðu	  og	  þrjú	  korter	  til	  baka.	  	  

Stundum	  er	  að	  mati	  Hildar	  óréttlátt	   að	  ætla	   skólum	  eitthvað,	   viljinn	   sé	  
ekki	  allt.	  Það	  eru	  líka	  hindranir	  bæði	  fjárhagslegar	  og	  skipulagslegar	  og	  þær	  
snúa	  að	  því	  fólki	  sem	  vinnur	  innan	  skólans.	  Þetta	  er	  ekki	  endilega	  auðvelt	  og	  
hver	  skóli	  fyrir	  sig	  verður	  að	  finna	  sína	  leið.	   Í	  þessu	  samhengi	  nefnir	  Hildur	  
að	   ekki	   megi	   kaupa	   rútur	   sem	   geti	   verið	   erfitt	   fyrir	   skóla	   í	   útjaðri	  
borgarinnar:	  	  
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  

12	   Til	   að	   mynda	   er	   vegalengdin	   frá	   Listasafni	   Reykjavíkur	   (Hafnarhúsi)	   í	  
Tryggvagötu	  að	  Dalskóla	  lengri	  en	  frá	  safninu	  að	  Fjörukránni	  í	  miðbæ	  Hafnarfjarðar	  
eða	  yfir	  20	  km.	  

Við	  förum	  með	  Strætó	  upp	  í	  Borgarnes	  til	  að	  skoða	  Egilssafnið.	  
Vel	   skipulagt,	   búið	   að	   hringja	   í	   Strætó	   og	   allt.	   Svo	   erum	   við	  
komin	  upp	  eftir	  og	  þá	  er	  þeim	  sagt	  að	  það	  sé	  búið	  að	  minnka	  
Strætó	   frá	   Akureyri,	   þannig	   að	   við	   stöndum	   með	   fullt	   af	  
börnum	   upp	   í	   Borgarnesi	   og	   hér	   átti	   að	   byrja	   viðburður	   í	  
skólanum	  klukkan	  fimm	  sem	  allir	  áttu	  að	  vera	  mættir	   í.	  Og	  við	  
ætluðum	  að	  vera	  komin	  til	  baka	  klukkan	  fjögur.	  En	  þá	  bara	  kom	  
minni	  Strætó	  sem	  vill	  ekki	  taka	  börnin,	  þannig	  að	  við	  keyptum	  
rútu	  …	  sem	  við	  megum	  ekki.	  	  

Kári	  veltir	  því	  fyrir	  sér	  hvort	  vettvangsferðum	  hafi	  fækkað	  eitthvað	  þetta	  
þriðja	  starfsár	  Dalskóla	  þar	  sem	  það	  heyrist	  ekki	   jafn	  mikið	   í	  þeim.	  Eftir	  að	  
hlátrasköllum	  hans	  og	  Sigrúnar	  er	  lokið	  segir	  hann	  að	  tilfinningin	  sé	  eins	  og	  
farið	  sé	  í	  færri	  ferðir	  en	  ef	  sest	  yrði	  niður	  og	  talið	  hversu	  margar	  þær	  væru	  
þá	  myndi	  líklega	  koma	  í	  ljós	  að	  þær	  væru	  jafn	  margar	  og	  jafn	  merkilegar	  og	  
árið	  áður:	  „Kannski	  er	  þetta	  bara	  orðið	  eðlilegur	  hluti	  af	  starfseminni	  og	  því	  
finnur	   maður	   minna	   fyrir	   því“.	   Kári	   nefnir	   að	   slíkar	   ferðir	   verði	   örlítið	  
flóknari	   þegar	   börnin	   séu	   orðin	   sjö	   hundruð	   eins	   og	   líkur	   eru	   á	   í	   náinni	  
framtíð.	  Í	  því	  felist	  góð	  áskorun.	  	  

Þegar	   litið	  er	  yfir	  þær	   ferðir	  sem	  farið	  var	   í	  á	  öðru	  starfsári	  Dalskóla	  og	  
því	   ári	   sem	   skólanum	   var	   veittur	  Menningarfáni	   Reykjavíkur,	   má	   sjá	   að	  
samstarfið	  við	   listamenn,	  hópa,	   lista-‐	  og	  menningarstofnanir	  var	  úthugsað.	  
Dalskóli	   hefur	   eftir	   fremsta	   megni	   nýtt	   það	   framboð	   menningarstofnana	  
sem	   snýr	   að	  menningaruppeldi	   barna,	   það	   er	   að	   segja	   upplifun	   sem	   hinir	  
fullorðnu	  bjóða	  börnum.	  Þegar	  litið	  er	  yfir	  þau	  verkefni	  sem	  unnin	  voru	  á	  því	  
ári	  sem	  skólanum	  var	  veittur	  Menningarfáninn	  má	  sjá	  að	  skólinn	  hefur	  varla	  
látið	   nokkurt	   tækifæri	   fram	   hjá	   sér	   fara.	   Til	   dæmis	   sóttu	   elstu	   nemendur	  
leikskólans	   og	   nemendur	   í	   1.-‐2.	   bekk	   grunnskólans	   sýninguna	   Krummi	  
krunkar	   úti:	   Lærum	  að	   syngja	   og	   kveða	   íslensk	   alþýðulög	   sem	   var	   í	   boði	   í	  
Menningarmiðstöðinni	  Gerðubergi	  og	  3.	  bekkingar	  sóttu	  sýninguna	  Þetta	  vil	  
ég	   sjá,	   á	   myndskreytingum	   úr	   íslenskum	   barnabókum.	   Nemendur	   í	   2.-‐6.	  
bekk	   sóttu	   kvikmyndasýninguna	   Borgarljós	   í	   Bíó	   Paradís	   og	   leikskólabörn	  
þáðu	  boð	  á	  Sögusvuntuna	  í	  Borgarbókasafninu.	  Nemendur	  í	  1.-‐3.	  bekk	  sóttu	  
tónleika	   Sinfóníuhljómsveitar	   Íslands	   á	   Pétri	   og	   úlfinum,	   eldri	   nemendur	  
grunnskólans	   nutu	   tónleika	   hljómsveitarinnar	   á	   Rómeó	   og	   Júlíu	   og	  
leikskólabörnin	  á	  Maximús	  Músíkus.	  Af	  viðburðum	  sem	  Dalskóli	   fékk	  til	  sín	  
og	   allir	   nemendur	   skólans	   nutu	   má	   nefna	   flökkusýningu	   Listasafns	  
Reykjavíkur	   Ferðaflækja	   /	   Sjálfbærni	   og	   myndlist	   mætast.	   Einnig	   komu	   í	  
skólann	   tónleikar	   á	   vegum	   Tónlist	   fyrir	   alla,	   heimstónlistarbandið	  
Skuggamyndir	   frá	   Bísans	   fór	   með	   nemendur	   á	   Tónlistarferðalag	   til	  

Balkanskagans,	   óperusöngvarar	   fluttu	   efnisskrána	   Tríópa	   –	   kjúklingur	   og	  
annað	  fiðurfé	  auk	  þess	  sem	  Dúó	  Stemma	  hélt	  tvenna	  tónleika	  á	  efnisskránni	  
Töfraveröld	  tóna	  og	  hljóða	  (Dalskóli,	  2012c).	  

Dalskóli	  á	  í	  virku	  samstarfi	  við	  menningar-‐	  og	  listastofnanir	  þegar	  kemur	  
að	  framtaki	  sem	  börn	  og	  fullorðnir	  stunda	  að	  í	  sameiningu	  og	  á	  það	  einnig	  
við	   um	   listhópa	   og	   listamenn	   sem	   fengnir	   eru	   til	   samstarfs.	   Það	   er	  mat	  
skólans	  að	  mikilvægt	  sé	  fyrir	  nemendur	  að	  fá	  kennslu	  í	  listgreinum	  byggða	  á	  
kennslufræðilegum	   grunni	   en	   að	   sama	   skapi	   sé	   áhugavert	   fyrir	   nemendur	  
að	   nálgast	   listgreinar	   með	   aðferðum	   listamannsins.	   Á	   því	   starfsári	   sem	  
skólanum	   var	   veittur	   Menningarfáni	   Reykjavíkur	   voru	   fjölbreyttar	  
vinnustofur	  bæði	  sóttar	  út	  fyrir	  veggi	  skólans	  sem	  og	  sóttar	  heim	  í	  skólann.	  
Elstu	   börn	   leikskóladeildar	   Dalskóla	   unnu	   hreyfimynd	  með	  Mickael	   Greco	  
kvikmyndagerðamanni	   í	   boði	   RIFF	   -‐	   Alþjóðlegrar	   kvikmyndahátíðar	   í	  
Reykjavík.	  Á	  sömu	  hátíð	  sóttu	  nemendur	  í	  5.-‐6.	  bekk	  stuttmyndasmiðju	  fyrir	  
grunnskólanemendur,	   en	   afraksturinn	   úr	   þeirri	   smiðju	   var	   stuttmyndin	  
Gámaborgin.	   Allir	   nemendur	   í	   4.-‐5.	   bekk	   fengu	   notið	   vísinda	   og	  
tónlistarsmiðju	   Bjarkar,	   Biophilia,	   auk	   þess	   að	   sækja	   tónleika	   hennar	   í	  
Hörpu.	  RÚV	  –	  Stundin	  okkar	  vann	  efni	  um	  trommugerð	  og	  trommuslátt	  sem	  
tekið	   var	  upp	   í	  Dalskóla	  en	  elstu	   börn	   leikskólans	   voru	  þar	   í	   aðalhlutverki.	  
Kramhúsið	   sótti	   skólann	   heim	   og	   stóðu	   þrír	   kennarar	   á	   þeirra	   vegum	   að	  
trommu-‐	  og	   dansnámskeiði.	   Hildur	   Björk	   Yeoman	   fatahönnuður	   heimsótti	  
skólann.	   Hún	   hélt	   fyrirlestur	   og	   myndasýningu	   auk	   þess	   sem	   hún	   vann	  
ásamt	  myndmenntakennara	   skólans	   og	   nemendum	   að	   búningahönnun	  og	  
tískusýningu	  (Dalskóli,	  2012c).	  

Innan	  Dalskóla	  leggja	  börnin	  sitt	  af	  mörkum	  til	  lista	  og	  menningar.	  Þau	  fá	  
rými	   til	   þess	   að	   þróa	   sína	   eigin	   menningu,	   skapa	   sín	   eigin	   verk	   og	   koma	  
fram,	   bæði	   innan	   skólans	   en	   einnig	   eru	   fjölmörg	   tækifæri	   sköpuð	   utan	  
skólaveggjanna	   til	   þess	   að	   miðla	   listrænu	   starfi	   nemenda.	   Á	   því	   ári	   sem	  
Menningarfáni	   Reykjavíkur	   var	   veittur	   Dalskóla	   tóku	   nemendur	   þátt	   í	  
stuttmyndakeppni	   grunnskólanna	   og	   sigraði	   stuttmynd	   Dalskóla	  
Gámaborgin	   í	   flokki	   yngri	   nemenda.	   Elstu	   leikskólabörn	   skólans	   og	   tveir	  
yngstu	  árgangar	  grunnskólans	  komu	  fram	  með	  eigið	  tónlistaratriði	  í	  upphafi	  
málþings	   um	   Aðalnámskrá	   leikskóla,	   sem	   haldin	   var	   af	   Félagi	  
leikskólakennara.	   Allir	   nemendur	   Dalskóla	   komu	   fram	   á	   opnunarhátíð	  
heimasíðu	   Menningarfána	   Reykjavíkur,	   þar	   sem	   þeir	   spiluðu,	   sungu	   og	  
dönsuðu.	  Auk	  þess	  komu	  elstu	  börn	  leikskóladeildar	  fram	  með	  tvöhundruð	  
og	  fimmtíu	  barna	  kór	  sem	  söng	  lög	  Ómars	  Ragnarssonar	  í	  Eldborg	  í	  Hörpu,	  
við	  undirleik	  hljómsveitar	  skipuðum	  nemendum	  úr	  Tónskóla	  Sigursveins	  D.	  
Kristinssonar,	   á	   opnun	   Barnamenningarhátíðar	   í	   Reykjavík.	   Að	   lokum	   tóku	  
nemendur	   skólans	   þátt	   í	   RAINBOW	   2012:	   International	   Fine	   and	   Applied	  

Arts	   Competition	   for	   Children,	   en	   skólinn	   sendi	   inn	   ljósmyndir	   nemenda	   í	  
þessa	  alþjóðlegu	  myndlistarkeppni	  sem	  haldin	  er	   í	  Ungverjalandi	  og	  sigraði	  
(Dalskóli,	  2012c).	  

5.7 Framtíð	  Dalskóla	  

Eins	   og	   fyrr	   segir	   hefur	   skipulag	   og	   uppbygging	   Úlfarsárdals	   verið	  
endurskoðuð	  af	  hálfu	  Reykjavíkurborgar.	  Var	  undirbúningsvinna	  að	  hönnun	  
skólabyggingar	   í	   Úlfarsárdal	   látin	   fara	   fram	   að	   nýju	   út	   frá	   breyttum	  
forsendum	   í	   aðalskipulagi	   Grafarholts	   og	   Úlfarsárdals	   2011-‐2030	   (Birna	  
Sigurjónsdóttir,	  2012).	  Nýr	  Dalskóli	  mun	  í	  framtíðinni	  þjóna	  öllum	  börnum	  í	  
hverfinu	   frá	   tveggja	   til	   sextán	   ára.	   Í	   spám	   er	   gert	   ráð	   fyrir	   að	   í	   skólanum	  
verði	  um	  sjöhundruð	  börn,	  þegar	  hverfið	  verður	   fullbyggt	  með	  eittþúsund	  
og	  eitthundrað	  íbúðum.	  Skólinn	  á	  áfram	  að	  vera	  samrekinn	  grunn-‐,	  leik-‐	  og	  
frístundaskóli.	  Hann	  á	  að	  vera	  hjarta	  hverfisins	  og	  þjóna	  íbúum	  þess	  í	  víðum	  
skilningi,	  með	  bókasafni,	  kaffihúsakvöldum	  fyrir	  eldri	  borgara,	  samvinnu	  við	  
íþrótta-‐	  og	  tómstundafélög	  og	  fleira	  („Hönnun	  nýs	  Dalskóla“.,	  e.d.).	  	  

Sigrún	   segir	   aðspurð	   út	   í	   ákvörðun	  borgaryfirvalda	   að	   flytja	   skólann	  og	  
búa	   til	   þjónustuklasa	  menningar,	  mennta	   og	   heilsu	   í	   útjaðri	   hverfahlutans	  
að	  þeim	  lítist	  ekkert	  ofsalega	  vel	  á	  þessi	  plön.	  Helst	  spili	  þar	  inn	  í	  að	  fara	  úr	  
miðju	  hverfisins	   í	   jaðarinn,	   auk	  þess	   sem	  mikil	   umferð	   í	   allskonar	   skilningi	  
muni	  fylgja	  þessum	  flutningi.	  Þau	  munu	  þó	  að	  sjálfsögðu	  gera	  allt	  það	  besta	  
úr	  þessu.	  Áhyggjurnar	  leyna	  sér	  þó	  ekki	  enda	  skólinn	  búin	  að	  vera	  í	  miklum	  
vexti	  og	  hraðri	  þróun	  síðustu	  árin	  og	  aðeins	  fyrirsjáanleg	  aukning	  hvað	  það	  
varðar.	   Elfa	   Lilja	   segir	   helsta	   óvissuþáttinn	   vera	   þann	   að	   það	   sé	   svo	   lítið	  
vitað	   um	   hvað	   hverfið	   stækkar	   mikið	   í	   raun	   og	   veru,	   þetta	   sé	   allt	   svo	  
ótrúlega	   óskráð	   blað.	   Elfa	   Lilja	   er	   þó	   bjartsýn	   fyrir	   hönd	   skólans	   og	  
hverfisins:	  	  

Það	  sem	  er	  mjög	  mikilvægt	  er	  að	  sjá	  tækifæri	  í	  öllu	  og	  hindranir	  
eru	  áskorun	  og	  spennandi	  og	  maður	  þarf	  ekki	  að	  líta	  á	  þær	  sem	  
blokkeringu	   og	   stopp	   heldur	   getur	   hindrun	   líka	   verið	   ögrandi	  
þannig	  að	  ég	  held	  að	  það	  sjónarmið	  hjálpi	  mikið	  í	  ferlinu.	  

Tækifærið	  felst	  í	  því	  að	  búa	  til	  frábært	  módel	  af	  skipulagi	  í	  úthverfi	  í	  borg	  
með	  blómstrandi	  menningarþjónustu.	  Viljinn	  til	  að	  hafa	  bókasafn,	  kaffihús,	  
sundlaug	   og	   tengingu	   yfir	   í	   tónlistarskóla	   hafi	   mikið	   verið	   ræddur	   innan	  
skólans.	   Elfa	   Lilja	   er	   því	   þeirrar	   skoðunar	   að	  breytingin	  muni	   aðeins	   verða	  
hverfinu	   til	   framdráttar	   sem	   og	   nýju	   skólabyggingunni.	   Dalskóli	   verður	   þá	  
hugsaður	   frá	   vöggu	   til	   grafar	   og	   því	   heimili	   íbúa	   í	   hverfinu	   á	   öllum	   aldri,	  
einnig	  þeirra	  elstu.	  	  

Elfa	   Lilja	   spyr	   af	   hverju	   skóli	   þurfi	   að	   vera	   lokuð	   stofnun,	   líka	   í	  
bókstaflegum	  skilningi,	  það	  sé	  læst	  eftir	  klukkan	  þrjú	  á	  daginn.	  Til	  að	  svara	  
spurningunni	   nefnir	   hún	   Klax13	   í	   Berlín	   sem	   eru	   skólar	   með	   áþekka	  
hugmyndafræði	  og	  Dalskóli.	  Þar	  borða	  börnin	  í	  litlu	  mötuneyti	  sem	  er	  einnig	  
kaffihús	  fyrir	  almenning.	  Foreldrar	  geta	  því	  til	  dæmis	  komið	  og	  sest	  niður	   í	  
mat	  eða	  komið	  með	  tölvuna	  sína	  og	  unnið,	  blað	  eða	  bók	  og	  beðið	  eftir	  að	  
barnið	  er	  búið	  í	  skólanum.	  „Þar	  er	  aðstaða	  fyrir	  fólk	  til	  að	  vinna	  eins	  og	  við	  
sitjum	  hér“	   segir	   Elfa	   og	   vísar	   þá	   til	   þess	   að	   hún	  hafi	   komið	   sér	   fyrir	  með	  
tölvu	  og	  pappíra	  á	  kaffihúsi	   í	  Hörpu	  til	  þess	  að	  vinna	  og	  veita	  mér	  viðtal	  á	  
sama	  tíma.	  Elfa	  hefur	  tröllatrú	  á	  starfsfólki	  Dalskóla	  og	  segir	  að	  með	  þessu	  
fólki	   og	   þeim	   anda	   sem	   einkenni	   skólasamfélagið	   í	   Dalskóla	   eigi	   sköpun	  
slíkrar	  mennta-‐	  og	  menningarmiðstöðvar	  eftir	  að	  ganga	  upp:	  „Meðan	  þetta	  
fólk	  er	  þarna	  og	  meðan	  Hildur	  er	  skólastjóri	  þá	  efa	  ég	  ekki	  að	  þetta	  verður,	  
þetta	  tekst“.	  	  

	  
	  

	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
13	   Klax-‐skólarnir	   (leik-‐,	   grunn	   og	   framhaldsskólar)	   leggja	   allir	   áherslu	   á	   listir	  

samhliða	  almennum	  fögum.	  Nemendurnir	  fá	  fleiri	  klukkustundir	  í	   listgreinakennslu	  
en	   í	   öðrum	   skólum	   og	   unnið	   er	   að	   listrænum	   verkefnum	   í	   opnum	   smiðjum.	   Þar	  
takmarkast	  listrænir	  og	  skapandi	  þættir	  ekki	  við	  einstaka	  listgrein	  eða	  efnivið	  heldur	  
eru	   þeir	   þverfaglegir	   og	   tengjast	   inn	   á	   önnur	   svið	   námsins.	   Nemendur	   læra	   um	  
listamenn	   og	   af	   listamönnum,	   í	   sameiginlegum	   verkefnum.	   http://www.klax-‐
online.de	  

6 	  Samantekt	  og	  umræður	  

Í	  upphafi	  var	  eftirfarandi	   rannsóknarspurning	  sem	  og	  afleidd	  spurning	  sett	  
fram:	   Hvernig	   hefur	   Dalskóli	   útfært	   skólaþróunarverkefnið	   Menningarfáni	  
Reykjavíkur	   og	   hvert	   var	   hlutverk	   skólastjórans	   í	   því	   samhengi?	   Leitað	   var	  
svara	   með	   viðtölum,	   gagnarýni	   og	   vettvangsathugun	   svo	   hægt	   væri	   að	  
draga	  saman	  ólíkar	  upplýsingar	  og	  sjónarmið.	  

Niðurstöður	   sýnir	   að	   Dalskóli	   er	   mótaður	   sem	   menningarskóli	   innan	  
stjórnsýslunnar	   og	   stofnsettur	   á	   tímum	   mennta-‐	   og	   menningarpólitískra	  
breytinga	  sem	  þóttu	  nýjar	  og	  byltingakenndar.	  Enda	  bæði	  skapandi	  hugsun	  
að	  ryðja	  sér	  til	  rúms	  sem	  lykilhæfni	  einstaklingsins	  og	  skapandi	  greinar	  sem	  
megin	   forsenda	   þróunar	   á	   21.	   öldinni.	   Dalskóli	   var	   stofnsettur	   sem	   skóli	  
með	   áherslu	   á	  menningu	   og	   listir	   og	  Menningarfáni	   Reykjavíkur	   er	   nýttur	  
sem	  tæki	  til	  þess	  að	  ganga	  ennþá	  lengra	  í	  þeirri	  mótun,	  með	  nýjum	  leiðum	  á	  
sama	  tíma	  og	  skerpt	  er	  á	   fyrri	  áherslum.	  Skólinn	  stefndi	   frá	  upphafi	  að	  því	  
að	   sækja	   um	   fánann	   og	   uppfyllir	   öll	   skilyrði	   hans	  með	   einum	   eða	   öðrum	  
hætti.	   Forysta	   Hildar	   sem	   skapandi	   stjórnanda	   skiptir	   verulegu	   máli	   fyrir	  
leiðina	   sem	   fetuð	   er,	   hvort	   sem	   litið	   er	   til	   hennar	   sem	   stjórnanda,	  
starfsmannastjóra,	   menntafrömuðar,	   sameiningartákns	   eða	   boðbera	  
menningarlegra	   gilda	   innan	   skólans.	   Sterk	   sýn	   á	   menningu	   og	   listir	  
endurspeglast	   í	   ráðningum	   allra	   innan	   Dalskóla,	   allt	   frá	   skólastjóra	   til	  
skúringakonu	   og	   ástríða	   allra	   starfsmanna	   á	   því	   sviði	   áþreifanleg	   með	  
afgerandi	  hætti.	  Ráðið	  er	   í	  stöður	  skólans	  á	  forsendum	  ákvæðis	  2.1.2.	  sem	  
skapar	   skólanum	   svigrúm,	   ekki	   aðeins	   til	   að	   bregðast	   við	   hraðri	   þróun	  
heldur	  einnig	  til	  þess	  að	  móta	  og	  útfæra	  áherslur	  skólans	  eftir	  eigin	  höfði	  og	  
rými	   til	   þess	   að	   sækja	   listviðburði.	   Skipurit	   skólans	   er	   á	   sama	   tíma	   haldið	  
fljótandi	   til	   þess	   að	   mæta	   þeirri	   hröðu	   þróun	   sem	   er	   á	   skólanum	   og	  
uppbyggingu	  hans	  og	  þar	  af	  leiðandi	  mótun	  þeirra	  hlutverka	  sem	  starfsfólk	  
tekur	  á	  sig.	  Mikið	  og	  kerfisbundið	  samstarf	  er	  á	  milli	  skólastiga	  þar	  sem	  litið	  
er	   á	   skólann	   sem	   eina	   heild	   en	   ekki	   þrjár	   einingar.	   Þessi	   hugsun	  
endurspeglast	   í	  öllum	  ráðningum,	  skipulagi	  og	  þeim	  verkefnum	  sem	  unnin	  
eru.	  	  

6.1 Útfærsla	  Menningarfánans	  í	  Dalskóla	  

Dalskóli	   tók	   til	   starfa	  haustið	  2010	  en	  skólanum	  var	  veittur	  Menningarfáni	  
Reykjavíkur	   sem	   viðurkenning	   á	   framúrskarandi	  menningar-‐	   og	   listfræðslu	  



 

106	  

vorið	  2012.	   Í	   viðurkenningunni	   felst	  að	   skólinn	  uppfyllir	   í	  útfærslu	   sinni	  öll	  
þau	  efnisatriði	  og	  skilyrði	  sem	  sett	  eru	  til	  þess	  að	  skólinn	  megi	  öðlast	  fánann	  
og	   geti	   titlað	   sig	   sem	   menningarskóla.	   Unnið	   er	   að	   samfellu	   þriggja	  
skólaeininga	   það	   er	   grunnskóla,	   leikskóla	   og	   frísundar.	   Stefna	   og	  
aðgerðaráætlun	   er	   til	   staðar	   um	   hvernig	   byggja	   skuli	   upp	   menningar-‐	   og	  
listfræðslu	   skólans	  út	   frá	  Aðalnásskrá.	   Lögð	  er	  áhersla	  á	  kennslu	   listgreina	  
og	  skapandi	  nám	  þar	  sem	  aðferðir	  lista	  er	  nýttar	  og	  í	  því	  starfi	  er	  breið	  flóra	  
listgreina	   lögð	   þar	   grundvallar.	   Breiður	   stuðningur	   er	   við	   menningar-‐	   og	  
listfræðslu	   innan	   skólans	   þar	   sem	   allir	   líta	   á	   sig	   sem	   ábyrgðamann	   eða	  
fánabera.	   Auk	   þess	   er	   stuðningur	   sóttur	   til	   foreldra	   en	   óbeint	   samráð	   er	  
einnig	   haft	   við	   þá	   um	   þróun	   menningar-‐	   og	   listfræðslu	   innan	   skólans.	  
Skólinn	  á	  í	  samstarfi	  við	  menningarstofnanir	  og	  listaskóla	  sem	  unnið	  er	  með	  
á	   kerfisbundinn	  hátt	  og	   samhliða	  því	   eru	   listamenn	  einnig	   sóttir	  markvisst	  
inn	   í	   skólann.	   Nægjanlegur	   sveigjanleiki	   er	   til	   staðar	   í	   skipulagi	   skólans	   til	  
þess	  að	  taka	  á	  móti	  verkefnum	  sem	  bjóðast	  óvænt	  og	  tengja	  þau	  smiðjum	  
(Reykjavíkurborg,	  2011).	  	  

Nám	  og	  kennslan	  í	  Dalskóla	  er	  það	  sem	  Bamford	  (2009)	  kallar	  ríkuleg	  af	  
menningu	   og	   listum	   (e.	   art-‐rich	   programme)	   en	  með	   því	   er	   átt	   við	   að	   allt	  
skipulag	   námsins,	   skólanámsskráin,	   kennsluaðferðirnar	   og	   námsefnið	   feli	  
listirnar	  raunverulega	  í	  sér	  og	  á	  þýðingarmikinn	  hátt	  og	  hafi	  bein	  áhrif	  á	  nám	  
barnanna.	   Í	   skólanum	   er	   mikil	   áhersla	   lögð	   á	   frjótt,	   leikandi	   og	   fræðandi	  
skólastarf	   á	   öllum	   skólastigum.	   Unnið	   er	   með	   nemendur	   í	   anda	  
hugsmíðahyggju	   John	  Dewey,	   formlegrar	  námsnálgunar	  Maríu	  Montessori,	  
nýtingu	   náttúrunnar	   í	   leik	   og	   starfi	   í	   anda	   Reggio	   Emilia	   og	   loks	   er	  
tónlistarkennsla	  skólans	  byggð	  á	  nálgun	  Carls	  Orff	  á	  samþættingu	  tónlistar,	  
hreyfingar	  og	   talaðs	  máls	   í	   gegnum	  spuna	   (Dalskóli,	   2012c).	   Frístundastarf	  
er	   einnig	   samofið	   skóladegi	   barnanna	   þar	   sem	   unnið	   er	   eftir	  
frístundahugmyndum	   (Hamingjan	   er	   ferðalag,	   e.d.).	   Í	   skólanum	   er	  
sköpunarkraftur	   og	   hugmyndaflug	   nemenda	   virkjað	   og	   fá	   þeir	   þjálfun	   til	  
þess	  að	   takast	  á	  við	  ýmis	  verkefni	  þar	  sem	  reynir	  á	  hæfni	   til	  þess	  að	   leysa	  
vandamál	  og	  nota	   gagnrýna	  hugsun.	  Með	  því	   er	  mótað	   skólasamfélag	  þar	  
sem	   listum	   er	   gert	   hátt	   undur	   höfði.	   Listirnar	   eru	   bæði	   kenndar	   listanna	  
vegna	  en	  einnig	  eru	  skapandi	  aðferðir	   listanna	  nýttar	   í	  þematengdu	  námi	   í	  
smiðjum	   (Dalskóli,	   2012d).	   Markmið	   skólans	   er	   að	   skila	   af	   sér	  
hugmyndaríkum	   og	   sjálfsöruggum	   börnum	   sem	   eru	   stolt	   af	   því	   að	   koma	  
fram	  og	   sýna	  afrakstur	   sinn	   í	   námi	  og	   starfi	   (Dalskóli,	   2012c).	   Þessar	   leiðir	  
hafa	  reynst	  mikilvægar	  þegar	  kemur	  að	  því	  að	  móta	  sjálfsmynd	  skólans	  þar	  
sem	   nemendur	   jafnt	   sem	   starfsfólk	   lítur	   á	   sig	   sem	   samfélag	   skapandi	  
einstaklinga.	  

Víða	   er	   komið	   við	   í	   listtengdu	   starfi	   í	   Dalskóla.	   Fyrir	   starfsfólk	   var	   það	  
ákveðið	   skref	   að	   átta	   sig	   á	   því	   að	   það	   er	   heilmikið	   framboð	   af	   spennandi	  
verkefnum	   sem	   skólum	   stendur	   til	   boða.	   Jafnframt	   að	  mannskap	   þarf	   og	  
tíma	   til	   að	   fylgjast	   með	   framboðinu	   hverju	   sinni,	   kynna	   verkefni	   fyrir	  
samstarfsfólki	   og	   fylgja	   hverju	   verkefni	   eftir.	   Það	   er	   að	   sama	   skapi	   ekki	  
sjálfsagt	   að	   fá	   listamann	   í	   heimsókn	   sem	   tilbúinn	   er	   að	   ganga	   inn	   í	   það	  
„kerfi“	   sem	   skólastofnunin	   er.	   Oft	   eru	   þessar	   heimsóknir	   mikið	   álag	   fyrir	  
starfmenn	   Dalskóla	   en	   þeir	   hafa	   þurft	   að	  mæta	   allskyns	   aðstæðum	   til	   að	  
mynda	   þar	   sem	   listamenn	   eru	   ekki	   undirbúnir	   eða	  mæta	   jafnvel	   ekki.	   Að	  
sama	  skapi	  eru	  heimsóknir	  listamanna	  oftast	  mjög	  nærandi	  og	  gefandi	  fyrir	  
bæði	  nemendur	  sem	  kennara	  (Dalskóli,	  2012c).	  Áherslu	  á	  nám	  utan	  veggja	  
skólans	   sem	   samþættar	   eru	   viðfangsefnum	   og	   námsgreinum	   má	   greina	   í	  
gegnum	   fjölbreyttar	   vettvangsferðir	   nemenda.	   Farið	   er	   meðal	   annars	   á	  
Náttúrugripasafnið	   og	   Listasafn	   Reykjavíkur,	   í	   Þjóðleikhúsið	   og	  
Þjóðarbókhlöðuna	   og	   Hörpu	   þar	   sem	   nýtt	   eru	   þau	   fjölbreyttu	   tilboð	   á	  
viðburði	  sem	  bjóðast	  hverju	  sinni,	  falli	  þau	  að	  viðfangsefnum	  námshópanna	  
(Dalskóli,	   2012d).	  Dalskóli	   leggur	   einnig	  mikið	   upp	   úr	   samstarfi	   við	   aðila	   í	  
nærsamfélaginu	   og	   hefur	   skólinn	   það	   að	   leiðarljósi	   að	   vera	   hjartað	   í	  
hverfinu	   og	  menningarmiðstöð	   þess.	   Til	   þess	   að	   slíkt	   gangi	   eftir	   er	   leitast	  
eftir	   samstarfi	   við	   þá	   aðila	   sem	   tengjast	   skólanum	   svo	   sem	   foreldrafélag	  
Dalskóla,	   Íþróttafélagið	   Fram,	   Tónlistarskóla	   Sigursveins	   D.	   Kristinssonar,	  
Skólahljómsveit	   Grafarvogs,	   Þjónustumiðstöð	   Árbæjar	   og	   Grafarholts,	  
íbúasamtök	  hverfisins	  og	  Gróðrarstöðina	  Lambhaga	  (Hamingjan	  er	  ferðalag,	  
e.d.;	  Dalskóli,	  2012d).	  	  

Hildur	   hefur	   mótað	   stefnu	   og	   framtíðarsýn	   skólans	   í	   menningar-‐	   og	  
listfræðslu	   og	   í	   samstarfi	   við	   starfsfólk	   séð	   til	   þess	   að	   hún	   endurspeglist	   í	  
allri	   ákvarðanatöku	   innan	   skólans.	   Þannig	   eru	   menningar-‐	   og	   listfræðsla	  
kjarni	   alls	   náms	   í	  Dalskóla	   og	  útfærð	  með	   skipulögðum	  hætti.	   Þar	   að	   auki	  
endurspeglast	   áherslan	   á	  menningu-‐	   og	   listir	   þegar	   kemur	   að	   ráðningum,	  
ráðningarformi,	  stundatöflugerð,	  starfsmannafundum,	  fjármálum	  og	  öðru	   í	  
skipulagi	  skólans.	  Hildur	  er	   faglegur	   leiðtogi	  sem	  aðstoðar	  kennara	  skólans	  
við	  þróun	  kennsluaðferða	  og	  markmiðssetningu	  á	  sama	  tíma	  og	  hún	  hvetur	  
þá	   sjálfa	   til	   þess	   að	   leita	   að	   tækifærum	   til	   þróunar	  og	  að	   vera	   forvitna	  og	  
framsækna	  í	  þeirri	  leit.	  Hildur	  er	  einnig	  helsti	  fylgismaður	  starfsfólksins	  sem	  
í	  dag	  sjá	  sig	  allir	  sem	  fánabera	  menningar	  og	  lista	  innan	  skólans.	  Hún	  hefur	  
ásamt	   starfsfólki	  mótað	   skólamenningu	  þar	   sem	  allir	   hafa	   rými	   til	   þess	   að	  
taka	   forystu	   og	   vera	   skapandi,	   koma	   með	   hugmyndir	   og	   framkvæma	   og	  
stofna	  til	   tengsla	  utan	  veggja	  skólans,	  sem	  auðgað	  geta	  starf	  þeirra.	  Þar	  er	  
hvert	  tækifæri	  nýtt.	  Litið	  er	  á	  hverskonar	  hindranir	  sem	  spennandi	  ögrun	  til	  
að	  takast	  á	  við	  og	  viðhorfið	  er	  það	  „að	  græja	  bara	  og	  gera“.	  

Ýmislegt	  stendur	  starfsfólksi	  Dalskóla	  í	  vegi	  fyrir	  því	  að	  vinna	  menningar-‐	  
og	  listfræðslustarfið	  með	  framúrskarandi	  hætti,	  sem	  er	  þó	  leyst	  á	  skapandi	  
hátt.	   Bent	   er	   á	   að	   sú	   leið	   sem	  Menningarfáninn	   krefst	   að	   sé	   farin	   kalli	   á	  
sveigjanleika	   í	   fjárhagsáætlun	   þegar	   kemur	   að	   því	   að	   vinna	   starfið	   á	  
forsendum	  menningar	  og	   lista	   í	   samstarfi	   við	   ytra	  umhverfið.	   Einnig	  þegar	  
kemur	   að	   þeim	   möguleika	   að	   að	   ráða	   listamenn	   tímabunið	   inn	   sem	  
verktaka.	   Miðstýrð	   fjárhagsáætlun	   og	   reglur	   varðandi	   samninga	   eru	   mikil	  
hindrun	   og	   þar	   skapist	   mikið	   ósamræmi.	   Stjórnendur	   Dalskóla	   hafa	   leyst	  
þetta	  með	  því	   að	   forgangsraða	   því	   fjármagni	   sem	   skólanum	  er	   úthlutað	   á	  
annan	  hátt	  og	  sækja	  fjármagn	  jafnframt	  í	  sjóði	  utan	  skólans,	  en	  slíkt	  krefst	  
bæði	  kunnáttu	  og	  færni	  sem	  er	  ekki	  á	  allra	  færi.	  Kjarasamningar	  eru	  einnig	  
stór	   hindrun	   þar	   sem	  Menningarfáninn	   fer	   fram	   á	   nám	   og	   kennslu,	   milli	  
skólastiga	  og	  skólaeininga,	  utan	  veggja	  skólans	  í	  samstarfi	  við	  stofnanir,	  ekki	  
einu	   sinni	   yfir	   árið,	  heldur	  mjög	   reglubundið.	  Dalskóli	   leysir	  þetta	  með	  því	  
að	  ráða	  allt	  starfsfólk	   inn	  á	  forsendum	  ákvæðis	  2.1.2.	  og	   leysir	  þar	  með	  úr	  
þeirri	   flækju	   sem	   finna	  má	   í	   ólíkum	   samningum	  milli	   eininga	   og	   einstakra	  
þátta	   í	   hverjum	   samningi	   fyrir	   sig,	   en	  margir	   skólar	   stranda	   hér.	   Fjarlægð	  
Dalskóla	   frá	   menningarkjarna	   borgarinnar	   er	   mikil	   en	   slíkt	   getur	   bæði	  
skapað	   huglægar	   hindranir	   hjá	   starfsfólki	   sem	   finnst	   tilhugsunin	   um	   að	  
leggja	  af	  stað	  í	   langt	  ferðalag	  óyfirstíganleg	  og	  áþreifanlegar	  en	  erfitt	  getur	  
reynst	   að	   koma	   fólki	   á	   áfangastað	   þegar	   nauðsynlegur	   farkostur	   er	   ekki	   í	  
boði,	  eins	  og	  til	  dæmis	  rútur.	  Dalskóli	  treystir	  mikið	  á	  persónuleg	  sambönd	  
starfsmanna	   þegar	   kemur	   að	   því	   að	   finna	   listamenn	   til	   starfa	   og	   leita	   að	  
upplýsingum	  um	  verkefni	   sem	  menningar-‐	   og	   liststofnanir	   bjóða	  upp	   á	   og	  
henta	   starfseminni.	   Þessi	   persónulegu	   sambönd	   eru	   þó	   alla	   jafna	   ekki	   að	  
finna	   innan	  skóla	  og	  því	  getur	   reynst	  erfitt	  að	  mynda	  þessi	   tengsl	  og	   finna	  
það	   samstarf	   sem	   nauðsynlegt	   er	   þannig	   að	   skilyrði	   fánans	   séu	   uppfyllt.	  
Dalskóla	   hefur	   tekist	   að	   finna	   skapandi	   lausnir	   til	   þess	   að	   yfirstíga	   þær	  
hindranir	  sem	  finna	  má	   í	  umhverfinu	  en	   í	  viðtölum	  má	   lesa	  að	  þær	   lausnir	  
eru	  ekki	  endilega	  allra	  og	  finna	  verði	  úrlausn	  á	  þessu	  ef	  fleiri	  skólar	  eigi	  að	  
eiga	  þess	  kost	  að	  útfæra	  fánann	  í	  sínum	  skóla.	  

Thomson	  (2011)	  hefur	  bent	  á	  að	  þegar	  kemur	  að	  skapandi	  hugsun	  þá	  sé	  
oftar	   en	  ekki	   litið	   á	  hana	   sem	  almenna	   færni	   og	   sú	  orka	  og	  það	  átak	   sem	  
kennarar	  þurfa	  að	  leggja	  á	  sig	  til	  þess	  að	  skapandi	  ferli	  verði	  að	  veruleika	  sé	  
stórlega	  vanmetið.	  Mikilvægt	  er	  að	  átta	  sig	  á	  því	  að	  ekki	  er	  sjálfsagt	  mál	  að	  
eins	   vel	   hafi	   tekist	   til	   og	   í	   Dalskóla.	   Gífurlega	   vinnu,	   metnað	   og	   stórhuga	  
einstaklinga	  þurfti	  til,	  sem	  þó	  á	  sama	  tíma	  eru	  eins	  og	  þeir	  segja	  sjálfir	  „ekki	  
að	  gera	  neitt	  merkilegt“	  eða	   „bara	  það	   sem	   listamenn	  gera	   í	   sínu	  daglega	  
starfi“,	  sem	  sagt	  vinna.	  

6.2 Hlutverk	  skólastjórans	  í	  ferlinu	  
Skapandi	   stjórnun	   er	   ekki	   það	   sama	   og	   skapandi	   skólastarf	   að	   mati	   Pat	  
Thomson	   (2011)	  en	   rannsóknir	  benda	   til	  þess	  að	   til	   að	   skapandi	   skólastarf	  
geti	   orðið	   að	   veruleika	   þá	   þurfi	   skapandi	   stjórnun.	   Úr	   niðurstöðum	  
rannsókna	   má	   sjá	   að	   þegar	   almenn	   innleiðing	   CKV	   hófst	   í	   skólakerfinu	   í	  
Hollandi	  hafi	  skortur	  á	  forystu	  skólastjóra	  leitt	  til	  þess	  að	  námsgreinin	  mætti	  
mikilli	   mótstöðu,	   bæði	   meðal	   kennara	   og	   nemenda.	   Þeir	   möguleikar	   sem	  
með	  innleiðingunni	  sköpuðust	  voru	  ekki	  nýttir	  og	  á	  endanum	  var	  sú	  ályktun	  
dregin	   að	   greinin	   hefði	   ekki	   náð	   festu.	   Þetta	   hefur	   leitt	   til	   þess	   að	  
námsgreinin	  hefur	  nú	  verið	  lögð	  niður.	  	  

Menningarfáni	   Reykjavíkur	   hefur	   aðeins	   verið	   útfærður	   í	   einn	   skóla	   á	  
Íslandi,	   skóla	   sem	   þegar	   var	  menningarlega	   sinnaður.	   Úr	   niðurstöðum	  má	  
lesa	  að	  forysta	  Hildar	  sem	  skólastjóra	  hafi	  spilaði	  lykilhlutverk	  þegar	  kom	  að	  
því	   hvernig	   staðið	   var	   að	   málum.	   Draga	   má	   þá	   ályktun	   að	   Hildur	   stundi	  
skapandi	   stjórnun	   eins	   og	   Puccio	   og	   fleiri	   (2011)	   hafa	   skilgreint	   hana,	   að	  
henni	   hafi	   tekist	   að	   leiða	   starfsmannahópinn	   í	   átt	   að	   frumlegu	  markmiði,	  
leið	  sem	  var	  ný	  bæði	  fyrir	  samfélagið	  og	  hópinn	  og	  stuðlaði	  að	  nýbreytni.	  Úr	  
viðtölum	  má	   lesa	   að	   breytingarnar	   eru	   djúpstæðar	   og	   hafa	   haft	   jákvæða	  
þýðingu	  fyrir	  nemendur,	  starfsfólk	  og	  foreldra,	  en	  einnig	  fyrir	  samfélagið	  þar	  
sem	   sýnt	   hefur	   verið	   fram	   á	   hvernig	   hægt	   er	   að	   byggja	   upp	   almennan	  
hverfaskóla	  sem	  menningarskóla.	  	  

Sergiovani	   hefur	   bent	   á	   að	   til	   þess	   að	   tryggja	   árangur	   og	   skilvirkni	   í	  
skóalstarfinu	  verði	  skólastjórinn	  að	  hafa	  gott	  vald	  á	  hlutverki	  stjórnandans,	  
mannauðsstjórans	   og	   menntafrömuðarins.	   Til	   þess	   að	   framúrskarandi	  
árangur	  náist	  í	  skólastarfinu	  þurfi	  skólastjórinn	  hins	  vegar	  einnig	  að	  búa	  yfir	  
hæfni	  til	  að	  sinna	  hlutverki	  sameiningartáknsins	  og	  boðbera	  menningarlegra	  
gilda	  (Sergiovanni,	  2006).	  	  

Niðurstöður	  þessarar	  rannsóknar	  benda	  sterklega	  til	  þess	  að	  Hildur	  hafi	  
haft	  gott	  vald	  á	  hlutverki	  stjórnandans	  á	  þann	  hátt	  sem	  Sergiovanni	  (2006)	  
lýsir,	   en	   einnig	   að	   hún	   sé	   skapandi	   stjórnandi	   á	   þann	   hátt	   sem	   Thomson	  
(2011)	   skilgreinir	   hann.	   Hildur	   undirbyggir	   skapandi	   skólastarf	   í	   Dalskóla	  
með	   því	   að	   búa	   til	   farveg	   þvert	   á	   skólann	   fyrir	   skapandi	   starf	   til	   að	   vaxa	  
kerfisbundið.	   Hún	   leiðir	   saman	   starfsmenn	   og	   nemendur	   og	   getur	   með	  
frumkvæði	  sínu,	  samráði	  og	  hagkvæmi	  greitt	  fyrir	  skapandi	  starfi	  og	  fundið	  
áhugaverðum	  verkefnum	  farveg	  í	  skipulagi	  skólans,	  svo	  sem	  í	  stundatöflu	  og	  
rýmum	   skólans.	   Öll	   áætlanagerð	   er	   lýtur	   að	   menningar-‐	   og	   listfræðslu	   er	  
markviss	   í	   Dalskóla,	   tími	   starfsfólks	   virðist	   skipulagður	   eftir	   þörfum	   þeirra	  
verkefna	  sem	  fyrir	   liggja	  og	  er	  vel	  nýttur	  á	  sama	  tíma	  og	  sveigjanleiki	  er	  til	  
staðar	  til	  að	  bregðast	  við	  hraðri	  uppbyggingu	  skólans	  og	  nýjum	  verkefnum	  

sem	   spretta	  óvænt	  upp.	   Þannig	   er	   ekki	   aðeins	   gert	   ráð	   fyrir	   ferðalögum	  á	  
söfn	  og	  þátttöku	  barna	  í	  listtengdum	  verkefnum	  utan	  skólaveggjanna	  heldur	  
er	   það	   eðlilegur	   hluti	   af	   starfsemi	   skólans.	   Sveigjanleiki	   er	   í	  
starfsmannahaldi	   þar	   sem	   búin	   eru	   til	   ný	   stöðugildi,	   eins	   og	   deildarstjóri	  
listastarfs,	  sem	  eru	  þverfagleg	  og	  hönnuð	  til	  þess	  að	  nýtast	  öllum	  skólanum.	  	  

Skapandi	   stjórnun	   felst	   að	  mati	   Harris	   (2009)	   í	  megin	   dráttum	   í	   því	   að	  
tengja	   fólk	   saman,	   hugmyndir	   og	   hugsunarhátt,	   og	   oftar	   en	   ekki	   ólíka	  
einstaklinga,	   hugmyndir	   og	   hugsunarhátt.	   Skólastarfið	   í	   Dalskóla	   gengur	  
snurðulaust	   fyrir	   sig	  þrátt	   fyrir	  hátt	   flækjustig	   samþættingar,	  hvort	   sem	  er	  
milli	   námsgreina,	   árganga	   eða	   skólaeininga.	   Ljóst	   er	   að	   menningar-‐	   og	  
listfræðslan	   situr	   við	   sama	   borð	   og	   aðrar	   námsgreinar	   hvað	   þetta	   varðar.	  
Kennarar	   í	   öllum	  árgöngum	  hafa	  nauðsynlega	   færni	   til	   þess	   að	   vinna	  með	  
hana,	  auk	  þess	  sem	  það	  dregur	  ekki	  úr	  henni	  þegar	  ofar	  kemur	  í	  árgangana,	  
eins	   og	   oft	   vill	   verða	   í	   grunnskólum	   almennt.	   Hversu	   vel	   þetta	   er	   unnið	  
endurspeglaðist	   meðal	   annars	   í	   ánægju	   starfsfólks	   með	   stjórnunarhætti	  
skólastjórans	  og	  góðu	  andrúmslofti	   sem	  einkennir	   skólann.	  Hildur	  hefur	   til	  
að	   bera	   skipulagða	   hugsun	   um	   uppbyggingu	   starfsins	   og	   útfærslu	  
Menningarfánans	  og	  hugmyndauðgi	  til	  þess	  að	  tryggja	  að	  skortur	  á	  björgum	  
verði	  ekki	  hindrun	  í	  þróunarvinnunni.	  Tími	  er	  búinn	  til,	  peninga	  er	  aflað	  og	  
tækifæri	   til	   starfsþróunar	   sköpuð.	   Alma	   Harris	   (2009)	   segir	   að	   skapandi	  
leiðtogar	   búi	   með	   þessum	   hætti	   til	   forsendur	   þar	   sem	   skapandi	   hugsun	  
þrífst.	  Þeir	  fjarlægi	  skipulagslegar	  hindranir	  sem	  koma	  í	  veg	  fyrir	  að	  fólk	  geti	  
unnið	   saman,	   lært	   af	   hvert	   öðru	   og	   átt	   í	   samtali	   og	   samvinnu.	   Líta	   má	  
þannig	  á	  Dalskóla	  sem	  samtímaskólastofnun	  þar	  sem	  horft	  er	  á	  verkefnin	  og	  
á	  þeim	  borin	  sameiginleg	  ábyrgð	  þvert	  á	  ýmis	  landamæri.	  

Sem	  mannauðsstjóri	  leggur	  Hildur	  áherslu	  á	  virkjun	  mannauðs	  og	  jákvæð	  
samskipti	   fólks	   á	   milli.	   Skólastjóri	   sem	   nýtir	   sér	   þetta	   leggur	   til	   stuðning,	  
hvatningu	  og	  býr	  til	  tækifæri	  til	  þróunar	  öllum	  til	  handa	  (Sergiovanni,	  2006).	  
Hildur	  heldur	  þétt	  utan	  um	  ramma	  menningar-‐	  og	  listfræðslu	  innan	  Dalskóla	  
sem	   lýsir	   sér	   í	   skýrri	   stefnumótun	   og	   sýn	   á	   starfið	   og	   sterkri	   menningu,	  
byggðri	  á	   trausti,	  þar	   sem	  allt	  er	  hægt	  og	   litið	  er	  á	  hindrun	  sem	   jákvæðan	  
hlut.	  Hildur	  hvetur	  til	  faglegrar	  stefnumótunar	  þar	  sem	  menning	  og	  listir	  eru	  
í	   forgrunni	   með	   sýn	   til	   margra	   átta.	   Hún	   fylgist	   vel	   með	   skólastarfinu	   og	  
leggur	  áherslu	  á	  að	  halda	  tengslum	  við	  starfið	  á	  gólfinu	  með	  því	  að	  fylgja	  sýn	  
skólans	  eftir	  í	  framkvæmd	  og	  markmiðasetningu	  kennara.	  	  

Hildur	  sýnir	  starfsfólki	  og	  verkefnum	  þeirra	  mikinn	  áhuga	  og	  hefur	  tekist	  
að	   byggja	   upp	   skapandi	   andrúmsloft	   eins	   og	   Ekvall	   (1996)	   hefur	   skilgreint	  
það.	   þar	   sem	   allar	   hugmyndir	   eru	   velkomnar	   og	   hvatt	   er	   til	   tilrauna	  
hverskonar,	   stórra	   og	   smárra.	   Hildur	   leggur	   sterka	   áherslu	   á	   virkjun	  

mannauðs	  með	  valdeflingu	  og	  uppbyggingu	  sjálfstraust.	  Hún	  býr	  til	  tækifæri	  
til	  þróunar	  og	  leggur	  starfsfólki	  til	  stuðning	  og	  hvatningu	  í	  framgöngu	  sinni.	  
Sergiovanni	   (2006)	  telur	  þetta	  einn	  af	  þeim	   lyklum	  sem	  tryggja	  að	  árangur	  
náist	  í	  skólastarfi.	  Harris	  (2009)	  lítur	  sem	  svo	  á	  að	  skapandi	  stjórnun	  snúist	  í	  
megin	  dráttum	  um	  að	  skapa	  möguleika	  og	  þróa	  færni	  allra	  innan	  stofnunnar	  
þannig	  að	  skapandi	  hugsun,	  hvar	  sem	  hún	  finnst	  og	  í	  hvaða	  mæli,	  sé	  gripin,	  
stutt	   við	   hana	   og	   hún	   aukin.	   Hildur	   heldur	   reglulega	   nýjum	   og	   óvæntum	  
hugmyndum	   að	   starfsfólki	   og	   smitar	   það	   af	   hugmyndaauðgi.	   Hún	   gefur	  
einnig	  tíma	  og	  rými	  fyrir	  hugmyndir	  til	  að	  þróast	  og	  taka	  á	  sig	  mynd.	  Þannig	  
eflir	   hún	   fólk	   svo	   það	   stígi	   út	   fyrir	   þægindahringinn	   og	   skapandi	   útkoma	  
verður	  að	  veruleika	  (Stoll	  og	  Temperley,	  2009).	  	  

Draga	   má	   þá	   ályktun	   að	   Hildur	   búi	   yfir	   skilningi	   á	   mikilvægi	   þess	   að	  
hvetja	  starfsfólk	  áfram	  og	  hrósa	  því,	  ásamt	  því	  að	  efla	  samskipti,	  samvinnu	  
og	  umræður	   í	  skólastarfinu.	  Þessi	   framganga	  er	   í	  samræmi	  við	  Sergiovanni	  
(2006)	  sem	  telur	  slíka	  framgöngu	  skólastjóra	  eitt	  af	   frumskilyrðum	  þess	  að	  
skapa	   andrúmsloft	   og	   aðstöðu	   í	   skólanum	   sem	   leiði	   til	   framfara.	  
Niðurstöður	  benda	  einnig	  til	  þess	  að	  Hildur	  hafi	  stuðlað,	  með	  margvíslegum	  
hætti,	   að	   lýðræðislegum	   starfsháttum	   í	   skólanum.	   Rými	   er	   fyrir	   skoðanir	  
starfsfólks	   og	   hlustað	   er	   á	   þær	   ábendingar	   og	   hugmyndir	   að	   þróun	   og	  
breytingum	  sem	  það	  leggur	  til.	  Það	  samræmist	  því	  sem	  Sergiovanni	  (2006)	  
segir	   um	   að	   skólastarf	   snúist	   um	  manneskjur	   og	   líðan	   þeirra,	   þegar	   hann	  
lýsir	   hlutverki	   skólastjórans	   sem	   starfsmannastjóra.	   Skapandi	   stjórnendur	  
skapa	   tækifæri	   fyrir	   samtal	   og	   rökræður	   milli	   ólíkra	   hópa,	   innan	   og	   utan	  
skólasamfélagsins.	   Því	   fleiri	   einstaklingar	   sem	   skiptast	   á	   hugmyndum	   og	  
skoðunum	  því	   líklegri	   eru	   þeir	   til	   þess	   að	   endurhugsa	  og	   endurmóta	   eigin	  
stöðu,	  viðhorf	  og	  hugsanir	  (Harris,	  2009).	  Frá	  upphafi	  starfs	  hefur	  Hildur	  lagt	  
áherslu	   á	   það	   að	   byggja	   upp	   traust,	   en	   niðurstöður	   benda	   til	   þess	   að	  
vinnubrögð	   hennar	   hafi	   ýtt	   jafnt	   og	   þétt	   undir	   það	   frá	   stofnun	   Dalskóla.	  
Þannig	   flæða	   hugmyndir,	   markmið	   og	   ferli	   í	   ákveðinni	   hringrás	   milli	  
starfsfólks	  í	  Dalskóla	  og	  annarra	  sem	  eru	  hluti	  af	  umhverfi	  skólans.	  Líkur	  má	  
leiða	  að	  því	  að	  þetta	  hafi	  skipt	  höfuðmáli	  við	  að	  þróa	  skólann	  til	  þess	  sem	  
hann	   er	   í	   dag	   og	   festa	   þá	   vinnu	   í	   sessi	   sem	   Dalskóli	   stendur	   fyrir	   (Fullan,	  
2007;	  Sergiovanni,	  2006).	  	  

	   Sem	   menntafrömuður	   stígur	   Hildur	   fram	   og	   veitir	   starfsfólki	   sínu	  
sérfræðiráðgjöf	   á	   sviði	   kennslufræðilegra	   vandamála	   og	   úrlausna	   og	   stýrir	  
þróunarstarfi	  og	  þróun	  skólanámskrár.	  Í	  niðurstöðum	  kemur	  fram	  að	  Hildur	  
er	  ekki	  aðeins	  vel	  að	  sér	  um	  skólamál,	  hún	  hefur	  einnig	  mikla	  og	  haldbæra	  
þekkingu	   á	   listum	  og	   listkennslu.	   Í	   skólanum	  er	   því	   starfað	   í	   samræmi	   við	  
kenningar	  og	  hugmyndir	  menntafrömuðarins	  Anne	  Bamford	  um	  menningar-‐	  
og	   listfræðslu.	   Við	   þetta	   bætist	   rannsókn	   og	   þróun	   Hildar	   sjálfrar	   á	  

hugmyndinni	   um	   hverfaskóla	   í	   Reykjavík	   sem	   listaskóla.	   Hildur	   veitir	  
Dalskóla	   mikla	   faglega	   forystu	   á	   grundvelli	   þessa	   sem	   kemur	   fram	   í	   allri	  
umgjörð	   skólastarfsins,	   í	   umræðum	  og	   í	   þeim	   kennslufræðilegu	   viðmiðum	  
sem	   sett	   eru.	   Sergiovanni	   (2006)	   telur	   bæði	   mikilvægt	   að	   skólastjóri	   setji	  
kennurum	  viðmið	  og	  skýri	  ábyrgð	  þeirra	  og	  segir	  jafnframt	  að	  það	  hvetji	  þá,	  
leiði	   til	   aukins	  dugnaðar	  þeirra	  og	   styrki	  þá	   í	   hollustu	   við	  málstað	   skólans.	  
Kennslufræðileg	   forysta	   Hildar	   endurspeglast	   einnig	   í	   því	   hvernig	   hún	  
leiðbeinir	  kennurum	  við	  að	  útfæra	  markmið	  og	  ná	  þeim.	  Hún	  birtist	   í	  gerð	  
þróunaráætlana	   þar	   sem	   hún	   er	   sjálfur	   virkur	   þátttakandi	   og	   á	  
kennarafundum	  sem	  ekki	  eru	  upplýsingafundir	  heldur	  vinnufundir	  þar	  sem	  
umbótarstarf	   og	   þróun	   er	   rædd	   og	   lærdómur	   dreginn.	   Það	   að	  
kennslufræðilegar	   áherslur	   Hildar	   hafi	   náð	   fótfestu	   má	   sjá	   á	   því	   að	  
starfshættir	  kennara	  hafa	  verið	  þróaðir	  og	  unnið	  er	  að	  því	  að	  festa	  þá	  í	  sessi.	  
Sú	   leið	   sem	   Hildur	   hefur	   valið	   að	   fara	   í	   ráðningum	   er	   til	   þess	   fallin	   að	  
auðvelda	  sköpun	  sameiginlegs	  skilning	  á	  kennslustarfinu	  og	  gildum	  þess	  og	  
koma	  áherslum	  til	  skila	  eins	  og	  Sergiovanni	  (2006)	  gerir	  ráð	  fyrir.	  Þetta	  gerir	  
kennurum	   kleift	   að	   samsama	   sig	   betur	   hugmyndum	   Hildar,	   átta	   sig	   á	  
áherslum	  og	  finna	  frelsi	  í	  útfærslu	  á	  þeim	  í	  kennslunni.	  

Frá	   upphafi	   hefur	   Hildur	   verið	   meðvituð	   um	   hlutverk	   sitt	   sem	  
sameiningartákn,	   en	   Sergiovanni	   (2006)	   segir	   hlutverk	   skólastjórans	   sem	  
slíkan	   vera	   einn	   þátt	   forystumannsins.	   Hildur	   leggur	   sig	   fram	   við	   að	   vera	  
fyrirmynd	  og	  að	  sýna	  í	  verki	  þau	  vinnubrögð	  sem	  hún	  krefst	  af	  öðrum,	  svo	  
sem	   framsækni,	  metnað,	   hugmyndaauðgi,	   aðlögunarhæfni	   og	   úthald,	   sem	  
hún	  vill	   að	   starfsfólk	   tileinki	   sér.	  Hún	  gæðir	  þannig	  hið	  daglega	   starf	  dýpri	  
merkingu	   með	   eigin	   breytni	   og	   hvatningu	   til	   annarra,	   hlúir	   að	  
framtíðararfleið	   skólans	   og	   eflir	   þau	   gildi	   sem	   einkenna	   hann	  með	   því	   að	  
beina	   augunum	   að	   völdum	   þáttum	   sem	   um	   leið	   gefur	   til	   kynna	   hvað	   sé	  
mikilvægt	  og	  verðmætt	  innan	  skólastarfsins.	  

Hildi	   er	   lýst	   af	   samstarfsfólki	   sínu	   sem	   hjarta	   skólans	   þegar	   kemur	   að	  
menningar-‐	   og	   listfræðslu.	   Eldmóður	   hennar	   er	   áberandi	   og	   sömuleiðis	  
áhersla	  hennar	  á	  að	  halda	  sýn	  skólans	  á	  mikilvægi	  menningar-‐	  og	  listfræðslu	  
á	  lofti	  og	  tengja	  hana	  daglegu	  starfi,	  námi	  og	  kennslu.	  Meðvitund	  um	  eigið	  
hlutverk	  og	  gildi	  samhliða	  hæfni	   til	  að	  fylgja	  málum	  eftir	  er	  eitt	  af	  því	  sem	  
Sergiovanni	  (2006)	  lítur	  á	  sem	  mikilvæga	  eiginleika	  í	  fari	  skólastjóra	  sem	  ná	  
árangri	   í	   skólaþróun.	   Sem	   skapandi	   stjórnandi	   sér	   Hildur	   til	   þess	   að	  
tilgangurinn	  með	  hinu	  skapandi	  starfi	  endurspeglist	  í	  öllu	  skólastarfinu	  og	  sé	  
notaður	   sem	   grundvöllur	   til	   ákvarðanatöku	   og	   skipulagningar	   (Thomson,	  
2011).	  Hún	  örvar	  tilfinningu	  starfsfólksins	  fyrir	  mikilvægi	  starfsins	  sem	  unnið	  
er	  og	  styður	   jákvætt	  við	  alla	  þróun	  á	  því	   sviði,	  hvort	   sem	  er	  einstaklinginn	  
eða	  hópinn	  (Stoll	  og	  Temperley,	  2009).	  Þannig	  er	  sjálfsmynd	  starfsfólks	  sem	  

skapandi	   einstaklinga	   skýr	   en	   þeir	   tala	   um	   sjálfa	   sig	   sem	   slíka	   og	   öll	   rými	  
skólans	  miðla	  þeirri	  hugmynd	  áfram.	  	  

Hildur	  er	  sannur	  boðberi	  menningargilda	  í	  Dalskóla	  sem	  felst	  til	  dæmis	  í	  
því	  að	  skilgreina,	  styrkja	  og	  þróa	  þau	  grundvallar	  gildi	  sem	  einkenna	  skólann	  
og	   skapa	   honum	   sérstöðu.	   Hildur	   hóf	   störf	   við	   stofnun	   Dalskóla	   af	   mikilli	  
hugsjón	  og	   eldmóði	   sem	  hún	  býr	   yfir	   enn	   í	   dag	   og	   einkennir	   jafnframt	  þá	  
einstaklinga	   sem	   með	   henni	   starfar.	   Einstaklinga	   sem	   Sergiovanni	   (2006)	  
talar	   um	   sem	   fylgismenn	   hugmyndar	   eða	   málstaðar	   og	   vinna	   með	  
stjórnanda	  sínum	  að	  frekari	  þróun.	  Strax	  í	  upphafi	  valdi	  Hildur	  til	  liðs	  við	  sig	  
einstaklinga	  sem	  voru	  tilbúnir	  til	  þess	  að	  taka	  með	  henni	  forystuna	  og	  vinna	  
að	   frekari	   þróun	   skólastefnunnar	   og	   útfærslu.	   Starfsfólki	   skólans	   hefur	  
fjölgað	   jafnt	   og	   þétt	   en	   að	   sögn	   Hildar	   hefur	   uppbygging	  
starfsmannahópsins	   tekist	  vel	  af	  því	  að	  umsóknaraðilar	  vita	  að	  hverju	  þeir	  
ganga	   í	  Dalskóla	  og	  sækjast	  meðvitað	  eftir	  því	  að	  taka	  þátt	   í	  því	  starfi	  sem	  
þar	  fer	  fram.	  	  

Eins	  og	  áður	  hefur	  komið	  fram	  var	  Hildur	  frá	  upphafi	  í	  forsvari	  fyrir	  þróun	  
og	  útfærslu	  skólastefnunnar.	  Þrátt	  fyrir	  að	  Hildur	  væri	  leiðandi	  við	  þróun	  og	  
mótun	  skólastarfsins	  er	  ljóst	  að	  frá	  því	  að	  skólinn	  var	  stofnaður	  hefur	  verið	  
unnið	   í	   samvinnu	   við	   allt	   starfsfólk	   skólans.	   Endurspeglast	   það	   í	   þeirri	  
staðreynd	  að	  starfsfólki	   finnst	  það	  hafa	  alla	  möguleika	  á	  að	  hafa	  þau	  áhrif	  
sem	   það	   vill.	   Því	   finnst	   Hildur	   hlusta	   á	   áliti	   þeirra	   og	   leita	   eftir	   mati	   á	  
hugmyndum	  á	  þann	  hátt	   að	  það	   sem	  það	  hefðu	   fram	  að	   færa	   skipti	  máli.	  
Samkvæmt	   Sergiovanni	   (2006)	   skiptir	   virk	   þátttaka	   og	   eldmóður,	   eins	   og	  
Hildur	  býr	  yfir,	  sköpum	  þegar	  litið	  er	  til	  þess	  hvernig	  til	  hefur	  tekist	  að	  skapa	  
sýn	  og	  stefnu	  sem	  skólasamfélagið	  trúir	  á	  og	  er	  tilbúið	  að	  vinna	  eftir.	  	  

Í	  Dalskóla	  er	  skapandi	  hugsun	  viðmiðið	  og	  að	  henni	  er	  vel	  búið	  af	  hinum	  
skapandi	  stjórnanda.	   Í	  Dalskóla	  er,	  einst	  og	  Stoll	  og	  Temperley	  (2011)	  hafa	  
lýst	  því,	  óhætt	  að	  hugsa	  öðruvísi	  og	   rými	  er	   til	  þess	  að	  prófa	   sig	  áfram	  án	  
þess	   að	   vita	   hver	   endanleg	   útkoma	   verður.	   Litið	   er	   á	  mistök	   sem	  hluta	   af	  
hinu	  skapandi	  ferli	  og	  nauðsynlegan	  hlut	  til	  þess	  að	  læra	  af.	  Hvatt	  er	  til	  þess	  
að	   stíga	   út	   úr	   hinum	   hefðbundna	   ramma	   skólastarfsins	   og	   taka	   áhættu.	  
Atorkusemi	   er	   metin	   mikils,	   orkan	   er	   há	   og	   átakið	   sem	   lagt	   er	   í	   vinnuna	  
sömuleiðis.	  Gerðar	  eru	  miklar	  kröfur	  til	  starfsfólks	  og	  bundnar	  miklar	  vonir	  
við	  afrakstur	  hvers	  ferlis.	  Starfsfólk	  er	  hvatt	  til	  þess	  að	  hafa	  frumkvæði,	  stíga	  
út	  fyrir	  þægindahringinn	  og	  út	  í	  óvissuna.	  Litið	  er	  á	  óvissu	  og	  hindranir	  sem	  
jákvæðan	   hlut	   eða	   óskilgreint	   rými	   þar	   sem	   spennandi	   hlutir	   gerast.	  
Starfsfólk	  er	  hvatt	  til	  þess	  að	  vera	  forvitið	  um	  hvert	  annað	  og	  umhverfið	  og	  
fordómar	  og	  staðalímyndir	  eru	  markvisst	  brotnar	  niður.	  

6.3 Menningarskólinn	  –	  skóli	  21.	  aldarinnar	  

Umhverfið	  og	  maðurinn	  skapa	  hvort	  annað	  og	  endurskapa.	  Því	  þarf	  ávallt	  að	  
skoða	  hvað	  það	  er	   í	  umhverfi	   stofnunar	   sem	  kallar	  á	  breytingu	  eða	  veldur	  
henni	   (Herold	   og	   Fedor,	   2008).	   Stóraukinn	   skilningur	   á	   menningar-‐	   og	  
listfræðslu	  og	  mikilvægi	  skapandi	  hugsunar	  fyrir	  einstaklinginn	  á	  21.	  öldinni	  
endurspeglast	  í	  stefnubreytingu	  skólayfirvalda	  hjá	  Reykjavíkurborg	  frá	  árinu	  
2007	  til	  2011.	  Á	  þessum	  árum	  má	  greina	   jafnan	  stíganda	   í	  stefnunni,	  óháð	  
þeim	   tíðu	  breytingum	   sem	  urðu	   á	   hinum	  pólitíska	   vettvangi.	   Þegar	   kemur	  
að	  framkvæmd	  stefnunnar	  má	  sjá	  að	  fyrsta	  skrefið	  var	  tekið	  árið	  2008	  með	  
pólitískri	  ákvörðun	  um	  að	  byggja	  fjóra	  nýja	  skóla	   í	  nýju	  hverfi	   í	  Úlfarsárdal,	  
meðal	   annars	  með	  áherslu	   á	   listir.	   Þessi	   ákvörðun	   var	  djörf	   og	  með	  henni	  
boðar	  Menntaráð	  byltingakennda	  tímar	  hjá	  grunnskólum	  borgarinnar	  enda	  
er	   21.	   öldin	   álitin	   öld	   hinna	   skapandi	   atvinnugreina	   (Menntaráð,	   2008).	   Í	  
tilfelli	   Dalskóla	   er	   ekki	   aðeins	   verið	   að	   stofna	   nýjan	   skóla	   vegna	   þess	   að	  
samfélagið	  þarf	  nýja	  skólabyggingu.	  Hér	  er	  verið	  að	  stofna	  nýjan	  skóla	  sem	  
sýnir	   nýbreytni	   og	   einkennist	   af	   frumkvöðlahugsun,	   þar	   sem	   venjur	   og	  
væntingar	  skilja	  sig	  verulega	  frá	  því	  sem	  þekkist	  í	  þeim	  skólum	  sem	  fyrir	  eru.	  
Stofnað	   er	   til	   skóla	   sem	   býður	   upp	   á	   nýja	   kennslufræðilega	   sýn	   og	   nýjar	  
leiðir	   og	   aðferðir	   til	   kennslu	   og	   náms,	   skóla	   þar	   sem	   lyft	   hefur	   verið	   allri	  
skipulagsheildinni	  og	   skólastarfinu	  upp	  á	  annað	  og	  nýtt	  plan	   (Tubin,	  2008;	  
Tubin	  og	  Ofek-‐Regev,	  2010;	  Scott,	  2003).	  	  

Ekki	  þarf	  að	  útlista	  árið	  2007	  sem	  einkenndist	  af	  stórhuga	  ákvarðanatöku	  
á	   öllum	   sviðum	   þjóðfélagsins	   eða	   árið	   2008	   sem	   hefur	   verið	   kennt	   við	  
hrunið	  svokallaða.	  Á	  meðan	  samdráttur	  varð	  í	  framkvæmdum	  í	  Úlfarsárdal	  á	  
síðustu	  árum,	  sem	  leitt	  hefur	  til	  breytinga	  í	  Aðalskipulagi	  þá	  var	  á	  sama	  tíma	  
haldið	  til	  streitu	  þeirri	  ákvörðun	  að	  fyrsti	  skóli	  dalsins	  skyldi	  byggja	  starf	  sitt	  
á	  áherslu	  í	  menningu	  og	  listum.	  Þetta	  er	  til	  marks	  um	  að	  þeir	  sem	  fóru	  með	  
ákvörðunarvaldið	  skynjuðu	  ákallið	  eftir	  skapandi	  hugsun	  og	  sáu	  í	  því	  jákvætt	  
samfélagslegt	   tækifæri	   á	   annars	   erfiðum	   tímum	   (Reykjavíkurborg,	   2013).	  
Dalskóli	   tók	   til	   starfa	  haustið	  2010	  en	  skólanum	  var	  veittur	  Menningarfáni	  
Reykjavíkur	   sem	   viðurkenning	   á	   framúrskarandi	  menningar-‐	   og	   listfræðslu	  
vorið	  2012.	  (Reykjavíkurborg,	  2011).	  	  

Þegar	  ráðist	  er	   í	  nýsköpunarferli	  þurfa	  skólar	  að	  horfast	   í	  augu	  við	  tvær	  
megin	   áskoranir;	   að	   öðlast	   samþykki	   í	   umhverfi	   skólans	   fyrir	  
nýbreytnistarfinu	   og	   lögmæti	   þeirra	   framsæknu	   hugmynda	   sem	   í	   starfinu	  
felast	  (Tubin,	  2008).	  Margir	  nýir	  skólar	  ná	  þó	  einungis	  að	  ávinna	  sér	  hluta	  af	  
þessu	   samþykki,	   sérstaklega	   á	   sínu	   fyrsta	   starfsári.	   Margir	   glíma	   þeir	   við	  
skort	   á	   björgum,	   ófullnægjandi	   húsnæði	   og	   stundum	   skort	   á	   forystu	   og	  
reynslu	   (Tubin	   og	   Ofek-‐Regev,	   2010).	   Eins	   og	   tilfellið	   var	   í	   Hollandi	   var	  

lögmæti	   þeirra	   framsæknu	   hugmynda	   sem	   Dalskóli	   byggir	   á	   til	   staðar	   á	  
hinum	  pólitíska	  vettvangi	  borgarinnar	  þegar	  uppbygging	  hans	  hófst	   svo	  og	  
útfærsla	  Menningarfána	  Reykjavíkur.	  Ef	   litið	  er	  á	   reynslu	  bæði	  Dalskóla	  og	  
þeirra	  skóla	  í	  Hollandi	  sem	  tóku	  þátt	  í	  tveggja	  ára	  prufukeyrslu	  verkefnisins	  
CKV	  þá	  eiga	  þeir	  það	  sameiginlegt	  að	  reynsla	  þeirra	  af	  starfinu	  var	  jákvæð.	  
Allir	   þessir	   skólar	   lögðu	  þegar	   áherslu	   á	  menningu	  og	   listir	   í	   starfi	   sínu	   og	  
nýttu	   tækifærði	   til	   þess	   að	  byggja	  það	   frekar	  upp.	   Samþykkið	   kom	  úr	   ytra	  
umhverfi	  skólanna	  eða	  úr	  röðum	  hinna	  ýmsu	  atvinnugreina,	  þar	  sem	  kallið	  
eftir	   skapandi	   hugsun	   varð	   sífellt	   háværara.	   Samþykkið	   í	   innra	   umhverfi	  
skólans	  lá	  einnig	  fyrir	  í	  upphafi	  starfs	  en	  fram	  hefur	  komið	  að	  foreldrar	  voru	  
ánægðir	  með	  að	  fá	  skóla	  í	  hverfið	  og	  voru	  tilbúnir	  að	  vinna	  með	  starfsfólki	  
að	  uppbyggingu	  hins	   innra	  starfs.	  Samþykki	  foreldra	  fyrir	  þeim	  leiðum	  sem	  
farnar	  eru	  endurspeglast	  einnig	  í	  jákvæðum	  niðurstöðum	  innra	  mats	  á	  starfi	  
skólans	  þar	  sem	  foreldrar	  eru	  spurðir.	  

Ólíkt	  því	  sem	  tilfellið	  er	  á	  Íslandi	  voru	  bjargirnar	  í	  Hollandi	  þegar	  til	  staðar	  
frá	   upphafi	   innleiðingar	   CKV.	   Veitt	   var	   fé	   til	   nemenda	   til	   þess	   að	   sækja	  
viðburði,	  skólastjórar	  fengu	  heimild	  til	  þess	  að	  skilgreina	  hluta	  af	  fjármagni	  
sínu	  í	  menningar-‐	  og	  listfræðslu	  og	  öflugur	  stuðningur	  fékkst	  frá	  sérstökum	  
stofnunum	  til	  að	  móta	  leiðir	  til	  útfærslu	  á	  námsgreininni,	  aðferðir	  til	  kennslu	  
og	  efni	  til	  náms.	  Menningar-‐	  og	  listastofnanir	  fengu	  aukið	  fé	  og	  leiðsögn	  til	  
þess	  að	  mæta	  eftirspurn	  skóla	  eftir	  samstarfi	  með	  fjölbreyttum	  verkefnum	  
og	  þróa	  tengslin	  við	  skólana.	  Þannig	  var	  umhverfi	  menningar	  og	  menntunar	  
hugsuð	   sem	   ein	   heild	   sem	   byggja	   þurfti	   undir	   þannig	   að	   innleiðing	   CKV	  
gengi	   sem	  best	  eftir.	  Skortur	  á	  björgum	   í	  umhverfi	   skólanna	  hér	  á	   landi	  er	  
mikil	  hindrun	  að	  mati	  Dalskóla	  þegar	  kemur	  að	  útfærslu	  Menningarfánans	  
og	  framsæknu	  list-‐	  og	  menningarfræðslu	  almennt	  í	  skóla	  borgarinnar.	  	  

Ef	   rit	   Námsgagnastofnunar	   Sköpun	   –	   grunnþáttur	   í	   menntun	   á	   öllum	  
skólastigum	   (Ingibjörg	  Jóhannsdóttir	  o.fl.,	  2012)	  er	  nýtt	  sem	  einhverskonar	  
mælikvarði	   á	   það	   hvernig	   staðið	   er	   að	   skapandi	   starfi	  má	   einnig	   draga	   þá	  
ályktun	  aðstjórnendur	  Dalskóla	  hafi	   raunverulega	   sett	   niður	   fyrir	   sig	   hvers	  
vegna	  skapandi	  starf	  sé	  mikilvægt	  og	  vinni	  eftir	  markvissri	  áætlun	  að	  því	  að	  
auka	   veg	   skapandi	   starfs	   í	   skólanum	   á	   öllum	   stigum	   starfseminnar.	   Þær	  
leiðir	  sem	  skólinn	  fetar	  endurspeglast	  sterklega	  í	  þeim	  áherslum	  sem	  lagðar	  
er	   til	   í	   ritinu	   að	   fylgt	   sé	   eftir.	   Dalskóli	  myndi	   að	   sama	   skapi,	   ef	   staðsettur	  
væri	   í	   Hollandi,	   öðlast	   gæðastimpilinn	   menningarskóli	   og	   öðlast	  
viðurkenningu	   sem	   slíkur	   þar	   sem	   hann	   í	   útfærslu	   sinni	   uppfyllir	   öll	   þau	  
skilyrði	   sem	   Hoogberg	   og	   Hoogeveen	   (2003)	   lögðu	   til	   að	   hugtakið	  
menningarskóli	  sem	  skólastefna	  og	  gæðastimpill	   fæli	   í	  sér.	  Mikilvægt	  er	  að	  
átta	   sig	   á	   því	   að	   Dalskóli	   er	   ekki	   einungis	   að	   stuðla	   að	   framúrskarandi	  
menningar-‐	  og	  listfræðslu	  með	  því	  að	  uppfylla	  skilyrði	  Menningarfánans	  og	  

leggja	   þannig	   sitt	   af	   mörkum	   til	   umbótastarfs	   innan	   skólasamfélagsins	   í	  
heild	  sinni.	  Dalskóli	  er	  að	  undirbyggja	  markmið	  fánans	  í	  framkvæmd	  sinni	  og	  
útfærslu.	   Hann	   er	   því	   á	   sama	   tíma	   að	   vinna	   úr	   einu	   af	   átta	   leiðarljósum	  
menningarstefnu	   Reykjavíkurborgar,	   því	   er	   snýr	   að	   börnum	   og	  
menningaruppeldi.	  Hann	  er	  annars	   vegar	   sem	  stofnun	  að	   stuðla	  að	  því	   að	  
börn	   og	   fjölskyldur	   séu	   raunverulegir	   þátttakendur	   í	  menningarlífinu.	  Hins	  
vegar	   er	   hann	  með	   afstöðu	   sinni	   og	   aðgerðum	   að	  meta	   framlag	   barna	   til	  
menningar	  að	  verðleikum	  til	  jafns	  á	  við	  fullorðna,	  bæði	  innan	  og	  utan	  veggja	  
skólans	  og	  fara	  fram	  á	  að	  aðrir	  geri	  slíkt	  hið	  sama.	  	  

Nýtt	   tækifæri	  er	  nú	  að	  skapast	  þar	  sem	  ákveðið	  hefur	  verið	  að	  ráðast	   í	  
nýbyggingu	   Dalskóla	   í	   samstarfi	   við	   Borgarbókasafn,	   óskilgreinda	  
menningarmiðstöð	  og	  íþróttafélagið	  Fram	  en	  þar	  eiga	  menning	  og	  menntun	  
að	  sameinast	  í	  eina	  miðstöð	  (Reykjavíkurborg,	  2013).	  Viðamikil	  vinna	  hefur	  
farið	   í	   að	  móta	   sýn	  þess	  hluta	  er	   snýr	  að	  menntun	  og	  hvernig	  hún	  eigi	   að	  
tengjast	   menningarhlutanum.	   Enga	   slíka	   sýn	   er	   að	   finna	   fyrir	  
menningarmiðstöðina	  þar	  sem	  hlutverk	  hennar	  og	  möguleikar	  eru	  útlistaðir	  
sem	   og	   tenging	   við	   skólann.	   Þá	   er	   hér	   ekki	   minnst	   á	   íþróttahlutann	   sem	  
samtengdur	  verður	  menntuninni	  og	  menningu.	  	  

Ekki	  er	  sjálfsagt	  mál	  að	  vel	  takist	  til	  við	  sköpun	  þessa	  nýja	  verkefnis,	  en	  
fyrirmyndirnar	   eru	   þekktar,	   samanber	   Amsterdam	   Lyceum	   í	   Hollandi	   og	  
Menningarklasinn	   Vleuterweide	   (sjá	   Viðauka).	   Mikilvægt	   er	   að	   nýta	   þá	  
þekkingu	   sem	  til	   er	  á	   samhæfingu	  eininga,	   sambærilegum	  þeim	  sem	   finna	  
verður	   í	   Úlfarsárdal,	   svo	   samstarfið	   þjóni	   þeim	   tilgangi	   sem	   því	   er	   ætlað.	  
Markmiðið	  hér	  á	  ekki	  að	  vera	  að	  hámarka	  afköst	  eins	  og	  Landry	  segir	  (2006;	  
2008;	   2012).	   Hér	   þarf	   að	   hagræða	   hlutum	   þannig	   að	   jafnvægi	   ríki	   á	   milli	  
einstakra	   þátta.	   Hver	   og	   einn	   þarf	   að	   vera	   meðvitaður	   um	   hlutverk	   sitt	   í	  
tengslaneti	   þeirra	   stofnana	   sem	   starfa	   munu	   saman	   sem	   og	   víxlverkun	  
þeirra.	   Byggja	   þarf	   nýja	   klasann	   í	   Úlfarsárdal	   upp	   þverfaglega	   í	   stað	  
sérfaglega.	   Setja	   þarf	   saman	   ólíkan	   hóp	   einstaklinga	   sem	   stýra	   mun	  
verkefninu,	   þar	   sem	   ólík	   færni	   blandast,	   ný	   sjónarhorn	   mótast	   og	  
sameiginleg	   og	   áður	   óþekkt	   niðurstaða	   fæst	   dalnum	   til	   heilla.	   Slíkur	  
samhæfingarhópur	  þarf	  að	  getað	  litið	  almennt	  yfir	  sviðið.	  Þá	  er	  ekki	  átt	  við	  
einstaklinga	  sem	  vita	  lítið	  um	  margt,	  heldur	  einstaklingar	  sem	  getað	  hugsað	  
á	  hugmyndalegum	  nótum,	  greint	  flóknar	  aðstæður	  og	  gripið	  kjarna	  hverrar	  
einingar	  innan	  klasans	  og	  skilgreint	  tengslin	  á	  milli	  þeirra.	  Þannig	  má	  tengja	  
saman	  einstaklinga,	  hópa	  og	  stofnanir	  innan	  verkefnisins.	  Hópurinn	  þarf	  að	  
getað	  litið	  yfir	  menn	  og	  málefni,	  óháð	  hagsmunum	  hvers	  og	  eins	  og	  dregið	  
fram	   línur	   eða	   verkefni	   sem	   oft	   falla	   í	   skuggann	   í	   hagsmunabaráttu	   og	  
málamiðlunum,	   en	   reynast	   lykilatriði	   þegar	   tryggja	   á	   framgang	   og	   festu	  
verkefnis	  (Landry,	  2006;	  2008;	  2012).	  

7 Tillögur	  að	  úrbótum	  

Byggt	   á	   útfærslu	   Dalskóla	   á	   Menningarfána	   Reykjavíkur	   og	   reynslu	   af	  
möguleikum	  hans	  og	   takmörkunum	  eru	  hér	   lagðar	  eru	   fram	  13	   tillögur	  að	  
úrbótum.	   Allar	   eru	   þær	   til	   þess	   fallnar	   að	   skapa	   frekari	   forsendur	   fyrir	  
skólasamfélagið	  til	  að	  byggja	  upp	  framúrskarandi	  menningar-‐	  og	  listfræðslu	  
með	   útfærslu	   á	   Menningarfána	   Reykjavíkur,	   þannig	   að	   markmið	   og	  
tilgangur	   hans	   náist.	   Tillögurnar	   eru	   ekki	   settar	   fram	   í	   mikilvægisröð	   en	  
beinast	  að	  þremur	  stjórnsýslueiningum,	  Borgarráði,	  Skóla-‐	  og	  Frístundasviði	  
og	   Menningar-‐	   og	   ferðamálasviði,	   og	   endurspegla	   innbyrðis	   tengsl	   og	  
samhengi.	  	  

	  

• Lagt	   er	   til	   að	   aðskilja	   kröfuna	   um	   samvinnu	   milli	   skólaeininga	   frá	  
öðrum	   skilyrðum	   fánans.	   Um	   tvö	   ólík	   verkefni	   er	   að	   ræða	   sem	  
krefjast	   ólíks	   undirbúnings,	   faglegrar	   þekkingar	   og	   stuðnings	   þannig	  
að	  þau	  getið	  orðið	  að	  veruleika.	  Annars	  vegar	  er	  um	  að	  ræða	  samfellu	  
milli	   skólastiga	   þar	   sem	   nýta	   má	   menningar-‐	   og	   listfræðslu	   sem	  
mögulegt	  tæki.	  Hins	  vegar	  framúrskarandi	  menningar-‐	  og	  listfræðslu	  í	  
samstarfi	  við	  lista-‐	  og	  menningarstofnanir,	  listhópa	  og	  listamenn,	  lista	  
og	  menningar	  vegna.	  Aðskilnaður	  þessa	  tveggja	  verkefna	  mun	  lækka	  
flækjustigið	  til	  muna	  og	  verða	  til	  þess	  að	  fleiri	  skólar	  sjái	  sér	  fært	  að	  
útfæra	  fánann.	  	  

• Lagt	   er	   til	   allar	   einingar	   frístundamiðstöðva	   geti	   hlotið	  
Menningarfánann	   en	   ekki	   einungis	   frístundaheimilin.	   Það	   er	   ekki	  
samræmi	  á	  milli	  þess	  að	  hvetja	  unglingastig	  grunnskólans	  til	  þátttöku	  
en	   heimila	   ekki	   þeim	   er	   skipuleggja	   frístundastarf	   þessa	   sama	  
aldurshóps	  að	  sækja	  um	  fánann.	  	  	  

• Lagt	   er	   til	   að	   menningarskólinn	   verði	   skilgreindur	   sem	   skólastefna	  
sem	   almennir	   hverfaskólar	   geti	   tekið	   upp	   og	   að	   stefnan	   verði	   gerð	  
eftirsóknarverð.	  	  

• Lagt	   er	   til	   að	   Menningarfáni	   Reykjavíkur	   verði	   viðurkenndur	   sem	  
gæðastimpill	  á	  framúrskarandi	  menningar-‐	  og	  listastarfi	  í	  skólum.	  	  

• Lagt	  er	  til	  að	  byggð	  verði	  upp	  tækifæri	  fyrir	  faglega	  þróun	  skólastjóra	  
þannig	   að	   skapandi	   stjórnun	   og	   skapandi	   skólastarf	   geti	   orðið	   að	  
veruleika	  í	  sem	  flestum	  skólum	  í	  Reykjavík.	  	  

• Lagt	  er	  til	  að	  forsendur	  fjárhagsáætlunargerðar	  verði	  endurskoðaðar	  
þannig	  að	  þær	  rúmi	  framúrskarandi	  menningar-‐	  og	  listfræðslu.	  	  



 

118	  

• Lagt	   er	   til	   að	   samningar	   kennara	   verði	   endurskilgreindir	   og	  
endurskoðaðir	  þannig	  að	  þeir	  endurspegli	  og	  geti	  mætt	  þeim	  kröfum	  
sem	  skapandi	  skólastarf	  á	  21.	  öldinni	  kallar	  á.	  	  

• Lagt	  er	  til	  að	  reglur	  verði	  endurskoðaðar	  og	  forsendur	  skapaðar	  fyrir	  
skóla	  til	  þess	  að	  ráða	  einstaklinga	  eins	  og	  listamenn	  inn	  tímabundið.	  	  

• Lagt	   er	   til	   að	   skólar	   geti	   sótt	   sér	   ráðgjöf	   á	   fagskrifstofu	   Skóla-‐	   og	  
Frístundasviðs	   um	   hvernig	   best	   sé	   að	   byggja	   upp	   menningar-‐	   og	  
listfræðslu,	  aðstoð	  við	  stefnumótun	  og	  faglega	  þróun.	  	  

• Lagt	  er	   til	   að	  búinn	  verði	   til	  pottur	  af	   listamönnum	  sem	  endurspegli	  
allar	   listgreinar	  og	  skólar	  geti	   sótt	   í	   til	  að	  byggja	  upp	   innra	  starf	   sitt.	  
Nauðsynlegt	   er	   að	   velja	   listamennina	   vel	   og	   veita	   þeim	  
kennslufræðilega	  aðstoð	  þegar	  þess	  gerist	  þörf.	  	  

• Lagt	  er	  til	  að	  búinn	  verði	  til	  lifandi	  gagnagrunnur	  þar	  sem	  hægt	  er	  að	  
sækja	   upplýsingar	   um	   öll	   þau	   verkefni	   listamanna,	   hópa,	  
félagasamtaka	  og	  stofnana	  sem	  standa	  skólum	  til	  boða	  hverju	  sinni.	  

• Lagt	   er	   til	   að	   búinn	   verði	   til	   hvati	   fyrir	   lista-‐	   og	  menningarstofnanir	  
borgarinnar	   til	   þess	   að	  mynda	   og	   þróa	   tengsl	   við	   skóla	   til	   langtíma	  
með	   framúrskarandi	   verkefnum	   og	   fræðslustarfi,	   sniðið	   að	   öllum	  
einingum	  skólasamfélagsins.	  	  

• Lagt	   er	   til	   að	  menningar-‐	   og	   listastofnanir,	   listaskólar,	   félagasamtök	  
og	  listamenn	  geti	  einnig	  hlotið	  fánann	  eins	  og	  grunnskóli,	  leikskóli	  og	  
frístundaheimili.	   Enda	   er	   samstarf	   eins	   og	   Menningarfáninn	  
verðlaunar	  ávallt	  tvístefna.	  

Viðauki	  –	  Menningarmiðstöðin	  Vleuterweide	  

Á	  fyrsta	  áratugi	  21.	  aldarinnar	  var	  hugmyndin	  um	  menningarskóla	  skilgreind	  
og	  útfærð	  í	  Hollandi.	  Til	  þessa	  setti	  menntamálaráðuneyti	  landsins	  árið	  2002	  
af	  stað	  tvö	  skólaþróunarverkefni.	  	  

Fyrra	   verkefnið	   var	   upphaflega	   unnið	   innan	   veggja	   Volkbuurtmuseum	  
eða	  núverandi	  Zcala	  í	  Den	  Haag	  og	  byggir	  á	  grunni	  New	  York	  City	  Museum	  
School	  (Geldermans,	  2003).	  New	  York	  City	  Museum	  School	  var	  stofnsettur	  á	  
Manhattan	  árið	  1994	  og	  byggir	   hugmyndafræði	  hans	   á	  námi	   á	   forsendum	  
menningar	  (e.	  culture	  based	  learning),	  en	  skólinn	  vinnur	  í	  nánu	  samstarfi	  við	  
fimm	  söfn	  New	  York	  borgar	  sem	  sótt	  eru	  heim	  tvo	  og	  hálfan	  eftirmiðdaga	  í	  
viku,	   en	   öll	   hafa	   söfnin	   innréttað	   sér	   rými	   í	   tengslum	   við	   verkefnið.	  
Námsefnið	  er	  þematengt	  og	  unnið	  er	  í	  vinnustofuformi	  (e.	  module)	  þvert	  á	  
fög	   í	   átta	   vikur	   í	   senn	   (Bunnik,	   1998).	   Í	   námsefninu	  er	   ávallt	   gengið	  út	   frá	  
einhverju	   viðfangi	   safnsins	   og	   unnið	   er	   í	   gegnum	   lausnaleit	   þar	   sem	  
sjálfstæði	   nemandans	   í	   upplýsingaleit	   og	   úrvinnslu	   er	   örvað.	   Því	   er	  
verkefnatengd	   vinna	   að	   minnsta	   kosti	   helmingur	   námsins	   og	   restinni	   af	  
tímanum	  er	  varið	  í	  hefðbundna	  kennslu.	  Gengið	  er	  út	  frá	  því	  að	  nemandinn	  
læri	  ekki	  bara	  í	  skólanum	  heldur	  líka	  utan	  veggja	  skólans,	  hvar	  sem	  hann	  er	  
staddur.	   Verkefnavinna	   á	   sér	   því	   stað	   bæði	   innan	   og	   utan	   veggja	   skólans.	  
Litið	   er	   á	   kennarann	   sem	   leiðbeinanda	   sem	   örvar	   nemandann	   og	   kveikir	  
áhuga	  hans	  og	  skapar	  honum	  grundvöll	  til	  rannsókna.	  Skólinn	  lítur	  á	  sig	  sem	  
hluta	  af	  hverfinu,	  borginni,	  landinu	  og	  heiminum	  (Geldermans,	  2003).	  	  

Seinna	   skólaþróunarverkefnið	   sem	   sett	   var	   af	   stað	   felur	   eins	   og	   fyrra	  
verkefnið	   hugmyndina	  um	  nám	  á	   forsendum	  menningar	   í	   sér.	   Það	   gengur	  
hinsvegar	   jafnframt	  skrefi	   lengra	  þar	  sem	  það	  byggir	  einnig	  á	  hugmyndum	  
um	   klasamyndun.	   Með	   klasa	   er	   átt	   við	   landfræðilega	   samþjöppun	   hóps	  
tengdra	   fyrirtækja	   og	   stofnana	   á	   tilteknu	   sviði,	   sem	   tengjast	   í	   gegnum	  
sameiginleg	   einkenni	   og	   mynda	   saman	   heild,	   þar	   sem	   fyrirtækin	   og	  
stofnanirnar	   styðja	   starfsemi	   hvers	   annars	   á	   beinan	   eða	   óbeinan	   hátt	  
(Porter,	   2008).	   Klasinn	   fékk	   heitið	   Cultuurcampus	   Vleuterweide	   eða	  
Menningarklasinn	   Vleuterweide.	   Hann	   var	   byggður	   upp	   í	   Leidse	   Rijn,	   nýju	  
hverfi	   í	  Utrecht,	  en	  í	  honum	  sameinuðust;	  gagnfræða-‐	  og	  framhaldsskólinn	  
Bruijne	  Lyceum	  (sem	  síðar	   fékk	  nafnið	  Amadeus	  Lyceum),	  borgarbókasafn,	  
leikhús,	   íþróttamannvirki,	   leikskóli,	   tónlistar-‐	   og	   listdansskóli,	   kirkjuhús,	  
þjónustumiðstöð	   fatlaðra,	   verslanir	   og	   veitinga-‐	   og	   kaffihús.	   Frá	   upphafi	  

þróunarverkefnisins	  var	  öllum	  þessum	  aðilum	  innan	  kjarnans	  gert	  að	  vinna	  
saman	   og	   var	   bæði	   fjármagn	   og	   mikill	   faglegur	   stuðningur	   veittur	   frá	  
ráðuneytinu	  til	  þess	  að	  uppbygging	  samvinnu	  þessara	  ólíku	  aðila	  myndi	  skila	  
árangri	  (Geldermans,	  2003).	  	  

Amadeus	  Lyceum	  sprettur	  upp	  úr	   starfi	  Bruijne	  Lyceum	  sem	   lagður	  var	  
niður	  árið	  2006.	  Þeir	  kennarar	  og	  starfsfólk	  Bruijne	  Lyceum	  sem	  spennandi	  
þótti	  að	  þróa	  nýja	  menningarskólann	  tóku	  þátt	  í	  stofnun	  hans	  árið	  2004	  en	  
strax	  var	  hafinn	  undirbúningur	  við	  þróun	  nýrrar	  áherslu	  á	  menningu	  og	  listir	  
í	   skólastarfinu.	   Nýr	   skóli	   tók	   strax	   til	   starfa	   við	   stofnsetningu	   í	  
bráðabirgðabyggingu	   árið	   2004	   með	   90	   nemendur	   sem	   árið	   2012	   voru	  
orðnir	   1200.	   Nýjar	   áherslur	   í	   skólastarfinu	   voru	   svo	   innleiddar	   skólaárið	  
2008-‐2009,	  þegar	  nýbyggingin	  var	  tilbúin	  (Houtman,	  2009).	  Væntingar	  allra	  
þátttakenda	   til	   verkefnisins	   voru	  miklar.	   Arkitektinn	   Vera	   Yanovshtchinsky	  
leit	   á	   Menningarklasann	   sem	   hjarta	   hverfisins,	   hann	   átti	   að	   vera	   allra.	  
Sameiginlegt	  svið	   í	   leikhúsi	  átti	  til	  að	  mynda	  að	  nýtast	  nemendum	  skólans,	  
en	   einnig	   tónlistarskólanum	   og	   öðrum	   í	   kjarnanum,	   svo	   sem	   fötluðum	   og	  
eldri	   borgurum.	   Einnig	   var	  möguleiki	   á	   að	   utanaðkomandi	   aðilar,	   svo	   sem	  
leikhópar	  og	   tónlistarhópar	  gætu	  sýnt	   í	  húsinu	  verk	   sín	  og	  haldið	   tónleika.	  
Sameiginlegt	   torg	   var	  margnota	   og	  miðpunktur	   klasans.	   Tónlistarrými	   átti	  
bæði	   að	   nýtast	   skólum,	   leikskólum,	   tónlistarskólum	   og	   tónlistarhópum.	  
Útibú	   borgarbókasafnsins	   var	   á	   sama	   tíma	   skólabókasafn	   (Gemeente	  
Utrecht,	  2005).	  

Áralöngum	  undirbúningi	  allra	  hlutaðeigandi	  aðila	  var	  ætlað	  að	  skilað	  sér	  í	  
meiri	  gæðum.	  Byggingin	  tók	  til	  að	  mynda	  breytingum	  á	  byggingartímanum	  
en	  með	   tilkomu	   nýs	   skólastjóra	   breyttist	   kennslufræðileg	   sýn	   skólans	   enn	  
frekar	   og	   þar	   með	   hvernig	   kennslurými	   voru	   hugsuð.	   (Neut,	   e.d.).	   Val	   á	  
nýbyggingu	   þar	   sem	   allir	   samstarfsaðilarnir	   voru	   undir	   einu	   þaki	   var	  
meðviðtað,	   þar	   sem	   eldri	   byggingar	   þóttu	   ekki	   bjóða	   upp	   á	   aðstöðu	   sem	  
hentaði	   þeim	   nýju	   leiðum	   í	   námi,	   kennslu	   og	   samstarfi	   sem	   átti	   að	   þróa.	  
Hefðbundin	   kennslurými	   fengu	   að	   víkja	   fyrir	   fjölbreyttum	   rýmum.	   Þannig	  
eru	   fáar	   almennar	   kennslustofur	   í	   nýbyggingunni,	   en	   í	   staðinn	   mikið	   af	  
stórum	   opnum	   rýmum	   og	   minni	   rýmum	   sem	   ætluð	   eru	   hverri	   og	   einni	  
námsgrein.	   Einnig	   er	  mikið	   af	   sérútbúnum	  herbergjum	   fyrir	   listgreinar	   svo	  
sem	  stúdíó	  fyrir	  hljóð-‐	  og	  myndvinnslu.	  Sérútbúin	  rými	  fyrir	  leiklist,	  dans,	  og	  
tónlist	  eru	  í	  menningarmiðstöðinni	  og	  hefur	  skólinn	  aðgang	  að	  þeim.	  Hversu	  
stóri	  hluti	  byggingarinnar	  ætti	  að	  vera	  opinn	   fyrir	  þriðja	  aðila	  var	   spurning	  
sem	  þurfti	  að	  svara	  í	  upphafi	  samstarfsins.	  Niðurstaðan	  var	  sú	  að	  öll	  opinber	  
rými	  nýbyggingarinnar	  og	  þar	  með	  talið	  skólans	  yrðu	  opnar	  fyrir	  þriðja	  aðila	  
en	  öll	  rými	  þar	  sem	  krafist	  væri	  næðis	  og	  öryggis,	  til	  að	  mynda	  kennslurými,	  
væru	  lokuð	  (Bontje,	  Studulski	  og	  Van	  der	  Vegt,	  2006).	  	  

Möguleikarnir	   sem	   felast	   í	   Menningarklasanum	   sem	   verkefni	  
endurspeglast	  meðal	   annars	   í	   starfsáætlun	  Utrecht	  Centrum	  voor	  Kunsten	  
eða	   Menningarmiðstöð	   Utrecht	   borgar	   sem	   lítur	   á	   það	   sem	   spennandi	  
tækifæri	   að	   opna	   útibú	   í	   hverfahlutanum	   með	   vinnustofum	   með	  
námskeiðum	   í	   tónlist,	   dansi,	   sjónlistum,	   ljósmyndun,	   nýmiðlun,	   hljóð-‐	   og	  
myndvinnslu,	   leiklist	   og	   skapandi	   skrifum	   (Grooten	   og	   Roelveld,	   2009).	  
Hvernig	   samvinna	   allra	   þeirra	   aðila	   sem	   finna	  má	   í	   klasanum	  hefur	   þróast	  
má	  til	  dæmis	  lesa	  úr	  skólanámsskrá	  Amadeus	  Lyceum	  sem	  þar	  skilgreinir	  sig	  
sem	   menningarskóla.	   Í	   sér	   kafla	   er	   samvinnu	   skólans	   við	   alla	   ofangreina	  
menningaraðila	   lýst	   sem	   náttúrulegri	   og	   sjálfsagðri.	   Til	   viðbótar	   hefur	  
skólinn	  tengt	  sig	  við	  verslunar-‐,	  kaffi-‐	  og	  veitingahúsahlutann	  sem	  byggður	  
hefur	   verið	   upp	   innan	   klasans	   (Amadeus	   Lyceum,	   2012).	   Ávinninginn	   af	  
uppbyggingu	   menningarklasans	   má	   einnig	   lesa	   úr	   niðurstöðum	  
rannsóknarinnar	  Klopt	  het?	  eða	  Stemmir	  það?	  þar	  sem	  íbúar	  hverfahlutans	  
eru	   spurðir	   um	   upplifun	   sína	   á	   klasanum	   sem	   hjarta	   hans.	   Niðurstöður	  
rannsóknarinnar	   voru	   jákvæðar.	   Íbúarnir	   eru	   stoltir	   af	   miðstöðinni	   sem	  
skólinn	   er	   hluti	   af,	   upplifa	   hana	   á	   jákvæðan	   máta	   og	   líta	   á	   hana	   sem	  
mikilvægan	   hluta	   af	   ímynd	   hverfahlutans.	   Menningarmiðstöðin	   er	  
raunverulegur	   miðpunktur	   hverfahlutans.	   Yfir	   90%	   sögðust	   heimsækja	  
miðstöðina	   reglulega,	   þó	   helst	   til	   að	   versla.	   Tæplega	   40%	   íbúa	   sóttu	  
miðstöðina	   án	   markmiðs,	   þ.e.	   til	   þess	   að	   verja	   tímanum	   á	   skemmtilegan	  
máta.	   30%	   sóttu	   reglulega	   kaffihús	   og	   veitingastaði	   og	   aðeins	   færri	   sóttu	  
miðstöðina	  í	  menningarlegum	  erindargjörðum	  (Reith,	  2011).	  

Eins	   og	   fyrr	   segir	   var	   stofnun	   Amadeus	   Lyceum	   sem	   menningarskóla	  
meðvitað	  val.	   Inn	  á	  við	  var	  ákvörðunin	  byggð	  á	  ósk	   starfsfólks	  um	  og	  þörf	  
fyrir	  nýsköpun	  og	  þróun,	  en	  út	  á	  við	  var	  litið	  á	  hana	  sem	  leið	  fyrir	  skólann	  til	  
þess	  að	  skilja	  sig	   frá	  öðrum	  hefðbundnum	  skólum.	  Ekki	  þótti	  nóg	  að	  draga	  
fram	  menningu	   og	   listir	   á	   hefðbundinn	   hátt	   heldur	   var	   valið	   að	   fara	   nýjar	  
leiðir	  og	  þróa	   í	   leiðinni	  nýja	  kennsluhætti	  og	  aðferðir	  þar	  sem	  menning	  og	  
listir	   voru	   fléttuð	   inn	   í	   allt	   skólastarfið	   í	   gegnum	   þemavinnu	   þvert	   á	  
námsgreinar.	  En	  það	  var	  ekki	  allt,	  því	  hópaskiptingar	  voru	  endurskipulagðar,	  
hlutverk	   kennarans	   var	   hugsað	   upp	   á	   nýtt,	   kennslubækur	   hurfu	   og	   nýtt	  
námsefni	  var	  búið	  til	  og	  rafvætt	  (Bontje	  o.fl.,	  2006).	  	  

Stjórn	   skólans	   hefur	   stutt	   við	   þróun	   menningarskólans	   frá	   upphafi.	  
Mótun	   skólans	   var	   unnin	   í	   samstarfi	   við	   starfsfólk	   skólans,	   kennara,	  
nemendur	  og	   foreldra.	   Í	   ferlinu	  þurfti	   skólinn	  meðal	   annars	  að	   setja	  niður	  
fyrir	  sig	  af	  hverju	  hann	  væri	  að	  fara	  þessa	  leið,	  hvað	  hann	  vildi	  ná	  fram	  með	  
því	   og	   hver	   sjálfsmynd	   hans	   væri.	   Þegar	   kom	   að	   framkvæmd	   þurfti	   að	  
ákveða	   meðal	   annars	   hver	   færi	   með	   samhæfingu	   á	   ólíkum	   þáttum	  
verkefnisins,	  hvernig	  það	  yrði	  metið,	  hverjir	  væru	  samstarfsaðilar	  og	  hvernig	  

yrði	  staðið	  að	  fjármögnun	  einstakra	  þátta.	  Deildarstjóri	   listfræðslu	  fór	  með	  
samhæfingu	   ólíkra	   þátta	   verkefnisins	   í	   upphafi	   menningarskólans.	   Meðal	  
annars	   sá	   hann	  um	  að	  byggja	   upp	   tengslanet	   í	   ytra	   umhverfinu	  og	   ná	   inn	  
skemmtilegum	  verkefnum	   tengdum	  menningu	  og	   listfræðslu.	   Fljótlega	   var	  
þó	   ljóst	   að	   breiðara	   bakland	   þyrfti	   til	   þess	   að	   verkefnið	   næði	   festu,	   en	  
margir	  kennarar	  fólust	  undan	  ábyrgð	  og	  því	  fór	  svo	  að	  skólastjórinn	  tók	  yfir	  
stjórnun	  og	  forystu	  í	  verkefninu	  (Bontje	  o.fl.,	  2006).	  	  

Tómstundir	  sem	  skólinn	  skipuleggur	  fyrir	  nemendur	  eftir	  skóla	  eru	  einnig	  
tengdar	  þemanu	  sem	  unnið	  er	  með	  hverju	   sinni,	  þó	   svo	  að	   tómstundirnar	  
séu	   ekki	   tengdar	   námsmarkmiðum	   skólans.	   Slíkt	   þykir	   of	   áhættusamt	   þar	  
sem	   nemendur	   hafa	   ekki	   allir	   tök	   á	   því	   að	   vera	   í	   tómstundum.	   Amadeus	  
Lyceum	   ákvað	   eftir	   nokkra	   leit	   að	   vinna	   með	   Menningarmiðstöð	   Utrecht	  
(Utrech	  Centrum	  voor	  het	  Kunsten)	   til	  þess	  að	  byggja	  upp	   tómstundastarf	  
fyrir	   nemendur	   eftir	   skóla,	   auk	   þess	   sem	   bókasafn	   Utrech	   er	   nú	   orðinn	  
mikilvægur	   samstarfsaðili.	   Samstarf	   hafði	   verið	   reynt	   við	   fleiri	   aðila	   en	  
niðurstaðan	  var	  sú	  að	  til	  þess	  að	  byggja	  upp	  traust	  og	  trú	  á	  starfinu	  þá	  þyrfti	  
að	   leita	   til	   aðila	   sem	   hefðu	   stærri	   markmið	   en	   aðeins	   að	   skila	   sínu.	  
Viðkomandi	  aðili	  þyrfti	  að	  vera	  sterkur	  á	  sínu	  sviði	  og	  vel	  skipulagður.	  Unnið	  
er	   í	  námskeiðaformi	  sem	  stendur	  yfir	   í	   tíu	  vikur	   í	   senn	  en	  þessi	   tímaspönn	  
hefur	  reynst	  passleg	  fyrir	  nemendur	  þar	  sem	  á	  þeim	  tíma	  reynist	  mögulegt	  
að	   fara	   ofan	   í	   dýptina	   á	   ákveðnu	   efni	   eða	   tækni.	   Tíminn	   reynist	   einnig	  
passlegur	  þegar	  kemur	  að	  því	  að	  halda	  áhuga	  nemenda.	  Í	  kjölfarið	  geta	  þeir	  
valið	  annað	  eða	  haldið	  áfram	  á	   framhaldsnámskeiði.	  Kennarar	  Amsterdam	  
Lyceum	   eru	   tengiliðir	   inn	   í	   Menningarmiðstöðina	   og	   vinna	   þar	   með	  
kennurum	  hennar.	   Foreldrar	  borga	  námskeiðagjald	   (fimmtíu	  evrur	   fyrir	   tíu	  
tíma	   sem	   standa	   yfir	   í	   níutíu	  mínútur	   hver)	   sem	   rennur	   beint	   til	   kennara	  
miðstöðvarinnar	   en	   þar	   á	   móti	   opnar	   skólinn	   rými	   sín.	   Með	   því	   móti	   er	  
gjaldinu	   haldið	   á	   lágmarki	   og	   námskeiðin	   gerð	   aðgengileg	   fyrir	   sem	   flesta	  
(Bontje	  o.fl.,	  2006).	  	  

Innleiðing	  menningarskólans	   gekk	  þó	  ekki	   átakalaust	   fyrir	   sig.	   Í	   upphafi	  
var	  ekki	  skýrt	  hvað	  átt	  var	  við	  með	  menningarskóli	  og	  hugmyndir	  manna	  um	  
innihald	  og	   framkvæm	  voru	  mjög	  ólíkar,	  endurspeglaðist	  það	   í	  einkunnum	  
nemenda.	   Mikill	   tími	   fór	   í	   það	   að	   skapa	   sameiginlegt	   tungumál	   og	  
sameiginlega	  framtíðarsýn.	  Skapa	  þurfti	  undirliggjandi	  stoð	  sem	  borið	  gæti	  
innleiðinguna	  og	  afraksturinn.	  Skortur	  á	   tíma	  gerði	  það	  að	  verkum	  að	  ekki	  
var	   nógu	   mikið	   rætt	   um	   gang	   mála	   við	   innleiðinguna	   sjálfa	   og	   ekki	   var	  
áætlað	   nógu	   miklum	   tíma	   til	   undirbúnings	   og	   framkvæmda	   einstakra	  
verkefna	  innan	  innleiðingarferlisins.	  Þar	  af	  leiðandi	  var	  ekki	  alltaf	  ljóst	  hvert	  
verkefnið	   var	   hverju	   sinni,	   hvernig	   átti	   að	   framkvæma	   það	   og	   hver	   bæri	  
ábyrgðina.	  Þar	  sem	  krafist	  var	  af	  kennurum	  að	  þeir	  kenndu	  þvert	  á	  greinar,	  

með	  öðrum	  kennurum,	  var	  nauðsynlegt	  að	  þeir	   lærðu	  að	  ræða	  saman	  um	  
kennsluna	  og	  deila	  reynslu	  sinni.	  Þetta	  tók	  sinn	  tíma.	  Kennaraskipti	  voru	  ör	  í	  
skólanum	  og	  hvarf	  dýrmæt	  þekking	  og	  reynsla	  með	  þeim	  þar	  sem	  ekki	  gafst	  
mikill	   tími	   til	   skráninga	   á	   nýjum	   og	   áhugaverðum	   verkefnum.	   Festing	  
menningarskólans	   dróst	   því	   á	   langinn	   eða	   þangað	   til	   þróuð	   var	   handbók	  
fyrir	   nýja	   kennara	   um	   hvernig	   æskilegt	   væri	   að	   hefjast	   handa	   innan	  
menningarskólans	   (Annelies,	   Ruben	   og	   Emmelien,	   2010).	   Verkefnið	   hefur	  
þó	  einnig	  haft	   jákvæð	  áhrif	  á	  andrúmsloft	  skólans.	  Allir	   innan	  skólans	  voru	  
sammála	   um	   að	   skapa	   rými	   í	   fjárhagsáætlun	   skólans	   fyrir	   verkefnið	   og	  
innleiðingu	   þess.	   Takmarkanir	   tengdum	   kjarasamningum	   gerðu	   það	   þó	   að	  
verkum	   að	   undirbúningstími	   var	   naumur	   fyrir	   þróunarverkefni	   eins	   og	  
menningarklasann.	  Til	  að	  bregðast	  við	  því	  reyndu	  kennarar	  og	  skólastjóri	  að	  
teygja	  samningana	  og	  tosa,	  í	  góðu	  samráði	  sín	  á	  milli.	  Nemendur	  eru	  glaðir	  
og	  hafa	  ánægju	  af	  því	  að	  læra	  og	  kennurum	  finnst	  þeir	  þróast	  í	  starfi.	  Nýjar	  
leiðir	  menningarskólans	  ýta	  þeim	  út	  fyrir	  boxið	  og	  krefjast	  þess	  að	  þeir	  vinni	  
verkefni	   sem	   þeir	   eru	   ekki	   endilega	   menntaðir	   fyrir.	   Kennarar	   þekkja	  
jafnframt	   á	   sama	   tíma	   betur	   takmörk	   sín	   og	   eru	   óhræddari	   við	   að	   leita	  
aðstoð	  til	  annarra	  kennara	  (Aarts,	  2011).	  





 

139	  

	  


